
Հավելված 2 

Հայաստանի Հանրապետության 

վիճակագրության պետական խորհրդի 

2021 թվականի մարտի 11-ի 

N 02-Ն որոշման
Հ Ր Ա Հ Ա Ն Գ

«ԿԱՆԱՆՑ ԱՌՈՂՋՈՒԹՅԱՆ ԵՎ ԿԵՆՍԱՓՈՐՁԻ ՄԱՍԻՆ» ՀԵՏԱԶՈՏՈՒԹՅԱՆ ՀԱՐՑԱԹԵՐԹԻ ԼՐԱՑՄԱՆ
I. ՀԱՐՑԱՇԱՐԻ ԱՌԱՋԻՆ ԵՐԵՔ ՄԱՍԵՐԸ
Հարցաշարի առաջին երեք մասերն են՝ վարչական թերթիկը, տնային տնտեսության ընտրության ձևաթուղթը և տնային տնտեսության հարցաշարը: Այս բաժիններն օգտագործվում են թիրախային բնակչության և նրանց տնային տնտեսությունների ընդհանուր բնութագրերի վերաբերյալ տեղեկատվություն տրամադրելու համար:
Առաջին մասը` վարչական թերթիկը, կօգտագործվի տնային տնտեսության գտնվելու վայրի, հարցազրույցի անցկացման ամսաթվի և արդյունքի վերաբերյալ տվյալների մուտքագրման համար (հարցաշարի մշակման հետ կապված՝ վարչական թերթիկի ներքևի մասը չի լրացվի հարցազրուցավարի կողմից):
Հարցաշարի երկրորդ մասը՝ տնային տնտեսության ընտրության ձևաթուղթը, կօգտագործվի նույնականացնելու և ընտրելու համար այն կանանց, ովքեր համապատասխանում են հարցմանը (ում հետ կարելի է հարցազրույց անցկացնել՝ օգտագործելով կանանց անհատական հարցաշարը):
Երրորդ մասը` տնային տնտեսության հարցաշարը, կարճ և համեմատաբար պարզ հարցերի շարք է, որը տալիս է տեղեկություններ այն տնային տնտեսության մասին, որին պատկանում է ընտրված կինը:
A.
ՎԱՐՉԱԿԱՆ ԹԵՐԹԻԿ
ՆՈՒՅՆԱԿԱՆԱՑՈՒՄ
Նախքան տնային տնտեսություն մուտք գործելը և հարցազրույց սկսելը, լրացրե՛ք նույնականացման տեղեկատվությունը վարչական թերթիկի վերևի դաշտում: [Երկրի ծածկագիրը կարող է նախապես տպված լինել՝ կիրառելով այն ծածկագիրը, որը կտրվի բազմազգ հետազոտության յուրաքանչյուր երկրին:] Նույնականացման տեղեկատվությունը ստացվում է տնային տնտեսությունների ընտրանքի ցուցակից և կտրվի Ձեզ ձեր վերահսկողի կողմից: Դա կարող է մի փոքր տարբերվել ստորև ներկայացված նկարագրությունից: Գրե՛ք այն վայրի անունը, որտեղ Դուք աշխատում եք: Մարզի / բնակավայրի / կլաստերի ծածկագրերը և տնային տնտեսության համարը գրանցե՛ք աջ կողմի սյունակում: Եթե դա ճիշտ է արվել, ապա այդ կոդերի համադրության արդյունքում կստացվի եզակի նույնականացման համար, որի միջոցով տվյալ հարցաշարը կտարբերակվի հետազոտության մյուս բոլոր մասնակիցների հարցաշարերից: Գրե՛ք նաև այն տնային տնտեսության գլխավորի անունը, որտեղ Դուք իրականացնում եք հարցազրույցը։ Ինչպես նաև, նշեք, կլաստերը, որին պատկանում է տվյալ տնային տնտեսությունը, համարվում է գյուղական (ծածկագիր 1), թե՞ քաղաքային (ծածկագիր 2): Ձեր ղեկավարը Ձեզ կտրամադրի այս ամբողջ տեղեկատվությունը:
ՀԱՐՑԱԶՐՈՒՑԱՎԱՐՆԵՐԻ ԱՅՑԵՐ
Վարչական թերթիկի միջին մասը կլրացվի հարցազրույցն ավարտելուց և տնային տնտեսությունը լքելուց հետո՝ հետևյալ կերպ.
Այն բանից ՀԵՏՈ, երբ Դուք այցելել եք տնային տնտեսություն, լրացրել եք տնային տնտեսության ընտրության ձևաթուղթը, և շատ դեպքերում՝ նաև տնային տնտեսության հարցաշարը և կանանց հարցաշարը, Դուք պետք է գրեք Ձեր այցի արդյունքները: (1), (2) և (3) սյունակները նախատեսված են, որպեսզի գրանցեք առաջին այցի և հետադարձ այցերի արդյունքները, որոնք կարող է ստիպված լինեք կատարել, եթե չկարողանաք կապվել տնային տնտեսության հետ Ձեր առաջին այցի ժամանակ: Հիշե՛ք, որ Դուք պետք է առնվազն երեք առանձին այց կատարեք՝ փորձելով հարցազրույց իրականացնել տնային տնտեսության հետ:
Գոյություն ունեն պատասխանների ծածկագրերի չորս տեսակներ՝ կախված հարցաշարի լրացման աստիճանից: 11-ից 18 համարակալված ծածկագրերը վերաբերում են այն իրավիճակներին, երբ հնարավոր չի եղել լրացնել տնային տնտեսության ընտրության ձևաթուղթը կամ տնային տնտեսության հարցաշարը: Ստորև ներկայացված են տարբեր արդյունքների ծածկագրերի նկարագրությունները.
· Ծածկագիր 11. Մերժում (նշե՛ք) - ընտանիքի անդամներից մեկը հրաժարվեց հարցազրույցին մասնակցելուց: Եթե այն անձը, ում հետ Դուք առաջինն եք խոսել, չի ցանկանում համագործակցել, թույլտվություն խնդրե՛ք խոսել տնային տնտեսության մեկ այլ անդամի հետ (օր.՝ տնային տնտեսության գլխավորի): Առաջարկե՛ք, որ Դուք կարող եք մեկ ուրիշ անգամ վերադառնալ, եթե դա ավելի հարմար կլինի: Եթե անձը դեռ հրաժարվում է համագործակցությունից, մուտքագրե՛ք Ծածկագիր 11 և զեկուցե՛ք խնդրի մասին Ձեր վերահսկողին: Մերժման համար բերված ցանկացած պատճառ գրի առե՛ք:
· Ծածկագիր 12. Թափուր/դատարկ բնակարան կամ ոչ բնակելի հասցե: Որոշ դեպքերում կարող է պարզվել, որ Ձեզ տրված հասցեն բնակելի չէ, այսինքն՝ այն դատարկ է կամ բնակեցված չէ: Սա այն է, ինչ մենք անվանում ենք «թափուր/դատարկ», և Դուք պետք է մուտքագրեք Ծածկագիր 12: Կարող է պարզվել նաև, որ կառույցը բնակելի միավոր չէ, այլ խանութ է, եկեղեցի, դպրոց, արհեստանոց կամ որևէ այլ տիպի հաստատություն, որը չի օգտագործվում որպես բնակելի տարածք: Համոզվելուց հետո, որ տարածքի հետնամասում կամ վերևում բնակելի միավորներ չկան, որպես այցելության արդյունք՝ մուտքագրե՛ք Ծածկագիր 12: Իրավիճակի մասին զեկուցե՛ք Ձեր վերահսկողին:
· Ծածկագիր 13. Բնակարանն ավերված է/քանդված է: Եթե բնակարանն այրվել է կամ ինչ-որ այլ պատճառով քանդվել է, ապա մուտքագրե՛ք Ծածկագիր 13:
· Ծածկագիր 14. Բնակարանը չի գտնվել, հասանելի չէ: Դուք պետք է մանրակրկիտ ուսումնասիրություն կատարեք՝ հարցնելով տարածքի բնակիչներին, արդյոք նրանք գիտեն այդ հասցեն կամ տնային տնտեսության գլխավորի անունը: Եթե Դուք դեռ չեք կարողանում գտնել բնակարանը, ապա պետք է մուտքագրեք Ծածկագիր 14՝ որպես այդ տնային տնտեսության այցելության արդյունք:
· Ծածկագիր 15. Ամբողջ տնային տնտեսությունը բացակայում է երկար ժամանակով: Այս ծածկագիրը պետք է օգտագործվի միայն այն դեպքերում, երբ ոչ ոք տանը չէ, և հարևաններն ասում են, որ ոչ ոք չի վերադառնալու մի քանի օրվա կամ շաբաթվա ընթացքում: Նման դեպքերում մուտքագրե՛ք Ծածկագիր 15՝ որպես այդ այցի արդյունք: Քանի որ հարևանները կարող են սխալվել, Դուք պետք է հետագա այցեր կատարեք այդ տնային տնտեսություն՝ ստուգելու համար, որ ոչ ոք չի վերադարձել: Այն դեպքերում, երբ ոչ ոք տանը չէ, և Դուք չեք կարող ճշտել՝ արդյոք նրանք մեկնել են մի քանի ժամով, թե մի քանի շաբաթով, մուտքագրե՛ք Ծածկագիր 16:
· Ծածկագիր 16. Այցելության պահին տնային տնտեսության ոչ մի անդամ տանը չէ, կամ որևէ իրազեկ ռեսպոնդենտ տանը չկա: Այս ծածկագիրը պետք է օգտագործվի այն դեպքերում, երբ բնակարանը բնակեցված է, բայց ոչ ոք տանը չէ: Եթե Ձեր այցի ժամանակ ոչ ոք տանը չէ, կամ եթե տանը կա միայն երեխա կամ չափահաս անդամ, որը հիվանդ է, լսողության հետ կապված կամ մտավոր խնդիրներ ունի, ապա մուտքագրե՛ք Ծածկագիր 16՝ որպես այցելության արդյունք: Փորձե՛ք հարևանից կամ երեխաներից պարզել, թե երբ ներկա կլինի իրազեկ չափահաս անձը, և այդ տեղեկությունը ներառե՛ք այցելության արդյունքների գրանցման մեջ: Բոլոր դեպքերում, երբ գրանցվում է Ծածկագիր 16, Դուք պետք է երկու անգամ վերադառնաք՝ փորձելով գտնել տնային տնտեսության անդամներից մեկին:
· Ծածկագիր 17. Տնային տնտեսության ռեսպոնդենտը/հարցվողը հետաձգել է հարցազրույցը: Եթե Դուք կապ եք հաստատել տնային տնտեսության հետ, բայց ինչ-որ պատճառով որևէ մեկին հարմար չէ այդ պահին հարցազրույցին մասնակցելը, ապա հարցազրույցի համար մեկ այլ ժամանակ նշանակե՛ք և որպես այդ այցի արդյունք՝ վարչական թերթիկում մուտքագրե՛ք Ծածկագիր 17: Որպես կանոն, Դուք պետք է վերադառնաք, ուստի, դժվար թե, Ծածկագիր 17-ը լինի վերջնական այցի արդյունքի ծածկագիրը: Միայն եթե ծայրահեղ հանգամանքների պարագայում հարցազրույցն այդպես էլ չի իրականացվում, վերջնական արդյունքի ծածկագրի փոխարեն կարող եք մուտքագրել Ծածկագիր 17:
· Ծածկագիր 18. Տնային տնտեսության բոլոր անդամները խոսում են օտար լեզվով: Նույնիսկ եթե հարցման պլանավորման ժամանակ որոշում է կայացվել ներառել օտարերկրացիների, որոնք խոսում են ուսուցման ընթացքում օգտագործված հարցաշար(ներ)ի լեզվով, Դուք կարող եք հանդիպել տնային տնտեսությունների, որտեղ ոչ ոք չի խոսում հայերեն: Եթե այդպես է, ապա Դուք չեք կարող հարցազրույց իրականացնել տվյալ տնային տնտեսությունում, նույնիսկ եթե այդտեղ կա համապատասխանող կին: Մուտքագրե՛ք Ծածկագիր 18: Վերադառնալու կարիք չկա:
21-ից 27 համարակալված ծածկագրերը վերաբերում են այն իրավիճակներին, երբ կիրառվել է տնային տնտեսության ընտրության ձևաթուղթը, և հարցմանը համապատասխանող կանայք ապրում էին տվյալ տնային տնտեսությունում, ընտրվել է ռեսպոնդենտ, այնուամենայնիվ, Դուք ի վիճակի չեք եղել սկսել դեմ առ դեմ հարցազրույցը՝ կիրառելով կանանց հարցաշարը (շատ դեպքերում, սակայն, տնային տնտեսությունների հարցաշարը լրացված կլինի): Ստորև ներկայացված են տարբեր արդյունքների ծածկագրերի նկարագրությունները.
· Ծածկագիր 21. Մերժում: Հարցմանը համապատասխանող ընտրված կինը կարող է հրաժարվել հարցազրույցից: Այս խնդրի լուծման մեթոդները ներկայացված են հարցազրուցավարի ձեռնարկում: Եթե անձը հրաժարվում է մասնակցելուց, մուտքագրե՛ք Ծածկագիր 21` որպես այդ այցի արդյունքի ծածկագիր և նշե՛ք մերժման համար ներկայացված ցանկացած պատճառ: Խնդիրը զեկուցե՛ք Ձեր վերահսկողին: Ձեր վերահսկողը կարող է վերադառնալ այդ տնային տնտեսություն, որպեսզի ավելի մանրամասն ներկայացնի հետազոտությունը և ռեսպոնդենտի հետ քննարկի, թե արդյո՞ք նա կցանկանա, որպեսզի մեկ ուրիշն իրականացնի հարցազրույցը կամ մեկ այլ ժամանակ:
· Ծածկագիր 22. Տնային տնտեսությունում ոչ մի համապատասխանող կին չկա: Որոշ դեպքերում, տնային տնտեսության ընտրության ձևաթուղթը լրացնելիս, կարող է պարզվել, որ տվյալ տնային տնտեսությունում համապատասխանող կանայք չկան: Նման դեպքերում վերջնական արդյունքի վանդակում Դուք պետք է գրանցեք Ծածկագիր 22-ը:
· Ծածկագիր 23. Ընտրված կինը տանը չէ: Եթե Դուք կապ եք հաստատել տնային տնտեսության հետ, բայց ինչ-որ պատճառով ընտրված կինը տանը չէ, ապա հարցազրույցի համար մեկ այլ օր ու ժամ նշանակե՛ք և տիտղոսաթերթի վրա նշե՛ք Ծածկագիր 23՝ որպես այդ այցի արդյունքի ծածկագիր: Որպես կանոն, Դուք պետք է վերադառնաք, ուստի, հազիվ թե, Ծածկագիր 23-ը լինի վերջնական այցի արդյունքի ծածկագիրը: Միայն եթե ծայրահեղ հանգամանքների պարագայում հարցազրույցն այդպես էլ չի իրականացվում, վերջնական արդյունքի ծածկագրի փոխարեն կարող եք մուտքագրել Ծածկագիր 23:
· Ծածկագիր 24. Ընտրված կինը հետաձգել է հարցազրույցը: Եթե Դուք կապ եք հաստատել տնային տնտեսության հետ, բայց ինչ-որ պատճառով ընտրված կնոջն այդ պահին հարմար չէ հարցազրույցին մասնակցելը, հարցազրույցի համար նշանակե՛ք մեկ այլ օր ու ժամ և տիտղոսաթերթի վրա նշե՛ք Ծածկագիր 24՝ որպես այդ այցի արդյունքի ծածկագիր: Դուք պետք է վերադառնաք տվյալ տնային տնտեսություն: Միայն եթե ծայրահեղ հանգամանքների պարագայում հարցազրույցն այդպես էլ չի իրականացվում, վերջնական արդյունքի ծածկագրի փոխարեն կարող եք մուտքագրել Ծածկագիր 24:
· Ծածկագիր 25. Ընտրված կին անիրազեկ/անկարող է: Եթե ընտրված կինը խուլ է, մտավոր հետամնաց կամ ծանր հիվանդ է, և կանանց հարցաշարը հնարավոր չէ լրացնել, մուտքագրե՛ք Ծածկագիր 25՝ որպես վերջնական արդյունք: Վերադառնալու կարիք չկա:
· Ծածկագիր 26. Ընտրված կինը խոսում է միայն օտար լեզվով: Երբ ընտրված կինը չի խոսում հայերեն, ապա Դուք չեք կարող հարցազրույց անցկացնել: Մուտքագրե՛ք Ծածկագիր 26՝ որպես վերջնական արդյունքի ծածկագիր: Վերադառնալու կարիք չկա:
· Ծածկագիր 27. Ընտրված կինը հասանելի չէ հետազոտության ընթացքում։ Եթե տվյալ բնակավայրում աշխատելու եք 1 օր, իսկ ընտրված կինն այդ օրը տվյալ բնակավայրում չի լինելու, ապա նշել Ծածկագիր 27։
31-ից 32 համարակալված ծածկագրերը վերաբերում են այն իրավիճակներին, երբ կանանց հարցաշարը միայն մասամբ է լրացվել: Ստորև ներկայացված են տարբեր արդյունքների ծածկագրերի նկարագրությունները.
· Ծածկագիր 31. Ռեսպոնդենտը չի ցանկանում շարունակել: Նման դեպքերում նախքան ավարտելը, Դուք պետք է նշեք հարցազրույցի դադարեցման համար ռեսպոնդենտի կողմից բերված պատճառաբանությունները: Հնարավորության դեպքում Դուք պետք է փորձեք մեկ այլ օր ու ժամ պայմանավորվել հարցազրույցն ավարտելու համար:
· Ծածկագիր 32. Հարցազրույցի մի մասը հետաձգվել է: Նման դեպքերում Դուք պետք է վերադառնաք՝ հարցազրույցն ավարտելու համար:
Ծածկագիր 41-ը կիրառվում է, եթե կանանց հարցաշարը մինչև վերջ լրացված է:
ՎԵՐՋՆԱԿԱՆ ԱՅՑ
Տվյալ տնային տնտեսություն վերջին այցը կատարելուց հետո Դուք պետք է լրացնեք ՎԵՐՋՆԱԿԱՆ ԱՅՑ սյունակը (աջ կողմում): Կանանց հարցաշարը լրացնելու ամսաթիվը պետք է գրանցվի ՕՐ, ԱՄԻՍ և ՏԱՐԻ վանդակներում: Ամսաթիվը լրացրե՛ք ՕՐ վանդակում: Ամիսը պետք է վերածեք թվերի. Օր.՝ հունվարը՝ «01», փետրվարը՝ «02», մարտը՝ «03» և այլն: Գրե՛ք [2021] ՏԱՐԻ վերնագրով վանդակներում: Օրինակ, [2021] հոկտեմբեր ամսվա վերջին օրը կլիներ ՕՐ՝ 31, ԱՄԻՍ՝ 10, ՏԱՐԻ՝ [2021]: Գրե՛ք Ձեզ համար սահմանված հարցազրուցավարի համարը ՀԱՐՑԱԶՐՈՒՑԱՎԱՐ վերնագրով վանդակներում: Ավարտված հարցազրույցի համար գրանցեք «41» ԱՐԴՅՈՒՆՔ վանդակում: Եթե վերջին այցը չի հանգեցրել ավարտված հարցազրույցի, գրանցեք այն արդյունքի ծածկագիրը, որը համապատասխանում է այդ այցի արդյունքին: Նշե՛ք տվյալ տնային տնտեսություն Ձեր կատարած այցելությունների ընդհանուր քանակը ԱՅՑԵՐԻ ԸՆԴՀԱՆՈՒՐ ՔԱՆԱԿ վերնագրով վանդակում:
ԱՅԼ ԾԱԾԿԱԳՐԵՐ ՄԻՋԻՆ ԲԱԺՆՈՒՄ՝ ՎԵՐՋԻՆ ՍՅՈՒՆԱԿՈՒՄ
Տնային տնտեսության ընտրության ձևաթուղթը լրացնելուց հետո, տնային տնտեսության ընտրության ձևաթղթի հարց 1-ում թվարկված մարդկանց ընդհանուր թիվը պետք է գրանցեք ԸՆԴԱՄԵՆԸ ՏՆԱՅԻՆ ՏՆՏԵՍՈՒԹՅՈՒՆՈՒՄ վերնագրով վանդակներում: Հաճախ դա պարզ է՝ այն պետք է լինի ընտրված տնային տնտեսության բոլոր անձանց թիվը (տղամարդիկ և/կամ կանայք, տղաները և/կամ աղջիկները)՝ անկախ այն հանգամանքից՝ հարցազրույցն իրականացվել է, թե ոչ: Եթե այս տեղեկատվությունը հայտնի չէ (11–15 արդյունքի ծածկագրերով այցելությունների դեպքում), այս վանդակները թողե՛ք դատարկ: Եթե Դուք այցելել եք մեկից ավելի տնային տնտեսություն ունեցող բնակարան (և, հետևաբար, լրացրել եք տնային տնտեսության ընտրության մեկից ավելի ձևաթուղթ` համապատասխանող կին ընտրելու համար), ապա այստեղ մուտքագրված թիվը պետք է լինի այն տնային տնտեսության անդամների ընդհանուր թվաքանակը, որին պատկանում է ընտրված կինը:
Դուք պետք է գրանցեք նաև (ԸՆՏՐՎԱԾ ԿՆՈՋ ՏՏ-ՈՒՄ ՀԱՄԱՊԱՏԱՍԽԱՆՈՂ ԿԱՆԱՆՑ ԸՆԴՀԱՆՈՒՐ ԹԻՎ վերնագրով վանդակներում) տնային տնտեսությունում բնակվող այն կանանց ընդհանուր թիվը, որոնք համապատասխանում են, որպեսզի իրենց հետ հարցազրույց իրականացվի կանանց հարցաշարով (ավելացնելով կանանց ընդհանուր թիվը էջ 3-ի հարց 3-ում, որով համարվում է, որ համապատասխանում են հարցազրույց իրականացնելու համար): Դուք նաև պետք է գրանցեք ԸՆՏՐՎԱԾ ԿԻՆ ՌԵՍՊՈՆԴԵՆՏԻ ՏՈՂԻ ՀԱՄԱՐԸ: Սա այն թիվն է, որը պետք է նշված լիներ տնային տնտեսության ընտրության ձևաթղթի հարց 3-ի առաջին սյունակում: Եթե տնային տնտեսությունում համապատասխանող կին չկա, ապա որպես տողի համար նշե՛ք ԶՐՈ (0):
Որոշ դեպքերում, երբ ընտրված բնակարանը/շինությունը ներառում է մեկից ավելի տնային տնտեսություններ, և երբ, հետևաբար, տնային տնտեսության ընտրության մեկից ավելի ձևաթուղթ է օգտագործվում համապատասխանող կնոջ նույնականացման գործընթացում, ԸՆԴԱՄԵՆԸ ՏՆԱՅԻՆ ՏՆՏԵՍՈՒԹՅՈՒՆՈՒՄ, ԸՆԴԱՄԵՆԸ ՀԱՄԱՊԱՏԱՍԽԱՆՈՂ ԿԱՆԱՅՔ ԵՎ ՏՈՂԻ ՀԱՄԱՐԸ պետք է վերցվեն միայն այն տնային տնտեսության ընտրության ձևաթղթից, որին պատկանում է ընտրված կինը: (Եթե տնային տնտեսություններից ոչ մեկում չկան համապատասխանող կանայք, Դուք կարող եք վերցնել ԸՆԴԱՄԵՆԸ ՏՆԱՅԻՆ ՏՆՏԵՍՈՒԹՅՈՒՆՈՒՄ տվյալները տնային տնտեսության ընտրության առաջին ձևաթղթից:)
ՎԱՐՉԱԿԱՆ ԹԵՐԹԻԿԻ ՆԵՐՔԵՎԻ ՀԱՏՎԱԾԸ
Վարչական թերթիկի ներքևի հատվածում դաշտային աշխատանքների վերահսկողը կամ դաշտային աշխատանքների ղեկավարը մուտքագրելու են իրենց անունների ծածկագրերը և հարցաշարը ստանալու ու ստուգելու ամսաթիվը: Գրասենյակային խմբագրումը և տվյալների մուտքագրումը կկատարվեն միայն հիմնական գրասենյակում, և գրասենյակի ղեկավարի ու տվյալների մուտքագրում իրականացնող անձի համար նույնպես տարածք է տրամադրված՝ իրենց անունները (կամ դրանց ծածկագրերը) գրանցելու համար:
B. 
ՏՆԱՅԻՆ ՏՆՏԵՍՈՒԹՅԱՆ ԸՆՏՐՈՒԹՅԱՆ ՁԵՎԱԹՈՒՂԹ
Տնային տնտեսության ընտրության ձևաթուղթը լրացնելու համար անհրաժեշտ է գտնել հարմար ռեսպոնդենտ: Ռեսպոնդենտ կարող է լինել տնային տնտեսության ցանկացած չափահաս անդամ, որը կարող է տնային տնտեսության ընտրության ձևաթուղթը լրացնելու համար անհրաժեշտ տեղեկատվություն տրամադրել: Եթե չափահաս անդամներից ոչ մեկը հասանելի չէ, ապա երեխայի հետ հարցազրույց մի՛ իրականացրեք, այլ փոխարենը անցե՛ք Ձեր ընտրանքի հաջորդ տնային տնտեսությանը, և ավելի ուշ նորից այցելե՛ք առաջին տնային տնտեսություն:
Ներկայանալուց և Ձեր այցի նպատակը բացատրելուց հետո Դուք պատրաստ եք սկսել հարցազրույցը: Նախքան հարց 1-ին անցնելը, անպայման ընթերցե՛ք էջի վերևի ներածական նախադասությունը:
Հարց 1. ՄԱՐԴԿԱՆՑ ԸՆԴՀԱՆՈՒՐ ԹԻՎԸ ՏՆԱՅԻՆ ՏՆՏԵՍՈՒԹՅՈՒՆՈՒՄ
Այս հարցը կիրառվում է պարզելու համար, թե քանի մարդ է ապրում տվյալ տնային տնտեսությունում: Տնային տնտեսությունը անձն է կամ անձանց խումբ է, որոնք սովորաբար միասին են ապրում և սնվում: Սա նույնը չէ, ինչ ընտանիքը: Ընտանիքում ընդգրկված են միայն հարազատ մարդիկ, իսկ տնային տնտեսությունում ներառված են ցանկացած մարդիկ, ովքեր միասին են ապրում և սովորաբար սնունդ են կիսում՝ անկախ այն հանգամանքից՝ նրանք միջև ազգակցական կապ կա, թե ոչ: Օրինակ՝ միմյանց հետ ազգակցական կապ չունեցող երեք տղամարդիկ, ովքեր միասին են ապրում և կերակուր պատրաստում, չեն համարվի մեկ ընտանիք, բայց նրանք կդիտարկվեն որպես մեկ տնային տնտեսություն: Տնային տնտեսություն է համարվում նաև միայնակ ապրող անձը:
Հետազոտության նպատակներից ելնելով՝ տնային տնտեսության անդամ է համարվում այն անձը, ով՝
· սովորաբար ապրում է տվյալ տնային տնտեսությունում,
· այցելել է տվյալ տնային տնտեսություն ԵՎ քնել է այնտեղ՝ առնվազն 4 շաբաթ,
· տվյալ տնային տնտեսությունում աշխատում է որպես տնային սպասավոր ԵՎ սովորաբար այնտեղ է քնում՝ շաբաթական առնվազն 5 գիշեր:
Նկատենք, որ տնային տնտեսության սահմանումն ընդլայնվել է՝ համեմատած շատ այլ հարցումներում օգտագործվող սահմանումների հետ: Սա արվել է այն նպատակով, որպեսզի այն կանայք, ովքեր ներկայումս իրենց սեփական տանը չեն (այսինքն՝ նրանք, ովքեր հյուրընկալվել են առնվազն 4 շաբաթով) կամ ովքեր աշխատում են և շաբաթվա մեծ մասն են ապրում տվյալ տնային տնտեսությունում (այսինքն՝ տան աշխատողները, որոնք շաբաթական առնվազն 5 գիշեր այնտեղ են քնում) տնային տնտեսության սովորական անդամների պես ընտրվելու և հետազոտության մեջ ընդգրկվելու հնարավորություն ունենան:
Դուք պետք է օգտագործեք տրամադրված միջոցները՝ ստուգելու համար, որ Ձեր գրանցած ընդհանուր թիվը ներառում է բոլոր այն մարդկանց, ովքեր ապրում են նույն տնային տնտեսությունում՝ անկախ այն հանգամանքից՝ նրանց միջև ազգակցական կապ կա, թե ոչ: Այս ընդհանուր թվի մեջ Դուք պետք է ներառեք երեխաներին, կենվորներին, տնային սպասավորներին և այլ անձանց, ովքեր համապատասխանում են վերոնշյալ չափանիշներին:
Հարց 2. ՏՆԱՅԻՆ ՏՆՏԵՍՈՒԹՅԱՆԳԼԽԱՎՈՐԻ ՍԵՌԸ
Այս հարցը վերաբերում է տնային տնտեսության գլխավորի սեռին: Այն վերաբերում է այն անձի սեռին, որն ընդհանուր առմամբ պատասխանատու է համարվում տնային տնտեսության համար՝ անկախ այն հանգամանքից՝ տվյալ պահին նա ներկա է տնային տնտեսությունում, թե ոչ (օրինակ՝ տնային տնտեսության գլխավորը կարող է աշխատել տնից հեռու): Ռեսպոնդենտը պետք է որոշի, թե ով է 
ը: Տվյալ անձը կարող է համարվել գլխավոր՝ ելնելով տարիքից (տարիքով մեծը), տնտեսական կարգավիճակից (հիմնական մատակարարը) կամ որևէ այլ պատճառով: Ընդհանուր առմամբ, սրա հետ կապված խնդիրներ չպետք է լինեն: Որոշ դեպքերում ամուսինները կարող են հավասարապես կիսել պարտականությունները և չցանկանալ նշել որևէ մեկի առավելությունը մյուսի նկատմամբ: Նման դեպքերում Դուք պետք է նշեք «ԵՐԿՈՒՍԸ»: Եթե անձը միայնակ է ապրում, ապա նշե՛ք տվյալ անձի սեռը: Այս հարցից ստացված տեղեկատվությունը կօգտագործվի որպես հղում, որի հետ կապված կլինեն տնային տնտեսության մյուս անդամները (տե՛ս ստորև):
Հարց 3. ՏՆԱՅԻՆ ՏՆՏԵՍՈՒԹՅԱՆ ԻԳԱԿԱՆ ՍԵՌԻ ԱՆԴԱՄՆԵՐԸ
Այս հարցի պարագայում Դուք պետք է՝
1. Գրանցե՛ք տնային տնտեսության իգական սեռի բոլոր ներկայացուցիչների (կանանց և աղջիկների) անունները՝ անկախ նրանց տարիքից և ընտանեկան կարգավիճակից (սյունակ 2).
Դրա համար Դուք պետք է գրանցեք տնային տնտեսության (օգտագործելով տվյալ հետազոտության համար սահմանված տնային տնտեսության հատուկ չափորոշիչները) բոլոր իգական սեռի ներկայացուցիչների անունները՝ անկախ նրանց տարիքից կամ ընտանեկան կարգավիճակից: Երբ Ձեր ռեսպոնդենտը նշում է անունները, գրե՛ք դրանք աղյուսակի սյունակ 2-ում՝ յուրաքանչյուր տողում մեկական: Կարիք չկա նշել տնային տնտեսության իգական սեռի ներկայացուցիչների ամբողջական անունները, եթե Դուք կարողանում եք նույնականացնել նրանցից յուրաքանչյուրին առանձին-առանձին:
Երբ գրեք բոլոր անունները, նախքան հարցաշարի մնացած հատվածին անդրադառնալը Դուք պետք է համոզվեք, որ ներառել եք բոլորին, ովքեր պետք է նշված լինեին: Տնային տնտեսության իգական սեռի ներկայացուցիչներին թվարկելուց հետո պետք է ստուգեք, որպեսզի համոզվեք, որ ոչ ոքի դուրս չեք թողել:
2. Նշե՛ք նրանց կապը տնային տնտեսության գլխավորի հետ (սյունակ 3) 

Անունների ամբողջական ցուցակը կազմելուց հետո սկսե՛ք 01 տողում նշված անձից և շարժվեք էջով ներքև՝ յուրաքանչյուրին տալով համապատասխան հարցը: Երբ լրացնեք 01 տողում գտնվող անձի վերաբերյալ տեղեկությունները, անցե՛ք 02 տողում նշված անձին և այդպես շարունակ:
Տնային տնտեսության գլխավորի հետ տվյալ կնոջ կապը գրանցելու համար Դուք պետք է օգտագործեք աղյուսակի ներքևի մասում ներկայացված ծածկագրերը: Օրինակ, եթե թվարկված երրորդ կինը տնային տնտեսության գլխավորի հարսն է, ապա սյունակ 3-ի երրորդ տողում Դուք պետք է գրանցեք ծածկագիր 04-ը: Դա անելիս պետք է հատկապես ուշադիր լինեք, եթե ռեսպոնդենտը տնային տնտեսության գլխավորը չէ. Համոզվե՛ք, որ Դուք գրանցում եք յուրաքանչյուր անձի կապը տնային տնտեսության գլխավորի հետ, այլ ոչ թե նրանց կապը ռեսպոնդենտի հետ: Եթե ռեսպոնդենտը նշել է, որ և՛ տղամարդը, և՛ կինը տնային տնտեսության համատեղ գլխավորներ են, ապա գրանցե՛ք թվարկված իգական սեռի յուրաքանչյուր անդամի կապը տնային տնտեսության արական սեռի գլխավորի հետ: Եթե տնային տնտեսության գլխավորն ամուսնացած է նախորդ ամուսնությունից երեխա ունեցող կնոջ հետ, ապա այդ աղջկա կապը տնային տնտեսության գլխավորի հետ պետք է ծածկագրվի որպես ՈՐԴԵԳՐՎԱԾ/ԽՆԱՄԱԿԱԼՈՒԹՅԱՆ ՏԱԿ ԳՏՆՎՈՂ/ԽՈՐԹ ԴՈՒՍՏՐ (ծածկագիր 11): Եթե տղամարդը միայնակ է ապրում, ապա այս ցուցակը դատարկ կլինի: Ուշադրություն դարձրե՛ք, որ այդ պարագայում Դուք չպետք է լրացնեք տնային տնտեսության հարցաշարը:
3. Գրանցե՛ք նրանց տարիքը (սյունակ 5)

Դուք պետք է ճշտեք յուրաքանչյուր անձի տարիքը՝ ըստ լրացած տարիների, այսինքն՝ նրա տարիքը՝ վերջին ծննդյան օրվա դրությամբ: Եթե աղջկա մեկ տարին դեռ չի լրացել (օր.՝ 9 ամսական), ապա գրանցե՛ք «0»: Հիշեք, որ Դուք պետք է գրանցեք տարիքը, նույնիսկ եթե դա միայն Ձեր գնահատականն է: Եթե տան անդամների տարիքի վերաբերյալ տվյալներ ստանալու հարցում դժվարանում եք, ապա օգտագործե՛ք անհատական հարցաշարում նկարագրված մեթոդները՝ ճիշտ տարիքը պարզելու համար:
4. Գնահատե՛ք՝ արդյոք ռեսպոնդենտը համապատասխանում է կանանց հարցաշարով հարցազրույցին մասնակցելու համար (սյունակ 6)

Վերջապես, օգտագործելով ԲՆԱԿՈՒԹՅԱՆ ՎԱՅՐ և ՏԱՐԻՔ սյունակների տվյալները, ՀԱՄԱՊԱՏԱՍԽԱՆՈՂ վերնագրով սյունակում նշե՛ք բոլոր այն կանանց, ովքեր համապատասխանում են կանանց հարցաշարով հարցազրույցին մասնակցելու համար: Նրանք պետք է լինեն միայն 15-59
 տարեկան, ում դեպքում ԲՆԱԿՈՒԹՅԱՆ ՎԱՅՐ վերնագրով սյունակում «1»-ը շրջանակի մեջ է վերցված: (Այսպիսով, նրանք կամ պետք է սովորաբար ապրեն տվյալ տնային տնտեսությունում, կամ լինեն տան աշխատող, ով շաբաթական 5 օր կամ ավելի քնում է տվյալ տնային տնտեսությունում, կամ լինեն այցելու, ով քնել է տվյալ տնային տնտեսությունում առնվազն վերջին 4 շաբաթվա ընթացքում:)
Շատ կարևոր է, որ տնային տնտեսության ցուցակը լրացնելիս Դուք համապատասխանող որևէ ռեսպոնդենտ բաց չթողնեք: Որոշ դեպքերում Դուք կարող եք դժվարանալ որոշել՝ արդյոք տվյալ կինը համապատասխանում է, թե ոչ: Օգտվե՛ք այս օրինակներից որպես ուղեցույց.
· 25-ամյա կին այցելուն 1 շաբաթ է, ինչ հյուրընկալվել է այդ տանը: Նա չի համապատասխանում կանանց հարցազրույցին մասնակցելու համար:
· Տնային տնտեսության գլխավորի 20-ամյա դուստրը նախորդ գիշերն անցկացրել է իր քրոջ տանը: Տնային տնտեսության ցուցակում նա պետք է հաշվարկվի որպես տնային տնտեսության անդամ, և նա համապատասխանում է կանանց հարցազրույցին մասնակցելու համար:
· Տնային տնտեսության արական սեռի գլխավորի 48-ամյա կինը 2 շաբաթ բացակայել է տնից: Նա համապատասխանում է կանանց հարցազրույցին մասնակցելու համար:
· Տնային տնտեսության 17-ամյա ընկերուհին արդեն 5 շաբաթ է, ինչ մնում է տվյալ տնային տնտեսությունում, բայց Ձեր այցելության պահին նա գնացել է սնունդ գնելու: Նա համապատասխանում է կանանց հարցազրույցին մասնակցելու համար:
· Չամուսնացած 30-ամյա կինն ապրում է իր 50-ամյա մոր հետ: Նա համապատասխանում է կանանց հարցազրույցին մասնակցելու համար, նույնիսկ եթե նա երբեք չի ամուսնացել կամ տղամարդու հետ չի եղել:
· 40-ամյա կին տան աշխատողն ապրում է տվյալ տնային տնտեսությունում, բայց սովորաբար վերադառնում է իր ընտանիքին տեսակցելու յուրաքանչյուր հաջորդ շաբաթվա վերջին (3 գիշերով): Նա համապատասխանում է հարցազրույցին մասնակցելու համար, քանի որ շաբաթական միջինը 5 կամ ավելի գիշեր քնում է այն տնային տնտեսությունում, որտեղ աշխատում է:
· 40-ամյա կին տան աշխատողն ապրում է տվյալ տնային տնտեսությունում, բայց սովորաբար վերադառնում է իր ընտանիքին տեսակցելու յուրաքանչյուր շաբաթվա վերջին (2 գիշերով): Նա համապատասխանում է հարցազրույցին մասնակցելու համար, քանի որ շաբաթական 5 գիշեր քնում է այն տնային տնտեսությունում, որտեղ աշխատում է:
Որոշ տնային տնտեսություններում համապատասխանող ռեսպոնդենտներ չեն լինի (այսինքն՝ չեն լինի տնային տնտեսության սովորական անդամներ կամ երկարաժամկետ այցելուներ, ովքեր 15-ից [59] տարեկան կանայք են): Այսպիսի տնային տնտեսությունների դեպքում Դուք լրացնելու եք միայն վարչական թերթիկը և տնային տնտեսության ընտրության ձևաթուղթը (Դուք չեք օգտագործելու տնային տնտեսության հարցաշարը և կանանց հարցաշարը): Տե՛ս ստորև՝ այս գլխի վերջում:
6. Ծննդյան մեթոդի կիրառմամբ՝ բոլոր համապատասխանող կանանց ցուցակից ընտրե՛ք մեկ կին հարցազրույցի համար:
Անվտանգության նկատառումներից ելնելով՝ յուրաքանչյուր տնային տնտեսությունում մենք հարցազրույց ենք անցկացնում միայն մեկ կնոջ հետ՝ ապահովելով, որ հարցազրույցի թեման լայնորեն հայտնի չդառնա: Այն իրավիճակներում, երբ կան մեկից ավելի համապատասխանող ռեսպոնդենտներ, ծննդյան մեթոդի կիրառման սկզբունքով մեկ կին կընտրվի հարցազրույցի համար: Դուք պետք է օգտագործեք մի մեթոդ, որը կապահովի, որ ընտրության պատահականության սկզբունքը պարզ լինի տան անդամների համար։ Նշեք բոլոր այն կանանց անունները, որոնք համապատասխանում են հետազոտության չափորոշիչներին։ Այնուհետև, նրանցից յուրաքանչյուրի դիմաց գրեք նրանց ծննդյան օրը և ամիսը։ Համապատասխանող կանանցից ընտրեք նրան, ով հարցազրույցի օրվանից հետո առաջինը կնշի իր ծննդյան օրը: Օրինակ, եթե մենք հետազոտությունն իրականացնում ենք փետրվարի 24-ին, և համապատասխանող կանանցից մեկի ծննդյան օրը մարտի 5-ին է, իսկ մյուսինը՝ հունիսի 20-ին, ապա հետազոտությունը պետք է անցկացնել այն կնոջ հետ, ում ծննդյան օրը մարտի 5-ին է։  Դուք պետք է շրջանակի մեջ վերցնեք / կամ նշեք ընտրված անձի տողի համարը (նույնիսկ եթե կա միայն մեկ համապատասխանող կին):
Եթե ընտրված անձը հասանելի չէ, մի՛ ընտրեք այլ անձի: Փոխարենը՝ պայմանավորվածություն ձեռք բերե՛ք, որպեսզի վերադառնաք և հարցազրույցն իրականացնեք: Հարցազրույցն իրականացնելու համար կարիք կլինի առնվազն երկու լրացուցիչ այց կատարել: Եթե ընտրված կնոջ հետ ընդհանրապես հնարավոր չէ հարցազրույց անցկացնել, Դուք պետք է դա նշեք հարցաշարի վրա (վարչական թերթիկ)՝ օգտագործելով արդյունքի համապատասխան ծածկագիրը: Դուք երբեք չպետք է ընտրված համապատասխանող կնոջը փոխարինեք մեկ այլ համապատասխանող կնոջով, եթե նա արդեն ընտրվել է:
ՀԱՏՈՒԿ ԻՐԱՎԻՃԱԿՆԵՐ՝
ԱՎԵԼԻ ՔԱՆ 10 ԻԳԱԿԱՆ ՍԵՌԻ ՏՆԱՅԻՆ ՏՆՏԵՍՈՒԹՅԱՆ ԱՆԴԱՄՆԵՐ
Եթե Դուք հարցազրույց եք անցկացնում ավելի քան 10 իգական սեռի անդամ ունեցող տնային տնտեսությունում, ապա նշե՛ք դա տնային տնտեսության անդամների ցուցակի ներքևի մասում, վերցրե՛ք տնային տնտեսության ընտրության նոր ձևաթուղթ, էջի վերևում լրացրե՛ք նույն տնային տնտեսության նույնականացման ծածկագիրը և վերևում գրե՛ք «ՇԱՐՈՒՆԱԿՈՒԹՅՈՒՆ»: Այնուհետև, տնային տնտեսության ընտրության երկրորդ ձևաթղթի վրա 01 տողի համարը փոխե՛ք 11-ի և անհրաժեշտության դեպքում՝ 02-ը փոխեք 12-ի, և այլն, ապա լրացրե՛ք տնային տնտեսության այս լրացուցիչ իգական սեռի անդամների վերաբերյալ տեղեկատվությունը: Պատահականության սկզբունքով մեկին ընտրելիս համոզվե՛ք, որ երկրորդ ցուցակից համապատասխանող կանանց նույնպես ընդգրկել եք:
ՆՈՒՅՆ ՇԻՆՈՒԹՅԱՆ ՄԵՋ ԱՊՐՈՂ ԵՐԿՈՒ ԿԱՄ ԱՎԵԼԻ ՏՆԱՅԻՆ ՏՆՏԵՍՈՒԹՅՈՒՆՆԵՐ
Եթե, ըստ ցուցակի, տվյալ բնակարանում նշված է միայն մեկ տնային տնտեսություն, բայց Ձեր այցելության պահին Դուք հայտնաբերում եք, որ այնտեղ ապրում են երկու կամ երեք տնային տնտեսություններ, ապա Դուք պետք է լրացնեք տնային տնտեսությունների ընտրության առանձին ձևաթղթեր այդ տնային տնտեսություններից յուրաքանչյուրի համար: Տնային տնտեսության ընտրության անհատական ձևաթղթերը կարող են համարակալվել ՏՏ1, ՏՏ2 և այլն: Ըստ վերոնշյալ ձևի, յուրաքանչյուր ձևաթղթի վրա նշե՛ք տվյալ տնային տնտեսությունում ապրող իգական սեռի անդամներին և համապատասխանող կանանց: Ձևաթղթերը լրացնելուց հետո տվյալ բնակարանում ապրող երկու/բոլոր տնային տնտեսությունների բոլոր համապատասխանող կանանցից պատահականության սկզբունքով ընտրե՛ք մեկ ռեսպոնդենտ: Դա անելու համար՝ անհրաժեշտ է, որ համապատասխանող կանանց տողի համարներով քվեաթերթիկների (թղթի կտորների) վրա նշվեն և՛ տնային տնտեսության համարը, և՛ տողի համարները: (Օրինակ, եթե տնային տնտեսություն 1-ում համապատասխանող կանանց տողերի համարներն են՝ 2 և 4, իսկ տնային տնտեսությունում 3-ում՝ տողի համարը 1 է, մինչդեռ տնային տնտեսություն 2-ում համապատասխանող կին չկա, ապա քվեաթերթիկները պետք է համարակալվեն հետևյալ կերպ՝ ՏՏ1-2, ՏՏ1-4 և ՏՏ3-1:) Մեկ ռեսպոնդենտ ընտրելուց հետո տվյալ բնակարանի մնացած տնային տնտեսություններից որևէ այլ ռեսպոնդենտ չի ընտրվելու, նույնիսկ եթե դրանցում լինեն մեկ կամ ավելի համապատասխանող կանայք: Տնային տնտեսության հարցաշարը լրացվում է միայն այն տնային տնտեսության համար, որին պատկանում է ընտրված կինը: Այնուհետև նրա հետ հարցազրույց է իրականացվում կանանց հարցաշարով: Անհատական ձևաթղթերի վրա հստակ նշումներ կատարե՛ք՝ շփոթությունից խուսափելու համար. օր.՝ երկրորդ տնային տնտեսության դեպքում տնային տնտեսության ընտրության ձևաթղթի վրա պետք է գրեք՝ «երկու տնային տնտեսություն նույն տան մեջ, իգական սեռի ռեսպոնդենտն ընտրվել է մյուսից»: Ավելի ուշ Դուք պետք է տեղյակ պահեք Ձեր վերահսկողին:
ՍԽԱԼՆԵՐ ՑՈՒՑԱԿԸ ԼՐԱՑՆԵԼԻՍ
Եթե տնային տնտեսության իգական սեռի անդամների ցուցակը լրացնելիս Դուք սխալ եք թույլ տվել և պետք է հեռացնեք մեկ կամ մի քանի հոգու (օրինակ, երբ հայտնաբերեք, որ Ձեր մուտքագրած մարդկանց ցուցակում ընդգրկվել է տղամարդ կամ իգական սեռի անդամ, որը չի պատկանում տվյալ տնային տնտեսությանը), Դուք պետք է ջնջեք այդ անձին: Սակայն կարևոր է, որ հաջորդիվ նորից համարակալեք տողերն (առաջին սյունակի թվերը) այնպես, որ դրանք անընդմեջ մնան: Օրինակ՝ Դուք մուտքագրել եք 5 անձ՝ 1-ին, 2-րդ, 3-րդ, 4-րդ և 5-րդ տողերում: Դրանից հետո Դուք հայտնաբերում եք, որ թիվ 2-ը տնային տնտեսության գլխավորի որդին է: Քանի որ պետք է նշված լինեն տնային տնտեսության միայն իգական սեռի անդամները, Դուք պետք է ջնջեք այդ անձին և այնուհետև ներից համարակալեք 3-րդ, 4-րդ և 5-րդ անձանց, որպեսզի նրանք դառնան 2-րդ, 3-րդ և 4-րդ: Վերջին թիվը միշտ պետք է համապատասխանի ցուցակում լրացված տնային տնտեսության իգական սեռի անդամների ընդհանուր թվին: մուտքագրվել է ցուցակում: Երբ հետագայում վարչական թերթիկի վրա Դուք լրացնեք «ընտրված իգական սեռի ռեսպոնդենտի տողի համարը», Դուք պետք է նշեք ուղղված տողի համարը:
ՏՆԱՅԻՆ ՏՆՏԵՍՈՒԹՅՈՒՆՈՒՄ ՀԱՄԱՊԱՏԱՍԽԱՆՈՂ ԿԻՆ ՉԿԱ
Եթե Դուք անձամբ համոզվել եք, որ տվյալ տնային տնտեսությունում համապատասխանող կանայք չկան, ապա տնային տնտեսության ընտրության ձևաթղթի լրացման համար Ձեզ տեղեկատվություն տրամադրած անձին բացատրե՛ք, որ Դուք կարող էիք շարունակել միայն այն դեպքում, եթե այդտեղ լիներ 15-ից [59] տարեկան իգական սեռի տնային տնտեսության անդամ: Շնորհակալություն հայտնե՛ք նրան ցուցաբերած օգնության համար և այդտեղ ավարտե՛ք հարցազրույցը: Տեղեկացրե՛ք Ձեր վերահսկողին և անցե՛ք հաջորդ տնային տնտեսությանը:
C. 
ՏՆԱՅԻՆ ՏՆՏԵՍՈՒԹՅԱՆ ՀԱՐՑԱՇԱՐԸ
Տնային տնտեսության իգական սեռի բոլոր անդամների վերաբերյալ հարցերը տալուց և մեկ համապատասխանող կին ընտրելուց հետո (տնային տնտեսության ընտրության ձևաթուղթ), Դուք պետք է անցնեք տնային տնտեսության հարցաշարի 1-10 հարցերին, որոնք վերաբերում են տնային տնտեսությանը որպես մեկ ամբողջություն: Այս հարցաշարի դեպքում ռեսպոնդենտը կարող է լինել ցանկացած իրազեկ չափահաս՝ արական կամ իգական սեռի, և շատ դեպքերում կլինի այն անձն, ով օժանդակել է Ձեզ տնային տնտեսության ընտրության ձևաթուղթը լրացնելիս:
Տնային տնտեսության հարցաշարը պետք է լրացվի յուրաքանչյուր տնային տնտեսության համար, որտեղ Դուք համապատասխանող կանանց եք հայտնաբերել, նույնիսկ եթե ընտրված կինն այդ պահին ներկա չէ կամ անմիջապես հասանելի չէ դեմ առ դեմ հարցազրույցի համար: Այն հատուկ իրավիճակում, երբ շինությունն ունի մեկից ավելի տնային տնտեսություններ, այս հարցաշարը պետք է լրացվի միայն այն տնային տնտեսության համար, որին պատկանում է ընտրված կինը:
Հարցեր 1-6. ԵՐԿՐԻՆ ԲՆՈՐՈՇ ՍՈՑԻԱԼ-ՏՆՏԵՍԱԿԱՆ ՓՈՓՈԽԱԿԱՆՆԵՐԸ
1-6 հարցերը նախատեսված են տնային տնտեսության սոցիալ-տնտեսական կարգավիճակը գնահատելու համար:
Հարց 1. ՏՆԱՅԻՆ ՏՆՏԵՍՈՒԹՅԱՆ ԽՄԵԼՈՒ ՋՈՒՐԸ
Այս հարցի նպատակն է գնահատել տնային տնտեսության խմելու ջրի աղբյուրը (և անուղղակիորեն՝ մաքրությունը): Եթե խմելու ջուրը ստացվում է մի քանի աղբյուրներից, փորձե՛ք պարզել, թե որ աղբյուրից է տնային տնտեսությունը ստանում է իր խմելու ջրի մեծ մասը: Եթե աղբյուրը տատանվում է ըստ սեզոնի, գրանցե՛ք հարցազրույցի ժամանակ օգտագործվող աղբյուրը:
Հարց 2. ՍԱՆՀԱՆԳՈՒՅՑԻ ՀԱՐՄԱՐՈՒԹՅՈՒՆՆԵՐԸ
Այս հարցի նպատակը տնային տնտեսությունում սանիտարական հարմարությունների (թափոնների հեռացման) գնահատումն է: Ողողվող զուգարանն այն է, երբ ջուրը թափոնները տեղափոխում է խողովակով՝ անկախ այն հանգամանքից՝ ջուրը խողովակով է լցվում զուգարան, թե դույլով: Նկատի ունեցե՛ք, որ Դուք պետք է պարզեք, թե արդյոք ողողվող զուգարանը կիսվում է որևէ այլ տնային տնտեսության հետ: Օդափոխվող բարելավված փորված փոսով արտաքնոցը այն փորված փոսով արտաքնոցն է, որը բարելավվել է որևէ տիպի շինության (սովորաբար խողովակի) ավելացմամբ, որը, բուն փոսից բացի, ուղի է ապահովում գոլորշիների ելքի համար: Ավանդական փորված փոսով արտաքնոցը չի օդափոխվում:
Հարց 4. ԿԵՆՑԱՂԱՅԻՆ ԻՐԵՐ
Այս հարցը վերաբերում է տնային տնտեսությունում որոշակի իրերի առկայությանը և կիրառվում է տնային տնտեսության սոցիալ-տնտեսական կարգավիճակը գնահատելու համար: (Կարևոր չէ՝ տվյալ իրի իրական տերը ապրում է նույն տնային տնտեսությունում, թե ոչ, քանի դեռ իրն օգտագործում են տնային տնտեսության անդամների կողմից:) Բարձրաձայն ընթերցե՛ք յուրաքանչյուր իրի անունը և շրջանակի մեջ վերցրե՛ք յուրաքանչյուր իրից հետո տրված պատասխանը: Եթե ռեսպոնդենտը հայտնում է, որ կենցաղային այնպիսի իրն, ինչպիսին է ռադիոն, անսարք է, ապա փորձե՛ք պարզել, թե որքան ժամանակ է, ինչ այն անսարք է, և արդյո՞ք հնարավոր է այն նորոգել: Եթե պարզվում է, որ տվյալ իրը միայն ժամանակավորապես է դուրս եկել գործածությունից, ապա ԱՅՈ-ի համար շրջանակի մեջ վերցրե՛ք 1-ը: Հակառակ դեպքում, շրջանակի մեջ վերցրե՛ք 2-ը՝ ՈՉ-ի համար: Համոզվե՛ք, որ յուրաքանչյուր իրի համար շրջանակի մեջ եք վերցրել 1-ը կամ 2-ը: Ոչ մի դատարկ վանդակ մի՛ թողեք:
Հարց 5. ՏՐԱՆՍՊՈՐՏԱՅԻՆ ՄԻՋՈՑՆԵՐԻ ԱՌԿԱՅՈՒԹՅՈՒՆ
Որպես սոցիալ-տնտեսական կարգավիճակի մեկ այլ մոտավոր գնահատական՝ մենք հարցնում ենք` արդյո՞ք ընտանիքի որևէ անդամ ունի հեծանիվ, մոտոցիկլետ կամ մեքենա: Այս իրերի վերաբերյալ հարց տալիս հետևե՛ք նույն ընթացակարգին, ինչ որ հարց 4-ի դեպքում: Եթե մեքենան անսարք է և հնարավոր չէ այն նորոգել, ապա մի՛ նշեք այդ մեքենան: Փոքր երեխայի հեծանիվը հիմնականում խաղալիք է, և այն չպետք է նշվի այստեղ:
Հարց 6. ՀՈՂԻ ԱՌԿԱՅՈՒԹՅՈՒՆ
Որպես սոցիալ-տնտեսական կարգավիճակի մեկ այլ մոտավոր գնահատական՝ մենք նաև հարցնում ենք՝ արդյո՞ք ընտանիքի որևէ անդամ որևէ հողատարածքի սեփականատեր է հանդիսանում: Ներառե՛ք տնային տնտեսության միայն այն անդամին պատկանող հողատարածքը, ով սովորաբար բնակվում է տվյալ տնային տնտեսությունում:
Հարց 7. ՔՆԵԼՈՒ ՀԱՄԱՐ ՕԳՏԱԳՈՐԾՎՈՂ ՍԵՆՅԱԿՆԵՐԻ ՔԱՆԱԿԸ
Այս տեղեկատվությունը պատկերացում է տալիս տնային տնտեսության բնակեցվածության աստիճանի վերաբերյալ, ինչպես նաև արտացոլում է տնային տնտեսության սոցիալ-տնտեսական կարգավիճակը: Այս դեպքում սենյակ ասելով՝ ի նկատի ունենք մշտական միջնորմ ունեցող հատուկ տարածք, որն օգտագործվում է քնելու համար: Դրա տակ պարտադիր չէ հասկանալ տնային տնտեսությունում «ննջասենյակ» կոչվող սենյակների քանակը, այլ քնելու համար պարբերաբար օգտագործվող սենյակների քանակը: Դա կարող է լինել նույնիսկ խոհանոցը: Սա ենթադրում է, որ 2 անձից բաղկացած տնային տնտեսության (առանձին ապրող զույգ) դեպքում, եթե տվյալ զույգը միասին քնում է մեկ սենյակում, մենք գրանցում ենք 01, անկախ նրանից՝ զույգն ապրում է մեկսենյականոց բնակարանում (այսինքն` հյուրասենյակն ու ննջասենյակը համակցված են), թե 5 սենյականոց տանը: Նույն կերպ, եթե երկու մարդիկ քնում են առանձին սենյակներում (անկախ տան սենյակների քանակից), մենք դա պետք է հաշվենք որպես երկու: «Բնակեցվածությունը» վերլուծելիս Դուք պետք է հաշվի առնեք ոչ միայն յուրաքանչյուր սենյակում (քնող) մարդկանց քանակին, այլ կդիտարկեք դա տնային տնտեսության չափի հետ հարաբերակցության տեսանկյունից:
Հարց 10. ՌԵՍՊՈՆԴԵՏԻ ՍԵՌԸ
Սա այնպիսի հարցը չէ, որը Դուք պետք է տաք ռեսպոնդենտին: Նշե՛ք այն ռեսպոնդենտի սեռը, ով պատասխանել է այս բաժնի հարցերին, ապա շնորհակալություն հայտնե՛ք այդ անձին իր օգնության համար:
Տնային տնտեսության հարցազրույցն ավարտելուց հետո հարցրե՛ք, թե արդյո՞ք կարող եք զրուցել հարցազրույցի համար ընտրված իգական սեռի ռեսպոնդենտի հետ (դա կարող է լինել կամ չլինել նույն անձը, ով օգնել է հարցաշարի այս բաժնում): Եթե ընտրված կինը հասանելի չէ, ապա լրացրե՛ք տիտղոսաթերթը և պայմանավորվե՛ք վերադառնալու համար: Տեղեկացրե՛ք Ձեր վերահսկողին վերադառնալու համար պայմանավորված օրվա ու ժամի մասին:
II. 
ԿԱՆԱՆՑ ՀԱՐՑԱՇԱՐ
Կանանց հարցաշարը բաղկացած է անհատական համաձայնության ձևաթղթից և հետևյալ 10 բաժիններից՝
Բաժին 1. Ռեսպոնդենտը և նրա համայնքը
Բաժին 2. Ընդհանուր առողջություն
Բաժին 3. Վերարտադրողական առողջություն
Բաժին 4. Երեխաներ
Բաժին 5. Ներկայիս կամ ամենավերջին զուգընկերը
Բաժին 6. Վերաբերմունք
Բաժին 7. Ռեսպոնդենտը և նրա զուգընկերը
Բաժին 8. Վնասվածքներ
Բաժին 9. Ազդեցություն և հաղթահարում

Բաժին 10. Այլ փորձառություններ
ԱՆՀԱՏԱԿԱՆ ՀԱՄԱՁԱՅՆՈՒԹՅԱՆ ՁԵՎԱԹՈՒՂԹԸ
Անհատական համաձայնության ձևաթուղթը հետազոտության շատ կարևոր մասն է: Հետազոտությանը մասնակցող բոլոր կանայք դա պետք է անեն իրենց սեփական ազատ ընտրությամբ և ոչ մի կերպ չեն կարող պարտադրվել կամ ճնշման ենթարկվել: Անհատական համաձայնության ընթացակարգը հավանական ռեսպոնդենտին տեղեկատվություն է տալիս հետազոտության վերաբերյալ և նրան հնարավորություն է տալիս ցանկացած հարց տալու և որոշելու՝ արդյոք նա ցանկանում է մասնակցել հարցազրույցին, թե ոչ:
Որպես համաձայնության ընթացակարգի մաս՝ կարևոր է, որ Դուք հստակ ընթերցեք անհատական համաձայնության ձևաթղթում գրված ճշգրիտ ձևակերպումները՝ համապատասխան վայրերում (նշված է՝ *) լրացնելով Ձեր անունն ու այն կազմակերպության անվանումը, որի համար աշխատում եք: Դա ընթերցելուց հետո հարցրե՛ք կնոջը, թե արդյոք նա ունի հարցեր, և հնարավորինս հանգամանորեն պատասխանե՛ք դրանց:
Ստորև ներկայացված են որոշ հաճախ տրվող հարցեր և դրանց համապատասխան պատասխանները.
· Ի՞նչ է ԿԱԶՄԱԿԵՐՊՈՒԹՅԱՆ ԱՆՈՒՆԸ:
[ՀԱԿԻՐՃ ՆԿԱՐԱԳՐԵ՛Ք ԿԱԶՄԱԿԵՐՊՈՒԹՅՈւՆԸ]

· Ո՞վ է վճարում հետազոտության համար:
Սա համատեղ ծրագիր է, որը ֆինանսավորվում է Համաշխարհային բանկի կողմից:
· Ինչպե՞ս են ինձ ընտրել հետազոտությանը մասնակցելու համար/որտեղի՞ց եք իմացել իմ անունը:
Մենք չունենք կամ մեզ անհրաժեշտ չէ Ձեր ամբողջական անունը: Ձեր տունն ընտրվել է պատահականության սկզբունքով (ինչպես վիճակախաղում)՝ Ձեր համայնքի բոլոր տնային տնտեսությունների ցուցակից: Յուրաքանչյուր ընտրված տնային տնտեսությունում մենք հարցազրույց ենք անցկացնում 15-ից [59] տարեկան մեկ կնոջ հետ:
ԵԹԵ ՏՆԱՅԻՆ ՏՆՏԵՍՈՒԹՅՈՒՆՈՒՄ ՄԵԿԻՑ ԱՎԵԼԻ ՀԱՄԱՊԱՏԱՍԽԱՆՈՂ ԿԻՆ Է ԵՂԵԼ, ԵՎ ՌԵՍՊՈՆԴԵՆՏԸ ՆԵՐԿԱ ՉԻ ԵՂԵԼ ՏՆԱՅԻՆ ՏՆՏԵՍՈՒԹՅԱՆ ԸՆՏՐՈՒԹՅԱՆ ԸՆԹԱՑԱԿԱՐԳԻՆ. Ձեր անունն ընտրվել է պատահականության սկզբունքով՝ Ձեր տնային տնտեսության բոլոր համապատասխանող կանանց ցուցակից:
· Ինչպե՞ս կարող եմ համոզվել, որ սա գաղտնի է:
Մենք չունենք Ձեր ամբողջական անունը և հարցաշարի վրա որևէ ամբողջական անուն չենք գրելու: Մենք շահագրգռված ենք միայն միավորել ԵՐԿԻՐԻ 3,000 կանանց պատասխանները, ովքեր հետազոտության շրջանակներում կմասնակցեն հարցազրույցին: Անհատական պատասխանները չեն առանձնացվելու: Այս նախագծի ներքո բոլոր աշխատողներս պարտավոր ենք հետևել խիստ ցուցումներին՝ չբացահայտել, թե մարդիկ ինչ են ասում մեզ հարցազրույցի ընթացքում:
· Ինչպե՞ս են օգտագործվելու արդյունքները:
Հետազոտության արդյունքում ստացված տեղեկատվությունը կներկայացվի քաղաքականություն մշակողներին, որպեսզի օգնենք նրանց՝ կանանց առջև ծառացած խնդիրներին տեղեկանալու և հասկանալու հարցում: Դրանք կօգտագործվեն նաև կանանց համար բարելավված ծառայություններ պահանջելու համար:
· Ո՞րն է այս հետազոտության/ուսումնասիրության նպատակը:
Ուսումնասիրության նպատակն է՝ իմանալ ավելին ԵՐԿՐՈՒՄ 15-ից [59] տարեկան կանանց առողջության և կենսափորձի մասին:
· Որքա՞ն կտևի դա:
Հարցազրույցը կտևի մոտ * րոպե: Ցանկացած պահի Դուք կարող եք ավարտել հարցազրույցը, բայց մենք հուսով ենք, որ Դուք այն կավարտեք:
	ԶԳՈՒՇԱՑՈՒՄ.
Ստանդարտացված պատասխաններից բացի ոչ մի տեղեկություն մի՛ տվեք:
Եթե կան հարցեր, որոնց Դուք չեք կարողանում պատասխանել, կամ եթե Ձեր պատասխանը չի բավարարում ռեսպոնդենտին, ապա զանգահարե՛ք վերահսկողին:


Հարցերին պատասխանելուց հետո հարցրե՛ք կնոջը՝ արդյոք նա համաձայն է մասնակցել հետազոտությանը:
Եթե նա չի ցանկանում մասնակցել հարցազրույցին, ապա շնորհակալություն հայտնե՛ք նրա տրամադրած ժամանակի համար և նշե՛ք նրա մերժման մասին ինչպես անհատական համաձայնության ձևաթղթում, այնպես էլ վարչական թերթիկում: Նշե՛ք նաև հարցազրույցին չմասնակցելու համար նրա ներկայացրած պատճառաբանությունները: Շատ կարևոր է, որ Դուք դա անեք, որպեսզի մենք կարողանանք հասկանալ, թե ինչու որոշ կանայք չեն ցանկանում մասնակցել հարցազրույցին, և պարզել, թե արդյոք դա կարող է ազդել հետազոտության արդյունքների վրա:
Եթե նա համաձայն է մասնակցել հարցազրույցին, ապա նշե՛ք դա համաձայնության ձևաթղթի վրա:
Անկախ այն հանգամանքից՝ նա համաձայն է մասնակցել հարցազրույցին, թե ոչ, Դուք (հարցազրուցավարը) պետք է լրացնեք համաձայնության ձևաթուղթը, որպեսզի հաստատեք, որ մասնակցի համար ընթերցել եք համաձայնության կարգը: Սա կարևոր միջոց է և՛ Ձեզ, և՛ Ձեր վերահսկողներին պաշտպանելու համար ցանկացած հավանական մեղադրանքներից, ըստ որոնց անձը ճնշման է ենթարկվել հետազոտությանը մասնակցելու համար:
Հարցազրույցն անցկացնելու համար առանձնացված տեղ գտնելը
Եթե կինը համաձայն է մասնակցել հարցազրույցին, հարցրե՛ք նրան՝ արդյո՞ք հիմա հարմար պահ է խոսելու համար: Շեշտե՛ք, որ կարևոր է, որ դուք առանձնազրույց ունենաք, և հարցրե՛ք ռեսպոնդենտին՝ կա արդյո՞ք որևէ տեղ, որտեղ նա կցանկանար գնալ: Եթե Դուք չեք կարողանում գտնել առանձնացված վայր հարցազրույցն անցկացնելու համար, հարցրե՛ք նրան՝ արդյո՞ք ավելի լավ կլինի, եթե Դուք հետո վերադառնաք, և օր ու ժամ պայմանավորվե՛ք նրան հանդիպելու համար:
	Մի՛ սկսեք հարցազրույցը, եթե չեք կարող գտնել
առանձնացված ինչ-որ տեղ՝ խոսելու համար:



Վերջապես, նախքան անհատական հարցազրույցը սկսելը, ռեսպոնդենտին խնդրե՛ք հավաքել ցանկացած փաստաթուղթ, որտեղ նշված է իր կողմից ծննդաբերված ամենափոքր երեխայի ծննդյան ամսաթիվը և քաշը՝ ծնվելու պահին: 
ԲԱԺԻՆ 1. ՌԵՍՊՈՆԴԵՆՏԸ ԵՎ ՆՐԱ ՀԱՄԱՅՆՔԸ
Հարցաթերթի բոլոր բաժիններն ունեն «անվտանգ անուն», որը նկարագրում է բաժնի թեման, սակայն այն բաժինները, որոնք վերաբերում են բռնությանը, չեն բացահայտում այդ թեման: Նույնիսկ եթե օգտագործվել են «անվտանգ անուններ», որպես կանոն, Դուք չեք կարդալու բաժինների անունները:
Այս բաժնում մենք ընդհանուր տեղեկություններ են ստանում ռեսպոնդենտի և նրա համայնքի մասին: Եթե նա այցելու է, ով վերջին 4 շաբաթվա ընթացքում այդտեղ է բնակվում, կամ տան աշխատող, ով սովորաբար շաբաթական առնվազն 5 գիշեր քնում է այդ տնային տնտեսությունում, ապա մենք կցանկանայինք տեղեկություններ հավաքել այն վայրի մասին, որտեղ նա այժմ բնակվում է:
ՀԱՐՑԱԶՐՈՒՅՑԻ ԱՄՍԱԹԻՎԸ
Առաջին էջի վերևում Դուք պետք է լրացնեք հարցազրույցի ամսաթիվը. օր [ ][ ] ամիս [ ][ ] տարի [ ][ ][ ][ ]: Տվյալների մուտքագրման համակարգն այս տեղեկատվությունն օգտագործում է ծննդյան տարեթվերի հիման վրա տարիքը ստուգելու համար: Եթե կանանց հետ հարցազրույցն իրականացվում է մեկից ավելի այցերի ընթացքում, ապա անհրաժեշտ է մուտքագրել միայն առաջին այցի ամսաթիվը: Եթե կանանց հետ հարցազրույց ընդհանրապես տեղի չի ունեցել (օր.՝ համապատասխանող կին չկա), ապա ամսաթիվ պետք չէ նշել:
Հարց 100. ԺԱՄԸ
Գրանցե՛ք անհատական հարցազրույցը սկսելու ժամը: Եթե ժամը կամ րոպեները 10-ից պակաս են, ապա առաջին վանդակում գրե՛ք զրո: Ժամը գրանցե՛ք ժամերով և րոպեներով՝ կիրառելով 24-ժամյա համակարգը: Ուստի, եթե կեսօրից հետո ժամը 1-ն է կամ ավելի ուշ, ապա տվյալ ժամին Դուք կգումարեք 12 (օր.՝ 01:15-ն անհրաժեշտ է մուտքագրել որպես՝ 13:15): Օրինակներ.
Առավոտյան ժամը ինն անց կեսը կլինի՝

Կեսօրից հետո չորս անց քսան րոպեն կլինի՝

Րոպե

[2][0]

Հարցազրույցը սկսե՛ք՝ ընթերցելով հարց 106-ը ներկայացնող նախադասությունը. «Ես կցանկանայի սկսել՝ մի քանի հարց տալով Ձեր մասին»:
Հարց 106. ԾՆՆԴՅԱՆ ՕՐԸ, ԱՄԻՍԸ ԵՎ ՏԱՐԵԹԻՎԸ
Հարց 106-ը և 107-ը պետք է տրվեն՝ անկախ տնային տնտեսության ընտրության ձևաթղթում եղած տեղեկատվությունից: Նույնիսկ եթե Դուք ռեսպոնդենտին արդեն հարցրել եք նրա տարիքը, երբ լրացնում էիք տնային տնտեսության ընտրության ձևաթուղթը, կանանց հարցաշարը լրացնելիս Դուք պետք է նորից հարցնեք նրա ծննդյան ամսաթիվը: Իհարկե, ավելի ուշ Դուք պետք է ստուգեք՝ արդյոք հարց 106-ի և 107-ի պատասխաններից ստացված տեղեկատվությունը համապատասխանում է տնային տնտեսության ընտրության ձևաթղթում նշված տեղեկատվությանը (տե՛ս՝ ստորև):
Եթե ռեսպոնդենտը գիտի իր ծննդյան ամսաթիվը, ապա լրացրե՛ք համապատասխան վանդակները՝ ՕՐ, ԱՄԻՍ և ՏԱՐԻ: Օրն ու ամիսը Դուք պետք է վերածեք թվերի: Ամսաթիվը գրանցելու համար ամսվա առաջին օրը գրանցե՛ք 01, երկրորդը՝ 02 և այլն: Ամիսների դեպքում հունվարը 01-ն է, փետրվարը՝ 02, մարտը՝ 03 և այլն:
Եթե նա չգիտի իր ծննդյան ճշգրիտ ամսաթիվը ապա ամսաթվի ծածկագրի համար նախատեսված տեղը դատարկ թողե՛ք և հարցրե՛ք նրան, թե արդյո՞ք նա գիտի իր ծննդյան ամիսը: Նմանապես, եթե նա չգիտի իր ծննդյան ամիսը, ապա ամսվա ծածկագրի համար նախատեսված տեղը դատարկ թողե՛ք և հարցրե՛ք նրա ծննդյան տարեթիվը: Եթե նա գիտի տարեթիվը, ապա լրացրե՛ք ՏԱՐԻՆ վանդակում. օր.՝ [1][9][6][3]: Բոլոր դեպքերում փորձե՛ք լրացնել առնվազն ծննդյան տարեթիվը: Եթե ռեսպոնդենտն ի վիճակի չէ տրամադրել այս տեղեկատվությունը, ապա հարցրե՛ք՝ արդյո՞ք նա ունի որևէ փաստաթուղթ, օրինակ՝ նույնականացման քարտ, կամ ծննդյան կամ մկրտության վկայական, որտեղ կարող է նշված լինել նրա ծննդյան ամսաթիվը: Եթե ծննդյան ամսաթվի վերաբերյալ նա որևէ փաստաթուղթ չունի, ապա կարող եք հուշել հայտնի պատմական իրադարձությունների մասին: Միայն այն դեպքում, երբ բացարձակապես անհնար է նույնիսկ մոտավոր պատկերացում կազմել ծննդյան տարեթվի վերաբերյալ, Դուք պետք է շրջանակի մեջ վերցնեք ծածկագիր 9998-ը՝ որպես ԱՆՀԱՅՏ ՏԱՐԻ: 
Հարց 107. ՏԱՐԻՔԸ
Սա հարցազրույցի ժամանակ տրվող ամենակարևոր հարցերից մեկն է, քանի որ տվյալների վերլուծության մեծ մասը կախված է ռեսպոնդենտի տարիքից: Օրինակ, հետազոտության երկու ամենակարևոր արդյունքները՝ կանանց ֆիզիկական և սեռական բռնության փորձառությունը, վերլուծվելու են ըստ կնոջ տարիքի:
Ռեսպոնդենտի հետ հարցազրույցի անցկացման օրն օգտագործվում է նրա տարիքը, ինչպես նաև այլ անձանց (օր.՝ զուգընկերոջ(ների) և/կամ երեխաների) տարիքը հաշվարկելու համար, որոնք կարող են նշվել հարցազրույցի ընթացքում: Եթե հարցազրույցն իրականացվում է մեկից ավելի այցերի ընթացքում, ապա այդ հաշվարկներում օգտագործվում է կանանց հարցաշարի կիրառման առաջին այցի օրը:
Դուք պետք է ճշտե՛ք ռեսպոնդենտի տարիքն՝ ըստ լրացած տարիների, այսինքն՝ նրա տարիքը՝ վերջին ծննդյան օրվա դրությամբ: Դուք պետք է գրանցեք կնոջ տարիքը, և Դուք դա կարող եք անել չորս եղանակներից մեկով՝ կախված ռեսպոնդենտից ստացված տեղեկատվության տեսակից:
ա)
Կինը գիտի իր տարիքը:
Եթե կինն ասում է Ձեզ իր տարիքը, պարզապես գրե՛ք դա հատուկ նախատեսված հատվածում:
բ)
Կինը չգիտի իր տարիքը, բայց ծննդյան տարեթիվը նշված է հարց 106-ում:
Եթե կինը չգիտի իր տարիքը, բայց նա ծննդյան տարեթիվ է հայտնել հարց 106-ում, ապա Դուք կարող եք հաշվարկել նրա տարիքը հետևյալ կերպ: Եթե ընթացիկ տարում կինն արդեն ունեցել է տարեդարձ, ապա ընթացիկ տարվանից [2021] հանեք ծննդյան տարին: Եթե ընթացիկ տարում կինը դեռ չի ունեցել տարեդարձ, ապա ծննդյան տարեթիվը հանեք նախորդ տարվանից [2021]: Եթե կինը չի հետևում ժամանակին տարվա ընթացքում, չի հիշում, թե երբ է ընկնում իր ծննդյան օրը, ապա բավական է հանել նրա ծննդյան տարեթիվը ընթացիկ տարվանից [2021]:
գ)
Կինը չգիտի իր տարիքը, և ծննդյան տարեթիվը նշված չէ հարց 106-ում:
Եթե կինը չգիտի իր տարիքը, և նա չի կարողացել նշել իր ծննդյան տարեթիվը, ապա Դուք ստիպված կլինեք լրացուցիչ հարցեր տալ, որպեսզի փորձեք գնահատել նրա տարիքը: Տարիքը պարզելը ժամանակատար է և երբեմն ձանձրալի. այնուամենայնիվ, կարևոր է, որ Դուք ժամանակ տրամադրեք և փորձեք հնարավորինս լավ տեղեկատվություն ստանալ: Տարիքը պարզելու մի քանի եղանակ կա.
· Հարցրե՛ք ռեսպոնդենտին, թե քանի տարեկանում է նա եղել, երբ ամուսնացել է կամ ունեցել է իր առաջին երեխային, ապա փորձե՛ք գնահատել, թե քանի տարի առաջ է նա ամուսնացել կամ ունեցել իր առաջին երեխային: Օրինակ, եթե նա ասում է, որ 19 տարեկան է եղել, երբ ունեցել է իր առաջին երեխային, և որ երեխան այժմ 12 տարեկան է, ապա նա, հավանաբար, 31 տարեկան է:
· Գուցե Դուք կարողանաք կապել նրա տարիքը տնային տնտեսության մեկ ուրիշ անդամի հետ, որի տարիքը ավելի հավաստի է հայտնի:
· Փորձե՛ք պարզել, թե քանի տարեկան է նա եղել մի կարևոր իրադարձության ժամանակ [պատերազմ, ջրհեղեղ, երկրաշարժ, քաղաքական ռեժիմի փոփոխություն] և այդ ժամանակվա նրա տարիքին ավելացրե՛ք այդ իրադարձությունից անցած տարիների թիվը:
· Ստուգե՛ք, թե ինչ տարիք է նշված տնային տնտեսության ընտրության ձևաթղթի վրա և փորձե՛ք պարզել, թե ինչպես է ստացվել նրա տարիքի վերաբերյալ այդ թիվը (գուցե եղել է տնային տնտեսության մեկ այլ անդամ, ով գիտեր նրա տարիքը):
դ)
Կինը չգիտի իր տարիքը և լրացուցիչ հարցերը չեն օգնել:
Եթե լրացուցիչ հարցերը չեն օգնում ռեսպոնդենտի տարիքը որոշելու հարցում, և նրա ծննդյան ամսաթիվը չի նշվել հարց 106-ում, Դուք ստիպված կլինեք գնահատել նրա տարիքը: Հիշե՛ք, որ սա վերջին միջոցն է, որը պետք է կիրառվի միայն այն դեպքում, երբ լրացուցիչ հարցերի միջոցով պարզելու Ձեր բոլոր ջանքերը ձախողվել են:
Հիշե՛ք, Դուք ՊԵՏՔ Է լրացնեք հարց 107-ի պատասխանը:
ՀԱՄԱՊԱՏԱՍԽԱՆՈՒԹՅԱՆ ՍՏՈՒԳՈՒՄ. ԾՆՆԴՅԱՆ ԱՄՍԱԹԻՎԸ ԵՎ ՏԱՐԻՔԸ
Այժմ Դուք պետք է ստուգեք ծննդյան տարեթվի (հարց 106) և տարիքի (հարց 107) համապատասխանությունը: Դա կարելի է անել՝ օգտագործելով այն փաստը, որ կնոջ տարիքին գումարած նրա ծննդյան տարեթիվը՝ պետք է հավասար լինի այն տարվան, որի ընթացքում նա վերջին անգամ տարեդարձ է ունեցել: Տարիքի և ծննդյան տարեթվի համապատասխանությունը ստուգելու համար կա երկու եղանակ՝ թվաբանական եղանակ և աղյուսակային եղանակ: Կարող եք օգտագործել ցանկացած եղանակը, բայց ստուգումը կարող եք կատարել միայն հարց 106-ը և 107-ը տալուց հետո:
I.
Թվաբանական եղանակ
Թվաբանություն կատարելու համար ընտրե՛ք 1a-ում կամ 1b-ում բացատրված ընթացակարգը՝ կախված Հարց 106-ում Ձեր կողմից գրանցված տեղեկատվության տեսակից: Օգտագործե՛ք հարցաշարի լուսանցքները՝ անհրաժեշտ թվաբանությունը կատարելու համար:
1a
ԵԹԵ ՕՐԸ, ԱՄԻՍԸ ԵՎ ՏԱՐԻՆ ԳՐԱՆՑՎԱԾ ԵՆ ՀԱՐՑ 106-ՈՒՄ: Եթե նրա ծննդյան օրն ու ամիսը հարցազրույցի օրը կամ ամիսն է կամ դրանից առաջ (այս տարի նա ունեցել է տարեդարձ), ապա նրա տարիքին գումարած նրա ծննդյան տարեթիվը՝ պետք է հավասար լինի [2021]: Եթե նրա ծննդյան օրն ու ամիսը հարցազրույցի օրվանից և ամսից հետո է (այս տարի նա դեռ չի ունեցել տարեդարձ), ապա նրա տարիքին գումարած նրա ծննդյան տարեթիվը՝ պետք է հավասար լինի [2020]: Եթե գումարը սխալ է, ապա կա՛մ ծննդյան տարեթիվը, կա՛մ տարիքը (կա՛մ երկուսն էլ) սխալ են և շտկման կարիք ունեն: Եթե գումարը տարբերվում է ուղիղ մեկ տարով, ապա հնարավոր է նաև, որ ծննդյան ամիսը սխալ է, իսկ մյուս տվյալները՝ ճշգրիտ: Նման դեպքերում անհրաժեշտ է վերանայել տարիքը և ծննդյան ամիսն ու տարին, որպեսզի հասկանաք, թե որտեղ է տեղի ունեցել սխալը: (Նշում: Եթե ծննդյան օրը հայտնի չէ, և ՕՐՎԱ համար նախատեսված տեղը դատարկ է մնացել, ապա համապատասխանությունը ստուգելու համար վերցրեք 01-ը՝ որպես օր):
1b
ԵԹԵ ՀԱՐՑ 105-ՈՒՄ ՄԻԱՅՆ ԾՆՆԴՅԱՆ ՏԱՐԵԹԻՎՆ Է ՆՇՎԱԾ, ԵՎ ՌԵՍՊՈՆԴԵՆՏԸ ՉԻ ԿԱՐՈՂԱՑԵԼ ՆՇԵԼ ՏԱՐՎԱ ԱՅՆ ԺԱՄԱՆԱԿԱՀԱՏՎԱԾԸ, ԵՐԲ ԻՆՔԸ ԾՆՎԵԼ Է: Դուք պետք է դատարկ թողնեք ՕՐՎԱ և ԱՄՍՎԱ համար նախատեսված տեղերը, բայց պետք է ենթադրեք, որ նա ծնվել է հունվարի մեկին և հետևեք վերևում նկարագրված ընթացակարգերին:
II.
 Աղյուսակային եղանակ
Համապատասխանությունը ստուգելու համար օգտագործե՛ք Տարիք-ծննդյան տարեթիվ համապատասխանության աղյուսակը (տե՛ս՝ ստորև): Դուք պետք է ընտրեք 1a-ում կամ 1b-ում բացատրված ընթացակարգը՝ կախված հարց 106-ում Ձեր կողմից գրանցած տեղեկատվության տեսակից:

1a
ԵԹԵ ՕՐԸ, ԱՄԻՍԸ ԵՎ ՏԱՐԻՆ ԳՐԱՆՑՎԱԾ ԵՆ ՀԱՐՑ 106-ՈՒՄ: Աղյուսակում մուտքագրե՛ք այն տարիքը, որը գրանցել եք հարց 106-ում: Եթե կնոջ ծննդյան օրն ու ամիսը հարցազրույցի օրը կամ ամիսն է կամ դրանից առաջ (այս տարի նա արդեն ունեցել է տարեդարձ), ապա օգտագործեք աջ կողմի սյունակը, որպեսզի տեսնեք, թե ծննդյան որ տարեթիվն է համապատասխանում այդ տարիքին: Եթե ծննդյան օրն ու ամիսը հարցազրույցի օրվանից և ամսից հետո է (այս տարի նա դեռ չի ունեցել տարեդարձ), ապա օգտագործեք ձախ կողմի սյունակը, որպեսզի տեսնեք, թե ծննդյան որ տարեթիվն է համապատասխանում այդ տարիքին: Եթե հարց 105-ում արձանագրված ծննդյան տարեթիվը չի համընկնում աղյուսակում նշված ծննդյան տարեթվի հետ, ապա հարց 106-ը և 107-ը անհամապատասխան են, և Դուք ստիպված կլինեք ուղղում կատարել: (Նշում: Եթե ծննդյան օրը հայտնի չէ, և ՕՐՎԱ համար նախատեսված տեղը դատարկ է մնացել, ապա համապատասխանությունը ստուգելու համար վերցրեք 01-ը՝ որպես օր:)
1b
ԵԹԵ ՀԱՐՑ 105-ՈՒՄ ՄԻԱՅՆ ԾՆՆԴՅԱՆ ՏԱՐԵԹԻՎՆ Է ՆՇՎԱԾ, ԵՎ ՌԵՍՊՈՆԴԵՆՏԸ ՉԻ ԿԱՐՈՂԱՑԵԼ ՆՇԵԼ ՏԱՐՎԱ ԱՅՆ ԺԱՄԱՆԱԿԱՀԱՏՎԱԾԸ, ԵՐԲ ԻՆՔԸ ԾՆՎԵԼ Է: Դուք պետք է դատարկ թողնեք ՕՐՎԱ և ԱՄՍՎԱ համար նախատեսված տեղերը, բայց պետք է ենթադրեք, որ նա ծնվել է հունվարի մեկին և հետևեք վերևում նկարագրված ընթացակարգերին (այսպիսով Դուք ենթադրում եք, որ հետազոտության իրականացման տարում նա ունեցել է տարեդարձ):
2
ԻՆՉՊԵՍ ՇՏԿԵԼ ԱՆՀԱՄԱՊԱՏԱՍԽԱՆ ՊԱՏԱՍԽԱՆՆԵՐԸ: Եթե նշված ծննդյան տարեթիվը (հարց 106) տարբերվում է աղյուսակում նշված տարեթվից, ապա Դուք պետք է շտկեք անհամապատասխանությունը: Դա արվում է կա՛մ տարիքի, կա՛մ ամսաթվի, կա՛մ էլ երկուսի վերաբերյալ տեղեկատվություն ստանալու նպատակով լրացուցիչ հարցեր տալու և ճշտելու միջոցով: Կարևոր է հասկանալ, որ այդ տեղեկատվություններից մեկը կամ երկուսն էլ կարող են սխալ լինել: Մշտապես մի՛ ենթադրեք, որ անհամապատասխանությունը նշանակում է, որ, օրինակ, ծննդյան ամսաթիվը ճիշտ է ասվել, իսկ տարիքը սխալ է: Կարող է պատահել, որ ամսաթիվը կամ և՛ տարիքը, և՛ ամսաթիվը սխալ են:

Ի վերջո, նախքան հաջորդ հարցին անցնելը, ստուգե՛ք, որ ռեսպոնդենտն իսկապես համապատասխանում է հարցազրույցին մասնակցելուն: Եթե կինը 15 տարեկանից փոքր է կամ [49 կամ 64] տարեկանից բարձր, ապա Դուք ստիպված կլինեք դադարեցնել հարցազրույցը: Դա արե՛ք նրբանկատորեն՝ տալով ևս երկու-երեք հարց, և այնուհետև շնորհակալություն հայտնե՛ք ռեսպոնդենտին համագործակցության համար. հարցաշարի առաջին էջում գրե՛ք «Չի համապատասխանում», և այս կնոջ վերաբերյալ տեղեկություններն ուղղե՛ք տնային տնտեսության ընտրության ձևաթղթում (սա միակ դեպքն է, երբ Դուք կարող եք փոխել տնային տնտեսության ընտրության ձևաթղթի տեղեկատվությունը): Դուք նաև պետք է համապատասխանող կանանց թվի վերաբերյալ ճիշտ տվյալներ լրացնեք վարչական թերթիկում: Դրանից հետո Դուք պետք է վերադառնաք տնային տնտեսության ընտրության ձևաթղթին և ընտրե՛ք մեկ այլ կին՝ իսկապես համապատասխանող կանանց (եթե այդպիսիք կան) ցուցակից:

Հարց 108. ԲՆԱԿՈՒԹՅԱՆ ՏԵՎՈՂՈՒԹՅՈՒՆԸ
Այս հարցը հարցնում է, թե որքան ժամանակ է կինն ապրում իր ներկայիս բնակության վայրում՝ սովորաբար ի նկատի ունենալով նրա համայնքը/բնակավայրը: Այստեղ «շարունակաբար բնակվել է» նշանակում է, որ չի տեղափոխվել: Օրինակ, եթե ռեսպոնդենտն իր տնից գնացել է միայն այցելությունների ժամանակ, ապա այդ ժամանակահատվածները չպետք է հաշվել, որ այլ տեղ է բնակվել: Եթե նա մշտապես բնակվել է իր ներկայիս բնակության վայրում (այսինքն՝ նա երբևիցե այլ տեղ չի ապրել), ապա շրջանակի մեջ վերցրե՛ք 95-ը: Եթե նա այցելու է և սովորաբար չի բնակվում այն վայրում, որտեղ Դուք հարցազրույց եք անցկացնում նրա հետ, ապա շրջանակի մեջ վերցրե՛ք 96-ը՝ որպես ԱՅՑԵԼՈՒ: Եթե 95-ը կամ 96-ը շրջանակի մեջ են վերցված, ապա երկու ծածկագրերի վանդակները թողե՛ք դատարկ: Այնուամենայնիվ, եթե նա բնակվել է այլ վայրերում, ապա խնդրե՛ք նրան հաշվել, թե քանի տարի է, ինչ նա անընդմեջ բնակվում է իր ներկայիս բնակության վայրում (քանի տարի է անցել այս վայր տեղափոխվելուց հետո): Եթե ռեսպոնդենտը 1 տարի և ավել բնակվել է այլ համայնքում կամ ՀՀ տարածքից դուրս, ապա անընդմեջ բնակվելու ժամանակահատվածը հաշվել վերջին անգամ տվյալ բնակավայր վերադառնալու օրվանից։ Պատասխանները գրանցե՛ք ըստ լրացած տարիների: Եթե պատասխանը «երեք ու կես տարի» է, ապա գրե՛ք՝ 03: Եթե պատասխանը մեկ տարուց պակաս է, ապա գրե՛ք 00:
Հարց 108b. ԱԶԳԱՅԻՆ ՊԱՏԿԱՆԵԼԻՈՒԹՅՈՒՆ
Ճշտել, թե ինչ ազգության է իրեն դասում ռեսպոնդենտը։
Հարց 110. ԵՐԲԵՎԷ ՀԱՃԱԽԵԼ Է ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆ
«Ուսումնական հաստատություն» տերմինը նշանակում է ցանկացած տիպի ֆորմալ ուսումնական հաստատություն, բայց չի ներառում այնպիսիք, ինչպիսիք են՝ Ավետարանական դպրոցը, խոհարարության կամ կարի կարճաժամկետ դասընթացները: Այն իր մեջ ներառում է առնվազն հիմնական դպրոց մակարդակի կամ դրանից բարձր ուսումնական ծրագրերով, տեխնիկական կամ մասնագիտական ուսուցումը, ինչպիսիք են մեխանիկայի, ինժեներական և քարտուղարական աշխատանքի երկարաժամկետ դասընթացները:
Հարց 111a և 111b. ԱՄԵՆԱԲԱՐՁՐ ԿՐԹԱԿԱՆ ՄԱԿԱՐԴԱԿԸ
Հարց 111a-ում գրանցե՛ք միայն ամենաբարձր կրթական մակարդակը, որը ռեսպոնդենտը հաջողությամբ ավարտել է: Օրինակ, եթե կինը հաճախել է միջնակարգ դպրոցի 3-րդ Դասարան/Տարի, և թողել է դպրոցը մինչ այդ տարին ավարտելը, ապա ՄԻՋՆԱԿԱՐԳ դպրոցի կողքին գրանցե՛ց 02: Չնայած 3-րդ Դասարանը/Տարին նրա հաճախած ամենաբարձր դասարանն էր, սակայն նա ավարտել է միջնակարգ դպրոցի երկու տարին: Դուք կարող եք ավելացնել տարիների քանակը Ձեր նշած մակարդակում՝ հարց 111b-ի լրացումը հեշտացնելու համար:
Հարց 111b-ում ուսումնառության տարիների ընդհանուր քանակի համար յուրաքանչյուր երկիր պետք է որոշի, թե ինչպես դա պետք է հաշվարկվի: Այնուամենայնիվ, ի նկատի ունեցեք, որ եթե ռեսպոնդենտը մեկ տարի բաց է թողել, ապա Դուք չպետք է հանեք այդ տարին: Նույն կերպ, եթե ռեսպոնդենտը ստիպված է եղել կրկնել մեկ կամ երկու տարին, ապա Դուք չպետք է ավելացնեք այդ լրացուցիչ տարիները: Այստեղ կարևոր է ձեռք բերված ամենաբարձր կրթական մակարդակը, ոչ թե դպրոցում անցկացրած տարիների իրական թիվը:
Հարց 111c. ԱՄԵՆՕՐՅԱ ՀԻՄՆԱԿԱՆ ԶԲԱՂՄՈՒՆՔԸ
Ամենօրյա հիմնական զբաղմունքի վերաբերյալ հարցը փորձում է պարզել՝ արդյոք ռեսպոնդենտն եկամուտ է վաստակում և ինչպես է դա անում: Պատասխանի միայն մեկ տարբերակ կարող է նշվել: Եթե բազմաթիվ պատասխաններ են տրվում, ապա խնդրե՛ք նշել այն հիմնական զբաղմունքը, որից նա եկամուտ է ստանում: Եթե նա եկամուտ չի ստանում, ապա պետք է նշել պատասխանի այն տարբերակը, որն առավելագույնս է համապատասխանում նրան, թե ինչպես է նա ծախսում իր ժամանակի մեծ մասը:
Հարց 111d. ՏՆԱՅԻՆ ՏՆՏԵՍՈՒԹՅԱՆ ԵԿԱՄՏԻ ԱՂԲՅՈՒՐԸ
Այս հարցը նպատակ ունի պարզելու ընդհանուր առմամբ տնային տնտեսության եկամտի հիմնական աղբյուրը: Պետք է նշվի միայն առավելագույնս համապատասխանող պատասխանի տարբերակը:
Հարց 112. ՀԱՅՐԱԿԱՆ/ԿԵՆՍԱԲԱՆԱԿԱՆ ԸՆՏԱՆԻՔԻ ՄՈՏԻԿՈՒԹՅՈՒՆԸ 
112–115 հարցերը փորձում են պարզել, թե որքան հեշտությամբ ռեսպոնդենտը կարող է այցելել, զրուցել և աջակցություն ստանալ իր հայրական/կենսաբանական ընտանիքի անդամներից: Սա ներառում է ինչպես նեղ ընտանիքի, այնպես էլ ավելի մեծ ընտանիքի անդամներին: Հարց 112-ը նպատակ ունի պարզելու՝ արդյոք ռեսպոնդենտի հայրական/կենսաբանական ընտանիքն աշխարհագրորեն այնքան մոտ է, որ նա կարող է հեշտությամբ այցելել կամ տեսնել նրանց: Եթե ռեսպոնդենտն ապրում է իր հայրական/կենսաբանական ընտանիքի հետ, ապա Դուք պետք է նշեք 3՝ ԱՊՐՈՒՄ Է ՀԱՅՐԱԿԱՆ/ԿԵՆՍԱԲԱՆԱԿԱՆ ԸՆՏԱՆԻՔԻ ՀԵՏ և անցնել հարց 115-ին:
Հարց 113.ՈՐՔԱՆ ՀԱՃԱԽ Է ԿԻՆԸ ՏԵՍՆՈՒՄ ԿԱՄ ԽՈՍՈՒՄ ՀԱՅՐԱԿԱՆ/ ԿԵՆՍԱԲԱՆԱԿԱՆ ԸՆՏԱՆԻՔԻ ՀԵՏ 
Հարց 113-ը նպատակ ունի պարզելու, թե, ընդհանուր առմամբ, ռեսպոնդենտը որքան հաճախ է տեսնում կամ խոսում իր հայրական/կենսաբանական ընտանիքի անդամի հետ (ներառյալ ինչպես նեղ ընտանիքի, այնպես էլ ավելի մեծ ընտանիքի անդամներին): Կապը կարող է լինել կա՛մ անձամբ, կա՛մ հեռախոսով, և կարող է լինել ընտանիքի մեկ կամ մի քանի անդամների հետ: Ընթերցե՛ք հաճախականության թվարկված չափորոշիչները: Նշե՛ք «ՕՐԱԿԱՆ/ԱՌՆՎԱԶՆ ՇԱԲԱԹԱԿԱՆ ՄԵԿ ԱՆԳԱՄ» պատասխանը, եթե ռեսպոնդենտը շաբաթը մեկ կամ ավելի անգամ տեսնում կամ խոսում իր հայրական/կենսաբանական ընտանիքի որևէ անդամի հետ: Նշե՛ք «ԱՄՍԱԿԱՆ ԱՌՆՎԱԶՆ ՄԵԿ ԱՆԳԱՄ», եթե ռեսպոնդենտը շաբաթվա ընթացքում չի տեսնում կամ խոսում իր հայրական/կենսաբանական ընտանիքի անդամներից մեկի հետ, բայց առնվազն ամիսը մեկ անգամ տեսնում կամ խոսում է նրանց հետ: Նշե՛ք «ՏԱՐԵԿԱՆ ԱՌՆՎԱԶՆ ՄԵԿ ԱՆԳԱՄ», եթե ռեսպոնդենտն ամեն ամիս չի տեսնում կամ խոսում նրանց հետ, բայց տարեկան առնվազն մեկ անգամ տեսնում կամ խոսում է նրանց հետ: Նշե՛ք «ԵՐԲԵՔ/ԳՐԵԹԵ ԵՐԲԵՔ», եթե ռեսպոնդենտն երբեք չի տեսնում կամ խոսում իր հայրական/կենսաբանական ընտանիքի որևէ անդամի հետ, կամ եթե նա տարեկան մեկ անգամից պակաս է տեսնում կամ խոսում նրանց հետ:
Հարց 114. ՀՈՒՅՍԸ ԴՆՈՄ Է ԸՆՏԱՆԻՔԻ ԱՋԱԿՑՈՒԹՅԱՆ ՎՐԱ 

Հարց 114-ը նպատակ ունի պարզելու, թե, խնդիր ունենալու դեպքում, արդյոք ռեսպոնդենտը սովորաբար կարող է հույս դնել իր հայրական/կենսաբանական ընտանիքի որևէ անդամի վրա: Ընտանիքի անդամը կարող է լինել ընտանիքի մերձավոր անդամ կամ ավելի հեռավոր ազգական: Նրանց կողմից առաջարկվող աջակցության ձևերը կարող են բազմաթիվ լինել: Օրինակ՝ նրանք կարող են նրան գումարով օգնել կամ պարտքով տալ, օգնել նրա երեխաների խնամքի հարցում, լուծել նրա տրանսպորտային խնդիրը, նրա կողմը գրավել, երբ նա տարաձայնություններ ունենա ինչ-որ մեկի հետ կամ բարոյական աջակցություն տրամադրել նրան: Եթե նա պատասխանում է՝ «պատահում է», ապա հարցրե՛ք նրան, թե սովորաբար ինչպես է լինում:
Հարց 119. ՆԵՐԿԱՅՈՒՄՍ ԱՄՈՒՍՆԱՑԱԾ Է ԿԱՄ ՈՒՆԻ ՏՂԱՄԱՐԴ ԶՈՒԳԸՆԿԵՐ
Այս հետազոտության համատեքստում «զուգընկեր» բառը վերաբերում է ցանկացած անձի, որի հետ ռեսպոնդենտը ունեցել է կամ ներկայումս ունի «հարաբերություններ»: Այսինքն՝ դա վերաբերում է ներկայիս և նախկին ամուսիններին, համատեղ ապրող զուգընկերներին, փեսացուներին, այն զուգընկերներին, ում հետ հանդիպում են և այլն, անկախ այն հանգամանքից՝ կա կամ եղել է սեռական հարաբերություն, թե ոչ: Երկրների մեծ մասում հետազոտությունը կդիտարկի միայն տղամարդ զուգընկերներին (թեև հարցերը կարող են հարմարեցվել նույնասեռ հարաբերությունների կամ այլ սեռական ինքնություն ունեցող անձանց հետ հարաբերությունների համար՝ ըստ ցանկության: Այնուամենայնիվ, հարկ է նշել, որ այդպիսի ենթախմբերը կարող են չափազանց փոքր լինել՝ տվյալ ենթախմբի համար, նշանակալից վիճակագրական արդյունքներ ստանալու տեսակետից): Կարևոր է գիտակցել, որ «գործընկեր» բառի թարգմանությունն այլ լեզվով հաճախ նշանակում է այնպիսի հասկացություն, որը չի ներառում ամուսիններին, քանի որ դա կարող է լինել այնպիսի բառ, որն օգտագործվում է բիզնես գործընկերոջ կամ արտամուսնական սիրեկանի համար: Հարցաշարում թյուրըմբռնման ռիսկից խուսափելու համար մենք օգտագործում ենք «ամուսին/զուգընկեր» տերմինը ցանկացած զուգընկերոջ համար, որը կինն ունի կամ ունեցել է: Քանի որ հետազոտության համար զուգընկերոջ գաղափարը կենտրոնական է, ուստի թարգմանության ժամանակ դա պետք է հաշվի առնել և երբեմն պետք է օգտագործել նկարագրություն, այլ ոչ թե մեկ բառ:

Զուգընկերություն հասկացությունը ամենուրեք նույն կերպ չի ընկալվում՝ բնակավայրերում, տարածաշրջանում, մշակույթում և այլուր առկա տարբերությունների պատճառով: Ավելի «արևմտամետ» շրջաններում կանայք կարող են ունենալ զուգընկեր, ում հետ հանդիպում են՝ առանց ամուսնանալու (այս դեպքում կարող են զուգընկերոջ կողմից բռնության ռիսկի ենթարկվել՝ ամուսնացած չլինելով), մինչդեռ ավելի ավանդական շրջաններում կանայք կարող են նշանադրվել՝ առանց երբևէ տեսնելու կամ առանձին ժամանակ անցկացնելու այն տղամարդու հետ, որի հետ պատրաստվում են ամուսնանալ (այս դեպքում թեև նրանք կարող են համարվել «զուգընկեր», սակայն գործնականում նրանք չեն կարող զուգընկերոջ կողմից բռնության ռիսկի ենթարկվել նախքան ամուսնանալը): Հարցաշարի հարմարեցման ժամանակ պետք է աշխատել, որ այն հնարավորինս ընդգրկուն լինի, որպեսզի բաց չթողնենք այն կանանց, ովքեր զուգընկերոջ կողմից բռնության ռիսկի են ենթարկվում:
ԵՐԿՐՆԵՐԻ ՄԵԾ ՄԱՍԻ ՊԱՐԱԳԱՅՈՒՄ տարբերակները հետևյալն են՝
· ներկայումս ամուսնացած է և բնակվում է ամուսնու հետ (տարբերակ 1),
· ներկայումս ամուսնացած է, չի բնակվում ամուսնու հետ (տարբերակ 2),
· բնակվում է տղամարդու հետ, ամուսնացած չէ (տարբերակ 3),
· ներկայումս ունի կանոնավոր տղամարդ զուգընկեր (նշանված է կամ հանդիպում է), միասին չեն բնակվում (տարբերակ 4),
· ներկայումս ամուսնացած չէ կամ չի բնակվում տղամարդու հետ (և ներկայումս չի հանդիպում ոչ մեկի հետ) (տարբերակ 5),
· ներկայումս ամուսնացած է (առանց զագսի և եկեղեցու), երկար տարիներ բնակվում են միասին, միգուցե ունեն երեխաներ  (տարբերակ 6):
· ներկայումս ունի կին զուգընկեր (տարբերակ 7):
Հարցը առաջարկում է որոշ հուշումներ, որոնք կարող են ընթերցվել պարզաբանման համար: Նշե՛ք նրա կարգավիճակը հարցազրույցի պահին: Հարցաշարում և այս ձեռնարկում «ամուսնությունը» վերաբերում է պաշտոնական միություններին, իսկ «զուգընկերությունը»՝ ոչ պաշտոնական միություններին, ինչպիսիք են՝ համատեղ կյանքի պայմանավորվածությունները: Այս հարցի համար ավելի կարևոր է, որ մենք հետևենք կնոջ կարծիքին, քան հստակ պաշտոնական կամ իրավական ընտանեկան կարգավիճակին:
· 1. ՆԵՐԿԱՅՈՒՄՍ ԱՄՈՒՍՆԱՑԱԾ Է, ԲՆԱԿՎՈՒՄ Է ԱՄՈՒՍՆՈՒ ՀԵՏ: Շատ դեպքերում պարզ է, թե ով է ամուսնացած, իսկ ով՝ ոչ: Այնուամենայնիվ, երբ հետևում ենք կնոջ կարծիքին, զուգընկերոջից բաժանված ամուսնացած կինը հաճախ իրեն ամուսնացած չի համարում, նույնիսկ եթե նրա ամուսնությունը պաշտոնապես դեռ լուծարված չէ: Դուք պետք է լրացուցիչ հարցեր տաք՝ պարզելու համար, թե որն է ամենահարմար տարբերակը: Որոշ երկրներում կինը, որը մի տղամարդու սիրուհի է, ով ամուսնացած է մեկ այլ կնոջ հետ (այս դեպքում ռեսպոնդենտը նրա խնամատարության ներքո է և կարող է նրանից երեխաներ ունենալ) կարող է իրեն համարել ամուսնացած: Այս դեպքում նա պետք է ներառվի տարբերակում 1-ում: Եթե կինը հայտնում է, որ ինքը ներկայումս ամուսնացած է, ապա նշե՛ք 1 և անցե՛ք հարց 123-ին:
· 2. ՆԵՐԿԱՅՈՒՄՍ ԱՄՈՒՍՆԱՑԱԾ Է, ՄԻԱՍԻՆ ՉԵՆ ԲՆԱԿՎՈՒՄ: Որոշ երկրներում ամուսնացած տղամարդկանց և կանանց մեծ մասը չեն բնակվում միասին, քանի որ նրանցից մեկն արտագնա աշխատող է: Կարող են լինել նաև այլ պատճառներ, թե ինչու ամուսնական զույգը կարող է միասին չբնակվել: Եթե կինն իրեն համարում է ամուսնացած, բայց միասին չեն բնակվում, ապա Դուք պետք է նշեք տարբերակ 2-ը և անցնեք հարց 123-ին:
· 3.ԲՆԱԿՎՈՒՄ Է ՏՂԱՄԱՐԴՈՒ ՀԵՏ, ԱՄՈՒՍՆԱՑԱԾ ՉԷ: Կինը, որը «միասին է բնակվում» տղամարդու հետ, գտնվում է ոչ պաշտոնական միության մեջ: Ոչ պաշտոնական միությունն այն միությունն է, երբ կինն ու տղամարդը որոշ ժամանակ բնակվում են միասին՝ մտադրվելով ունենալ կայուն հարաբերություններ, սակայն պաշտոնական քաղաքացիական կամ կրոնական արարողություն չեն ունեցել: «Միասին են բնակվում» տարբերակի մեջ ներառեք այն հարաբերությունները, երբ տղամարդը հաճախ բնակվում է կնոջ տանը, բայց շատ ժամանակ հեռու է լինում (օրինակ՝ աշխատանքի բերումով): Եթե կինը բնակվում է իր զուգընկերոջ ու նրա ընտանիքի հետ և մի քանի տարի է, ինչ բնակվում է այնտեղ, ապա նրանք կդիտարկվեն որպես «միասին բնակվող», անկախ այն հանգամանքից՝ նրանք երեխաներ ունեն, թե ոչ: Մյուս կողմից, եթե կինը զուգընկեր ունի, բայց երբևէ չի բնակվել նրա հետ, ապա նա չի դիտարկվի որպես միության մեջ գտնվող (և կներառվի տարբերակ 4-ի մեջ): Եթե նա ներկայումս ամուսնացած չէ կամ չի բնակվում տղամարդու, ինչպես նաև ներկայումս չունի զուգընկեր, ապա նա կընդգրկվի տարբերակ 5-ի մեջ: Եթե կինը հայտնում է, որ ինքը ներկայումս գտնվում է միության մեջ, ապա անցե՛ք հարց 123-ին:
· 4. ՆԵՐԿԱՅՈՒՄՍ ՈՒՆԻ ԿԱՆՈՆԱՎՈՐ ՏՂԱՄԱՐԴ ԶՈՒԳԸՆԿԵՐ, ՄԻԱՍԻՆ ՉԵՆ ԲՆԱԿՎՈՒՄ: Այս տարբերակը ներառում է ընկերներին/boyfriends: Սովորաբար կինը կարող է սեռական հարաբերություններ ունենալ այս զուգընկերոջ հետ, բայց դա միշտ չէ, որ կարող է վերաբերել հանդիպող կամ նշանված զույգերին: Ավելի կարևոր է, որ նա դա համարում է «իմաստալից» հարաբերություններ, և որ նրանք պարբերաբար տեսնում են միմյանց: Նախկին հարաբերությունները մի՛ ընդգրկեք այս տարբերակի մեջ և մի՛ ներառեք պատահական սեռական հարաբերությունները: Եթե կինը հայտնում է, որ ինքը ունի կանոնավոր զուգընկեր, ապա անցե՛ք հարց 123-ին։
· 5. ՆԵՐԿԱՅՈՒՄՍ ԱՄՈՒՍՆԱՑԱԾ ՉԷ ԿԱՄ ՉԻ ԲՆԱԿՎՈՒՄ ՏՂԱՄԱՐԴՈՒ ՀԵՏ: 
Եթե նա ներկայումս ամուսնացած չէ կամ չի բնակվում տղամարդու հետ և ներգրավված չէ տղամարդու հետ հարաբերությունների մեջ, ապա նա պետք է ընդգրկվի տարբերակ 5-ի մեջ: Անցե՛ք հարց 120a-ին:
· 6․ՆԵՐԿԱՅՈՒՄՍ ԱՄՈՒՍՆԱՑԱԾ ԵՆ (ԱՌԱՆՑ ԶԱԳՍԻ ԵՎ ԵԿԵՂԵՑՈՒ), ԵՐԿԱՐ ՏԱՐԻՆԵՐ ԲՆԱԿՎՈՒՄ Ե ՀԱՄԱՏԵՂ ։  

Սա այն դեպքն է, երբ զույգը ապրում է միասին արդեն մի քանի տարի, ունեն երեխա/ներ, սակայն ամուսնությունն ամրագրված չէ զագսով և եկեղեցով։

· 7. ՆԵՐԿԱՅՈՒՄՍ ՈՒՆԻ ԿԻՆ ԶՈՒԳԸՆԿԵՐ: Այս տարբերակը պարտադիր չէ: Հարցաշարը նախատեսված է միայն տղամարդ զուգընկերների կողմից կիրառվող բռնության վերաբերյալ տվյալներ հավաքագրելու համար: Եթե կինն ունի կին զուգընկեր, ապա այդ փաստը կարելի է նշել այս հարցում: [Քանի որ հարցաշարը նախատեսված չէ նույնասեռ հարաբերություններում բռնության վերաբերյալ շատ մանրամասներ հավաքագրելու համար
, այս հարցը կարող է հարմարեցվել՝ դա ներառելու համար, կամ կին զուգընկերոջ կողմից կիրառված բռնությունը կարող է նշվել բաժին 10-ում՝ առանց մեծաքանակ հարմարեցումների անհրաժեշտության]: Անցե՛ք հարց 120a-ին: 
Հարց 120a. ԵՐԲԵՎԷ ԱՄՈՒՍՆԱՑԱԾ ԵՂԵԼ ԵՔ ԿԱՄ ԲՆԱԿՎԵԼ ԵՔ ԶՈՒԳԸՆԿԵՐՈՋ ՀԵՏ
Այն կանանց դեպքում, ովքեր ներկայումս ամուսնացած չեն կամ տղամարդ զուգընկեր չունեն, հարցրե՛ք՝ արդյոք նրանք երբևէ ամուսնացած եղել են կամ ապրել են տղամարդ զուգընկերոջ հետ: Եթե ռեսպոնդենտն երբևէ ամուսնացած է եղել, ապա նշե՛ք՝ 1 (նույնիսկ եթե նա նաև բնակվել է տղամարդու հետ առանց ամուսնացած լինելու): Եթե նա երբեք ամուսնացած չի եղել, բայց նախկինում բնակվել է տղամարդու հետ, ապա նշե՛ք՝ 3։ Ե՛վ 1-ի, և՛ 3-ի դեպքում անցե՛ք հարց 121-ին: Եթե կինն ասում է ՈՉ, շրջանակի մեջ վերցրե՛ք 5-ը՝ ՈՉ-ի համար և անցե՛ք հաջորդ հարցին` 120b-ին: Հաշվի առե՛ք, որ այս հարցը մենք չենք տալիս այն կանանց, ովքեր ներկայումս ամուսնացած են կամ զուգընկեր ունեն, նույնիսկ եթե նրանք նախկինում ամուսնացած են եղել:
Հարց 120b. ԵՐԲԵՎԷ ՈՒՆԵՑԵԼ ԵՔ ՀԱՐԱԲԵՐՈՒԹՅՈՒՆՆԵՐ ՈՐԵՎԷ ՏՂԱՄԱՐԴՈՒ ՀԵՏ
Այն կանանց դեպքում, ովքեր երբեք ամուսնացած չեն եղել կամ երբևէ չեն բնակվել զուգընկերոջ հետ համատեղ, հարցրե՛ք՝ արդյոք նրանք երբևէ ունեցել են հարաբերություններ որևէ տղամարդու հետ առանց միասին բնակվելու (օրինակ՝ նշանված լինել կամ հանդիպել), այսինքն՝ փորձե՛ք պարզել՝ արդյոք նա երբևէ ունեցել է կանոնավոր տղամարդ զուգընկեր: Եթե ռեսպոնդենտն ասում է ԱՅՈ, ապա նշե՛ք 1 և անցե՛ք հաջորդ հարցին, իսկ եթե նա ասում է ՈՉ, ապա նշե՛ք 2 և անցե՛ք հարց 1101-ին: Նկատի ունեցե՛ք, որ մենք այս հարցը չենք տալիս այն կանանց, ովքեր երբևէ ամուսնացած են եղել, երբևէ բնակվել են որևէ տղամարդու հետ համատեղ կամ ներկայումս ունեն կանոնավոր զուգընկեր:

Հարց 121. ԻՆՉՊԵՍ Է ԱՎԱՐՏՎԵԼ ՁԵՐ ՎԵՐՋԻՆ ՀԱՐԱԲԵՐՈՒԹՅՈՒՆԸ ՏՂԱՄԱՐԴՈՒ ՀԵՏ
Այս հարցը տրվում է այն կանանց, ովքեր հայտնում են, որ ներկայումս ամուսնացած չեն կամ չեն բնակվում որևէ տղամարդու հետ, բայց նախկինում եղել են ամուսնացած կամ բնակվել են որևէ տղամարդու հետ: «Ամուսնալուծվածը» վերաբերում է տղամարդու հետ պաշտոնական միության/ամուսնության պաշտոնական խզմանը: Օրինակ՝ ամուսնալուծությունը կարող է տեղի ունեցած լինել դատարանների միջոցով կամ իրականացվել տեղի կրոնական կամ համայնքային ղեկավարի կողմից: «Բաժանվածը» վերաբերում է պաշտոնական կամ ոչ պաշտոնական միության ոչ պաշտոնական խզմանը: Օրինակ՝ ամուսնական զույգը կարող է բաժանված լինել և այլևս համատեղ չբնակվել, բայց դատարանով ամուսնալուծված չլինել: «Այրին» վերաբերում է ֆորմալ կամ ոչ ֆորմալ միություն ունեցած կանանց, որոնց զուգընկերը մահացել է: Եթե կինը հայտնում է, որ ինքն այրի է, ապա անցե՛ք հարց 123-ին:
Հարց 122. ՈՎ Է ՆԱԽԱՁԵՌՆԵԼ ԱՄՈՒՍՆԱԼՈՒԾՈՒԹՅՈՒՆԸ/ԲԱԺԱՆՈՒՄԸ
Այս հարցը տրվում է այն կանանց, ովքեր ներկայումս միայնակ են, և որոնց վերջին միությունն ավարտվել է կա՛մ ամուսնալուծությամբ, կա՛մ բաժանմամբ: Այն փորձում է պարզել, թե ով է նախաձեռնել կամ առաջարկել, որ իրենք բաժանվեն՝ ռեսպոնդենտը, նրա զուգընկերը, թե երկուսը միասին: Եթե ռեսպոնդենն ասում է, որ իր զուգընկերը լքել է իրեն, ապա գրանցե՛ք, որ բաժանումը նախաձեռնել է զուգընկերը: Եթե նա է լքել իր զուգընկերոջը, ապա գրանցե՛ք, որ բաժանումն ինքն է նախաձեռնել: Եթե նրանք երկուսն էլ համաձայնվել են բաժանվել, ապա գրանցե՛ք՝ երկուսն էլ: Եթե մեկ այլ անձ է նախաձեռնել բաժանումը՝ ապա նշե՛ք ծածկագիր 6՝ ԱՅԼ-ի համար, և նշե՛ք տվյալ անձին:
Հարց 123. ՔԱՆԻ ԱՆԳԱՄ ԵՔ ԱՄՈՒՍՆԱՑԱԾ ԵՂԵԼ ԿԱՄ ԲՆԱԿՎԵԼ ՏՂԱՄԱՐԴՈՒ ՀԵՏ ՀԱՄԱՏԵՂ 

Այս հարցը տրվում է բոլոր այն կանանց, ովքեր երբևէ ամուսնացած են եղել կամ բնակվել են տղամարդու հետ համատեղ: (Այն երկրներում, որտեղ սովորական է, որ կանայք կարող են մի քանի անգամ ամուսնալուծվել և կրկին ամուսնանալ նույն տղամարդու հետ, հարցը վերաբերում է տարբեր ամուսինների թվին, այլ ոչ թե նույն տղամարդու հետ ամուսնությունների թվին): Նշված քանակը պետք է ներառի ներկա զուգընկերոջը. հետևաբար, եթե կինը հայտնել է, որ երբևէ ամուսնացած է եղել կամ ունեցել է զուգընկերային հարաբերություն, այդ թիվը չի կարող զրո լինել: Սակայն, եթե ռեսպոնդենտը հայտնել է, որ հանդիպում է ինչ-որ մեկի հետ (հարց 119-ի տարբերակ 4), ապա ԶՐՈ պատասխանը կարող է կիրառվել այն կանանց դեպքում, ովքեր երբևէ չեն բնակվել տղամարդու հետ համատեղ: Այս դեպքում բաց թողե՛ք այս բաժնի մնացած մասը և անցե՛ք հարց 1101-ին:
Հարց 123a. ՁԵՐ ՏԱՐԻՔԸ, ԵՐԲ ԱՌԱՋԻՆ ԱՆԳԱՄ ԱՄՈՒՍՆԱՑԱՔ ԿԱՄ ՍԿՍԵՑԻՔ ԲՆԱԿՎԵԼ ՏՂԱՄԱՐԴՈՒ ՀԵՏ
Այս հարցը տրվում է բոլոր այն կանանց, ովքեր երբևէ ամուսնացած են եղել կամ բնակվել են տղամարդու հետ համատեղ: Նշված թիվը պետք է լինի այն տարիքը, երբ կինն առաջին անգամ ամուսնացել է կամ սկսել է բնակվել հետ համատեղ, որը որ առաջինն է տեղի ունեցել: Օրինակ, եթե նա բնակվել է տղամարդու հետ նախքան ամուսնանալը, ապա նա պետք է նշի այն տարիքը, երբ նա դա արել է առաջին անգամ:

ՆԱԽՔԱՆ ՇԱՐՈՒՆԱԿԵԼԸ
Ստուգե՛ք 119, 120 և 123 հարցերի պատասխանները և նշե՛ք ընտանեկան կարգավիճակը տեղեկատվական թերթիկի Ա վանդակում՝ հարցաշարի հետևի մասում:

Ուշադի՛ր եղեք:

Հարց 124. ԲՆԱԿՎԵԼ ԵՔ ՆԵՐԿԱ/ՎԵՐՋԻՆ ԶՈՒԳԸՆԿԵՐՈՋ ԾՆՈՂՆԵՐԻ ԿԱՄ ԲԱՐԵԿԱՄՆԵՐԻ ՀԵՏ 
124–135 հարցերը տրվում են միայն այն կանանց, ովքեր երբևէ եղել են ամուսնացած կամ բնակվել են տղամարդու հետ համատեղ: Դրանք վերաբերում են ռեսպոնդենտի ներկա կամ ամենավերջին հարաբերություններին, նույնիսկ եթե նա ունեցել է մեկից ավելի զուգընկեր: Հարցերից յուրաքանչյուրի համար տրված են բայերի ներկա և անցյալ ժամանակները (նրանց միջև դրված է / նշան): Ներկա ժամանակը պետք է օգտագործվի, եթե հարցը վերաբերում է ռեսպոնդենտի ներկա զուգընկերոջը: Անցյալ ժամանակը պետք է օգտագործվի, եթե ռեսպոնդենտը ներկայումս զուգընկեր չունի, հետևաբար հարցը վերաբերում է նրա վերջին զուգընկերոջը: Օրինակ, հարց 124-ում, որը ներկայումս ամուսնացած ռեսպոնդենտի համար է, հարցը պետք է հնչի այսպես. «Դուք միասի՞ն (նույն տանն) եք բնակվում Ձեր ամուսնու/զուգընկերոջ ծնողների կամ հարազատների հետ, կամ Ձեր սեփական ծնողների կամ հարազատների հետ»: Իր զուգընկերոջից բաժանված կնոջ համար հարցը պետք է հնչի այսպես. «Դուք միասի՞ն (նույն տանն) եք բնակվել Ձեր վերջին ամուսնու/զուգընկերոջ ծնողների կամ հարազատների հետ, կամ Ձեր սեփական ծնողների կամ հարազատների հետ»: Սա կարող է ներառել ամուսնու/զուգընկերոջ ծնողներին, եղբայրներին ու քույրերին, քեռիներին ու մորաքույրերին, կնոջ ծնողներին, եղբայրներին ու քույրերին, քեռիներին ու մորաքույրերին, եթե նրանք բնակվում են նույն տանը: Ներկայումս զուգընկեր ունեցող կնոջ դեպքում, ով ամուսնանալուց հետո ի սկզբանե բնակվում էր նրա հարազատների հետ, բայց այժմ բնակվում է միայն իր ամուսնու հետ, պետք է նշվի ՈՉ պատասխանը: Իսկ եթե նա և իր ամուսինը վերջերս են տեղափոխվել իր զուգընկերոջ հարազատների մոտ, պետք է նշվի ԱՅՈ-ն, նույնիսկ եթե ամուսնության մեծ մասի ընթացքում նա չի ապրել նրանց հետ: Նույն կերպ, նախկինում հարաբերություններ ունեցած ռեսպոնդենտի պարագայում, այն դեպքերում, երբ իրավիճակը փոխվել է համատեղ բնակվելու ընթացքում, Դուք պետք է նշեք հարաբերությունների վերջին տարիների տվյալները:
Հարց 129. ՀԱՆԴԻՍՈՒԹՅԱՆ/ԱՐԱՐՈՂԱԿԱՐԳԻ ՏԵՍԱԿԸ
Այս հարցը նպատակ ունի պարզելու, թե ինչ տեսակի հանդիսություն/արարողակարգ է իրականացվել ռեսպոնդենտի ներկա կամ ամենավերջին զուգընկերոջ հետ միությունը պաշտոնապես ամրագրելու համար՝ լինի դա պաշտոնական, թե ոչ պաշտոնական միություն: Թույլատրվում են մի քանի պատասխաններ, եթե դրանք վերաբերում են նույն (ամենավերջին) հարաբերություններին: Այն կանանց դեպքում, ովքեր որևէ տեսակի հանդիսություն չեն ունեցել, անցե՛ք հարց 1101-ին: Քաղաքացիական ամուսնությունը ներառում է ցանկացած հանդիսություն, որն անցկացվում է պետական պաշտոնյայի կողմից: Կրոնական ամուսնությունը ներառում է ցանկացած տիպի հանդիսություն, որն անցկացվում է կրոնական առաջնորդի կամ ներկայացուցչի կողմից: Ավանդական ամուսնությունը ներառում է ցանկացած տիպի ավանդական հանդիսություն, որն անցկացվում է կա՛մ ընտանիքների միջև, կա՛մ տեղական առաջնորդի՝ բուժակի կամ ղեկավարի կողմից` միությունը պաշտոնապես ամրագրելու համար:
Հարց 130. ՏԱՐԵԹԻՎԸ
Այս հարցը նպատակ ունի պարզելու, թե երբ է տեղի ունեցել հանդիսությունը ամենավերջին հարաբերությունների պարագայում: Եթե այս հարաբերությունների դեպքում մեկից ավելի հանդիսություններ են իրականացվել, ապա այն վերաբերում է առաջինին: Եթե ռեսպոնդենտը դժվարանում է հիշել տարեթիվը, ապա փորձե՛ք պարզել՝ արդյոք նա հիշում է, թե որքան ժամանակ առաջ է տեղի ունեցել հանդիսությունը: Այնուհետև օգտագործե՛ք այս տեղեկությունը հանդիսության տարեթիվը հաշվարկելու համար: Եթե կինը չի հիշում, Դուք ստիպված պետք է լինեք պարզել: Դուք կարող եք դա անել՝ օգտագործելով մի շարք մեթոդներ: Դուք կարող եք հարցնել ռեսպոնդենտին այն մասին, թե երբ է նա ունեցել իր առաջին երեխային, կամ երբ է սկսել բնակվել իր զուգընկերոջ հետ, ապա փորձե՛ք բացահայտել, թե դա որքանով է կապված իր ամուսնության առաջին հանդիսության տարեթվի հետ: Եթե Դուք չեք կարողանում բացահայտել տարեթիվը, ապա որպես պատասխանի ծածկագիր նշե՛ք 9998: Այնուամենայնիվ, ավելի լավ կլինի նրա պատասխաններից փորձել բացահայտել հանդիսության տարեթիվը:
Հարց 131. ՆԵՐԿԱՅԻՍ/ԱՄԵՆԱՎԵՐՋԻՆ ԱՄՈՒՍՆՈՒ ԸՆՏՐՈՒԹՅՈՒՆԸ
Ընտանիքի անդամները կարող են ազդեցություն ունենալ կնոջ ընտրության վրա: Այս հարցը նպատակ ունի պարզելու, թե ով է ընտրել ռեսպոնդենտի ներկայիս կամ ամենավերջին զուգընկերոջը: Այն ռեսպոնդենտների դեպքում, ովքեր հայտնում են, որ իր կամ իր զուգընկերոջ կողմից չի կատարվել ընտրությունը, տվե՛ք հետևյալ հարցը. «Ո՞վ է ընտրել Ձեր ներկայիս/ամենավերջին զուգընկերոջը Ձեզ համար»: Իսկ եթե ռեսպոնդենտն ինքնուրույն է ընտրել, կամ եթե նա և իր զուգընկերը միասին են ընտրել, ապա անցե՛ք հարց 133-ին:
Հարց 132. ՌԵՍՊՈՆԴԵՆՏԻՆ ՀԱՐՑՐԵԼ ԵՆ՝ ԱՐԴՅՈՔ ՆԱ ՑԱՆԿԱՆՈՒՄ Է ԱՄՈՒՍՆԱՆԱԼ ԱՄՈՒՍՆՈՒ ՀԵՏ
Այս հարցը նպատակ ունի պարզելու՝ արդյոք ամուսնությունը նախապատրաստելու ընթացքում (այլ ոչ թե ամուսնության հանդիսության ժամանակ) ռեսպոնդենտին հարցրել են` արդյոք նա ցանկանում է ամուսնանալ իր զուգընկերոջ հետ, թե ոչ: Հարց 132-ը կապված է հարց 131-ի հետ, բայց նույնը չէ: Օրինակ՝ կինը կարող է ընտրած չլինել իր ամուսնուն, բայց ծնողները կարող են հարցրած լինել՝ արդյոք նա ցանկանում է ամուսնանալ նրա հետ, թե ոչ: 
Հարց 133. ԱՄՈՒՍՆՈՒԹՅՈՒՆԸ ՆԵՐԱՌԵԼ Է ՕԺԻՏ/ՀԱՐՍԻ ՀԱՄԱՐ ԿԱՏԱՐՎՈՂ ՎՃԱՐ
Հարսնացուի համար կատարվող վճարը ենթադրում է վճար ապագա ամուսնուց հարսնացուի ծնողներին և/կամ հարազատներին: Օժիտը ենթադրում է վճարում հարսնացուի ընտանիքի կողմից ապագա փեսային: Երկու դեպքում էլ վճարումը կարող է լինել փողի և/կամ այլ տիպի նվիրատվությունների (ներառյալ գյուղատնտեսական կենդանիներ, սնունդ, կտորեղեն կամ հագուստ) տեսքով: Եթե օժիտ կամ հարսի համար կատարվող վճար չի եղել, ապա անցե՛ք հարց 1101-ին:
Հարց 134. ՕԺԻՏ/ՀԱՐՍԻ ՀԱՄԱՐ ԿԱՏԱՐՎՈՂ ՎՃԱՐ ՏՐՎԵԼ Է
Մասնավորապես, երբ գումարը մեծ է, հարսի համար կատարվող վճարի կամ օժիտի տալը կարող է երկար տարիներ տևել: Հետևաբար, հաճախ է պատահում, որ գումարներն երկար տարիներ մնում են չվճարված: Որոշ դեպքերում դա կարող է հարաբերությունների մեջ լարվածության և սթրեսի պատճառ դառնալ:
Հարց 135. ՀԱՐՍԻ ՀԱՄԱՐ ԿԱՏԱՐՎՈՂ ՎՃԱՐԻ ԱԶԴԵՑՈՒԹՅՈՒՆԸ ԶՈՒԳԸՆԿԵՐՈՋ ՎԵՐԱԲԵՐՄՈՒՆՔԻ ՎՐԱ
Բանավեճը շարունակվում է այն հարցի շուրջ՝ արդյոք հարսի համար կատարվող վճարը և/կամ օժիտը լավ բան է՝ հատկապես հաշվի առնելով ներկայումս ակնկալվող մեծ վճարները: Որոշ հանգամանքներում դա կարող է դրական ազդեցություն ունենալ այն բանի վրա, թե ինչպես են կնոջը վերաբերվում ամուսինը և նրա ընտանիքը, օրինակ՝ թույլ տալով, որ նրանք ճանաչեն հարաբերությունները և ընդգրկեն կնոջն իրենց ընտանիքի մեջ: Մյուս դեպքերում դա կարող է բացասական ազդեցություն ունենալ, օրինակ՝ երբ հարսի համար կատարվող մեծ վճարի մի մասը դեռևս պարտք են, կարող է էական լարվածություն լինել ընտանիքի անդամների միջև: Բացի այդ, կնոջ համար գումարի վճարումը կարող է ամուսնու մոտ տպավորություն ստեղծել, որ նա գնել է իր կնոջը և այդպիսով կարող է վերաբերվել նրան այնպես, ինչպես ինքն է ցանկանում:
Հարց 1101. ՍԵՓԱԿԱՆՈՒԹՅՈՒՆ
Այս հարցում մենք ցանկանում ենք պարզել՝ արդյոք ռեսպոնդենտն ունի որևէ ակտիվ (օրինակ՝ հող, կենդանիներ, բերք, զարդեր կամ այլ թանկարժեք իրեր), որին ինքը տիրապետում է ինքնուրույն կամ ուրիշների հետ համատեղ: Ընթերցե՛ք նախնական հարցը, ապա՝ a) տարբերակը, գրանցե՛ք տրված պատասխանը, նախքան անցնելը b)-ին: Որտեղ անհրաժեշտ է փորձե՛ք հասկանալ՝ արդյոք ռեսպոնդենտը ինքնուրույն է տիրապետում տվյալ իրին (իրերին), թե համասեփականատեր է այլ մարդկանց հետ: Այստեղ այլ մարդիկ կարող են լինել նրա զուգընկերը, երեխաները կամ այլ հարազատներ: Երբ տվյալ ակտիվի տարբեր մասեր կան, որոնց մի մասի ինքնուրույն սեփականատերն է, իսկ մյուսների դեպքում համասեփականատեր է, ապա առաջինը պետք է առաջնահերթություն ստանա (այսինքն՝ նշե՛ք՝ «սեփականատեր է»): Նկատի ունեցե՛ք, որ կենդանիներին վերաբերող հարցերում մենք հետաքրքրում են այն կենդանիները, որոնք ունեն որոշակի արժեք, և որոնք հնարավոր է գնել և վաճառել: Ընդհանուր առմամբ, մենք որպես ակտիվ չենք հաշվում այնպիսի ընտանի կենդանիները, ինչպիսիք են կատուներն ու շները:
	ՖԻԼՏՐ ՀԱՐՑ 1103-ԻՑ ԱՌԱՋ
Ֆիլտրի առաջին մասը.
· Ստուգե՛ք տեղեկատվական թերթիկը (A վանդակ) հարցաշարի հետևի մասում:
· Եթե ռեսպոնդենտը ներկայումս ամուսնացած է կամ ներկայումս բնակվում է տղամարդու հետ (տարբերակ K), նշե՛ք 2-րդ վանդակը և անցե՛ք ֆիլտրի երկրորդ մասին:
· Եթե ռեսպոնդենտը ներկայումս ամուսնացած չէ/չի բնակվում տղամարդու հետ կամ եթե իր երբևէ ունեցած միակ զուգընկերը եղել է մի տղամարդ, ում հետ հանդիպել է (տարբերակներ L, M կամ N), ապա նշեք 3-րդ վանդակը և անմիջապես անցե՛ք բաժին 12-ին:
Ֆիլտրի երկրորդ մասը.
· Ստուգե՛ք եկամտի վերաբերյալ հարց 111c-ի պատասխանները:
·  Եթե ռեսպոնդենտը գումար է վաստակում՝ ըստ հարց 111c-ում նշված տարբերակների, ապա անցե՛ք հարց 1103-ին:
· Եթե հարց 111c-ում նշված տարբերակը ցույց է տալիս, որ նա գումար չի վաստակում, ապա անցե՛ք բաժին 12-ին:


1103 և 1104 հարցերը նախատեսված են, որպեսզի պարզեն, թե որքանով է ռեսպոնդենտը վերահսկում իր վաստակած գումարը: Հաշվի առե՛ք, որ ռեսպոնդենտը կարող է համարել, որ այս հարցերից որոշները վերաբերում են շատ անձնական կամ զգայուն խնդիրների:
Հարց 1103. ՍԵՓԱԿԱՆ ԳՈՒՄԱՐԸ
Այս հարցը նպատակ ունի պարզելու՝ արդյոք ռեսպոնդենտը վերահսկողություն ունի այն բանի վրա, թե ինչպես է օգտագործվում իր իսկ վաստակած գումարը, թե նա պետք է իր վաստակած գումարի մի մասը կամ ամբողջը տա իր զուգընկերոջը կամ ՏՏ այլ անդամի, որպեսզի նա տնօրինի այն: Այս հարցում կարևորն այն է, թե արդյոք նա պարտավորված է իր գումարի մի մասը կամ ամբողջը տալ իր զուգընկերոջը կամ ՏՏ այլ անդամի: Եթե ռեսպոնդենտը ասում է, որ ինքը պետք է իր վաստակած գումարը տա իր զուգընկերոջը կամ ՏՏ այլ անդամի, ապա փորձե՛ք պարզել՝ նա իր գումարի մի մասն է տալիս, թե ամբողջը:

Հարց 1104. ՏՂԱՄԱՐԴՈՒ ԵՎ ԿՆՈՋ ՆԵՐԴՐՈՒՄՆԵՐԻ ՉԱՓԸ
Հնարավոր է, որ այն կանայք, ովքեր ավելի շատ գումար են վաստակում, քան իրենց զուգընկերները, ավելի խոցելի են բռնության ենթարկվելու տեսանկյունից: Մեկ այլ պարագայում, հնարավոր է, որ այդպիսի կանայք ծեծի չեն ենթարկվում, քանի որ նրանք կարևոր ֆինանսական ներդրում են ունենում տնային տնտեսությունում: Այս հարցը բացահայտում է՝ արդյոք այն գումարը, որը ռեսպոնդենտը ներդնում է տնային տնտեսության ծախսերի համար, ավելի շատ է, պակաս է, թե մոտավորապես նույնքան է, որքան իր զուգընկերն է ներդնում: Տնային տնտեսության ծախսեր ասելով՝ մենք նկատի ունենք տնային տնտեսության անդամների կատարած բոլոր ամենօրյա ծախսերը: Սա ներառում է սնունդը, հագուստը, վարձավճարը, ջրի կամ էլեկտրաէներգիայի վճարումները, դպրոցական վճարները, համազգեստը և բժշկական ծախսերը: Այն չի ներառում շքեղություններ, ինչպիսիք են՝ ալկոհոլը, ծխախոտը կամ հանգիստը: Եթե կինն ասում է, որ չգիտի, թե որքան է վաստակում իր զուգընկերը, միևնույն է, խնդրե՛ք նրան գնահատել՝ արդյոք նա ավելի շատ գումար է ներդնում տնային տնտեսության ծախսերի համար, քան զուգընկերը: Արձանագրե՛ք ՉԳԻՏԵՄ միայն այն դեպքում, եթե նա ընդհանրապես չի կարողանում գնահատել դա:
ԲԱԺԻՆ 2. ԸՆԴՀԱՆՈՒՐ ԱՌՈՂՋՈՒԹՅՈՒՆ
Այս բաժնի նպատակն է տեղեկատվություն ստանալ ռեսպոնդենտի ընդհանուր առողջության վերաբերյալ: Թեմաները ներառում են ընդհանուր առողջությունը, հոգեկան առողջությունը և առողջապահական ծառայություններից օգտվելը: Հիմնական շեշտը դրված է ռեսպոնդենտի ներկայիս առողջական վիճակի գնահատման վրա: Վերլուծության ժամանակ պատասխանները կօգտագործվեն՝ գնահատելու համար, թե արդյոք գոյություն ունի կապ անցյալում կամ ներկայումս բռնության ենթարկվելու և առողջական տարբեր վիճակների միջև:
Հարց 201. ԸՆԴՀԱՆՈՒՐ ԱՌՈՂՋՈՒԹՅԱՆ ԳՆԱՀԱՏՈՒՄ
Այս հարցը նպատակ ունի արձանագրելու ռեսպոնդենտի կողմից սեփական առողջության գնահատումը: Նախքան թույլ կտաք ռեսպոնդենտին պատասխանել, ընթերցե՛ք ամբողջ հարցը՝ ներառյալ պատասխանի հինգ տարբերակները, որոնցից նա պետք է այն պատասխանը, որն առավելագույնս լավ է նկարագրում իր իրավիճակը:
	ՎԱՇԻՆԳՏՈՆԻ ԽՄԲԻ ՀԱՐՑԵՐ ՀԱՇՄԱՆԴԱՄՈՒԹՅԱՆ ՎԵՐԱԲԵՐՅԱԼ
201 ՎԽ - 206 ՎԽ հարցերը միջազգայնորեն ընդունված չափանիշներ են՝ սահմանված Ֆունկցիոնալության վերաբերյալ Վաշինգտոնի խմբի կարճ հաշվետվության կողմից: Այս QxQ ձեռնարկի հրահանգները վերցված են Վաշինգտոնի խմբի հարցերի բնութագրերից (տարբերակ 23, 2017թ. հոկտեմբեր):
(http://www.washingtongroup-disability.com/wp-content/uploads/2016/12/WG-Document-4-The-Washington-Group-Short-Set-on-Functioning-Question-Specifications.pdf)



Հարց 201 WG. ՎԱՇԻՆԳՏՈՆՅԱՆ ԽՄԲԻ ՀԱՐՑ ՏԵՍՈՂՈՒԹՅԱՆ ՎԵՐԱԲԵՐՅԱԼ
Այս հարցի նպատակն է բացահայտել այն անձանց, ովքեր ունեն տեսողության դժվարություններ կամ տեսողական խնդիրներ՝ նույնիսկ ակնոց կրելիս (եթե նրանք ակնոց են կրում): Տեսնել՝ վերաբերում է, որ անհատն օգտագործում է իր աչքերը և տեսողական կարողությունը՝ ընկալելու կամ դիտելու համար այն, թե ինչ կատարվում է իր շուրջը: Նույնիսկ երբ ակնոց են կրում՝ վերաբերում է ակնոցով տեսնելու դժվարությանը, եթե ռեսպոնդենտն ունի և օգտագործում է դրանք, այլ ՈՉ թե՝ ինչպիսին կլիներ տեսողությունը, եթե ակնոց կամ ավելի լավ ակնոց տրամադրվի նրան, ով դրա կարիքն ունի: Ներառված խնդիրները կապված են՝ 
· մոտ կամ հեռու գտնվող իրերը տեսնելու հետ, և
· միայն մեկ աչքով կամ անմիջապես դիմացը, բայց ոչ կողքերը տեսնելու հետ:
Տեսողության հետ կապված ցանկացած խնդիր, որը ռեսպոնդենտը համարում է խնդիր, պետք է նշվի:
Հարց 202 WG. ՎԱՇԻՆԳՏՈՆՅԱՆ ԽՄԲԻ ՀԱՐՑ ԼՍՈՂՈՒԹՅԱՆ ՎԵՐԱԲԵՐՅԱԼ
Այս հարցի նպատակն է բացահայտել այն անձանց, ովքեր լսողության որոշակի սահմանափակում ունեն կամ ցանկացած տեսակի խնդիրներ լսողության հետ՝ նույնիսկ լսողական սարք օգտագործելիս (եթե նրանք կրում են լսողական սարք): Լսել՝ նշանակում է անհատն օգտագործում է իր ականջները և լսողական ունակությունը, որպեսզի իմանա, թե ինչ է իրեն ասվում կամ գործունեության ձայները՝ ներառյալ՝ իր շուրջ տեղի ունեցող վտանգը: Նույնիսկ լսողական սարք օգտագործելիս՝ նշանակում է, որ անձն ունի լսելու հետ կապված դժվարություններ լսողական սարք կրելիս, եթե ռեսպոնդենտն ունի, և օգտագործում է այդ սարքը, այլ ՈՉ թե՝ ինչպես կլսեր, եթե լսողական սարք կամ ավելի լավ լսողական սարք տրամադրվեր նրան, ով դրա կարիքը ունի: Ներառված խնդիրները կապված են՝
· աղմկոտ կամ հանգիստ միջավայրում լսելու հետ, 

· տարբեր աղբյուրներից եկող ձայները տարբերակելու հետ, և 
· մեկ ականջով կամ երկու ականջով լսելու հետ:
Լսելու հետ կապված ցանկացած դժվարություն, որը խնդիր է համարվում, պետք է նշվի:
Հարց 203 WG. ՎԱՇԻՆԳՏՈՆՅԱՆ ԽՄԲԻ ՀԱՐՑ ՔԱՅԼԵԼՈՒ ՎԵՐԱԲԵՐՅԱԼ
Այս հարցի նպատակն է բացահայտել այն անձանց, ովքեր ունեն որոշակի սահմանափակում կամ որևէ տեսակի խնդիրներ ոտքով տեղաշարժվելու հետ կապված: Քայլել՝ նշանակում է ստորին վերջույթներն (ոտքերն) օգտագործել այնպես, որ անձը կարողանա իրեն տեղափոխի գետնի վրայով՝ A կետից B կետ հասնելու համար: Քայլելու կարողությունը պետք է լինի առանց որևէ սարքի (անվասայլակ, հենակներ, քայլակ և այլն) կամ որևէ մեկի օգնության: Եթե նման օգնության կարիք կա, ապա մարդն ունի քայլելու հետ կապված դժվարություններ: Ներառված խնդիրները կապված են՝
· կարճ (մոտ 100 յարդ/մետր) կամ երկար (մոտ 500 յարդ/մետր) հեռավորություններ ոտքով քայլելու հետ,
· ցանկացած հեռավորություն առանց դադարի հաղթահարելու հետ, և
· աստիճաններով վերև բարձրանալու կամ ներքև իջնելու հետ։
Քայլելու դժվարությունները կարող են ներառել այն խնդիրները, որոնք հետևանք են հավասարակշռության, դիմադրողականության շեղումների կամ այլ ոչ հենաշարժական համակարգի խանգարումների, օրինակ՝ կույր մարդիկ, որոնք դժվարանում են քայլել անծանոթ վայրում, կամ խուլ մարդիկ, որոնք դժվարանում են աստիճաններով բարձրանալ, երբ լուսավորություն չկա: Քայլելու հետ կապված ցանկացած դժվարություն (լինի դա հարթ մակերևույթի վրա, թե աստիճաններով բարձրանալը կամ իջնելը), որը խնդիր է համարվում, պետք է գրանցվի:
Հարց 204 WG. ՎԱՇԻՆԳՏՈՆՅԱՆ ԽՄԲԻ ՀԱՐՑ ՀԻՇՈՂՈՒԹՅԱՆ ՎԵՐԱԲԵՐՅԱԼ
Այս հարցի նպատակն է բացահայտել այն անձանց, ովքեր որոշակի խնդիրներ ունեն հիշելու կամ ուշադրությունը կենտրոնացնելու հետ կապված, որոնք ազդում են իրենց առօրյա գործունեությունն իրականացնելու վրա: Հիշել՝ նշանակում է հիշողությունն օգտագործել` դեպքերը կամ իրադարձությունները վերհիշելու համար: Դա նշանակում է, որ անձը կարող է վերհիշել կամ նորից մտածել անցյալում (մոտ անցյալ կամ հեռավոր անցյալ) տեղի ունեցած մի բանի մասին: Երիտասարդների դեպքում հիշելը հաճախ կապված է դպրոցում սովորած փաստերը մտապահելու և անհրաժեշտության դեպքում դրանք վերհիշելու հետ: Հիշելը ՉՊԵՏՔ է հավասարեցվի անգիր անելու կամ լավ կամ վատ հիշողությունների հետ: Կենտրոնացում՝ նշանակում է մտավոր ունակությունների օգտագործում՝ որոշակի առաջադրանքներ կատարելու համար, ինչպես օրինակ՝ կարդալը, թվերի հաշվարկը, ինչ-որ բան սովորելը: Դա վերաբերում է խնդրի վրա կենտրոնանալուն ու այդ առաջադրանքը կատարելուն: Ներառված խնդիրները կապված են՝

· ճանապարհ գտնելու, որևէ գործունեության վրա կենտրոնանալ չկարողանալու, կամ գտնվելու վայրը կամ ամսաթիվը մոռանալու հետ, և
· մեկ ուրիշի կողմից հենց նոր ասված ինչ-որ բանը հիշելու կամ շատ բաներից շփոթվելու կամ վախենալու հետ: Հիշելու, կենտրոնանալու կամ իրենց շուրջը կատարվող իրադարձությունները հասկանալու հետ կապված ցանկացած դժվարություն, որը իրենք կամ ընտանիքի անդամները (եթե ընտանիքի անդամը ռեսպոնդենտն է) խնդիր են համարում, պետք է գրանցվի:
Նշում. սովորական առօրյա իրավիճակների պատճառով, ինչպիսիք են օրինակ՝ գերծանրաբեռնվածությունը կամ սթրեսը, կամ հոգեներգործող նյութերի չարաշահման հետևանքով առաջացած հիշելու կամ կենտրոնանալու դժվարությունները ՆԵՐԱՌՎԱԾ ՉԵՆ:

Հարց 205 WG. ՎԱՇԻՆԳՏՈՆՅԱՆ ԽՄԲԻ ՀԱՐՑ ԻՆՔՆԱՍՊԱՍԱՐԿՄԱՆ ՎԵՐԱԲԵՐՅԱԼ
Այս հարցի նպատակն է բացահայտել այն անձանց, ովքեր ինքնուրույն իրենց խնամելու հետ կապված ունեն որոշ խնդիրներ: Լողանալ՝ նշանակում է ամբողջ մարմինը լվանալու (սովորաբար օճառով և ջրով) գործընթացը` մշակույթում ընդունված սովորական ձևով: Լողանալու գործողությունը ներառում է մազերի և ոտքերի լվացումը, ինչպես նաև լոգանքի համար անհրաժեշտ բոլոր իրերի կիրառումը, ինչպես օրինակ՝ օճառը կամ շամպունը, լողանալու սպունգը կամ ջուրը: Հագնվել՝ նշանակում է հագուստ կամ հագուստի պարագաներ կրել մարմնի վերին և ստորին հատվածների վրա՝ ներառյալ ոտքերը, եթե մշակույթով դա ընդունված է: Սա ներառում է նաև պահարանային տարածքներից (օրինակ՝ զգեստապահարան, կոմոդ) հագուստը վերցնելու, կոճակները ամրացնելու, հանգույցները կապելու, կայծակաճարմանդը փակելու գործողությունները և այլն: Լվացվելն ու հագնվելը տեղի են ունենում ամեն օր և համարվում են հիմնական, համընդհանուր գործողություններ:
Հարց 206 WG. ՎԱՇԻՆԳՏՈՆՅԱՆ ԽՄԲԻ ՀԱՐՑ ՀԱՂՈՐԴԱԿՑՄԱՆ ՎԵՐԱԲԵՐՅԱԼ
Այս հարցի նպատակն է բացահայտել այն անձանց, ովքեր որոշակի խնդիրներ ունեն խոսելու, լսելու կամ խոսքը հասկանալու հետ կապված, այնպես, որ դա հանգեցնում է դժվարությունների՝ ուրիշների համար հասկանալի լինելու կամ ուրիշներին հասկանալու հարցերում: Հաղորդակցություն՝ նշանակում է անձի կողմից տեղեկատվության կամ գաղափարի փոխանակումը այլ անձանց հետ՝ լեզվի օգտագործման միջոցով: Հաղորդակցման դժվարությունները կարող են առաջանալ տարբեր վայրերում՝ մտքերի փոխանակման գործընթացում: Դա կարող է ներառել մեխանիկական խնդիրներ, ինչպիսիք են լսողության կամ խոսքի խանգարումը, կամ կարող է պայմանավորված լինել մտավոր ունակությունների հետ՝ կապված լսողական համակարգի կողմից ընկալված ձայները մեկնաբանելու և օգտագործվող բառերը ճանաչելու, կամ մտավոր անկարողությունը՝ նախադասություն կազմելու կամ որևէ բառ ասելու հարցում, նույնիսկ այն դեպքում, երբ մարդը գիտի այդ բառը և նախադասությունը: Ներառված է նաև տեղեկատվության փոխանակումը՝ ձայնի օգտագործմամբ, կամ նշանների կիրառմամբ (ներառյալ ժեստերի լեզուն) կամ գրելով: Ներառված են նաև խնդիրները՝ կապված իրենց մտքերը հասկացնելու կամ այլ մարդկանց հասկանալու հետ, երբ նրանք խոսում են կամ փորձում են այլ կերպ հաղորդակցվել: ՆՇՈՒՄ: Ոչ բնիկ կամ անծանոթ լեզվի պատճառով հասկանալու կամ հասկացնելու հետ կապված դժվարությունները ներառված ՉԵՆ:

Հարց 204. ՑԱՎ ԿԱՄ ԱՆՀԱՆԳՍՏՈՒԹՅՈՒՆ ՎԵՐՋԻՆ 4 ՇԱԲԱԹՎԱ ԸՆԹԱՑՔՈՒՄ
Հարց 204-ը հարցնում է ռեսպոնդենտին վերջին 4 շաբաթվա ընթացքում ցավ կամ անհանգստություն ունենալու մասին: (Նկատի ունեցե՛ք, որ «վերջին 4 շաբաթների» մեջ ներառված է նաև այսօրը)։ Ռեսպոնդենտը պետք է ընտրի 5 տարբերակներից որևէ մեկը, որն առավելագույնս է արտահայտում իր ընդհանուր փորձառությունը վերջին 4 շաբաթների ընթացքում:
Հարց 208. ԲՈՒԺԱՇԽԱՏՈՂՆԵՐԻ ԽՈՐՀՐԴԱՏՎՈՒԹՅՈՒՆ
Այս հարցը նպատակ ունի պարզելու՝ արդյոք ռեսպոնդենտը վերջին 4 շաբաթվա ընթացքում խորհրդակցել է որևէ բուժաշխատողի հետ հիվանդ լինելու պատճառով: Բուժաշխատողների մեջ ներառված են ինչպես արևմտյան բժշկությամբ զբաղվողները (օրինակ՝ բժիշկները, դեղագործները, մանկաբարձները և համայնքային բուժաշխատողները), այնպես էլ ավանդական բժշկությամբ զբաղվողները (օրինակ՝ ավանդական բուժաշխատողները): Խորհրդատվությունը կարող է տեղի ունեցած լինել նրա տանը կամ այլ վայրում: Դուք չպետք է ներառեք այն դեպքերը, երբ նա այցելել է բուժաշխատողին՝ մեկ այլ հիվանդ անձի ուղեկցելու նպատակով (օրինակ` երեխա կամ տարեց հարազատ): Դուք չպետք է ներառեք նաև հղիության հետ կապված հերթական խորհրդատվությունները:
Եթե հարց 208-ին նա պատասխանում է՝ ՈՉ, ապա աջ սյունակում շրջանակի մեջ վերցրեք A-ն: Եթե նա պատասխանում է՝ ԱՅՈ, ապա հարցրե՛ք, թե նա ում մոտ է խորհրդատվություն ստացել, և աջ սյունակում նշե՛ք համապատասխան տարբերակը: Փորձե՛ք հասկանալ և հարցրե՛ք՝ արդյոք նա հանդիպել է մեկ ուրիշին վերջին 4 շաբաթվա ընթացքում: Ուշադրություն դարձրե՛ք, որ այստեղ ծածկագրերը տառեր են, այլ ոչ թվեր՝ հիշեցնելու համար Ձեզ, որ շրջանակի մեջ վերցնեք բոլոր կիրառելի տարբերակները: Նշե՛ք հիշատակված բոլոր բուժաշխատողներին և գրանցե՛ք X ԱՅԼ՝ բոլոր նրանց դեպքում, ովքեր հիշատակվել են, բայց ներառված չեն ցուցակում։
Եթե վստահ չեք, թե որ պատասխանի ծածկագիրն ընտրել կոնկրետ հիշատակված բուժաշխատողի համար, ապա փորձե՛ք ճշտել և, անհրաժեշտության դեպքում, հարցի կողքը գրե՛ք հիշատակված անձի ամբողջական նկարագիրը:
Հարց 209 Նոր (Kessler 6). ՀՈԳԵԲԱՆԱԿԱՆ ԽՆԴԻՐՆԵՐ
Այս հարցը տրվում է գնահատելու համար՝ արդյոք ռեսպոնդենտը կարող է հոգեբանորեն ընկճված լինել: Այն հիմնված է Kessler 6-ի վեց հարցանի սանդղակի վրա, որը մշակվել է Քեսլերի և այլոց կողմից (2003թ.) Առողջապահության համաշխարհային կազմակերպության Հոգեկան առողջության հետազոտության նախաձեռնության շրջանակներում:
Այս հարցի համար Ձեզանից պահանջվում է ընթերցել հարցի ներածությունը, ապա գծիկները փոխարինել տարբերակ a)-ով (այսինքն՝ «նյարդային»): Հարցն ընթերցելիս շեշտը դրե՛ք մուգ նշված բառերի վրա: Սպասե՛ք ռեսպոնդենտի պատասխանին և նշե՛ք նրա պատասխանը աջ սյունակում: Այնուհետև շարունակե՛ք՝ կրկին ընթերցելով հարցը, այս անգամ ընդգծումը փոխարինե՛ք տարբերակ b)-ով և այդպես շարունակ: Հմտանալուց հետո այս հարցը կարող է տրվել համեմատաբար ավելի արագ:
Յուրաքանչյուր դեպքում մենք ցանկանում ենք գրանցել ռեսպոնդենտի գնահատականը՝ արդյոք վերջին 4 շաբաթվա ընթացքում նա ունեցել է այդ խնդիրը, թե ոչ, և որքան է դա տևել:
Հարց 210.ՄՏՔԵՐ՝ ԻՆՔՆԱՍՊԱՆՈՒԹՅԱՆ ՎԵՐԱԲԵՐՅԱԼ
Այս հարցը վերաբերում է նրան՝ արդյոք կինը երբևէ լրջորեն մտածել է ինքնասպան լինելու մասին՝ հենց ռեսպոնդենտի գնահատմամբ: Եթե նա հայտնում է, որ երբեք չի մտածել ինքնասպան լինելու մասին, ապա անցե՛ք հարց 212-ին: Եթե նա պատասխանում է ԱՅՈ, ապա գրանցե՛ք ծածկագիր 1-ը և անցե՛ք հարց 210a-ին:

Հարց 210a. ԿՅԱՆՔԻՆ ՎԵՐՋ ՏԱԼՈՒ ՄԱՍԻՆ ՄՏՔԵՐ ՎԵՐՋԻՆ 12 ԱՄԻՍՆԵՐԻ ԸՆԹԱՑՔՈՒՄ
Այս հարցը վերաբերում է նրան՝ արդյոք կինը երբևէ լրջորեն մտածել է իր կյանքին վերջ տալու մասին վերջին 12 ամիսների ընթացքում՝ հենց ռեսպոնդենտի գնահատմամբ: Հարցը վերաբերում է հարցազրույցին նախորդող 12 ամիսներին: Գրանցե՛ք նրա պատասխանը և անցե՛ք հարց 211-ին:
Հարց 211. ՓՈՐՁԵԼ Է ԻՆՔՆԱՍՊԱՆ ԼԻՆԵԼ
Այս հարցը տրվում է բոլոր կանանց, ովքեր երբևէ մտածել են ինքնասպան լինելու մասին: Այն նպատակ ունի պարզելու՝ արդյոք ռեսպոնդենտը երբևէ իսկապես փորձել է ինքնասպան լինել: Եթե հարց 211-ին ռեսպոնդենտը պատասխանում է՝ ԱՅՈ, ապա մուտքագրե՛ք ծածկագիր 1-ը և անցե՛ք հաջորդ հարցին: Եթե նա ասում է՝ ՈՉ կամ հրաժարվում է պատասխանել, ապա անցե՛ք հարց 212-ին:
Հարց 211a. ՓՈՐՁԵԼ Է ԻՆՔՆԱՍՊԱՆ ԼԻՆԵԼ ՎԵՐՋԻՆ 12 ԱՄԻՍՆԵՐԻ ԸՆԹԱՑՔՈՒՄ
Այս հարցը տրվում է միայն այն դեպքում, երբ ռեսպոնդենտը հարց 211-ին պատասխանել է՝ ԱՅՈ։ Հարցը վերաբերում է հարցազրույցին նախորդող 12 ամիսներին: Եթե ռեսպոնդենտն հարց 211-ին պատասխանում է՝ ԱՅՈ, ապա ճշտե՛ք՝ արդյոք դա եղել է անցած 12 ամիսների ընթացքում, և եթե՝ այո, ապա մուտքագրե՛ք ծածկագիր 1-ը: Նման դեպքերում հարցազրույցից հետո Դուք պետք է տեղյակ պահեք Ձեր վերահսկողին:
Հարց 211b. ԲՈՒԺՕԳՆՈՒԹՅՈՒՆ ԻՆՔՆԱՍՊԱՆՈՒԹՅԱՆ ՓՈՐՁԻ ԴԵՊՔՈՒՄ
Այս հարցը նպատակ ունի պարզելու՝ արդյոք ռեսպոնդենտը բժշկական օգնության կամ հոսպիտալացման կարիք ունեցել է իր կատարած ինքնասպանության փորձի պատճառով: Պատասխանը նշելուց հետո անցե՛ք հաջորդ հարցին:
Հարց 212. ՎԻՐԱՀԱՏՈՒԹՅՈՒՆ
Հաջորդ երկու հարցերը վերաբերում են անցած 12 ամիսներին (մեկ տարի): Նկատի ունեցե՛ք, որ «անցած 12 ամիսներում» ներառված է նաև այսօրը: Այս հարցերը կարդալիս պետք է հետևեք, որ ռեսպոնդենտը հասկանա, որ Դուք այժմ այլ ժամանակահատվածին եք հղում կատարում, և փորձում եք գրանցել իր փորձառությունը՝ սկսած նախորդ տարվա նույն ժամանակահատվածից մինչև այժմ:
«Վիրահատություն» ասելով` մենք հասկանում ենք ընդհանուր կամ տեղային անզգայացման միջոցով կատարված ցանկացած վիրաբուժական միջամտություն: Վիրահատությունը կարող է լինել համեմատաբար փոքր կամ ավելի խոշոր, և կարող է իրականացված լինել պետական կամ մասնավոր հատվածի բուժաշխատողի կողմից: Դուք չպետք է գրանցեք կեսարյան հատումները:
Հարց 213. ՀԻՎԱՆԴԱՆՈՑՈՒՄ ԱՆՑԿԱՑՐԱԾ ԳԻՇԵՐՆԵՐԻ ՔԱՆԱԿԸ 
Այս հարցի պատասխանը կօգնի պարզել՝ արդյոք բռնության ենթարկված կանայք ավելի շատ գիշերներ են անցկացնում հիվանդանոցում, քան այն կանայք, ովքեր չեն ենթարկվել բռնության: Եթե ռեսպոնդենտը հայտնում է, որ վերջին 12 ամիսների ընթացքում ինքը ոչ մի գիշեր չի անցկացրել հիվանդանոցում, ապա շրջանակի մեջ վերցրեք 00-ն (ՈՉ ՄԻ): Եթե նա ասում է, որ հիվանդանոցում է եղել, քանի որ հիվանդ է, ապա ընթերցե՛ք նշված հարցը (Քանի՞ գիշեր վերջին 12 ամիսների ընթացքում:): Գրանցե՛ք տրված վանդակներում նշված թիվը: Մի՛ ներառեք հիվանդանոցում անցկացրած այն գիշերները, որոնք կապված են ծննդաբերության կամ ընտանիքի այլ անդամների խնամքի հետ: Այնուամենայնիվ, հղիության հետ կապված խնդիրները պետք է ներառվեն:
[ԾԽԵԼՈՒ ՎԵՐԱԲԵՐՅԱԼ 214 ԵՎ 215 ՀԱՐՑԵՐԸ ՊԵՏՔ Է ՆԵՐԱՌՎԵՆ ՄԻԱՅՆ ԱՅՆ ԵՐԿՐՆԵՐԻ ՀԱՐՑԱՇԱՐԵՐՈՒՄ, ՈՐՏԵՂ ՀՆԱՐԱՎՈՐ Է ՍՏԱՆԱԼ ՀԱՄԵՄԱՏԱԲԱՐ ՎՍՏԱՀԵԼԻ ՊԱՏԱՍԽԱՆՆԵՐ ԿԱՆԱՆՑ ԾԽԵԼՈՒ ՕՐԻՆԱԿՆԵՐԻ ՎԵՐԱԲԵՐՅԱԼ:]
Հարց 214. ԱՅԺՄ ԾԽՈՒՄ Է
Հարց 214-ը փորձում է պարզել՝ արդյոք ռեսպոնդենտը ներկայումս ծխում է: «Ծխել» ասելով՝ մենք նկատի ունենք ծխախոտի օգտագործման ցանկացած ձև. այն ներառում է սիգար և/կամ նարգիլե ծխելը, ինչպես նաև ծխախոտը: Այդ պատճառով Դուք պետք է ներառե՛ք նաև ծխախոտի ծամելը և/կամ այլ եղանակով օգտագործելը: «Ամեն օր»՝ նշանակում է առնվազն օրը մեկ անգամ: «Երբեմն»՝ նշանակում է ծխել օրական մեկ անգամից պակաս: «Ընդհանրապես»՝ նշանակում է, որ հարցվողը ներկայումս չի ծխում կամ այլ եղանակով ծխախոտ չի օգտագործում: Եթե ռեսպոնդենտը պատասխանում է, որ նա ներկայումս ծխում է ամեն օր կամ երբեմն, ապա անցե՛ք հարց 216-ին:
Հարց 215. ԵՐԲԵՎԷ ԾԽԵԼ Է
Այս հարցը տրվում է այն ռեսպոնդենտներին, ովքեր ներկայումս չեն ծխում, և փորձում է պարզել՝ արդյոք նա երբևէ ծխել է (կամ այլ ձևերով ծխախոտ է օգտագործել) և ինչ հաճախականությամբ: Նշե՛ք՝ «ամեն օր», եթե որոշ ժամանակ առաջ ռեսպոնդենտը ծխախոտ է ծխել առնվազն օրը մեկ անգամ: Նշե՛ք՝ «երբեմն», եթե իր կյանքի ընթացքում ռեսպոնդենտը ծխել է ավելի քան 100 ծխախոտ (ցանկացած խտության), բայց նա երբեք չի ծխել ամեն օր: Նշե՛ք՝ «ընդհանրապես», եթե նա իր կյանքի ընթացքում 100 ծխախոտից պակաս է ծխել, կամ եթե նա երբեք չի ծխել:
[216-218 ՀԱՐՑԵՐԸ ՆՊԱՏԱԿ ՈՒՆԵՆ ԳՐԱՆՑԵԼՈՒ, ԹԵ ԻՆՉ ՔԱՆԱԿՈՒԹՅԱՄԲ ԱԼԿՈՀՈԼ Է ՌԵՍՊՈՆԴԵՆՏԸ ՍՊԱՌՈՒՄ։ ԴՐԱՆՔ ՊԵՏՔ Է ՆԵՐԱՌՎԵՆ ՄԻԱՅՆ ԱՅՆ ՀԱՐՑԱՇԱՐԵՐԻ ՇՐՋԱՆԱԿՈՒՄ, ՈՐՏԵՂ ՀՆԱՐԱՎՈՐ Է ՍՏԱՆԱԼ ՎՍՏԱՀԵԼԻ ՊԱՏԱՍԽԱՆՆԵՐ։]
Հարց 216. ԱԼԿՈՀՈԼ
Հարց 216-ը վերաբերում է ներկայումս ռեսպոնդենտի կողմից ալկոհոլի օգտագործմանը: Այս հարցի պարագայում, Դուք պետք է ընթերցեք հարցը և բոլոր հնարավոր պատասխանները, այնուհետև դադար տաք՝ գրանցելու համար այն տարբերակը, որն, ըստ ռեսպոնդենտի, լավագույնս է նկարագրում իր իրավիճակը: Ալկոհոլը կարող է սպառվել ցանկացած վայրում՝ ներառյալ տանը, ընկերների հետ կամ բարում: Նույն կերպ, ալկոհոլը կարող է պատրաստվել տանը, գնվել ապօրինի աղբյուրից կամ հավաստագրված վաճառակետից: Եթե նրա խմելու եղանակը միշտ նույնը չէ, ապա անդրադարձեք խմելու ներկայիս եղանակին: Եթե ռեսպոնդենտը նշում է, որ ինքն երբեք ալկոհոլ չի ընդունել, ապա անցե՛ք ԲԱԺԻՆ 3-ին:
Հարց 217. ԱԼԿՈՀՈԼԱՅԻՆ ԽՄԻՉՔՆԵՐԻ ՔԱՆԱԿԸ
Այս հարցը նպատակ ունի գրանցելու ըմպելիքների այն քանակը, որը ռեսպոնդենտը սովորաբար օգտագործել է այն օրերին, երբ նա խմել է վերջին չորս շաբաթվա ընթացքում՝ անկախ ըմպելիքի տեսակից, ըմպելիքի ուժգնությունից կամ սպառման միավորի չափից (շշեր, բաժակներ և այլն): Ընդունե՛ք պատասխանն այնպես, ինչպես տրվում է՝ առանց չափաբաժինները վերափոխելու: Օրինակ, եթե կինը խմում է միայն հանգստյան օրերին, բայց այդ ժամանակ խմում է մոտ երեք խմիչք, ապա գրանցե՛ք՝ [0][3]: Գրանցե՛ք՝ [0][0], եթե վերջին 4 շաբաթվա ընթացքում ռեսպոնդենտն ալկոհոլային խմիչք չի օգտագործել՝ անկախ նրանից՝ մինչ այդ նա ալկոհոլ խմել է, թե ոչ: Եթե կասկածում եք, թե ինչպես կարելի է արձանագրել պատասխանը, ապա գրի առե՛ք անմիջապես ռեսպոնդենտի խոսքերը:
Հարց 218. ԽՄԵԼՈՒ ՀԵՏ ԿԱՊՎԱԾ ԽՆԴԻՐՆԵՐ
Այս հարցը նպատակ ունի գրանցելու այն խնդիրները, որոնք հնարավոր է առաջացել են ռեսպոնդենտի կողմից ալկոհոլային խմիչքների գնման կամ օգտագործման հետևանքով: Ընթերցե՛ք հարցը, ապա՝ a) տարբերակը: Սպասե՛ք ռեսպոնդենտի պատասխանին և նշե՛ք նրա պատասխանը աջ սյունակում: Այնուհետև շարունակե՛ք՝ ընթերցելով b) տարբերակը և այդպես շարունակ: Եթե ռեսպոնդենտը հաղորդում է որևէ խնդիր, որը նշված չէ (x), ապա գրե՛ք պատասխանը աջ սյունակում նախատեսված հատվածում: Եթե բավարար տեղ չկա, ապա շարունակե՛ք գրել պատասխանը հարցաշարի լուսանցքներում կամ բաժին 3-ի վերևի մասում:
ԲԱԺԻՆ 3. ՎԵՐԱՐՏԱԴՐՈՂԱԿԱՆ ԱՌՈՂՋՈՒԹՅՈՒՆ
Այս բաժնի հարցերը պետք է տրվեն բոլոր կանանց: Հարցերը կարելի է բաժանել երկու հիմնական խմբի.
Հարցեր 301–310՝
տեղեկություններ հղիության, ծննդաբերությունների և կնոջ ծննդաբերած (անկախ այն հանգամանքից, թե ով է հայրը) երեխաների (որդիներ և դուստրեր) ընդհանուր թվի մասին:
Հարցեր 311–320՝ 
հարցեր կնոջ կողմից հակաբեղմնավորիչների օգտագործման վերաբերյալ:
Հարց 301. ԾՆՆԴԱԲԵՐՈՒԹՅՈՒՆ
Այս հարցը կիրառվում է պարզելու համար, թե արդյոք ռեսպոնդենտը երբևէ ծննդաբերել է կենդանի երեխա, և թե քանի անգամ է նա դա արել:
Այս բաժնին հասնելուց կարևոր է, որ Դուք հասկանաք, թե որ իրադարձությունները պետք է ներառվեն, երբ հարցնում եք ծնունդների մասին: Մենք ցանկանում ենք արձանագրել բոլոր այն երեխաներին, որոնց ծննդաբերել է ռեսպոնդենտը, նույնիսկ եթե երեխան այլևս չի բնակվում տվյալ տնային տնտեսությունում, և նույնիսկ եթե երեխան այլևս կենդանի չէ: Անգամ այն նորածինները, որոնք ողջ են մնացել ընդամենը մի քանի րոպե (և կյանքի նշաններ են ցույց տվել՝ լացով, շնչելով կամ շարժվելով), պետք է գրանցվեն: Օրինակ՝ երկվորյակներով հղիությունը կարող է հանգեցնել 2, 1 կամ 0 կենդանի ծնունդների՝ կախված ողջ ծնված երեխաների թվից:
Կարևոր է նաև հասկանալ, թե որ իրադարձությունները չպետք է գրանցվեն: Դուք չպետք է գրանցեք մեռելածիններին (այսինքն՝`մահացած երեխա ծննդաբերելը), որդեգրված երեխաներին կամ ամուսնու երեխաներին, որոնց մեկ այլ կին է ծննդաբերել: Միակ հարցը, որտեղ ներառված են մեռելածինները, հարց 309-ն է, որտեղ այս տեղեկատվությունը հատուկ պահանջվում է:
Եթե ռեսպոնդենտը ծննդաբերել է, ապա նշե՛ք քանի անգամ և անցե՛ք հարց 302a-ին: Եթե պատասխանը ՈՉ ՄԻ է, ապա շրջանակի մեջ վերցրե՛ք 00 և անցե՛ք հարց 302-ին:
Հարց 302. ՀՂԻՈՒԹՅՈՒՆ
Այն կանանց, ովքեր նշում են, որ երբեք կենդանի երեխա չեն ծննդաբերել, պետք է հարցնել՝ արդյոք նրանք երբևէ եղել են հղի: Ներառե՛ք ընթացիկ հղիությունը, եթե կիրառելի է: ԱՅՈ պատասխանողների պարագայում շրջանակի մեջ վերցրե՛ք 1-ը և անցե՛ք հարց 302a-ին: Եթե պատասխանը ՈՉ է, ապա շրջանակի մեջ վերցրե՛ք 2-ը և անցե՛ք հարց 310-ին: Այն դեպքում, երբ պատասխանում են՝ միգուցե/վստահ չեմ, շրջանակի մեջ վերցրե՛ք 3-ը և անցե՛ք հարց 310-ին:
Հարց 302a. ՏԱՐԻՔԸ ԱՌԱՋԻՆ ՀՂԻՈՒԹՅԱՆ ԺԱՄԱՆԱԿ
Այս հարցը տրվում է այն կանանց, ովքեր հայտնում են, որ երբևէ հղի են եղել: Հարցրե՛ք ռեսպոնդենտին, թե որ տարիքում է տեղի ունեցել նրա առաջին հղիությունը՝ անկախ այն հանգամանքից՝ դա հանգեցրել է կենդանի ծննդի, թե ավարտվել է վիժումով, հղիության արհեստական ընդհատմամբ կամ մեռելածնությամբ: Տարիքը գրե՛ք տարիներով: Եթե նա չի հիշում հստակ տարիքը, տվե՛ք նրան արագ հարցեր, որոնք կօգնեն նրան վերհիշել. օրինակ՝ «հիշու՞մ եք, թե այդ ժամանակ որտեղ էիք ապրում», «այդ ժամանակ ինչ-որ իրադարձություն տեղի ունեցե՞լ է, որը կօգնի Ձեզ հիշել»:
Հարց 303. ՆԵՐԿԱՅՈՒՄՍ ՈՂՋ ԵՐԵԽԱՆԵՐԻ ԹԻՎԸ
Այս հարցը տրվում է այն կանանց, ովքեր հայտնում են, որ ծննդաբերել են: Գրանցե՛ք նշված թիվը: Ներառե՛ք ռեսպոնդենտի ծննդաբերած բոլոր այն երեխաներին, որոնք ներկայումս ողջ են: Ներառե՛ք բոլոր երեխաներին, անկախ այն հանգամանքից՝ նրանք բնակվում են նրա հետ, թե ոչ, և անկախ նրանց տարիքից: Մի՛ ներառեք այն երեխաներին, որոնց նա չի ծննդաբերել: Եթե նա ունի երեխա, որը տրվել է որդեգրության և որի գտնվելու վայրը նա չգիտի, ապա հաշվե՛ք նրան որպես կենդանի երեխա և նշում կատարե՛ք դրա մասին:
Հարցեր 304 ԵՎ 305. ՄԱՀԱՑԱԾ ԵՐԵԽԱՆԵՐԻ ԹԻՎԸ
Մահացած երեխաների վերաբերյալ այս հարցերը չափազանց կարևոր են, բայց դրանց վերաբերյալ ճշգրիտ տվյալներ ստանալը ամենադժվարն է: Դուք պետք է տաք հարց 304-ը, նույնիսկ եթե ռեսպոնդենտն ասում է, որ ինքը երբեք չի ծննդաբերել՝ պատասխանելով հարց 301-ին, քանի որ նա կարող է Ձեզ հայտնած չլինել շատ փոքր տարիքում մահացած երեխաների մասին: Բացի այդ, եթե նա հարց 304-ին պատասխանում է ՈՉ, ապա կարևոր է, որ Դուք փորձեք պարզել՝ տալով նրան հետևյալ հարցը. «Որևէ երեխա, ով ճչացել է կամ ցույց է տվել կենդանության նշաններ, բայց ապրել է միայն մի քանի ժամ կամ օր»: Հարցազրուցավարը պետք է համոզվի, որ ռեսպոնդենտը գիտակցում է, որ այս հարցը վերաբերում է ՑԱՆԿԱՑԱԾ տարիքի երեխաներին, որոնք մահացել են (հակառակ դեպքում կդիտարկվեն միայն փոքր երեխաները): Որոշ ռեսպոնդենտներ կարող են չցանկանալ խոսել այս թեմայի շուրջ և կարող են տխրել կամ նեղվել, երբ Դուք նրանց տաք այս հարցերը: Նման իրավիճակներում եղե՛ք կարեկցող և նրբանկատ: Ասե՛ք, որ գիտեք, որ թեման ցավոտ է, բայց այդ տեղեկատվությունը կարևոր է: Եթե հարց 304-ի պատասխանը ՈՉ է, ապա շրջանակի մեջ վերցրե՛ք 2-ը և անցե՛ք հարց 308-ին:
Հարց 305-ը հարցնում է մահացած որդիների և դուստրերի քանակի մասին: Տվե՛ք հարցի ա մասը և գրանցե՛ք պատասխանը՝ նախքան բ մասին անցնելը: Եթե ոչ մեկը չի մահացել, ապա նախատեսված վայրում ՄԻՇՏ գրանցե՛ք՝ [0][0]:
Հարց 308. ՀՂԻՈՒԹՅՈՒՆՆԵՐԻ ՔԱՆԱԿԸ
Այս հարցը փորձում է գնահատել, թե քանի անգամ է կինը հղիացել, ներառյալ՝ հնարավոր ընթացիկ հղիությունը: Եթե կինը բազմակի ծնունդ չի ունեցել, ապա հղիության ընդհանուր քանակի մասին նշված թիվը (հարց 308a) պետք է հավասար կամ մեծ լինի հարց 301-ին որպես պատասխան տրված թվից: Բազմակի ծնունդների դեպքում մենք պետք է գրանցենք երկվորյակներով հղիությունների քանակը (հարց 308b) և եռյակով հղիությունների քանակը (հարց 308c): 308b և 308c հարցերը վերաբերում են հղիությունների քանակին, այլ ոչ թե երեխաների կամ ծննդաբերությունների թվին: Երկվորյակներով հղիությունը, երբ երեխաներից մեկը ծնվել է կենդանի, իսկ մյուսը մահացել է մոր արգանդում, նույնպես կարձանագրվի որպես [1] երկվորյակներով հղիություն: Կենդանի ծնված երեխան պետք է ներառվի կենդանի ծնունդների մեջ, իսկ վիժված կամ մեռելածին երեխան պետք է ներառվի կորցրած հղիությունների մեջ (հարց 309): Բոլոր դեպքերում պետք է թիվ մուտքագրվի: Եթե հղիություն չի եղել, ապա տրամադրված տարածքում մուտքագրեք՝ «0»:
Հարց 309.ԿՈՐՑՐԱԾ ՀՂԻՈՒԹՅՈՒՆՆԵՐ
Մենք ցանկանում ենք իմանալ, թե արդյոք ռեսպոնդենտը ունեցել է հղիություններ, որոնք չեն հանգեցրել կենդանի ծնունդի, ուստի մենք հարցնում ենք ցանկացած տիպի կորցրած հղիության մասին: Եթե հղիությունը վաղաժամկետ և ակամա ավարտվել է, ապա դա վիժում է: Եթե կինը ծննդաբերել է երեխա, որը կյանքի նշաններ ցույց չի տվել, ապա դա մեռելածնություն է: Եթե կինն իր ընտրությամբ է ընդհատել հղիությունը, ապա դա արհեստական ընդհատում է: Ընթերցե՛ք հարցը, այնուհետև տարբերակներից մեկը: Գրանցե՛ք պատասխանը, ապա կարդացեք հաջորդ տարբերակը: Արհեստական ընդհատման վերաբերյալ հարցերը զգայուն են բոլոր մշակույթներում, և կարող է հատկապես դժվար լինել ուսումնասիրել այն երկրներում, որտեղ հղիության արհեստական ընդհատումն անօրինական է: Այս պարագայում երկրի հետազոտական թիմը պետք է գնահատի, թե արդյոք հնարավոր է հարցնել հղիության արհեստական ընդհատումների քանակի մասին:
Եթե ռեսպոնդենտը հարցի որևէ մասի համար պատասխանում է «ոչ մի», ապա ծածկագրե՛ք դա՝ [0][0]:
Հարց 310. ՆԵՐԿԱՅԻՍ ՀՂԻՈՒԹՅՈՒՆԸ
Եթե ռեսպոնդենտը հստակ չգիտի՝ արդյոք հղի է, թե ոչ, ապա նշե՛ք ՄԻԳՈՒՑԵ որպես հարց 310-ի պատասխան: Հարցազրույցի մնացած մասի ընթացքում Դուք պետք է համարեք, որ նա հղի չէ: Հետևաբար տեղեկատու թերթիկում (Աղյուսակ Բ) դուք պետք է արձանագրեք, որ նա հղի չէ:
ՀՂԻՈՒԹՅՈՒՆՆԵՐԻ ԸՆԴՀԱՆՈՒՐ ՔԱՆԱԿԸ ԵՎ ՌԵՍՊՈՆԴԵՆՏԻ ՀԵՏ ԸՆԴՀԱՆՈՒՐ ՔԱՆԱԿԻ ՍՏՈՒԳՈՒՄ
Կախված այն բանից, թե ինչ պատասխան է տրվել հարց 310-ին, հարցազրուցավարը պետք է օգտագործի կա՛մ A բանաձևը կամ B բանաձևը, որպեսզի ստուգելի հղիությունների քանակը՝ ի համեմատ երեխաների քանակի: Հարց 310-ում բաց թողնված տարբերակները դա պարզ կդարձնեն: Եթե ռեսպոնդենտը ներկայումս հղի չէ (հարց 310-ին պատասխանել է՝ ՈՉ կամ ՄԻԳՈՒՑԵ), ապա Դուք պետք է անցնեք աղյուսակի B տարբերակին: Գումարե՛ք հարց 301-ում, 309a-ում, b-ում և c-ում լրացված թվերը: Ստուգեք, որ դրանց գումարը հավասար է հարց 308a + 308b + 2 ( 308c: (Ի նկատի ունեցե՛ք, որ հարց 308c-ն պետք է երկու անգամ հաշվել, քանի որ եռյակով հղիության դեպքում ընդհանուր թվին ավելանում է ևս երկու երեխա/ծնունդ: Եթե ռեսպոնդենտը ներկայումս հղի է, ապա Դուք պետք է անցնեք տարբերակ A-ին (Ի նկատի ունեցեք, որ անհրաժեշտ է ավելացնել ևս մեկ հղիություն): Եթե թվերը չեն համընկնում, ապա հարցրե՛ք ռեսպոնդենտին՝ արդյոք ճիշտ է հղիությունների ընդհանուր քանակը: Եթե նա ասում է ՈՉ, ապա նախ ստուգե՛ք Ձեր լրացրածը և այնուհետև անցե՛ք ցուցակի վրայով, որպեսզի ռեսպոնդենտի հետ ստուգեք, թե արդյոք ստացված տեղեկատվությունը ճիշտ է: Օրինակ՝ սկսելով հարց 301-ից՝ Դուք պետք է հարցնեք. «Դուք ծննդաբերել եք չորս անգամ: Արդյո՞ք դա ճիշտ է»: Նույնը արե՛ք 308 և 309 հարցերի դեպքում և ուղղե՛ք հայտնաբերված բոլոր սխալները:
ԸՆԴՀԱՆՈՒՐ ՆՇՈՒՄՆԵՐ՝ 311-320 ՀԱՐՑԵՐԻ ՎԵՐԱԲԵՐՅԱԼ
311–320 հարցերը տեղեկություն են հավաքում տարբեր հակաբեղմնավորիչ մեթոդների օգտագործման և դրանց օգտագործման վերաբերյալ ռեսպոնդենտի զուգընկերոջ վերաբերմունքի վերաբերյալ: Կա նաև մեկ լրացուցիչ հարց պահպանակների օգտագործման վերաբերյալ: Ռեսպոնդենտը կարող է այս թեման համարել անձնական, և նա կարող է ամաչել այդ մասին խոսելուց: Նրա ամոթը հաղթահարելու համար Դուք պետք է ցույց տաք, որ Դուք ինքներդ չեք ամաչում կամ անհարմար չեք զգում: Այս հարցերը տվե՛ք այնպես, կարծես դրանք ոչնչով չեն տարբերվում հարցաշարի մնացած հարցերից: Եթե նա տատանվում է պատասխանել այս հարցերից որևէ մեկին, ապա վստահեցրե՛ք նրան, որ այն ամենն, ինչ նա ասում է գաղտնի է պահվելու, և որ նույն հարցերը տրվում են հետազոտության մասնակից բոլոր կանանց:
Հարց 311. ԵՐԲԵՎԷ ՕԳՏՎԵԼ Է ՀԱԿԱԲԵՂՄՆԱՎՈՐԻՉ ՄԵԹՈԴՆԵՐԻՑ
Այս հարցի նպատակն է պարզել՝ արդյոք կինը կիրառել է կամ փորձել է կիրառել որևէ մեթոդ՝ հղիությունը հետաձգելու կամ դրանից խուսափելու նպատակով: Դա կարող է պատահած լինել նրա ներկայիս զուգընկերոջ կամ որևէ այլ սեռական զուգընկերոջ հետ հարաբերությունների ժամանակ: Եթե կինը հայտնում է, որ ինքն երբեք սեռական հարաբերություն չի ունեցել, ապա անցե՛ք բաժին 5-ին: Եթե կինը հայտնում է, որ երբեք չի փորձել կամ չի օգտագործել որևէ հակաբեղմնավորիչ մեթոդ, ապա անցե՛ք հարց 315-ին: Եթե հարցազրույցի ընթացքում՝ ավելի ուշ միայն պարզեք (օրինակ՝ ընտանիքի պլանավորման վերաբերյալ հարցերի և հարց 1004-ի ժամանակ), որ ռեսպոնդենտն երբեք սեռական հարաբերություն չի ունեցել, ապա վերադարձե՛ք և շտկե՛ք այս հարցը:
Հարց 312. ՀԱԿԱԲԵՂՄՆԱՎՈՐԻՉ ՄԵԹՈԴՆԵՐԻ ՆԵՐԿԱՅԻՍ ՕԳՏԱԳՈՐԾՈՒՄԸ
Եթե կինը պատասխանում է՝ ԱՅՈ հարց 311-ին, ապա տվե՛ք հարց 312-ը՝ պարզելու համար, թե արդյոք նա ներկայումս կիրառում է հակաբեղմնավորիչ միջոցներ/ընտանիքի պլանավորում: Անցե՛ք հարց 315-ին, եթե նա ներկայումս չի օգտագործում որևէ մեթոդ հղիությունից խուսափելու կամ այն հետաձգելու համար:
Հարց 313. ՆԵՐԿԱՅՈՒՄՍ ՕԳՏԱԳՈՐԾՎՈՂ ՄԵԹՈԴԸ
Այս հարցը տրվում է այն կանանց, ովքեր հայտնում են, որ ներկայումս ինչ-որ միջոց ձեռնարկում են՝ հղիությունը կանխելու համար: Տվե՛ք հարցը և շրջանակի մեջ վերցրե՛ք ամենահարմար պատասխանը: Եթե Դուք համոզված չեք, թե կինն ինչ մեթոդ է օգտագործում, ապա փորձե՛ք ավելի մանրամասն հարցեր տալ: Օրինակ՝ ասե՛ք. «Ես ծանոթ չեմ այս մեթոդին: Ինչպե՞ս եք Դուք այն օգտագործում»: Եթե տվյալ մեթոդը նշված չէ թվարկված տարբերակներում, ապա գրանցե՛ք այն «ԱՅԼ» տողում: Որոշ դեպքերում կանայք կարող են հայտնել, որ օգտագործում են պաշտպանության մեկից ավելի մեթոդներ (օրինակ՝ հաբեր և պահպանակներ): Նման դեպքերում հարցրե՛ք նրան, թե որն է այն հիմնական մեթոդը, որը նա օգտագործում է հղիությունը կանխելու համար, և գրանցե՛ք այդ պատասխանը:
Ռեսպոնդենտը երբեմն կարող չիմանալ այն հակաբեղմնավորիչ մեթոդի անունը, որն ինքն օգտագործում է, կամ նա կարող է օգտագործել այլ տերմին դրա համար: Այդ պատճառով անհրաժեշտ է, որ Դուք ինքներդ որոշակի գիտելիքներ ունենաք տարբեր հակաբեղմնավորիչ մեթոդների վերաբերյալ և պետք է ծանոթ լինեք այն անուններին, որոնք մարդիկ օգտագործում են յուրաքանչյուր մեթոդի համար: Ստորև ներկայացված են որոշ լրացուցիչ տեղեկություններ՝ ընտրված մեթոդների վերաբերյալ.

ՀԱԲԵՐ
Դեղահաբ, որը սովորաբար ընդունվում է ամեն օր՝ հղիությունը կանխելու նպատակով: Կարող են լինել տարբեր ապրանքանիշերի հաբեր:
ՆԵՐԱՐԿՈՒՄՆԵՐ
Ներարկում, որը սովորաբար արվում է յուրաքանչյուր 3 կամ 6 ամիսը մեկ անգամ և որը հայտնի է նաև որպես Depo-Provera կամ Noristerat:
ԻՄՊԼԱՆՏՆԵՐ (ՆՈՐՊԼԱՆՏ)
Այս փոքր ձողերը, որոնք կոչվում են նաև Նորպլանտ, վիրաբուժական եղանակով տեղադրվում են կնոջ նախաբազկի մեջ: Դրանք սովորաբար 5 տարի պաշտպանում են կնոջը հղիությունից:

ՆԵՐԱՐԳԱՆԴԱՅԻՆ ՄԻՋՈՑՆԵՐ
Սարք (հաճախ T-աձև կամ պարուրաձև), որն արգանդի մեջ է տեղադրվում բժշկի կամ բուժքրոջ կողմից, կոչվում է նաև՝ «պարույր»: Դրան կցված են լարեր, որոնք զգացվում են արգանդի վզիկի բացման ժամանակ՝ հեշտոցի ներսում, այնպես որ օգտագործողը կարող է հեշտությամբ ստուգել՝ համոզվելու համար, որ այն տեղում է:
ԴԻԱՖՐԱԳՄԱ/ՓՐՓՈՒՐ/ԳԵԼ
Այս վերնագրի ներքո մենք միավորել ենք կանանց հակաբեղմնավորման մեծ թվով մեթոդներ, որոնք օգտագործվում են հեշտոցում՝ ներառյալ դիաֆրագման, սպերմիցիդային փրփուրը և գելը, փրփրող հաբերը և այլն:
ՕՐԱՑՈՒՅՑԱՅԻՆ/ԼՈՐՁԻ ՄԵԹՈԴ
Սա կոչվում է նաև ապահով շրջան, ռիթմ կամ օրացույցային մեթոդ: Մեթոդը հիմնված է այն սկզբունքի վրա, որ ամսական ցիկլի որոշակի օրերին սեռական հարաբերություններ չունենալով՝ կինը կարող է խուսափել հղիանալուց: Այս մեթոդն օգտագործելու համար նա պետք է հայտնի, որ ամսվա որոշակի օրերին նա խուսափում է սեռական հարաբերությունից՝ հղիությունից խուսափելու համար: Նկատի ունեցեք, որ դա նույնը չէ, ինչ երկար ժամանակ ձեռնպահ մնալն է, երբ զույգը մի քանի ամսով դադարեցնում է սեռական հարաբերությունները՝ հղիությունից խուսափելու համար՝ առանց հաշվի առնելու կնոջ ամսական ցիկլը: Նաև, եթե կինն իր ցիկլի որոշակի օրերին չի ցանկանում սեռական հարաբերություն ունենալ, դա չի նշանակում, որ նա օգտագործում է օրացուցային մեթոդը:
ԿՆՈՋ ՍՏԵՐԻԼԱՑՈՒՄ
Կան ստերիլացման վիրահատության մի քանի տեսակներ, որոնք կարող է կինը իրականացրած լինել, օրինակ `«փողերի կապում» (արգանդափողերի կապում) կամ արգանդի, արգանդի և ձվարանների հեռացում: Դուք պետք է շեշտեք «վիրահատություն՝ այլևս երեխա չունենալու համար» արտահայտությունը:
ՊԱՀՊԱՆԱԿ (ԿՆՈՋ ԿԱՄ ՏՂԱՄԱՐԴՈՒ)
Արական կամ իգական սեռական օրգանների նկատմամբ կիրառվող արգելապատնեշ, որն օգտագործվում է սեռական հարաբերության ընթացքում հեղուկների փոխանցումը արգելելու համար՝ հղիությունը և/կամ սեռավարակների փոխանցումը կանխելու նպատակով:
ՏՂԱՄԱՐԴՈՒ ՍՏԵՐԻԼԱՑՈՒՄ
Սա համեմատաբար փոքր վիրահատություն է, որը տղամարդիկ իրականացնում են՝ հակաբեղմնավորիչ նպատակներով: Դա կոչվում է նաև վազէկտոմիա:

ԸՆԴՀԱՏՎԱԾ
Այս մեթոդի պարագայում տղամարդը դուրս է հանում իր առնանդամը կնոջ հեշտոցից նախքան նրա սերմնաժայթքումը՝ փորձելով կանխել հղիությունը: Դա կոչվում է նաև կոիտուս ընդհատում:
ԽՈՏԱԲՈՒՅՍԵՐ
Կանայք կարող են նշել ավանդական մեթոդներ՝ ինչպիսիք են որոշ խոտաբույսեր կամ դեղամիջոցներ: Եթե այդպես է, ապա նշե՛ք օգտագործված մեթոդի կամ մեթոդների անունը:
ԱՅԼ
Կանայք կարող են նշել այլ մեթոդներ: Գրի առե՛ք դրանք «այլ» տողի վրա: Եթե նա նշում է երկարատև ձեռնպահ մնալու, կրծքով կերակրելու կամ հղիության արհեստական ընդհատման մասին, ապա նշե՛ք դրանք, քանի որ նա դրանք համարում է ընտանիքի պլանավորման մեթոդներ:
Սկզբում Դուք կարող եք ամաչել այս մեթոդների մասին խոսելիս և դրանք նկարագրելիս, բայց հիշե՛ք, որ եթե Դուք ամաչեք, ապա կարող եք մեծացնել ռեսպոնդենտի շփոթմունքը: Դուք պետք է խուսափեք ժպտալուց կամ ծիծաղելուց, որպեսզի ոգևորեք նրան լինել անմիջական և ավելի հարմարավետ զգալ Ձեզ հետ այս թեմայի շուրջ զրուցելիս:
Հարց 315 և 319. ԶՈՒԳԸՆԿԵՐԸ ԵՎ ԸՆՏԱՆԻՔԻ ՊԼԱՆԱՎՈՐՈՒՄՆ ՈՒ ՊԱՀՊԱՆԱԿԻ ՕԳՏԱԳՈՐԾՈՒՄԸ
Այս հարցերը նպատակ ունեն պարզելու զուգընկերոջ վերաբերմունքն ընտանիքի պլանավորման և պահպանակների օգտագործման նկատմամբ: Նկատի ունեցե՛ք, որ հարցերը վերաբերում են ներկայիս կամ ամենավերջին զուգընկերոջը:
Հարց 315-ը փորձում է պարզել՝ արդյոք կնոջ ներկայիս կամ ամենավերջին գործընկերը երբևէ փորձել է խանգարել նրան օգտագործել որևէ մեթոդ հղիությունից խուսափելու համար կամ ինքը հրաժարվել է օգտագործել որևէ մեթոդ հղիությունը կանխելու համար: Նշե՛ք 1՝ Այո-ի համար և 2՝ Ոչ-ի համար: Այն դեպքերում, երբ նա օգտագործում/օգտագործել է հակաբեղմնավորման որևէ մեթոդ՝ առանց իր զուգընկերոջ իմացության, ընտրե՛ք 3. Մեզ միայն հետաքրքրում է՝ արդյոք նա փորձել է խանգարել կնոջը կանխել հղիությունը կամ հրաժարվել է օգտագործել պահպանակներ: Մի՛ ներառեք այն դեպքեր, երբ նա ինքն է ստանձնել ընտանիքի պլանավորման պատասխանատվությունը (օրինակ ՝ ստերիլացմամբ), ուստի անիմաստ է դարձել ռեսպոնդենտի կողմից ընտանիքի պլանավորման մեթոդների օգտագործումը: Կարող եք հանդիպել որոշ դեպքերի, երբ կինն ասում է, որ ինքը սեռական հարաբերություն է ունեցել (և երբեմն՝ երեխա), բայց ինքը երբեք զուգընկեր չի ունեցել: Այդ դեպքում նշե՛ք տարբերակ 7-ը և անցե՛ք Բաժին 4-ին:
Հարց 319-ը տրվում է բոլոր ռեսպոնդենտներին՝ անկախ այն բանից, թե նա մինչ այդ ինչ է նշել իր օգտագործած մեթոդների մասին: Հարցը փորձում է պարզել՝ արդյոք նրանց զուգընկերն երբևէ հրաժարվել է պահպանակ օգտագործելուց: Նշե՛ք 1՝ Այո-ի համար և 2՝ Ոչ-ի համար: Եթե պահպանակներ օգտագործելու տարբերակը երբեք չի դիտարկվել, ապա նշե՛ք 7:
	ՆԱԽՔԱՆ ԲԱԺԻՆ 4-ԻՆ ԱՆՑՆԵԼԸ
Ստուգե՛ք պատասխանները և նշե՛ք ռեսպոնդենտի
վերարտադրողական պատմությունը տեղեկատվական

թերթիկի B վանդակում՝ հարցաշարի հետևի մասում:
Ուշադի՛ր եղեք:



ԲԱԺԻՆ 4. ԵՐԵԽԱՆԵՐ
	ՖԻԼՏՐ ԲԱԺԻՆ 4-Ի ՍԿԶԲՈՒՄ

ՍՏՈՒԳԵ՛Ք ՏԵՂԵԿԱՏՎԱԿԱՆ ԹԵՐԹԻԿԻ B ՎԱՆԴԱԿԻ Q ԿԵՏԸ՝

 ՀԱՐՑԱՇԱՐԻ ՀԵՏԵՎԻ ՄԱՍՈՒՄ
Նշե՛ք ստուգիչ վանդակներից մեկը հարց 401-ի վերևի ֆիլտրում.
· Կենդանի ծնունդների առկայության դեպքում նշե՛ք բաժին 4-ի 2-րդ վանդակը և շարունակե՛ք:
· Եթե կենդանի ծնունդներ չկան, ապա նշե՛ք բաժին 4-ի 3-րդ վանդակը և անցե՛ք բաժին 5-ին:



Հարց 401. ՎԵՐՋԻՆ ԾՆՆԴԱԲԵՐՈՒԹՅՈՒՆԸ
Ընթերցե՛ք ներածությունը և հարցրե՛ք, թե երբ է ռեսպոնդենտը վերջին անգամ կենդանի ծնունդ ունեցել: (Եթե Դուք ճիշտ հետևեք անցումներին, ապա կտեսնեք, որ այս բաժնի հարցերը չեն տրվում այն կնոջը, ով երբեք կենդանի ծնունդ չի ունեցել, նույնիսկ եթե հղի է եղել): Հնարավորության դեպքում գրե՛ք յուրաքանչյուր ծննդաբերության օրը, ամիսը և տարին և արդյոք այդ երեխան ներկայումս կենդանի է, թե ոչ: Եթե վերջին հղիությունն ավարտվել է երկվորյակների ծնունդով, ապա նշե՛ք լույս աշխարհ եկած վերջին երեխային: Եթե նա հայտնում է ծննդաբերության տարին, բայց չգիտի ծննդաբերության օրն ու ամիսը, ապա ՕՐՎԱ տարածքը թողե՛ք դատարկ, բայց փորձե՛ք ճշտել ամիսը: Օրինակ, եթե նա ասում է, որ իր դուստրը ծնվել է 1987թ.-ին, բայց նա չի հիշում, թե որ ամիսն էր, ապա հարցրե՛ք նրան՝ արդյոք նա ծննդաբերել է [հնարավոր տարբերակներ՝ չորային թե խոնավ սեզոնին, գուցե նա հիշում է, որ հղի էր Սուրբ ծննդյան կամ Զատկի տոնի ժամանակ, կամ տարվա որևէ այլ նշանակալից իրադարձության/սեզոնի ընթացքում]՝ փորձելով պարզել ծննդյան ամիսը: Ամիսները փոխարկե՛ք թվերի, ինչպես նախկինում: Եթե Դուք չեք կարողանում ճշտել նույնիսկ ամիսը, ապա ԱՄՍՎԱ տարածքը թողե՛ք դատարկ:
Եթե ռեսպոնդենտը չի կարողանում հիշել ծննդաբերության տարեթիվը, ապա Դուք պետք է փորձեք ճշտել: Ստուգե՛ք հարցազրույցի սկզբում հավաքված փաստաթղթերը՝ ծննդյան վկայականը կամ պատվաստման թերթիկը՝ ճշտելու համար, թե արդյոք դրանց վրա նշված է ծննդաբերության ամսաթիվը: Նախքան այս փաստաթղթերից ամսաթվի տվյալները մուտքագրելը, դիմե՛ք ռեսպոնդենտին, որպեսզի պարզեք՝ արդյոք նա կարծում է, որ այդ ամսաթիվը ճշգրիտ է: Եթե երեխայի ծննդյան վկայականը կամ նրան վերաբերող այլ փաստաթուղթ չկա, ապա ճշտե՛ք՝ արդյոք ռեսպոնդենտը հիշում է տնային տնտեսության ցանկացած այլ երեխայի ծննդյան հստակ ամսաթիվը և փորձե՛ք կապել դրա հետ: Օրինակ, եթե նա ունի երկու երեխա և հիշում է, որ իր առաջին երեխան ծնվել է 1985թ.-ին, իսկ իր վերջին երեխան լույս աշխարհ է եկել մեկ տարի անց, ապա մուտքագրե՛ք 1986թ.: Դուք պետք է նշեք երեխայի ծննդյան տարեթիվը, նույնիսկ եթե դա պարզապես Ձեր մոտավոր գնահատականն է:
Հարց 402. ԱՆՈՒՆԸ ԵՎ ՍԵՌԸ
Հարցրե՛ք ռեսպոնդենտի վերջին ծնված երեխայի անունը և գրի առե՛ք այն: Գրանցե՛ք միայն անունը, որպեսզի Դուք կարողանաք այն օգտագործել երեխայի մասին խոսելիս: Եթե երեխան երբեք անուն չի ունեցել՝ կա՛մ այն պատճառով, որ դեռ շատ փոքր է, կա՛մ այն պատճառով, որ նա շատ փոքր տարիքում է մահացել, ապա անվան փոխարեն գրե՛ք «Նորածին»: Օգտագործե՛ք այս անունը, երբ ռեսպոնդենտին հարցնեք՝ այդ երեխան տղա է, թե աղջիկ: Շրջանակի մեջ վերցրե՛ք սեռի ծածկագիրը: Թեև սովորաբար Դուք կարող եք սեռը կռահել՝ անունից ելնելով, բայց ճշտե՛ք ռեսպոնդենտից՝ օրինակ հարցնելով. «իսկ Արշալույսը աղջի՞կ է»: Երեխայի սեռը մի՛ որոշեք՝ ելնելով անունից:
Հարց 403. ԳՈՅԱՏԵՎՄԱՆ ԿԱՐԳԱՎԻՃԱԿԸ
Շրջանակի մեջ վերցրե՛ք համապատասխան ծածկագիրը՝ կախված նրանից, թե երեխան դեռ կենդանի է, թե ոչ: Եթե երեխան կենդանի է, ապա անցե՛ք հարց 404-ին: Եթե երեխան մահացել է, ապա անցե՛ք հարց 405-ին: Այս դեպքում նրբանկատ եղե՛ք ռեսպոնդենտի կորստի նկատմամբ: Օրինակ՝ Դուք կարող եք ասել՝ «ցավում եմ»: (Եթե երեխան հանձնվել է որդեգրման, և ռեսպոնդենտը չգիտի՝ արդյոք երեխան կենդանի է, թե ոչ, ապա այս հարցը չպետք է լրացվի, բայց հարցազրուցավարը պետք է այս հարցին կից մեկնաբանություն գրի՝ իրավիճակը բացատրելու համար):
Հարց 404. ԵՐԵԽԱՅԻ ՏԱՐԻՔԸ
Գրանցե՛ք երեխայի տարիքը՝ ըստ լրացած տարիների: Օրինակ, եթե երեխան հաջորդ շաբաթ պետք է դառնա 3 տարեկան, ապա այսօր պետք է գրանցե՛ք որպես «02» տարեկան: 1 տարեկանից փոքր երեխան պետք է գրանցվի որպես «00» տարեկան:
Երբեմն մայրը կարող է չիմանալ իր երեխայի տարիքը: Այս դեպքում Դուք կարող եք հարցը վերաձևակերպել հետևյալի. «Քանի՞ տարի առաջ է ծնվել Արամը»: Դուք կարող եք նաև օգտագործել այլ առկա տվյալները: Օրինակ՝ Դուք կարող եք Արամի տարիքը կապել այն երեխայի հետ, որի տարիքը նա հստակ գիտի: Օրինակ՝ մայրը կարող է իմանալ, որ իր ավագ երեխան լույս աշխարհ է եկել 5 տարի առաջ, և որ Արամը ծնվել է դրանից 2 տարի անց, իսկ այդ դեպքում Արամը հիմա կարող է լինել 3 տարեկան:
Հարց 405. ՔԱՆԻ ՏԱՐԵԿԱՆ ԷՐ ԵՐԲ ՄԱՀԱՑԱՎ
Եթե Դուք ճիշտ եք հետևել անցումներին, ապա այս հարցը կտաք միայն այն կանանց, ովքեր հայտնել են, որ իրենց ծննդաբերած վերջին երեխան մահացել է: Դուք պետք է գրանցեք մահվան տարիքի վերաբերյալ տվյալներ, նույնիսկ եթե այդ տվյալները միայն Ձեր մոտավոր գնահատականն են: 1 տարեկանից մեծ երեխայի պարագայում գրանցե՛ք նրա մահվան տարիքն՝ ըստ լրացած տարիների: 1 ամսականից մեծ, բայց 1 տարեկանից փոքր երեխայի դեպքում տարիքը գրանցե՛ք ամիսներով: 1 ամսականից փոքր երեխայի դեպքում տարիքը գրանցե՛ք օրերով:
Պատասխանը Դուք պետք է գրանցեք լրացած միավորներով՝ այսինքն, եթե նա ասում է «չորս ու կես ամսական», ապա ԱՄԻՍՆԵՐԸ գրանցե՛ք «04»: Նկատի ունեցե՛ք, որ եթե ռեսպոնդենտը պատասխանը տալիս է շաբաթներով, ապա Դուք պետք է այդ պատասխանը փոխարկեք օրերի կամ ամիսների: Եթե պատասխանը 1 ամսից փոքր է (4 շաբաթից պակաս), ապա փորձե՛ք պարզել մահվան ճշգրիտ տարիքն ըստ օրերի: Օրինակ, եթե պատասխանը «3 շաբաթական» է, ապա փորձե՛ք ճշտել օրերի քանակը: Եթե մայրն ասում է 19 օր, ապա ՕՐԵՐԸ գրանցե՛ք «19»: Եթե պատասխանը մեկ կամ մի քանի ամիս է (4 շաբաթական կամ ավելի), ապա Դուք պետք է պատասխանը վերածեք ամիսների: «7 շաբաթական» պատասխանը պետք է գրանցվի որպես «01» ԱՄԻՍ:
Նույն կերպ, եթե ռեսպոնդենտը պատասխանում է «1 տարեկան», ապա Դուք պետք է փորձեք ճշտել ամիսների ճշգրիտ թիվը: Մենք գիտենք, որ եթե երեխան մահացել է 10, 11, 12, 13 կամ 14 ամսականում, ապա կինը, ամենայն հավանականությամբ, կկլորացնի իր պատասխանը, երբ հարցնեն, թե քանի տարեկան էր իր երեխան, երբ նա մահացավ, քանի որ նա չգիտի, որ մեզ անհրաժեշտ է ճշգրիտ տարիքը: Սա նշանակում է, որ նա, ամենայն հավանականությամբ, կպատասխանի «1 տարեկան», նույնիսկ եթե երեխան իրականում 10 ամսական կամ 13 ամսական էր: Հետևաբար, ամեն անգամ, երբ կինն այս հարցին պատասխանում է «1 տարեկան», փորձե՛ք ճշտել՝ հարցնելով. «Քանի՞ ամսական էր [Անունը]»: Եթե երեխայի 1 տարին լրացել էր, ապա գրանցե՛ք «01» ՏԱՐԻ և մի՛ նշեք ԱՄԻՍՆԵՐԸ: ԱՄԻՍՆԵՐԸ նշե՛ք միայն այն դեպքում, եթե երեխան մահացել է նախքան մեկ ամբողջ տարին լրանալը:
Ինչպես արդեն նշվել է, այս բաժնում մենք տեղեկություններ ենք հավաքագրում այն երեխաների մասին, ովքեր կենդանի են ծնվել: Եթե ռեսպոնդենտն ասում է, որ երեխան կենդանի չի ծնվել, ապա փորձե՛ք ճշտել՝ հարցնելով. «Ծնվելիս նա լաց եղավ կա՞մ կյանքի որևէ նշաններ ցույց տվեց»: Եթե նա ասում է, որ երեխան մահացած էր, երբ ծնվեց, ապա վերադարձե՛ք հարց 401-ին և հարցրե՛ք մինչ այդ ծնված երեխայի մասին:
ՀԱՄԱՊԱՏԱՍԽԱՆՈՒԹՅԱՆ ՍՏՈՒԳՈՒՄ. ԾՆՆԴՅԱՆ ՏԱՐԵԹԻՎԸ ԵՎ ՏԱՐԻՔԸ
Դուք չեք ավարտել հարց 404-ը կամ 405-ը, քանի դեռ չեք ստուգել հարցի 401-ի և 404-ի կամ 405-ի համապատասխանությունը: Ստուգե՛ք դրանց համապատասխանությունը՝ օգտագործելով ավելի վաղ ներկայացված ընթացակարգերը (Դուք կարող եք օգտագործել կա՛մ թվաբանական ընթացակարգը, կա՛մ Տարիք - Ծննդյան տարեթիվ համապատասխանության աղյուսակը, կա՛մ ցանկացած այլ փոխարկման աղյուսակ):
Հարցեր 401 և 404 (երեխան կենդանի է)

Թվաբանական ընթացակարգն ամփոփված է այստեղ: Գումարե՛ք ծննդյան տարեթիվը և տարիքը: Եթե երեխան այս տարի արդեն ունեցել է ծննդյան տարեդարձ (ծննդյան օրն ու ամիսը հարցազրույցի օրվանից կամ ամսից առաջ է), ապա գումարը պետք է լինի [100] (հարցազրույցի տարվա վերջին երկու թվերը): Եթե երեխան այս տարի դեռ ծննդյան տարեդարձ չի ունեցել (ծննդյան օրն ու ամիսը հարցազրույցի օրվանից և ամսից հետո է), ապա գումարը պետք է լինի [99] (նախորդ տարվա վերջին երկու թվերը): Վերոնշյալը ենթադրում է, որ եթե երեխայի ծննդյան օրն ու ամիսը համընկնում են հարցազրույցի օրվա ու ամսվա հետ (այսինքն՝ երեխայի ծննդյան օրը հարցազրույցի օրն է), ապա գումարը պետք է լինի [100]: (Ինչպես արդեն նշվել է, եթե հայտնի են միայն ծննդյան ամիսը և տարին, իսկ ծննդյան օրը հայտնի չէ, ապա պետք է դատարկ թողնել ՕՐՎԱ տարածքը, իսկ համապատասխանությունը ստուգելու համար օգտագործել «01»: Եթե ծննդյան օրն ու ամիսը հայտնի չեն, և հնարավոր չէ որոշել ամիսը, ապա երկու տարածքներն էլ պետք է մնան դատարկ, իսկ համապատասխանությունը ստուգելու համար պետք է օգտագործվի հունվարի 1-ը:)
Եթե ծննդյան տարեթվին գումարած տարիքը հավասար չէ [99] կամ [100], ապա փորձե՛ք լրացուցիչ հարցեր տալ՝ համապատասխան տեղեկատվություն ստանալու համար: Օրինակ, եթե գումարը հավասար է [98]-ի, իսկ այն պետք է լինի [99], ապա ռեսպոնդենտի հետ պետք է ստուգել և պարզել, թե որն է սխալ, որից հետո հարկավոր է 1 գումարել կա՛մ տարիքին, կա՛մ ծննդյան տարեթվին: Եթե գումարը հավասար է [101]-ի, իսկ այն պետք է լինի [99], ապա պետք է հանել 2 «տարիքից» կամ «ծննդյան տարեթվից», կամ էլ՝ հանել 1 և՛ «տարիքից», և՛ «ծննդյան տարեթվից»:
Հարցեր 401և 405 (երեխան մահացել է)

Վերևում նկարագրվածի համաձայն՝ կատարե՛ք համապատասխանության ստուգում: Նկատի ունեցե՛ք, որ մահվան տարիքին գումարած և ծննդյան տարեթիվը պետք է հավասար լինի ԱՌԱՎԵԼԱԳՈՒՅՆԸ [99] կամ [100], որովհետև եթե երեխան մահացել է հարցազրույցի օրվանից առաջ, ապա մահվան տարիքը կարող է հավասար կամ փոքր լինել այն տարիքին, որը նա կունենար հարցազրույցի օրը, բայց ոչ երբեք ավելին:
Հարց 406. ՍՏՈՒԳԵ՛Ք՝ ԱՐԴՅՈՔ ՎԵՐՋԻՆ ԵՐԵԽԱՅԻ ԾՆՆԴՅԱՆ ՍՄՍԱԹԻՎԸ 6 ՏԱՐՎԱՆԻՑ ԱՎԵԼ Է, ԹԵ՝ ՊԱԿԱՍ
Հարցերի հաջորդ խումբը վերաբերում է միայն վերջին 5 տարվա ընթացքում վերջին կենդանի ծնունդին: Հասկանալու համար, թե արդյոք այս հարցերը պետք է տրվեն ռեսպոնդենտին, ստուգե՛ք հարց 401-ը, որպեսզի պարզեք՝ արդյոք ծննդյան ամսաթիվը 5 տարվանից ավել է, թե՝ պակաս: [2000թ.]-ին անցկացված հարցազրույցի դեպքում ստուգե՛ք՝ արդյոք ծննդյան տարեթիվը [1995թ.]-ից առաջ է: Եթե ծննդյան տարեթիվը [1995թ.]-ից առաջ է, ապա շրջանակի մեջ վերցրե՛ք 1-ը և անցե՛ք հարց 417-ին: Եթե ծննդյան տարեթիվը [1995թ.] է, ապա ստուգե՛ք՝ արդյոք ծննդյան օրն ու ամիսը հարցազրույցից առաջ են կամ հարցազրույցի օրն են, այդ դեպքում շրջանակի մեջ վերցրե՛ք 1-ը, իսկ հակառակ դեպքում՝ 2-ը: Եթե ծննդյան տարեթիվը [1996թ.] է կամ ավելի ուշ, ապա շրջանակի մեջ վերցրե՛ք 2-ը և անցե՛ք հարց 407-ին:
Հարցեր 407–416

Հետևելով անցումներին՝ այս հարցերը պետք է տրվեն միայն այն կանանց, ովքեր ունեցել են մեկ կամ մի քանի կենդանի ծնունդ, և որոնց ամենափոքր երեխան ծնվել է ոչ ավել քան 6 տարի առաջ (այսինքն՝ այն երեխան, որը ծնվել է ոչ ավել քան 6 տարի առաջ, բայց ով այլևս կենդանի չէ, նույնպես պետք է ներառվի այս հարցերում:)
Հարցեր 407 և 408. ՀՂԻՈՒԹՅԱՆ ՑԱՆԿԱԼԻ ԺԱՄԿԵՏԸ
Յուրաքանչյուր դեպքում պատասխանն ընդունելուց առաջ հարցն ամբողջությամբ ընթերցե՛ք ռեսպոնդենտին՝ տեղադրելով ամենափոքր երեխայի անունը (անկախ նրանից՝ դեռ կենդանի է, թե ոչ): Կինը կարող է ներկայումս հղի լինել և այդ պատճառով մտածել իր ներկայիս հղիության մասին. նման դեպքերում ռեսպոնդենտին հիշեցրե՛ք, որ հարցն այն հղիության մասին է, որի արդյունքում ծնվել է վերջին երեխան, որը կենդանի ծնունդ է եղել: Եթե նրա պատասխանը երկիմաստ է, ապա կրկնե՛ք հարցը՝ համոզվելու համար, որ նա ճիշտ է հասկացել:
Հարց 409. ՆԱԽԱԾՆՆԴՅԱՆ ՀՍԿՈՂՈՒԹՅՈՒՆ
Այս հարցը վերաբերում է ռեսպոնդենտի հղիության ընթացքում առողջապահական ծառայություններ մատուցողի կողմից իրականացված ցանկացած տիպի նախածննդյան խնամքին: Նախածննդյան խնամքը նպատակը նրա հղիության ընթացքի ստուգումն է, այլ ոչ թե այլ պատճառներ: Նախածննդյան խնամքը սովորաբար իրականացվում է առողջապահական հաստատությունում, բայց երբեմն տրամադրվում է հղի կնոջ տանը: Սա երկու մասից բաղկացած հարց է, քանի որ եթե ռեսպոնդենտը պատասխանում է ԱՅՈ, ապա Դուք պետք է հարցնեք, թե ում է նա դիմել: Հարցրե՛ք կնոջը՝ արդյոք նա դիմել է մեկից ավելի մարդկանց և գրանցե՛ք բոլոր նշված անձանց: Դարձյալ այստեղ ծածկագրերը տառեր են, ոչ թե թվեր՝ հիշեցնելու համար, որ շրջանակի մեջ վերցնեք բոլոր կիրառելի պատասխանները: Եթե ռեսպոնդենտն ընդհանրապես ոչ մեկի չի դիմել իր հղիության ստուգման համար, ապա շրջանակի մեջ վերցրե՛ք միայն ծածկագիր «A»-ն՝ ՈՉ ՄԵԿԻ համար: (Նշում. որոշ երկրներում օժանդակ բուժքույրը կոչվում է բուժքույրական օգնություն, իսկ որոշ երկրներում «պրենատալ» տերմինն ավելի լավ են հասկանում, քան «անտենատալը/նախածննդյանը»):
Հարցեր 410 և 411.ԶՈՒԳԸՆԿԵՐՈՋ ՎԵՐԱԲԵՐՄՈՒՆՔԸ
Այս երկու հարցերի դեպքում ընթերցե՛ք ամբողջ հարցը նախքան պատասխանն ընդունելը: Այս հարցերում ամուսին/զուգընկեր տերմինը վերաբերում է երեխայի հորը:
[412–413 ՀԱՐՑԵՐԸ ՊԵՏՔ Է ՆԵՐԱՌՎԵՆ ՀԱՐՑԱՇԱՐՈՒՄ ՄԻԱՅՆ ԱՅՆ ՊԱՐԱԳԱՅՈՒՄ, ԵՐԲ ՈՐՈՇ ԿԱՆԱՅՔ ԽՄՈՒՄ և/ԿԱՄ ԾԽԱԽՈՏ ԵՆ ՕԳՏԱԳՈՐԾՈՒՄ (ԱՅՍԻՆՔՆ, ՈՐՏԵՂ ՆԵՐԱՌՎԵԼ ԵՆ ՆԱև ՀԱՐՑ 210-Ը և/ԿԱՄ ՀԱՐՑ 213-Ը):]

Հարցեր 412 և 413. ԱԼԿՈՀՈԼԻ/ԾԽԱԽՈՏԻ ՕԳՏԱԳՈՐԾՈՒՄԸ
Այս հարցերը վերաբերում են ամենավերջին ծննդաբերությանը նախորդող հղիությանը: Կարևոր է, որ Դուք այս հարցերը տաք ծննդաբերած բոլոր կանանց, անկախ նրանից՝ երեխան դեռ կենդանի է, թե ոչ:
Հարց 414. ՀԵՏԾՆՆԴՅԱՆ ՍՏՈՒԳՈՒՄ՝ ԾՆՆԴԱԲԵՐՈՒԹՅՈՒՆԻՑ ՀԵՏՈ 6 ՇԱԲԱԹՆԵՐԻ ԸՆԹԱՑՔՈՒՄ
Այս հարցը նույնպես վերաբերում է կնոջ վերջին ծննդաբերությանը: Ստուգում ասելով՝ մենք հասկանում ենք հետծննդյան քննության ցանկացած ձև՝ ռեսպոնդենտի առողջությունը (այլ ոչ թե նորածնի առողջությունը) ստուգելու նպատակով: Դա կարող է իրականացվել մի շարք մարդկանց կողմից՝ ներառյալ բուժքույրը, մանկաբարձուհին, բժիշկը կամ ավանդական ծնունդ ընդունող բժիշկը, և դա կարող է տեղի ունեցած լինել կա՛մ ռեսպոնդենտի տանը, կա՛մ հիվանդանոցում, կա՛մ մեկ այլ վայրում: Եթե երեխան դեռ 6 շաբաթական չկա, ապա նա դեռ չէր կարող անցած լինել այս ստուգումը, ուստի Դուք պետք է համապատասխանաբար նշեք տարբերակ «3»-ը՝ ՈՉ, ԵՐԵԽԱՆ ԴԵՌ 6 ՇԱԲԱԹԱԿԱՆ ՉԿԱ:
Հարցեր 415 և 416. ՔԱՇԸ՝ ԾՆՎԵԼՈՒ ՊԱՀԻՆ
Եթե երեխան ծնվելիս չի կշռվել, ապա նշե՛ք ՈՉ՝ ի պատասխան 415 հարցի և անցե՛ք հարց 417-ին: Եթե երեխան ծնվելիս կշռվել է, ապա տվե՛ք հարց 416-ը՝ պարզելու համար, թե որքան է կշռել երեխան: Նշե՛ք ՉԳԻՏԻ, եթե կինը վստահ չէ, և անցե՛ք հարց 417-ին:
Ուշադրություն դարձրե՛ք, որ հարց 416-ում ծնվելու պահի քաշը գրանցելու համար 2 տողերում առանձնացված են վանդակներ. առաջինը՝ ԿԳ ՔԱՐՏԻՑ, իսկ երկրորդը` ԿԳ ՀԻՇՈՂՈՒԹՅԱՄԲ: ԿԳ ՔԱՐՏԻՑ տողը վերաբերում է այն փաստաթղթերին, որոնց վրա գրառում կա արված ծնվելու պահին երեխայի ունեցած քաշի վերաբերյալ, օրինակ՝ պատվաստումների քարտը, նախածննդյան քարտը կամ ծննդյան վկայականը: ԿԳ ՀԻՇՈՂՈՒԹՅԱՄԲ տողը վերաբերում է մոր բանավոր հաղորդմանը՝ ծնվելու պահին երեխայի ունեցած քաշի մասին, որը նա հայտնում է հիշողությամբ:
Լրացրե՛ք միայն մեկ տողի վանդակները և, հնարավորության դեպքում, միշտ ծնվելու պահին երեխայի ունեցած քաշը գրե՛ք քարտից: ԿԳ ՀԻՇՈՂՈՒԹՅԱՄԲ տողի վանդակները լրացրե՛ք միայն այն դեպքում, երբ քարտ չկա, կամ երբ քարտում նշված չէ ծնվելու պահին երեխայի ունեցած քաշը: Եթե չկա հասանելի փաստաթուղթ, որում քաշի վերաբերյալ գրառում լինի, և ռեսպոնդենտն ասում է, որ չի կարողանում հիշել ծնվելու պահին երեխայի ունեցած ճշգրիտ քաշը, ապա խնդրե՛ք նրան տալ իր մոտավոր գնահատականը: Նշե՛ք տարբերակ «8»-ը՝ «ՉԳԻՏԻ/ՉԻ ՀԻՇՈՒՄ», միայն այն դեպքում, երբ նա չի կարողանում հիշել նույնիսկ մոտավոր քաշը:
Հարցեր 417- 424. 5-12 ՏԱՐԵԿԱՆ ԵՐԵԽԱՆԵՐ
[ԴԻՏԱՐԿՎՈՒՄ Է 6-12 ՏԱՐԵԿԱՆ ԵՐԵԽԱՆԵՐԻ ՏԱՐԻՔԱՅԻՆ ԽՈՒՄԲԸ՝ ԵՆԹԱԴՐԵԼՈՎ, ՈՐ 5 ՏԱՐԵԿԱՆԻՑ ՍԿՍԱԾ ԵՐԵԽԱՆԵՐԸ ՀԱՃԱԽՈՒՄ ԵՆ (ԴՊՐՈՑ) ՆԱԽԱԴՊՐՈՑԱԿԱՆ ՀԱՍՏԱՏՈՒԹՅՈՒՆՆԵՐ: ԱՅՆ ԵՐԿՐՆԵՐՈՒՄ, ՈՐՏԵՂ ԵՐԵԽԱՆԵՐԸ ՆԱԽԱԴՊՐՈՑԱԿԱՆ ՀԱՍՏԱՏՈՒԹՅՈՒՆՆԵՐ ԵՆ ԸՆԴՈՒՆՈՒՄ ԱՎԵԼԻ ՈՒՇ ՏԱՐԻՔՈՒՄ, ՀՆԱՐԱՎՈՐ Է, ՈՐ ԱՅՍ ՀԱՐՑԸ ԵՎ ՀԵՏԱԳԱ ՀԱՐՑԵՐԸ ՀԱՄԱՊԱՏԱՍԽԱՆԱԲԱՐ ՀԱՐՄԱՐԵՑՆԵԼՈՒ ԿԱՐԻՔ ԼԻՆԻ:]
Հարց 417. 5-12 ՏԱՐԵԿԱՆ ԵՐԵԽԱՆԵՐԻ ՔԱՆԱԿ
Հարցրե՛ք ռեսպոնդենտին՝ արդյոք նա ունի 6–12 տարեկան երեխաներ: Ներառե՛ք այն երեխաներին, ովքեր 6 տարեկան են (ունեցել են իրենց հինգերորդ տարեդարձը), և այն երեխաներին, ովքեր 12 տարեկան են (ունեցել են իրենց տասներկուերորդ տարեդարձը, բայց դեռ չեն ունեցել իրենց 13-րդ տարեդարձը): Հարց 417-ը բաղկացած է երկու մասից. եթե ռեսպոնդենտը պատասխանում է ԱՅՈ, ապա Դուք պետք է հարցնեք նրան, թե նա 6-ից 12 տարեկան քանի երեխա ունի: Ներառե՛ք միայն 6-ից 12 տարեկան այն երեխաներին, որոնց ծննդաբերել է ռեսպոնդենտը: Ներառե՛ք այն երեխաներին, որոնք տանը չեն բնակվում նրա հետ: Մի՛ ներառեք այլ երեխաների, ովքեր կարող են ապրել ռեսպոնդենտի հետ, բայց որոնց նա չի ծննդաբերել, նույնիսկ եթե նա հոգ է տանում նրանց մասին: Եթե ռեսպոնդենտը պատասխանում է՝ ՈՉ ՄԻ, ապա Դուք պետք է արձանագրեք դա և անցնեք բաժին 5-ին:
Հարցեր 420-424. ԵՐԵԽԱՆԵՐԻ ԲԱՐԵԿԵՑՈՒԹՅՈՒՆԸ
Այս հարցերի նպատակը ռեսպոնդենտների երեխաների բարեկեցության վերաբերյալ տեղեկատվություն ստանալն է: Թեմաները ներառում են մանկության տագնապի, տնից փախչելու և դպրոցում առկա խնդիրների վերաբերյալ ցուցանշնիերը: Այս հարցերը վերաբերում են միայն ռեսպոնդենտի 6-12 տարեկան երեխաներին, ովքեր ներկայումս բնակվում են նրա հետ:
Հարց 420. ՄԱՆԿՈՒԹՅԱՆ ՏԱԳՆԱՊԻ ՑՈՒՑԱՆԻՇՆԵՐ
Այս հարցի նպատակն է պարզել՝ արդյոք ներկայումս կնոջ երեխաներից որևէ մեկն ունի թվարկված խնդիրներից որևէ մեկը: Այս հարցի համար ընթերցե՛ք ներածությունը, ապա՝ տարբերակ a)-ում նշված խնդիրը: Գրանցե՛ք կնոջ պատասխանը (ԱՅՈ կամ ՈՉ), ապա անցե՛ք առաջ և ընթերցե՛ք տարբերակ b)-ում նշված խնդիրը): Հարցը շարունակե՛ք այս եղանակով:
Հ420a
Մղձավանջներ ասելով՝ հասկանում ենք վատ կամ տհաճ երազներ, որոնք կարող են արթնացնել կամ հուզել երեխային:
Հ420c
Մենք այստեղ նկատի ունենք 6-12 տարեկան այն երեխաներին, ովքեր հաճախ են գիշերը միզում անկողնում:
Հ420d
Ամաչկոտ կամ ինքնամփոփ ասելով՝ հասկանում ենք 6-12 տարեկան այն երեխաներին, որոնք շատ լռակյաց են և դժվարանում են շփվել կամ խաղալ այլ երեխաների հետ:
Հ420e
Այստեղ մենք նկատի ունենք 6-12 տարեկան այն երեխաներին, ովքեր հաճախ ագրեսիվ են իրենց մոր, եղբայրների, քույրերի կամ այլ երեխաների նկատմամբ: Սա ներառում է ինչպես ֆիզիկական, այնպես էլ բանավոր ագրեսիան:
Հարց 421. ԵՐԲԵՎԷ ՓԱԽԵԼ Է ՏՆԻՑ
Այս հարցում ներառե՛ք 6-12 տարեկան այն երեխաներին, ովքեր երբևէ փախել են տնից և հետո հետ վերադարձել՝ կա՛մ նույն օրը, կա՛մ ավելի ուշ: Սա երկու մասից բաղկացած հարց է. եթե ռեսպոնդենտը հայտնում է, որ իր երեխաներից մեկը փախել է տնից, ապա պարզե՛ք, թե իր որդիներից և դուստրերից քանիսն են դա արել:
Հարցեր 422-424. ԵՐԵԽԱՆԵՐԸ ԴՊՐՈՑՈՒՄ
Այս հարցերը վերաբերում են դպրոցում հաճախող երեխաներին: Հարց 422-ում «սովորել» ասելով՝ մենք նկատի ունենք դպրոց կամ ուսումնառության այլ վայր լիարժեք/ամեն օր կամ մասնակի հաճախելը: Նկատի ունեցե՛ք, որ խոսքը շարունակում է վերաբերել նրա՝ միայն 6-12 տարեկան երեխաներին: Ստուգե՛ք, որ նշված թվերը մեծ չեն հարց 419-ում նշված թվերից: Եթե կինը հայտնում է, որ իր երեխաներից ոչ մեկը դպրոց չի հաճախում, ապա մուտքագրե՛ք ծածկագիր «00»-ն և անցե՛ք բաժին 5-ին:

ԲԱԺԻՆ 5. ՆԵՐԿԱՅԻՍ ԿԱՄ ԱՄԵՆԱՎԵՐՋԻՆ ԶՈՒԳԸՆԿԵՐԸ
	ՖԻԼՏՐ ԲԱԺԻՆ 5-Ի ՍԿԶԲՈՒՄ

ՍՏՈՒԳԵ՛Ք ՏԵՂԵԿԱՏՎԱԿԱՆ ԹԵՐԹԻԿԻ A ՎԱՆԴԱԿԸ՝

 ՀԱՐՑԱՇԱՐԻ ՀԵՏԵՎԻ ՄԱՍՈՒՄ
Նշե՛ք ստուգիչ վանդակներից մեկը հարց 501-ի վերևի ֆիլտրում.
· Ներկայում ամուսնացած է, բնակվում է տղամարդու հետ կամ նշանված է կամ հանդիպում է տղամարդ զուգընկերոջ հետ (տարբերակներ K կամ L), նշե՛ք 2-րդ վանդակը և շարունակե՛ք:
· Նախկինում ամուսնացած է եղել /բնակվել է տղամարդու հետ կամ նշանված է եղել կամ հանդիպել է տղամարդ զուգընկերոջ հետ (տարբերակ M), նշե՛ք 3-րդ վանդակը և շարունակե՛ք:
· Երբեք ամուսնացած չի եղել /երբեք չի ունեցել տղամարդ զուգընկեր (տարբերակ N), նշե՛ք 4-րդ վանդակը և անցե՛ք բաժին 6-ին:



Այս բաժնում ուշադի՛ր եղեք, որ հարցերը տաք ներկա կամ անցյալ ժամանակով՝ կախված այն բանից, թե արդյոք կինը ներկայումս հարաբերությունների մեջ է (ամուսնացած է կամ բնակվում է տղամարդու հետ), թե ոչ: Եթե նա ներկայումս ամուսնացած է, բայց նախկինում ամուսնացած է եղել կամ բնակվել է այլ տղամարդու (տղամարդկանց) հետ, ապա հարցրե՛ք նրա ներկայիս ամուսնու կամ զուգընկերոջ մասին: Եթե նա ներկայումս ամուսնացած չէ կամ չի բնակվում որևէ մեկի հետ, բայց նախկինում ամուսնացած է եղել և/կամ հարաբերություններ է ունեցել տղամարդու հետ, ապա հարցրե՛ք նրա ամենավերջին ամուսնու կամ զուգընկերոջ մասին:
Հարցեր 501և 502. ԶՈՒԳԸՆԿԵՐՈՋ ՏԱՐԻՔԸ
Եթե ամուսնու տարիքը ճշտելու հետ կապված դժվարություններ ունեք, ապա նրա տարիքը պարզելու համար կիրառե՛ք հարց 107-ում ռեսպոնդենտի տարիքը պարզելու համար նկարագրված նույն մեթոդները: Պատասխանողի տարիքը ստանալու համար օգտագործեք նույն տարիքի հետաքննության նույն մեթոդները, ինչպես նկարագրված է 107-րդ հարցում:
Եթե կինը ամուսնալուծված է կամ բաժանված է, ապա նշե՛ք նրա զուգընկերոջ ներկայիս տարիքը: Եթե ռեսպոնդենտի զուգընկերը մահացել է, ապա դարձյալ նշե՛ք այն տարիքը, որը նա կունենար, եթե դեռ ողջ լիներ: Եթե դա դժվար է պարզել, ապա նշե՛ք միայն նրա ծննդյան տարեթիվը, բայց հետո անպայման հաշվարկեք համապատասխան տարիքը: Խորհուրդ է տրվում գրառում կատարել (մեկնաբանություն գրել) այս հարցի հարակից տարածքում այն մասին, որ նրա զուգընկերը մահացել է:
Նախքան հարց 503-ին անցնելը ստուգե՛ք 501 և 502 հարցերի պատասխանների համապատասխանությունը՝ օգտագործելով տրամադրված փոխարկման օրացույցը:
Հարցեր 504-505. ԶՈՒԳԸՆԿԵՐՈՋ ԿՐԹՈՒԹՅՈՒՆԸ
Այս հարցերը նույնական են 110–111 բ հարցերի հետ, որոնք վերաբերում էին ռեսպոնդենտին: Դարձյալ նկատե՛ք, որ հարց 505a-ում Դուք պետք է արձանագրեք ամենաբարձր կրթական մակարդակը կամ այդ մակարդակում ավարտած տարին: Եթե ռեսպոնդենտը տեղյակ չէ, ապա նշե՛ք «8»-ը՝ ՉԳԻՏԻ:
Հարց 506. ԶՈՒԳԸՆԿԵՐԸ ԳՈՐԾԱԶՈՒՐԿ Է, ԹԵ ԱՇԽԱՏՈՒՄ Է
Այս հարցը տալիս ուշադի՛ր եղեք, որպեսզի ընթերցեք հարցի նախաբանի համապատասխան տարբերակը՝ կախված նրանից, թե ռեսպոնդենտը ներկայումս ամուսնացած է, թե բնակվում է տղամարդու հետ, թե նախկինում էր ամուսնացած կամ բնակվում էր տղամարդու հետ: Եթե նա աշխատում է/էր, անցե՛ք հարց 508-ին: Եթե նա թոշակառու է, անցե՛ք հարց 508-ին. Եթե նա ուսանող է, անցե՛ք հարց 509-ին: Եթե նա աշխատանք է փնտրում, գործազուրկ է, հաշմանդամ է կամ երկարատև հիվանդություն ունի, շարունակե՛ք և տվե՛ք հարց 507-ը: Եթե մեկից ավելի պատասխան է կիրառելի, օրինակ՝ նա աշխատում է և ինչ-որ այլ բան է անում (օր.՝ թոշակի է անցել նախորդ աշխատանքից կամ ուսանող է), ապա նշե՛ք աշխատելու ծածկագիրը և անցե՛ք հարց 508-ին:
Հարց 507. ԶՈՒԳԸՆԿԵՐԸ ԳՈՐԾԱԶՈՒՐԿ Է
Եթե Դուք ճիշտ եք հետևել անցումներին, ապա այս հարցը պետք է տրվի միայն այն կանանց, ովքեր հայտնում են, որ իրենց զուգընկերը գործազուրկ է: Դարձյալ ուշադի՛ր եղեք, որպեսզի ընթերցեք հարցի ճիշտ տարբերակը՝ կախված այն բանից, թե Ձեր ռեսպոնդենտը ներկայումս ամուսնացած է/բնակվում է տղամարդու հետ, թե նախկինում է ամուսնացած եղել/բնակվել է տղամարդու հետ:
Հարց 508. ԶՈՒԳԸՆԿԵՐՈՋ ՆԵՐԿԱՅԻՍ (ԿԱՄ ԱՄԵՆԱՎԵՐՋԻՆ) ԱՇԽԱՏԱՆՔԻ ՏԵՍԱԿԸ
[ԵՐԿՐԻ ՀԱՏՈՒԿ ԾԱԾԿԱԳՐԵՐԸ ԿԱՐՈՂ ԵՆ ՊԱՀԱՆՋԵԼ ԱՅՍ ՆՇՈՒՄՆԵՐԻ ՀԱՐՄԱՐԵՑՈՒՄ:]

Այս հարցը փորձում է պարզել՝ արդյոք ռեսպոնդենտն եկամուտ է վաստակում և ինչպես է դա անում: Պատասխանի միայն մեկ տարբերակ կարող է նշվել: Եթե բազմաթիվ պատասխաններ են տրվում, ապա խնդրե՛ք նշել այն հիմնական զբաղմունքը, որից ամուսինը/զուգընկերը եկամուտ է ստանում: Եթե նա եկամուտ չի ստանում, ապա պետք է նշել պատասխանի այն տարբերակը, որն առավելագույնս է համապատասխանում նրան, թե ինչպես է նա ծախսում իր ժամանակի մեծ մասը:

Նույն կերպ, Դուք պետք է գրանցեք զբաղվածության հիմնական ձևը, եթե տղամարդը մեկից ավելի աշխատանք ունի: Եթե տղամարդն ունի մեկ հիմնական զբաղվածություն, բայց գումար վաստակելու համար նաև այլ գործեր է անում, ապա պետք է գրանցեք նրա հիմնական աշխատանքը: Օրինակ, եթե նա ընդամենը մի քանի մշակաբույսեր է աճեցնում, բայց ունի մեկ այլ կանոնավոր աշխատանք, ապա գրանցե՛ք մյուս կանոնավոր աշխատանքը:
Հարց 509.ԶՈՒԳԸՆԿԵՐՈՋ ԿՈՂՄԻՑ ԱԼԿՈՀՈԼԻ ՕԳՏԱԳՈՐԾՈՒՄԸ
509–511 հարցերը վերաբերում են ամուսնու/զուգընկերոջ կողմից ալկոհոլի օգտագործմանը: Երբ տալիս եք հարց 509-ը, ընթերցե՛ք ամբողջ հարցը՝ ներառյալ հնարավոր պատասխանները, ապա դադար տվե՛ք, որպեսզի ռեսպոնդենտը պատասխանի: Ներկայումս ամուսնացած/տղամարդու հետ բնակվող կնոջ դեպքում հարցը վերաբերում է նրա զուգընկերոջ կողմից ալկոհոլի օգտագործման ներկայիս քանակին: Նախկինում ամուսնացած/տղամարդու հետ բնակվող կնոջ դեպքում ալկոհոլի օգտագործման քանակը վերաբերում է նրա կողմից ալկոհոլի օգտագործման հաճախականությանը այն ժամանակահատվածում, երբ նրանք միասին էին: «Ամեն օր կամ գրեթե ամեն օր» նշանակում է՝ շաբաթական չորս կամ ավելի անգամ: «Երբեմն» նշանակում է՝ ամսական մեկ անգամից պակաս (օրինակ՝ միայն հարսանիքների ժամանակ), բայց չի նշանակում՝ ԵՐԲԵՔ: Եթե նրա խմելու հաճախականությունը միշտ նույնը չէ, ապա նշե՛ք ներկայիս հաճախականությունը (կամ ամենավերջին հաճախականությունը, երբ նրանք դեռ միասին էին): Եթե կնոջ զուգընկերն երբեք չի խմում (երբեք չի խմել), ապա նշե՛ք 5-ը (ԵՐԲԵՔ) և անցե՛ք հարց 512-ին: Եթե կինը չգիտի, նշե՛ք 8-ը (ՉԳԻՏԻ) և անցե՛ք հարց 510-ին:
Հարց 510. ՏԵՍԵԼ Է ԶՈՒԳԸՆԿԵՐՈՋԸ ՀԱՐԲԱԾ ՎԻՃԱԿՈՒՄ
Այստեղ հարցնում ենք այն մասին, թե վերջին 12 ամիսների ընթացքում ռեսպոնդենտն որքան հաճախ է տեսել իր զուգընկերոջը հարբած վիճակում (իսկ այն ռեսպոնդենտների դեպքում, ովքեր պատմում են իրենց ամենավերջին զուգընկերոջ մասին, ընդհանուր առմամբ, մինչ նրանք միասին էին): Եթե ռեսպոնդենտն իր զուգընկերոջ հետ է եղել 1 տարուց պակաս, ապա հարցը վերաբերում է այն ժամանակահատվածին, երբ նրանք միասին էին: «ՇԱՏ ՕՐԵՐ» նշանակում է՝ շաբաթական չորս կամ ավելի օր: «ԱՄԵՆ ՇԱԲԱԹ» նշանակում է՝ շաբաթական մեկից երեք անգամ: «ԱՄՍԱԿԱՆ» նշանակում է՝ ամսական մեկից երեք անգամ: «ԱՄՍԱԿԱՆ ՄԵԿ ԱՆԳԱՄԻՑ ՊԱԿԱՍ» կիրառվում է հենց այն իմաստով, ինչպես նշված է: Նշե՛ք՝ «ԵՐԲԵՔ», եթե ռեսպոնդենտը վերջին 12 ամիսների ընթացքում չի տեսել իր զուգընկերոջը հարբած՝ անկախ այն հանգամանքից, որ ինքը գիտի, որ նա այդ ընթացքում եղել է հարբած: Նույն կերպ, նշե՛ք՝ ԵՐԲԵՔ, եթե վերջին 12 ամսվա ընթացքում ռեսպոնդենտը նրան չի տեսել հարբած, նույնիսկ եթե նախորդ տարիներին տեսել է նրան հարբած:
Հարց 511. ԱԼԿՈՀՈԼԻ ՀԵՏ ԿԱՊՎԱԾ ԽՆԴԻՐՆԵՐ
Այս հարցը փորձում է պարզել՝ արդյոք ռեսպոնդենտն ինքը խնդիրներ է ունեցել՝ կապված զուգընկերոջ կողմից ալկոհոլ օգտագործելու հետ: Երբ տալիս եք այս հարցը, ընթերցե՛ք հարցը, այնուհետև տարբերակ a)-ն: Նշե՛ք 1) կամ 2) աջ կողմի սյունակում՝ կախված նրանից, թե ռեսպոնդենտը պատասխանում է ԱՅՈ, թե ՈՉ, ապա ընթերցե՛ք տարբերակ b)-ն: «Ընտանեկան խնդիրները» ներառում են վեճեր կամ ծեծկռտուք: Տարբերակ x)-ը բաղկացած է երկու մասից. հարցրե՛ք՝ եղել է արդյոք «որևէ այլ խնդիր»: Եթե նա ասում է՝ ՈՉ, նշե՛ք 2) և անցե՛ք հարց 512-ին: Եթե նա ասում է ԱՅՈ, ապա անհրաժեշտության դեպքում ճշտե՛ք՝ «ի՞նչ տեսակի խնդիր» և պատասխանը գրանցե՛ք համապատասխան տողում:
Հարց 512. ԶՈՒԳԸՆԿԵՐՈՋ ԿՈՂՄԻՑ ԹՄՐԱՆՅՈՒԹԵՐԻ ՕԳՏԱԳՈՐԾՈՒՄԸ
[ԱՅՍ ՀԱՐՑԸ ՆԵՐԱՌԵ՛Ք ՄԻԱՅՆ ԱՅՆ ԵՐԿՐՆԵՐՈՒՄ, ՈՐՏԵՂ ՀՆԱՐԱՎՈՐ Է ՀԱՐՑՆԵԼ ԹՄՐԱՆՅՈՒԹԵՐԻ ՕԳՏԱԳՈՐԾՄԱՆ ՄԱՍԻՆ:]

Հարցը 512-ը վերաբերում է ամուսնու/զուգընկերոջ կողմից թմրանյութերի օգտագործմանը, ինչպիսիք են՝ կանեփը, կոկաինը կամ հերոինը, և համադրելի է հարց 509-ի հետ: Նա կարող է օգտագործել այդ թմրանյութերը տարբեր ձևերով, այդ թվում՝ ծխելով, ինհալացիայի կամ ներարկման միջոցով: Եթե տղամարդն օգտագործում է մեկից ավելի տեսակի թմրանյութեր, ապա հարցը վերաբերում է նրա կողմից թմրանյութերի օգտագործման ընդհանուր հաճախականությանը: Այս հարցը շատ զգայուն է, ուստի անհրաժեշտ է, որ Դուք այս հարցն ուղղեք անմիջականորեն, այնպես, որ չվախեցնեք կամ անհարմար վիճակի մեջ դնեք ռեսպոնդենտին: Եթե ռեսպոնդենտը տատանվում է պատասխանելուց, ապա հիշեցրե՛ք նրան, որ իր բոլոր պատասխանները գաղտնի են պահվելու:
Հարց 513. ԶՈՒԳԸՆԿԵՐԸ ԿՌՎԻ ՄԵՋ
Այս հարցը վերաբերում է նրան, թե արդյոք ռեսպոնդենտի զուգընկերը երբևէ ներգրավվել է այլ տղամարդու հետ ծեծկռտուքի մեջ այն ժամանակահատվածում, երբ նրանք միասին են եղել (կամ այլ տիպի կռիվ, որի ընթացքում գործադրվել է ֆիզիկական ուժ): Եթե նա պատասխանում է՝ «ՈՉ» կամ «ՉԳԻՏԵՄ», ապա անցե՛ք հարց 515-ին:
Հարց 514. ԶՈՒԳԸՆԿԵՐՈՋ ԿՌԻՎՆԵՐԻ ՀԱՃԱԽԱԿԱՆՈՒԹՅՈՒՆԸ
Այս հարցը վերաբերում է անցած 12 ամիսներին: Նշե՛ք 1 (ԵՐԲԵՔ), եթե զուգընկերը վերջին 12 ամիսների ընթացքում չի կռվել մեկ այլ տղամարդու հետ: Նշե՛ք 2 (ՄԵԿ ԿԱՄ ԵՐԿՈՒ ԱՆԳԱՄ), եթե դա տեղի է ունեցել մեկ կամ երկու անգամ վերջին մեկ տարվա ընթացքում: Նշե՛ք 3 (ՄԻ ՔԱՆԻ ԱՆԳԱՄ), եթե դա տեղի է ունեցել տարվա ընթացքում երեքից հինգ անգամ: Նշե՛ք 4 (ՇԱՏ ԱՆԳԱՄՆԵՐ), եթե դա տեղի է ունեցել տարվա ընթացքում վեց կամ ավելի անգամ: Նշե՛ք 8՝ «ՉԳԻՏԻ», եթե կինը չգիտի, թե քանի անգամ է իր զուգընկերը ծեծկռտուքի մեջ եղել, բայց նշե՛ք «ՉԳԻՏԻ» միայն այն դեպքում, եթե ռեսպոնդենտը չի կարող նույնիսկ մոտավոր գնահատել, թե դա քանի անգամ է պատահել:
Հարց 515. ԱՅԼ ԶՈՒԳԸՆԿԵՐՆԵՐ
Այս հարցը վերաբերում է նրան, թե արդյոք ռեսպոնդենտի ներկայիս կամ ամենավերջին զուգընկերը ունեցել է սեռական հարաբերություններ այլ կանանց հետ՝ իր հետ լինելու ընթացքում: Եթե ռեսպոնդենտը բաժանվել է կամ ամուսնալուծվել է իր ամենավերջին զուգընկերոջից, ապա հարցը չի վերաբերում այն կանանց, ում հետ կարող էր հարաբերություններ ունենալ զուգընկերը՝ ռեսպոնդենտի հետ հարաբերությունների ավարտից հետո: Անցե՛ք հարց 516-ին, եթե նա պատասխանում է՝ ԱՅՈ կամ ՄԻԳՈՒՑԵ: Այլ դեպքերում անցե՛ք բաժին 6-ին:
Հարց 516. ԶՈՒԳԸՆԿԵՐՈՋ՝ ԱՅԼ ԿՆՈՋԻՑ ՈՒՆԵՑԱԾ ԵՐԵԽԱՆԵՐԸ
Անհրաժեշտության դեպքում փորձե՛ք ճշտել՝ արդյոք հիշատակված երեխաներից որևէ մեկին լույս աշխարհ է բերել մեկ այլ կին, որն ամուսնացած չէր նրա զուգընկերոջ հետ այն ժամանակաշրջանում, երբ ռեսպոնդենտն ամուսնացած էր կամ բնակվում էր այդ ամուսնու/զուգընկերոջ հետ:
Հարց 1008. ԶՈՒԳԸՆԿԵՐՈՋ ՄՈՐ ԲՌՆՈՒԹՅԱՆ ՓՈՐՁԱՌՈՒԹՅՈՒՆԸ
1008-1010 հարցերը տեղափոխվել են հարցաշարի բաժին 10-ից: Դրանք հարցերի խումբ են, որոնք օգտագործվում են բռնության շրջանակի վերաբերյալ տեսությունն ուսումնասիրելու նպատակով: Այս տեսությունն ենթադրում է, որ բռնություն գործադրող տղամարդիկ, ամենայն հավանականությամբ, գալիս են այնպիսի ընտանիքներից, որտեղ նրանց հայրը բռնություն է գործադրել նրանց մոր նկատմամբ: Նույն կերպ, տեսությունն ենթադրում է, որ բռնության ենթարկվող կանայք գալիս են այնպիսի ընտանիքներից, որտեղ նրանց մայրը բռնության է ենթարկվել իր զուգընկերոջ կողմից: Այս հարցերը վերաբերում են զուգընկերոջ՝ մանկության տարիների բռնության փորձառությանը, որքանով դա հայտնի է կնոջը:
Հարց 1008-ը փորձում է պարզել՝ արդյոք ամենավերջին զուգընկերոջ մայրը հարվածների կամ ծեծի է ենթարկվել իր զուգընկերոջ կողմից: Եթե ռեսպոնդենտը հայտնում է, որ իր զուգընկերոջ ծնողները միասին չեն բնակվել, որ բռնություն չի եղել, կամ որ ինքը տեղյակ չէ՝ բռնություն եղել է, թե ոչ, ապա նշե՛ք հարց 1008-ի համապատասխան պատասխանը և անցե՛ք հարց 1010-ին:
Հարց 1010. ԶՈՒԳԸՆԿԵՐՈՋ ԲՌՆՈՒԹՅԱՆ ՓՈՐՁԱՌՈՒԹՅՈՒՆԸ
Այս հարցը փորձում է պարզել՝ արդյոք ռեսպոնդենտի զուգընկերը պարբերաբար ծեծի է ենթարկվել իր ընտանիքի անդամներից որևէ մեկի կողմից: Այս հարցում մենք նկատի ունենք նրա մանկությունը կամ այն ժամանակահատվածը, երբ նա դեռևս բնակվում էր իր ծնողների/հարազատների հետ: Ժամանակահատվածը նշված չէ հարցի մեջ, քանի որ շեշտը դրված է «պարբերաբար ծեծի ենթարկվելու» վրա:
ԲԱԺԻՆ 6. ՎԵՐԱԲԵՐՄՈՒՆՔԸ՝ ՍԵՌԱՅԻՆ/ԳԵՆԴԵՐԱՅԻՆ ԴԵՐԵՐԻ ՆԿԱՏՄԱՄԲ
Այս բաժինը վերաբերում է կանանց վերաբերմունքին՝ տղամարդկանց և կանանց համապատասխան դերերի նկատմամբ: Նախքան հարց 601-ին անցնելը ընթերցե՛ք տրված ներածությունը: Դա կօգնի Ձեզ ներկայացնել թեման, ռեսպոնդենտին տեղեկացնել, որ այժմ անցնում եք քննարկման նոր թեմայի, և բացատրել, թե ինչպես պատասխանել որոշ հարցերի: Սա ընթերցելիս շեշտե՛ք, որ Դուք ցանկանում եք իմանալ նրա կարծիքը (և ոչ թե վարքագիծը կամ այլ մարդկանց տեսակետները), և որ ճիշտ կամ սխալ պատասխաններ չկան:
Հարցեր 601, 603 և 605. ԴՐՈՒՅԹՆԵՐ ՍԵՌԱՅԻՆ/ԳԵՆԴԵՐԱՅԻՆ ԴԵՐԵՐԻ ՎԵՐԱԲԵՐՅԱԼ
601 և 603 հարցերը բաղկացած են ընտանեկան հարաբերությունների վերաբերյալ տարբեր դրույթներից: Դրանցից յուրաքանչյուրի համար ընթերցե՛ք հարցը, ապա սպասե՛ք, որպեսզի հասկանաք՝ արդյոք ռեսպոնդենտն ընդհանուր առմամբ համաձայն է այդ դրույթի հետ, թե ոչ: Նրա պատասխանը պետք է նշվի աջ սյունակում: Ռեսպոնդենտը կարող է նաև ասել, որ ինքը չգիտի կամ վստահ չէ: Այնուամենայնիվ, փորձե՛ք հորդորել ռեսպոնդենտին, որպեսզի նա պատասխանի՝ ընդհանուր առմամբ, ինքը համաձայն է, թե ոչ:
Հարց 607. ԿՆՈՋԸ ԾԵԾԵԼՈՒ ՀԻՄՆԱՎՈՐՈՒՄՆԵՐԸ
Հարց 607-ում մենք այժմ ցանկանում ենք իմանալ ռեսպոնդենտի կարծիքը՝ տարբեր իրավիճակներում կնոջը ծեծի ենթարկելու ընդունելիության վերաբերյալ: Մենք ցանկանում ենք իմանալ՝ ընդհանուր առմամբ, նա համաձայն է այդ դրույթների հետ, թե ոչ: Երբեմն ռեսպոնդենտը կարող է մտածել, որ Դուք հարցնում եք իր սեփական իրավիճակի մասին: Այդ պարագայում, Դուք պետք է պարզաբանեք, որ դա այդպես չէ:
Հարցը ընթերցելիս կարդացե՛ք հարցի առաջին մասը, ապա ընթերցե՛ք ա) տարբերակը: Նշե՛ք ռեսպոնդենտի պատասխանը (ԱՅՈ/ՀԱՄԱՁԱՅՆ Է, ՈՉ/ՀԱՄԱՁԱՅՆ ՉԷ ԿԱՄ ՉԳԻՏԻ), նախքան բ) տարբերակին անցնելը և այդպես շարունակ: Հորդորե՛ք ռեսպոնդենտին պատասխանել «այո» կամ «ոչ», այլ ոչ թե՝ «չգիտեմ»: «Անհավատարիմ» ասելով (607e և f)՝ նկատի ունենք այն կնոջը, որը սեռական հարաբերություններ մեկ այլ անձի հետ:
ԲԱԺԻՆ 7. ՌԵՍՊՈՆԴԵՆՏՆ ՈՒ ԻՐ ԶՈՒԳԸՆԿԵՐԸ
	ՖԻԼՏՐ ԲԱԺԻՆ 7-Ի ՍԿԶԲՈՒՄ

ՍՏՈՒԳԵ՛Ք ՏԵՂԵԿԱՏՎԱԿԱՆ ԹԵՐԹԻԿԻ A ՎԱՆԴԱԿԸ՝

 ՀԱՐՑԱՇԱՐԻ ՀԵՏԵՎԻ ՄԱՍՈՒՄ
Նշե՛ք ստուգիչ վանդակներից մեկը հարց 701-ի վերևի ֆիլտրում.

· Եթե երբևէ ամուսնացած է եղել, բնակվել է տղամարդու հետ կամ տղամարդ զուգընկեր է ունեցել (տարբերակներ K, L կամ M), նշե՛ք 2-րդ վանդակը և շարունակե՛ք բաժին 7-ը:
· Եթե երբեք ամուսնացած չի եղել /երբեք չի բնակվել տղամարդու հետ կամ երբեք չի ունեցել տղամարդ զուգընկեր (տարբերակներ N), նշե՛ք 3-րդ վանդակը և անցե՛ք բաժին 10-ին:



Այս բաժինը կուսումնասիրի կնոջ փորձառությունը բռնության տարբեր ձևերի հարցում, որոնք իրականացվել են տարբեր զուգընկերների կողմից: Նախքան հարց 701-ին անցնելը ընթերցե՛ք ներկայացված ներածությունը: Այս բաժինն ոչ միայն ներկայացնում է թեման, այլ նաև օգտագործվում է ընդգծելու համար, որ բոլոր հարաբերություններն ունեն իրենց լավ և վատ պահերը: Այս բաժինն ընթերցելիս անպայման՝
· Նշե՛ք, որ կփոխեք զրույցի թեման, եթե ինչ-որ մեկն ընդհատի հարցազրույցը:
· Շեշտե՛ք, որ կնոջ պատասխանները գաղտնի են պահվելու:
· Հիշեցրե՛ք նրան, որ պարտավոր չէ պատասխանել որևէ հարցի, որին չի ցանկանում:
· Հարցրե՛ք ռեսպոնդենտին՝ արդյոք Դուք կարող եք շարունակել:
Եթե ռեսպոնդենտը չի ցանկանում շարունակել, շնորհակալություն հայտնե՛ք նրա տրամադրած ժամանակի համար և ավարտե՛ք հարցազրույցը: Վերադարձե՛ք տիտղոսաթերթին և նշե՛ք, որ ռեսպոնդենտը դադարեցրել է հարցազրույցը բաժին 7-ի սկզբում: Եթե ռեսպոնդենտն որևէ պատճառաբանություն է ներկայացնում, թե ինչու է ցանկանում դադարեցնել հարցազրույցը, ապա դրանք գրի առե՛ք հարցաշարի վերջում՝ ՀԱՐՑԱԶՐՈՒՑԱՎԱՐԻ ՄԵԿՆԱԲԱՆՈՒԹՅՈՒՆՆԵՐԻ համար նախատեսված տարածքում:
Եթե նա տալիս է իր համաձայնությունը, ապա անցե՛ք հարց 701-ին:
Հարցաշարի այս հատվածը հատկապես զգայուն է: Այդ պատճառով Ձեր թրեյնինգների ընթացքում շատ կփորձարկե՛ք այս բաժինը: Հարցազրույցի ընթացքում Դուք պետք է համոզվեք, որ այս հարցերը տալիս եք ոչ քննադատական ձևով, և որ կկարողանաք պատշաճ կերպով արձագանքել, եթե ռեսպոնդենտն ընկճվի:
Հարց 701. ԶՈՒԳԸՆԿԵՐՆԵՐԻ ՄԻՋԵՎ ՇՓՈՒՄԸ
701–703 հարցերը վերաբերում են ռեսպոնդենտին և նրա ներկայիս կամ ամենավերջին զուգընկերոջը: Դուք պետք է դա հիշեք և ուշադիր լինեք, որպեսզի այս հարցերից յուրաքանչյուրի համար օգտագործեք համապատասխան ձևակերպումները (անում է/արել է և ներկայիս/ամենավերջին զուգընկեր):
Հարց 701-ը փորձում է պարզել՝ արդյոք, ընդհանուր առմամբ, ռեսպոնդենտը և նրա զուգընկերը (կամ ամենավերջին զուգընկերը) միմյանց հետ խոսում են օրվա ընթացքում իրենց հետ պատահած դեպքերի և իրենց հոգսերի կամ զգացմունքների մասին: Հարցը տալիս ընթերցե՛ք հիմնական տեքստը և ա) տարբերակը: Թու՛յլ տվեք ռեսպոնդենտին պատասխանել նախքան բ) տարբերակին անցնելը և այդպես շարունակ:
Հարց 702. ՎԵՃԵՐ ԶՈՒԳԸՆԿԵՐՈՋ ՀԵՏ
Բոլոր հարաբերություններում զուգընկերներն երբեմն կռվում կամ վիճում են: Հարց 702-ը փորձում է պարզել, թե որքան հաճախ են վիճում միմյանց հետ ռեսպոնդենտը և նրա ներկայիս զուգընկերը կամ ամենավերջին զուգընկերը: «Վիճել» ասելով՝ մենք նկատի ունենք զայրացած բանավոր կռիվ կամ վիճաբանություն ունենալ:
Ընթերցե՛ք ամբողջ հարցը, նախքան կնոջից պատասխան ակնկալելը: Կիրառված հաճախականության չափումը կարող է որոշակիորեն սուբյեկտիվ լինել: Եթե ռեսպոնդենտը թիվ է նշում, կամ եթե նա ցանկանում է, որ պարզաբանեք, ապա օգտագործե՛ք հետևյալ ուղեցույցները: «Հազվադեպ» ասելով՝ մենք հասկանում ենք ամսական մեկ անգամից պակաս: «Երբեմն» ասելով՝ հասկանում ենք ամսական մեկ կամ ավելի անգամ, բայց շաբաթական մեկ անգամից պակաս: «Հաճախ» ասելով՝ հասկանում ենք շաբաթական մեկ կամ ավելի անգամ:
Հարցեր 703-706. ՎԵՐԱՀՍԿՈՂ ՎԱՐՔԱԳԻԾԸ ԵՎ ԶՈՒԳԸՆԿԵՐՈՋ ԲՌՆՈՒԹՅՈՒՆԸ
Ի տարբերություն 701-702 հարցերի, 703-706 հարցերը վերաբերում են այն գործողություններին, որոնք, հնարավոր է, կատարվել են կյանքի ընթացքում կնոջ ունեցած զուգընկերներից որևէ մեկի կողմից: Դա կարող է լինել ներկայիս զուգընկերը կամ նախկին զուգընկերը կամ ընկերը/boyfriend:
Հարց 703. ԶՈՒԳԸՆԿԵՐՈՋ ՎԵՐԱՀՍԿՈՂ ՎԱՐՔԱԳԻԾԸ
703 և 703N հարցերը, որոնք վերաբերում են վերահսկող վարքագծին և գործողություններին, որոնք կարող են համարվել տնտեսական չարաշահում, տրվում են միայն ներկայիս կամ ամենավերջին զուգընկերոջ մասով:
Հարց 703-ը պարզում է՝ արդյոք ռեսպոնդենտի ներկայիս, ամենավերջին կամ որևէ նախկին զուգընկերը փորձել է վերահսկել նրան: Այս հարցի դեպքում ընթերցե՛ք հարցի առաջին մասը և a) տարբերակը: Պատասխանը ծածկագրեք սյունակ A-ում: Եթե պատասխանը «ոչ» է, ապա անցե՛ք b) տարբերակին, որը գտնվում է a)-ի ներքևի տողում: Եթե պատասխանը «այո» է, ապա շարունակեք B սյունակով, հարցնելով՝ արդյոք դա տեղի է ունեցել անցած 12 ամիսների ընթացքում: Նշե՛ք «այո» կամ «ոչ», ապա անցե՛ք b) տարբերակին: Հարցերի մեծ մասն ինքնին հասկանալի են: Տարբերակ b)-ում «սահմանափակել Ձեր շփումը Ձեր հայրական (կենսաբանական) ընտանիքի հետ» ասելով՝ մենք նկատի ունենք սահմանափակել շփումը կամ թույլ չտալ կնոջը տեսնել իր ընտանիքին՝ իր ծնողներին, եղբայրներին կամ քույրերին, կամ քեռիներին ու մորաքույրերին: Տարբերակ f)-ում «հաճախ է կասկածում, որ Դուք անհավատարիմ եք» նշանակում է, որ նա հաճախ կասկածում կամ մեղադրում է նրան այլ սեռական զուգընկեր ունենալու մեջ: Տարբերակ g)-ում «ակնկալում է, որ իրենից թույլտվություն պետք է խնդրեք՝ նախքան Ձեզ համար բժշկական օգնության դիմելը» վերաբերում է կնոջ՝ առողջապահության ոլորտի ցանկացած աշխատողի դիմելուն՝ ինչպիսիք են բժիշկը, բուժքույրը կամ ավանդական բուժաշխատողը: Այստեղ մեզ հետաքրքրում է պարզել՝ արդյոք, օրինակ, եթե ռեսպոնդենտը շատ հիվանդ լինի և շտապ բժշկի կարիք ունենա, նրա զուգընկերը կսպասի, որ նա իր թույլտվությունը ստանա մինչ բժիշկի դիմելը, նույնիսկ եթե կինը փող ունենա՝ բուժման դիմաց անձամբ վճարելու համար:
Հարց 703N, h, i և j կետերը նպատակ ունեն պատկերացում կազմել տնտեսական չարաշահման վերաբերյալ (որը կարելի է համարել վերահսկող վարքագծի տեսակ): Քանի որ չկան տնտեսական չարաշահման վերաբերյալ հարցեր՝ բոլորի կողմից ընդունված և բոլոր հարցաշարերին հարմարեցված, այստեղ ներկայացված հարցերը կարող են հարմարեցվել կամ փոխարինվել այլ հարցերով, որոնք ավելի լավ կաշխատեն տվյալ երկրում. «Հրաժարվու՞մ է Ձեզ տալ տնային տնտեսության ծախսերի համար անհրաժեշտ գումար, անգամ եթե նա ունի գումար այլ բաների համար»՝ սա մի հարց է, որն, ընդհանուր առմամբ, գործում է շատ հարցաշարերում:
Հարցեր 704-706. ԶՈՒԳԸՆԿԵՐՈՋ ԲՌՆԻ ՎԱՐՔԱԳԻԾԸ
Այս հարցը փորձում է պարզել՝ արդյոք ռեսպոնդենտը երբևէ զգացել է ագրեսիա զգացմունքային զուգընկերոջ կողմից: Ռեսպոնդենտին կներկայացվի որոշակի գործողությունների ցանկ: Յուրաքանչյուր գործողության պարագայում մենք ոչ միայն հարցնում ենք՝ դա տեղի ունեցել է, թե ոչ, այլ նաև՝ արդյոք դա տեղի է ունեցել նրա կյանքի (ոչ թե՝ հարաբերությունների) վերջին 12 ամիսների ընթացքում, թե վերջին 12 ամիսներից առաջ:
Յուրաքանչյուր հարցը տալիս Ձեզանից պահանջվում է ընթերցել հարցի առաջին մասը, այնուհետև՝ a) կետը: Եթե ռեսպոնդենտն ասում է՝ ԱՅՈ, ապա A սյունակում շրջանակի մեջ վերցրե՛ք 1)-ը և անցե՛ք B սյունակի վերևում նշված հարցին: Եթե պատասխանը ՈՉ է (դա տեղի չի ունեցել), ապա Ա սյունակում շրջանակի մեջ վերցրե՛ք 2-ը և անցե՛ք հարցի հաջորդ՝ b) կետին:
Եթե B) սյունակում նշված հարցի, թե արդյոք դա տեղի է ունեցել վերջին 12 ամիսների ընթացքում, պատասխանը ԱՅՈ է, ապա շրջանակի մեջ վերցրեք 1-ը, ապա անցե՛ք C և D սյունակների վերևում նշված հարցին, որը վերաբերում է հաճախականությանը՝ վերջին 12 ամիսների ընթացքում (C) և վերջին 12 ամիսներից առաջ (D): D սյունակը վերաբերում է անցած 12 ամիսներից առաջ ընկած ցանկացած ժամանակաշրջանին՝ անկախ նրանից, թե դրանից որքան ժամանակ առաջ: Եթե գործողությունը տեղի չի ունեցել նախորդ 12 ամիսներից առաջ, ապա D սյունակում շրջանակի մեջ վերցրե՛ք 0-ն: Այս տողն ավարտելուց հետո անցնում եք հարցի հաջորդ՝ b) կետին:
Եթե B սյունակում նշված հարցի պատասխանը ՈՉ է, ապա շրջանակի մեջ վերցրե՛ք 2-ը (դա տեղի չի ունեցել անցած 12 ամիսների ընթացքում) և անցե՛ք D սյունակում նշված հարցին: Նկատի ունեցեք, որ եթե գործողությունը տեղի չի ունեցել վերջին 12 ամիսների ընթացքում, և այդ պատճառով C սյունակը բաց է թողնվել, ապա հաճախականությունը՝ վերջին 12 ամիսներից առաջ չի կարող լինել 0, և տարբերակներից մեկը՝ 1, 2 կամ 3, պետք է շրջանակի մեջ վերցնել:
Հարցի տարբեր մասերն ընթերցելիս, Դուք կանցնեք A)-ից D) սյունակներում նշված տարբեր հարցերի վրայով, ապա կանցնեք հարցի հաջորդ կետին: Սկզբում դա կարող է բարդ թվալ, բայց հմտանալուց հետո հարցը համեմատաբար ավելի հեշտ կլինի լրացնել:
Հարց 704-ը վերաբերում է հոգեբանական բռնության մի շարք դրսևորումներին.
a) «Վիրավորել է Ձեզ կամ ստիպել է վատ զգալ» - նշանակում է, որ զուգընկերը տհաճ բաներ է ասել ռեսպոնդենտի վերաբերյալ, կամ ասել է այնպիսի բաներ, որոնք նրան ստիպել են զգալ, որ ինքը լավը չէ, օրինակ, որ նա արժեք չունի, վատ կին է, տգեղ է կամ անխելք է:
b) «Նվաստացրել կամ ստորացրել է Ձեզ այլ մարդկանց ներկայությամբ» - «նվաստացնել» ասելով՝ մենք նկատի ունենք, որ նա միտումնավոր ինչ-որ բան է ասել կամ արել ռեսպոնդենտին անկարևոր ու անարժան ներկայացնելու համար: «Ստորացնել» ասելով՝ մենք նկատի ունենք, որ նա միտումնավոր ինչ-որ բան է ասել կամ արել ռեսպոնդենտին պատվազրկելու կամ խայտառակելու համար:
c) «Դիտավորյալ արել է այնպիսի բաներ, որ վախեցնի կամ սարսափեցնի Ձեզ» - «սարսափեցնել» ասելով՝ մենք նկատի ունենք խիստ վախեցնել կամ ստիպել ռեսպոնդենտին անհանգստանալ իր անվտանգության համար: Դա կարելի է անել, օրինակ, հայացքի միջոցով կամ բղավելով ու իրեր ջարդելով: Օրինակ՝ բռնության հակված տղամարդիկ հաճախ վախեցնում են, որպեսզի թույլ չտան զուգընկերներին լքել իրենց կամ թույլ չտան, որ նրանք ուրիշներին պատմեն իրենց վիճակի մասին:
d) «Բանավոր ձևով սպառնացել է, որ կվնասի Ձեզ կամ Ձեզ համար թանկ ինչ-որ մեկին» - օրինակ՝ սպառնացել է վնասել ռեսպոնդենտի երեխաներին կամ ծնողներին:
Հարց 705-ը վերաբերում է ֆիզիկական բռնության մի շարք դրսևորումներին: Այս հարցում մենք ոչ թե փորձում ենք արձանագրել ֆիզիկական բռնության վարքագծի բոլոր դրսևորումները, այլ հարցնել առավել հաճախ տեղի ունեցող գործողությունների մասին, որպեսզի կարողանանք բացահայտել ֆիզիկական բռնության ենթարկված կանանց և գնահատել այն ֆիզիկական բռնության չափը, որին իրենք հայտնում են, որ ենթարկվել են:
a) «Ապտակել է Ձեզ կամ որևէ առարկա է նետել Ձեր վրա, որը կարող էր Ձեզ վնասել» - ներառում է ապտակներ և հարվածներ, բայց ոչ՝ ֆիզիկական բռնության ավելի ծանր ձևեր:
b) «Հրել է Ձեզ կամ քաշել է Ձեր մազերը» - ֆիզիկական ուժ է կիրառել՝ ռեսպոնդենտին հրելու համար, օրինակ՝ պատին կամ հատակին, կամ քաշել է նրա մազերը համար (բայց դա այնքան դաժան չէ, որքան մազերից բռնած քարշ տալը):
c) «Հարվածել է Ձեզ բռունցքով կամ որևէ այլ առարկայով, որը կարող էր Ձեզ վնասել» - սա վերաբերում է ֆիզիկական բռնության այնպիսի գործողություններին, որոնք ավելի կոշտ են, քան բաց ձեռքով ապտակելը, օրինակ՝ բռունցքով հարվածները, որոնք կարող են հանգեցնել արտաքին կամ ներքին վնասվածքների:
d) «Ոտքով հարվածել է Ձեզ, քարշ է տվել կամ ծեծել է» - սա վերաբերում է ծանր ֆիզիկական բռնությանը՝ ներառյալ ոտքով հարվածելը, քարշ տալը (օրինակ՝ մազերից, ոտքերից կամ ձեռքերից) կամ ծեծի ենթարկելը, ինչը կարող է հանգեցնել արտաքին կամ ներքին վնասվածքների:
e)  «Դիտավորյալ խեղդել կամ վառել է Ձեզ» - սա վերաբերում է խեղդելուն ու շնչահեղձ անելուն (ձեռքերով, պարանով կամ այլ նյութերով), կամ ռեսպոնդենտին դիտավորյալ այրելուն (ներառյալ ծխախոտով, վառարանի վրա կամ կրակի մեջ, կամ կրակի տալով):
f) «Սպառնացել է նրան հրացանով, դանակով կամ որևէ այլ զենքով կամ իրականում օգտագործել է դրանք» - սա վերաբերում է հրացանով ռեսպոնդենտի վրա կրակելու սպառնալիքներին կամ դրա իրական օգտագործմանը, կամ որևէ այլ զենքով նրան սպառնալուն կամ դրա իրական օգտագործմանը: Զենքի մեջ մենք ներառում ենք այն ամենը, ինչ կարող էր օգտագործվել որպես զենք, օրինակ՝ դանակ, գերանդի, եռաժանի, մուրճ:
Հարց 706-ը վերաբերում է սեռական բռնության մի շարք դրսևորումներին: Այս հարցում մենք ոչ թե փորձում ենք արձանագրել սեռական բռնության բոլոր դրսևորումները, այլ պարզել, թե որքան հաճախ են տեղի ունենում նման վարքագծի դրսևորման երեք ծայրահեղ ձևերը:
a) «Ձեր ներկայիս ամուսինը/զուգընկերը կամ ցանկացած այլ զուգընկեր երբևէ ստիպե՞լ է Ձեզ սեռական հարաբերություն ունենալ այն ժամանակ, երբ Դուք չեք ցանկացել, օրինակ՝ սպառնալով կամ ուժով Ձեզ պահելով»: - Նշանակում է, որ նա սպառնալիքներ կամ ուժ է կիրառել (օրինակ՝ նրան պահելով) նրա հետ սեռական հարաբերություն ունենալու համար:
b) «Դուք երբևէ ունեցե՞լ եք սեռական հարաբերություն այն ժամանակ, երբ ինքներդ չեք ցանկացել, որովհետև վախեցել եք, թե ինչ կարող էր անել Ձեր զուգընկերը կամ ցանկացած այլ զուգընկեր, եթե Դուք հրաժարվեիք»: - Հետևանքները, որոնցից կարող էր վախենալ ռեսպոնդենտը, ներառում են այն տարբերակները, որ զուգընկերը կարող էր ծեծել նրան, լքել նրան, գնալ մարմնավաճառի մոտ կամ ձեռք բերել ընկերուհի/girlfriend:
c) «Ձեր զուգընկերը կամ ցանկացած այլ զուգընկեր երբևէ ստիպե՞լ է Ձեզ սեռական բնույթի որևէ բան անել, որը Ձեր կարծիքով ստորացուցիչ կամ նվաստացուցիչ էր»: - Կիրառված ուժը կարող է լինել ֆիզիկական կամ ոչ ֆիզիկական (օրինակ՝ սպառնալ կամ վախեցնել կնոջը, որ նա կհեռանա իրենից): Հիմնական խնդիրն այն է, որ նա ստիպել է կնոջը կատարել այնպիսի սեռական գործողություն, որը նա չէր ցանկանում, համարում էր տհաճ կամ նվաստացուցիչ:
ՍՏՈՒԳԵ՛Ք 703, 703N, 704, 705, 706 հարցերը. ԲՌՆԻ ՎԱՐՔԱԳԾԻ ՖԻԼՏՐ
A սյունակում (ցանկացած) ԱՅՈ-ի դեպքում, որը ցույց է տալիս, որ որևէ զուգընկերոջ կողմից բռնություն է կիրառվել, անցե՛ք հաջորդ հարցին: ՈՉ-ի դեպքում հետևեք բաց թողնելու օրինակին:
703 k, 703N k, 704e, 705g, 706d. ՈՐ ԶՈՒԳԸՆԿԵՐՆ Է ԲՌՆՈՒԹՅՈՒՆ ԿԻՐԱՌԵԼ
Եթե մեկ կամ ավելի բռնության դրսևորումներ են նշվել, ապա այս հարցի միջոցով Դուք պետք է պարզեք, թե որ զուգընկերն է բռնի պահվածք դրսևորել: Կարևոր է իմանալ՝ արդյոք դա եղել է ներկայիս կամ ամենավերջին զուգընկերը (որի մասին մենք ունենք տեղեկատվություն՝ հավաքված Բաժին 5-ում), նախկին զուգընկերներից որևէ մեկը, թե մեկից ավելի զուգընկերներ են բռնություն կիրառել, և արդյոք նրանց մեջ մտնում է ներկայիս/ամենավերջին զուգընկերը: Եթե վերջին դրույթը ճշմարիտ է, ապա նշե՛ք «ԵՐԿՈՒՍԸ» (երկու զուգընկերներն էլ կարող էին կատարել բռնության դրսևորման նույն գործողությունը կամ տարբեր գործողություններ. մեզ պետք չէ իմանալ, թե որ զուգընկերը որ գործողությունն է կատարել): Եթե Դուք գիտեք, որ ռեսպոնդենտն ունեցել է միայն մեկ զուգընկեր, և որ նրա բոլոր պատասխանները վերաբերում են նույն անձին, միևնույնն է, այս հարցում Դուք պետք է նշեք համապատասխան պատասխանը:
Հարցեր 707 և 708. ԲՌՆՈՒԹՅԱՆ ՎԵՐԱԲԵՐՅԱԼ ՊԱՏԱՍԽԱՆՆԵՐԻ ՍՏՈՒԳՈՒՄ
707 և 708 հարցերը ներառված են, որպեսզի Դուք ստուգեք 705 և 706 հարցերի պատասխանները, որպեսզի տեսնեք՝ արդյոք ռեսպոնդենտը հայտնել է, որ ինքը ֆիզիկական կամ սեռական բռնության է ենթարկվել որևէ զուգընկերոջ կողմից: Այս տեղեկատվությունը պետք է օգտագործվի հարցազրույցի հետագա փուլերում՝ հարցաշարի անցումների հարցում առաջնորդվելու համար. որոշ հարցեր տրվում են միայն այն կանանց, ովքեր հայտնել են, որ ֆիզիկական և/կամ սեռական բռնության են ենթարկվել:
Հարց 707. Պետք է նայեք հարց 705-ի A) սյունակի պատասխաններին, որպեսզի տեսնեք՝ արդյոք ռեսպոնդենտը պատասխանել է ԱՅՈ՝ հարցի որևէ մասով (այսինքն՝ շրջանակի մեջ է վերցվել «1»-ը): Եթե նա պատասխանել է՝ ԱՅՈ, ապա նա ֆիզիկական բռնության է ենթարկվել զուգընկերոջ կողմից: Եթե հարց 705-ի A) սյունակի պատասխանները բոլորը «2» են, ապա նա չի հայտնել, որ որևէ տիպի ֆիզիկական բռնության է ենթարկվել: Համապատասխան դիտարկումը Դուք պետք է գրանցեք Q707-ի պատասխանի ծածկագրի մեջ և տեղեկատվական թերթիկի C վանդակում՝ հարցաշարի հետևի մասում:
Հարց 708. Նախորդ հարցի նման, Դուք պետք է ստուգեք հարց 706-ի A) սյունակում նշված պատասխանները, որպեսզի տեսնեք՝ արդյոք որևէ հարցի պատասխանն եղել է՝ ԱՅՈ: Արդյունքը գրանցե՛ք պատասխանի ծածկագրում և տեղեկատվական թերթիկի C վանդակում՝ հարցաշարի հետևի մասում:
Հարց 708a. ԵՐԲԵՎԷ ՎԱԽԵՑԵԼ Է ԶՈՒԳԸՆԿԵՐՈՋԻՑ
Հարց 708a-ն տրվում է բոլոր կանանց՝ անկախ այն բանից՝ նա հայտնել է բռնության որևէ ձևի մասին, թե ոչ: Հարցը փորձում է գնահատել խստության մեկ այլ կողմը և անդրադառնում է այն հարցին, թե արդյոք կինն երբևէ վախեցել է իր ներկայիս կամ ամենավերջին ամուսնուց/զուգընկերոջից: Ենթադրվում է, որ ժամանակի մեծ մասը վախի մեջ ապրելը հանդիսանում է նրա ապրած բռնության սուբյեկտիվ փորձի չափանիշը: Հարցից (թարգմանությունից) պետք է պարզ լինի, որ հարցը վերաբերում է վախին/վախեցած լինելուն (օրինակ՝ վախ իր կյանքի համար), այլ ոչ թե «վախի» այն տեսակին, որն արտացոլում է հարգանքը որոշ մշակույթներում: Դուք պետք է բացատրեք, որ խոսքը գնում է նրա ներկայիս իրավիճակի մասին, նույնիսկ եթե նա այլևս իր ամենավերջին զուգընկերոջ հետ չէ:
Հարց 905. ՖԻԶԻԿԱԿԱՆ ԲՌՆՈՒԹՅՈՒՆ՝ ԻՐ ՏՂԱՄԱՐԴ ԶՈՒԳԸՆԿԵՐՈՋ ՀԱՆԴԵՊ
Այս հարցը (բաժին 9-ից տեղափոխվել է բաժին 7) փորձում է պարզել՝ արդյոք նա երբևէ հարվածել կամ ծեծել է իր զուգընկերոջն այն ժամանակ, երբ նա չէր հարվածում կամ ծեծում իրեն: Այս հարցը տրվում է բոլոր այն կանանց, ովքեր երբևէ զուգընկեր են ունեցել՝ անկախ նրանից, թե նրանք հայտնել են բռնության մասին, թե ոչ: Այս հարցը պարզում է՝ արդյոք նա կռիվ է նախաձեռնել, թե վրեժխնդիր է եղել իր զուգընկերոջից: Եթե նա պատասխանում է՝ ԱՅՈ, ապա հարցրե՛ք՝ «Որքա՞ն հաճախ: Մեկ կամ երկու անգամ, մի քանի անգամ, թե՞ շատ» և նշե՛ք պատասխանը:
	ՖԻԼՏՐ ՀԱՐՑ 709-ԻՑ ԱՌԱՋ

ՍՏՈՒԳԵ՛Ք ՏԵՂԵԿԱՏՎԱԿԱՆ ԹԵՐԹԻԿԻ B ՎԱՆԴԱԿԸ՝

 ՀԱՐՑԱՇԱՐԻ ՀԵՏԵՎԻ ՄԱՍՈՒՄ
Նշե՛ք ֆիլտրի ստուգիչ վանդակները հետևյալ կերպ.

· Ստուգե՛ք՝ արդյոք ռեսպոնդենտն երբևէ հղի է եղել (տարբերակ P), հղիությունների քանակը (տարբերակ t) և արդյոք նա ներկայումս հղի է (տարբերակ S): 

· Եթե նա երբևէ հղի է եղել. նշե՛ք 2-րդ վանդակը, գրանցե՛ք հղիությունների քանակը, և արդյոք նա ներկայումս հղի է՝ «այո» կամ «ոչ»:
· Եթե նա երբևէ հղի չի եղել, նշե՛ք 3-րդ վանդակը և անցե՛ք բաժին 8-ին:



Հարցեր 709-711. ԲՌՆՈՒԹՅՈՒՆ ՀՂԻՈՒԹՅԱՆ ԸՆԹԱՑՔՈՒՄ
Հղիության ընթացքում կիրառվող բռնությունը համաշխարհային իրողություն է: 709-711 հարցերը փորձում են պարզել՝ արդյոք կանայք ենթարկվել են ֆիզիկական բռնության հղիության ընթացքում, քանի հղիությունների ընթացքում է դա տեղի ունեցել, և արդյոք ֆիզիկական բռնության որևէ ձև ուղղված է եղել նրա որովայնին: Մենք ցանկանում ենք բացահայտել ֆիզիկական բռնությունները բոլոր դրսևորումները, որոնց ռեսպոնդենտն ենթարկվել է հղիության ընթացքում, իր ունեցած որևէ զուգընկերոջ կողմից: Բռնարար(ներ)ը կարող է լինել երեխայի հայրը կամ կնոջ որևէ այլ զուգընկերը:
Հարց 709. ԵՐԲԵՎԷ ԵՆԹԱՐԿՎԵԼ Է ԲՌՆՈՒԹՅԱՆ ՀՂԻՈՒԹՅԱՆ ԸՆԹԱՑՔՈՒՄ
Հարց 709-ը հարցնում է ռեսպոնդենտին՝ արդյոք նրա զուգընկերներից որևէ մեկը (ներկայիս և նախկին) երբևէ հրել է, ապտակել է, հարվածել է, ոտքով է հարվածել կամ ծեծել է նրան այն ժամանակ, երբ նա հղի էր: Այս հարցը ընթերցելիս ԸՆԴԱՄԵՆԸ տողում նշե՛ք նրա ունեցած հղիությունների քանակը: Եթե նա պատասխանում է՝ ԱՅՈ, ապա շրջանակի մեջ վերցրե՛ք ծածկագիր «1»-ը և շարունակե՛ք հարցը: Եթե նա պատասխանում է՝ ՈՉ, ապա շրջանակի մեջ վերցրե՛ք ծածկագիր «2»-ը և անցե՛ք Բաժին 8-ին: Եթե նա չի հասկանում, թե ինչ է մասին է այստեղ խոսքը, ապա կարող եք հիշեցնել բոլոր այն ֆիզիկական գործողությունները, որոնք նա նշել է հարց 705-ին պատասխանելիս՝ անկախ նրանից՝ դրանք ուղղված են եղել կնոջ որովայնին, թե ոչ:
Հարց 710. ՀՂԻՈՒԹՅՈՒՆՆԵՐԻ ՔԱՆԱԿԸ, ՈՐՈՆՑ ԸՆԹԱՑՔՈՒՄ ԲՌՆՈՒԹՅՈՒՆ Է ԿԻՐԱՌՎԵԼ
Այս հարցը նպատակ ունի պարզելու, թե քանի հղիության ընթացքում է կիրառվել ֆիզիկական բռնություն: Եթե ռեսպոնդենտն արդեն հարց 709-ին պատասխանել է՝ ԱՅՈ, ԵՎ Դուք հարց 709-ի վերևի ֆիլտրում նշել եք, որ նա միայն մեկ անգամ է հղի եղել, ապա Դուք կարող եք այս հարցը չտալ և նշել՝ [0][1]:
Եթե ռեսպոնդենտը հարց 709-ին պատասխանել է՝ ԱՅՈ և մեկից ավելի հղիություն է ունեցել, ապա ընթերցե՛ք ձախ կողմի սյունակի տեքստը: Հարցը բաղկացած է երկու մասից: Ընթերցե՛ք առաջին նախադասությունը: Եթե կինը հայտնում է, որ ֆիզիկական բռնություն տեղի է ունեցել միայն մեկ հղիության ընթացքում, գրանցե՛ք՝ [0][1] դրա համար հատկացված տարածքում: Եթե նա հայտնում է, որ ֆիզիկական բռնություն տեղի է ունեցել մեկից ավելի հղիությունների ընթացքում, ապա փորձե՛ք պարզել, թե քանի հղիության ընթացքում է նա ծեծի ենթարկվել: Գրանցե՛ք պատասխանը հատկացված տարածքում: Օրինակ, եթե նա ծեծի է ենթարկվել երեք հղիության ընթացքում, ապա գրանցե՛ք՝ [0][3]:
Այս բոլոր դեպքերում անցե՛ք հարց 710a-ին:
Հարց 710a. ԱՄԵՆԱՎԵՐՋԻՆ ՀՂԻՈՒԹՅԱՆ ԸՆԹԱՑՔՈՒՄ ԿԻՐԱՌՎԱԾ ԲՌՆՈՒԹՅՈՒՆԸ
Այն ռեսպոնդենտների պարագայում, ովքեր առնվազն մեկ անգամ հղի են եղել և ովքեր հայտնել են ֆիզիկական բռնության մասին մեկ կամ մի քանի հղիության ընթացքում, այս հարցը պարզում է՝ արդյոք դա տեղի է ունեցել ամենավերջին հղիության ժամանակ: Եթե ռեսպոնդենտը միայն մեկ անգամ է հղի եղել, ապա դա համարվում է ամենավերջին հղիությունը, այսինքն՝ պետք է արձանագրել ԱՅՈ՝ նշելով «1»:
Հարց 711. ՈՐՈՎԱՅՆԻՆ ՈՒՂՂՎԱԾ ՖԻԶԻԿԱԿԱՆ ԲՌՆՈՒԹՅՈՒՆ
Շատ դեպքերում հղիության ընթացքում կիրառված ֆիզիկական բռնությունն ուղղված է լինում կնոջ որովայնին: Այս հարցը փորձում է պարզել՝ արդյոք կնոջը երբևէ բռունցքներով կամ ոտքերով հարվածել են (կամ այլ ֆիզիկական բռնություն է գործադրվել) նրա հղիության ընթացքում, և հարվածներն ուղղված են եղել նրա որովայնին/ստամոքսին:
Հարցեր 712-715. ՀՂԻՈՒԹՅԱՆ ԸՆԹԱՑՔՈՒՄ ԿԻՐԱՌՎԱԾ ԲՌՆՈՒԹՅԱՆ ՀԱՃԱԽԱԿԱՆՈՒԹՅՈՒՆԸ
712-715 հարցերը բացահայտում են հղիության ընթացքում կիրառված ֆիզիկական բռնության հաճախականությունը: Յուրաքանչյուր դեպքում դրանք վերաբերում են ամենավերջին հղիությանը, որի ընթացքում ռեսպոնդենտը ֆիզիկական բռնության է ենթարկվել:
Հարց 712-ը պարզում է՝ արդյոք հղիության ընթացքում նրան ապտակած, հարվածած կամ ծեծած (կամ այլ ձևերով ֆիզիկական բռնություն գործադրած) անձն այն երեխայի հայրն էր, որին նա կրում էր:
Հարց 713a-ն պարզում է՝ արդյոք դա արած տղամարդը նրա ներկայիս կամ ամենավերջին զուգընկերն է:
Հարց 714-ը պարզում է՝ արդյոք հղիության ընթացքում ֆիզիկական բռնություն գործադրած անձը ծեծել է նրան (կամ այլ ձևերով ֆիզիկական բռնություն է գործադրել նրա նկատմամբ) նաև նախքան այս երեխայով հղիանալը: Եթե նա պատասխանում է՝ ՈՉ, նշե՛ք «2» և անցե՛ք Բաժին 8-ին: Եթե նա պատասխանում է՝ ԱՅՈ, ապա անցե՛ք հարց 715-ին:
Հարց 715-ը պարզում է՝ արդյոք ռեսպոնդենտը կարծում է, որ ֆիզիկական բռնությունը քչացել է, մնացել է նույնը, թե վատացել է հղիության ընթացքում: «Քչացել» ասելով՝ մենք նկատի ունենք, որ ֆիզիկական բռնությունը դարձել է ավելի քիչ դաժան և/կամ ավելի քիչ հաճախակի: «Վատացել» ասելով՝ մենք նկատի ունենք, որ ֆիզիկական բռնությունը դարձել է ավելի դաժան և/կամ ավելի հաճախակի:
ԲԱԺԻՆ 8. ՎՆԱՍՎԱԾՔՆԵՐ
	ՖԻԼՏՐ ԲԱԺԻՆ 8-Ի ՍԿԶԲՈՒՄ

ՍՏՈՒԳԵ՛Ք ՏԵՂԵԿԱՏՎԱԿԱՆ ԹԵՐԹԻԿԻ C ՎԱՆԴԱԿԸ՝

 ՀԱՐՑԱՇԱՐԻ ՀԵՏԵՎԻ ՄԱՍՈՒՄ
Նշե՛ք ստուգիչ վանդակներից մեկը հարց 801-ի վերևի ֆիլտրում.
· Ստուգե՛ք՝ արդյոք ռեսպոնդենտն ենթարկվել է ֆիզիկական և սեռական բռնության (C վանդակ):
· Եթե նա ենթարկվել է ֆիզիկական բռնության կամ սեռական բռնության (տարբերակ U-ի կամ տարբերակ V-ի դեպքում նշված է այո), նշե՛ք 2-րդ վանդակը և ընթերցե՛ք տեքստը: 

· Եթե նա չի ենթարկվել ո՛չ ֆիզիկական բռնության, ո՛չ սեռական բռնության (երկու տարբերակների դեպքում էլ՝ U և V, նշված է ոչ), նշե՛ք 3-րդ վանդակը և անցե՛ք անմիջապես բաժին 10-ին:



Նախքան հարց 801-ին անցնելը ընթերցե՛ք երկրորդ տողում ներկայացված ներածական տեքստը: Այն բացատրում է, որ Դուք այժմ ցանկանում եք իմանալ այն վնասվածքների մասին, որ նա ստացել է իր (որևէ) զուգընկերների գործողությունների պատճառով (վերաբերում է հարց 705-ում և/կամ հարց 706-ում նշված գործողություններին): Վնասվածք ասելով՝ մենք նկատի ունենք ֆիզիկական վնասի ցանկացած ձև, ներառյալ՝ կտրվածքներ, ջլաձգումներ, այրվածքներ, կոտրված ոսկորներ կամ կոտրված ատամներ:
Ուշադրություն դարձրե՛ք, որ եթե ռեսպոնդենտը հայտնել է մեկից ավելի զուգընկերոջ կողմից բռնության ենթարկվելու մասին, ապա հարց 801-ում և 802-ում Դուք պետք է օգտագործեք համապատասխան ձևակերպումը:
Հարց 801.ԵՐԲԵՎԷ ՎՆԱՍՎԱԾՔ Է ՈՒՆԵՑԵԼ
Հարց 801-ը հարցնում է ռեսպոնդենտին՝ արդյոք նա երբևէ վնասվել է իր կյանքի ընթացքում ունեցած ամուսիններից/զուգընկերներից որևէ մեկի կողմից կիրառված բռնության արդյունքում: Եթե նա ասում է՝ ՈՉ, ապա շրջանակի մեջ վերցրե՛ք 2-ը և անցե՛ք բաժին 9-ին. Եթե նա պատասխանում է՝ ԱՅՈ, ապա անցե՛ք հարց 802a-ին:
Հարց 802A. ՔԱՆԻ ԱՆԳԱՄ Է ՎՆԱՍՎԱԾՔ ՍՏԱՑԵԼ
Հարց 802A-ն պարզում է, թե որքան հաճախ է ռեսպոնդենտը վնասվել իր զուգընկերոջ կողմից: Պետք է հստակեցնել, որ մեզ հետաքրքրում են ցանկացած զուգընկերոջ կողմից պատճառված վնասվածքները, այլ ոչ թե միայն ամենավերջին զուգընկերոջ կողմից:
Հարց 802B. ՎՆԱՍՎԵԼ Է ՎԵՐՋԻՆ 12 ԱՄԻՍՆԵՐԻ ԸՆԹԱՑՔՈՒՄ
Հարց 802 B-ն ճշտում է՝ արդյոք դա տեղի է ունեցել վերջին 12 ամիսների ընթացքում, և այս հարցը միշտ պետք է տալ՝ անկախ հարց 802A-ին տրված պատասխանից: Պետք է պարզաբանել, որ մեզ հետաքրքրում են ցանկացած զուգընկերոջ կողմից պատճառված վնասվածքները, այլ ոչ թե միայն ամենավերջին զուգընկերոջ կողմից:
Հարց 803A. ՎՆԱՍՎԱԾՔՒ ՏԵՍԱԿԸ
Հարց 803A-ն բաժանված է a) և b) մասերի: a) մասը հարցնում է ստացված վնասվածքի տեսակների մասին: b) մասը նշված վնասվածքներից յուրաքանչյուրի վերաբերյալ հարցնում է՝ արդյոք դա տեղի է ունեցել վերջին 12 ամիսների ընթացքում:
a) մասի դեպքում մի՛ կարդացեք վնասվածքի տեսակները, այլ պարզապես արձանագրե՛ք վնասվածքի բոլոր ձևերը, որոնք նշում է ռեսպոնդենտը (նշելով A-ից մինչև I, X տառային ծածկագրերից որևէ մեկը կամ մի քանիսը): Կապտած աչքը պետք է դիտարկել որպես՝ ԱՉՔԻ ՎՆԱՍՎԱԾՔ: Անհրաժեշտության դեպքում փորձե՛ք պարզել՝ արդյոք վնասվածքի որևէ ձևեր բաց չեն թողնվել: Կրկին նշենք, որ այբբենական ծածկագրերն օգտագործվում են՝ ընդգծելու համար, որ բազմակի պատասխաններ ընդունելի են:

Ռեսպոնդենտի ստացած վնասվածքների ձևերի ամբողջական ցանկն ունենալուց հետո հարցրե՛ք բ) մասը, որը ճշտում է, թե արդյոք առաջին սյունակում շրջանակի մեջ առնված վնասվածքներից յուրաքանչյուրը ի հայտ է եկել վերջին 12 ամիսների ընթացքում: Նկատի ունեցե՛ք, որ այս հարցը տրվում է միայն այն վնասվածքների վերաբերյալ, որոնց մասին հայտնել է ռեսպոնդենտը:
Հարցեր 805-807. ԲԺՇԿԱԿԱՆ ՕԳՆՈՒԹՅԱՆ ԿԱՐԻՔ
Այս հարցերը վերաբերում են բժշկական օգնություն պահանջող վնասվածքներին, ինչպես օրինակ՝ այցելել բժշկի, ատամնաբույժի, բուժքրոջ կամ գնալ հիվանդանոց:
Հարց 805a-ն վերաբերում է միայն նրան, թե արդյոք ռեսպոնդենտն երբևէ իր կյանքում այնքան ծանր վնասվածք է ստացել իր զուգընկերներից որևէ մեկի կողմից, որ բժշկական օգնության կարիք է ունեցել՝ անկախ այն բանից, թե իրականում նա դիմել է կամ ստացել է բուժօգնություն, թե ոչ: Եթե ռեսպոնդենտը պատասխանում է՝ ԱՅՈ, ապա փորձե՛ք պարզել, թե քանի դեպքի մասին է խոսքը: Նշված թիվը գրանցե՛ք տրամադրված տարածքում՝ [ ][ ]: Եթե նա դժվարանում է հիշել՝ քանի անգամ, հորդորե՛ք նրան մոտավոր թիվ ասել: Անհրաժեշտության դեպքում փորձե՛ք օգնել նրան, օրինակ՝ հարցնելով. «ընդամենը մի քանի անգամ է պատահել, թե՞ շատ», «10 անգամից ավել է պատահել, թե՞ քիչ», «5 անգամից ավել է պատահել, թե՞ քիչ» և այլն: Ավելի նախընտրելի է մոտավոր թիվ գրանցելը, քան ընդհանրապես թիվ չունենալը: Շրջանակի մեջ վերցրե՛ք «00», եթե կինը երբեք այնքան ծանր վնասվածք չի ստացել, որ բուժօգնության կարիք ունենա: Այս դեպքում անցե՛ք բաժին 9-ին:
Հարց 805b-ն հարցնում է՝ արդյոք վերջին 12 ամիսների ընթացքում ռեսպոնդենտը բուժօգնության կարիք ունեցել է: Դարձյալ անկախ նրանից, թե նա իրականում դիմել է կամ ստացել է բուժօգնություն, թե ոչ:
Հարց 806-ն այնուհետև հարցնում է այն մասին, թե արդյոք կինն իր կյանքում երբևէ ստացել է բուժօգնություն իր վնասվածքի/վնասվածքների համար: Եթե նա պատասխանում է՝ ՈՉ (ԵՐԲԵՔ), շրջանակի մեջ վերցրե՛ք 3-ը և անցե՛ք բաժին 9-ին: Եթե նա պատասխանում է՝ ԱՅՈ, ապա հարցրե՛ք. «միշտ է դիմել, թե՞ երբեմն»: Մենք չենք ձգտում պարզել, թե կոնկրետ քանի անգամ: «Միշտ» ասելով՝ մենք նկատի ունենք, որ հարց 805-ում նշված բոլոր դեպքերի համար նա բուժօգնություն է ստացել: «Երբեմն» ասելով՝ նկատի ունենք, որ նա որոշ դեպքերի (ներառյալ միայն մեկի) համար բուժօգնություն է ստացել, բայց ոչ բոլորի:
Հարց 806a-ն հարցնում է՝ արդյոք վերջին 12 ամիսների ընթացքում ռեսպոնդենտը բուժօգնության կարիք է ունեցել իր վնասվածքի/վնասվածքների համար: Դարձյալ անկախ նրանից, թե նա իրականում դիմել է կամ ստացել է բուժօգնություն, թե ոչ: Եթե ՈՉ, ապա շրջանակի մեջ վերցրե՛ք 2-ը և անցե՛ք բաժին 9-ին: Եթե ԱՅՈ, շրջանակի մեջ վերցրե՛ք 1-ը և անցե՛ք հարց 806b-ին:
Հարց 806b-ն ուղղված է այն ռեսպոնդենտներին, ովքեր վերջին 12 ամիսների ընթացքում դիմել են բուժօգնության իրենց վնասվածքի կամ վնասվածքների համար, և հարցնում է նրանց, թե որքան գումար են նրանք ծախսել նման բուժօգնության վրա՝ ներառյալ բժշկական ծառայությունների վճարները (օր.՝ բժիշկների վարձավճարներ, հիվանդանոցային վճարներ), լաբորատոր հետազոտությունները (օր.՝ արյան թեստեր), դեղամիջոցները և դեպի առողջապահական հաստատություններ տեղափոխման տրանսպորտային ծախսերը: Յուրաքանչյուր ծախսային հոդվածի համար նշե՛ք ծախսված գումարի չափը՝ տեղական արժույթով՝ [ ][ ][ ]: Եթե ճշգրիտ գումարը հայտնի չէ, կարելի է մոտավոր գումար նշել:
Հարց 807-ն այնուհետև հարցնում է՝ արդյոք երբևէ իր կյանքի ընթացքում ռեսպոնդենտը ստիպված է եղել գիշերել հիվանդանոցում՝ իր վնասվածքի/վնասվածքների պատճառով: Եթե նա պատասխանում է՝ ԱՅՈ, ապա հարցրե՛ք նրան, թե քանի գիշեր է անցկացրել և գրանցե՛ք նշված թիվը: Այստեղ մենք փորձում ենք արձանագրել այն գիշերների ընդհանուր քանակը, որոնք կինն անցկացրել է հիվանդանոցում՝ իր ստացած վնասվածքների արդյունքում: Հետևաբար, այս թիվը կարող է լինել մի քանի տարբեր միջադեպերի ընդհանուր գումարը, որից հետո նա հայտնվել է հիվանդանոցում (օրինակ, եթե առաջին միջադեպի վնասվածքից հետո նա 4 գիշեր է անցկացրել հիվանդանոցում, իսկ երկրորդից հետո՝ 2 գիշեր, ապա ընդամենը կլինի 6 գիշեր): Եթե նա հստակ չգիտի, ավելի նախընտրելի է նշել գիշերների մոտավոր քանակը, քան արձանագրել՝ ՉԳԻՏԵՄ: Եթե նա պատասխանում է՝ ՈՉ, ապա վանդակի մեջ մուտքագրե՛ք 00 և անցե՛ք հարց 808-ին:
Հարց 808. ՊԱՏՄԵԼ Է ԲՈՒԺԱՇԽԱՏՈՂՆԵՐԻՆ
Այս հարցը վերաբերում է նրան, թե արդյոք ռեսպոնդենտը պատմել է բուժաշխատողներից որևէ մեկին իր վնասվածքի իրական պատճառի մասին, այսինքն՝ որ նրան վնասվածք է պատճառել իր զուգընկերը: Եթե Դուք ճիշտ եք հետևել անցումներին, ապա այս հարցը պետք է տրվի միայն այն կանանց, ովքեր հայտնել են, որ բուժօգնություն են ստացել իրենց վնասվածքների համար:
ԲԱԺԻՆ 9. ԱԶԴԵՑՈՒԹՅՈՒՆԸ ԵՎ ՀԱՂԹԱՀԱՐՈՒՄԸ
Բաժին 9-ը տեղեկատվություն է հավաքում այն մասին, թե ինչպես է ռեսպոնդենտը հաղթահարել այն բռնությունը, որին նա այժմ ենթարկվում է, կամ որին նա ենթարկվել է անցյալում: Եթե Դուք ճիշտ եք հետևել անցումներին, ապա այս հարցերը պետք է ուղղեք միայն այն կանանց, ովքեր հայտնել են, որ իրենց զուգընկերոջ կողմից ենթարկվել են ֆիզիկական կամ սեռական բռնության:
Նախքան հարց 901-ի վերևում գտնվող ֆիլտրին անցնելն ընթերցե՛ք ներկայացված ներածությունը: Այստեղ խոսքը գնում է ամուսնու/զուգընկերոջ «գործողությունների» մասին: Քանի որ Դուք չպետք է օգտագործեք «բռնություն» բառը, ուստի պետք է վերադառնաք 705 և 706 հարցերին և հիշեցնեք նրան այն հատուկ գործողությունների մասին, որոնց մասին ինքը նշել է:
Նկատի ունեցե՛ք, որ եթե ռեսպոնդենտը հայտնել է, որ մեկից ավելի զուգընկերներ են բռնություն գործադրել իր նկատմամբ, ապա Դուք պետք է նշեք, որ այս բաժնում հարցերը վերաբերում են ՄԻԱՅՆ ամենավերջին զուգընկերոջը, ով ֆիզիկական և/կամ սեռական բռնություն է գործադրել:
	ՖԻԼՏՐ ՀԱՐՑ 901-ԻՑ ԱՌԱՋ

ՍՏՈՒԳԵ՛Ք ՏԵՂԵԿԱՏՎԱԿԱՆ ԹԵՐԹԻԿԻ C ՎԱՆԴԱԿԸ՝

 ՀԱՐՑԱՇԱՐԻ ՀԵՏԵՎԻ ՄԱՍՈՒՄ
Նշե՛ք ֆիլտրի ստուգիչ վանդակները հետևյալ կերպ.

· Ստուգե՛ք՝ արդյոք ռեսպոնդենտն ենթարկվել է ֆիզիկական կամ սեռական բռնության:
· Եթե նա ենթարկվել է ֆիզիկական բռնության (տարբերակ U-ում նշված է այո), նշե՛ք 2-րդ վանդակը և անցե՛ք հարց 901-ին:
· Եթե նա ենթարկվել է միայն սեռական բռնության (տարբերակ U-ում նշված է ոչ, իսկ տարբերակ V-ում՝ այո), նշե՛ք 3-րդ վանդակը և անմիջապես անցե՛ք հարց 906-ին:



Հարց 901. ԻՐԱՎԻՃԱԿՆԵՐ, ԵՐԲ ԶՈՒԳԸՆԿԵՐԸ ԲՌՆՈՒԹՅՈՒՆ Է ԳՈՐԾԱԴՐՈՒՄ
Այս հարցը տրվում է միայն այն կանանց, որոնց ամուսինները ֆիզիկական բռնություն են գործադրել, և վերաբերում է միայն ֆիզիկական բռնությանը: Որոշ հարաբերություններում բռնությունը կարող է դրսևորվել որոշակի իրավիճակներում, օրինակ, երբ տղամարդը հարբած է, կամ երբ կինը հղի է: Այս հարցը փորձում է պարզել՝ արդյոք կան իրավիճակներ, որոնք հանգեցնում են բռնության: Մի՛ ընթերցեք ցուցակը նրա համար, փոխարենը լսե՛ք, թե ինչ է Ձեզ ասում ռեսպոնդենտը, և տեսե՛ք՝ արդյոք տրված պատասխանները համապատասխանում են նշված տարբերակներից որևէ մեկին:
A. ՈՉ ՄԻ ՊԱՏՃԱՌ՝ չկա որևէ հատուկ իրավիճակ, որը հանգեցնում է բռնության: Փոխարենը՝ բռնությունը տեղի է ունենում տարբեր իրավիճակներում:
B. ԵՐԲ ՏՂԱՄԱՐԴԸ ՀԱՐԲԱԾ Է՝ երբ նրա ամուսինը հարբած է կամ թմրանյութեր է օգտագործել:
C. ԳՈՒՄԱՐԱՅԻՆ ԽՆԴԻՐՆԵՐ՝ երբ նրանք ունեն գումարային խնդիրներ:
D. ԴԺՎԱՐՈՒԹՅՈՒՆՆԵՐ ՆՐԱ ԱՇԽԱՏԱՆՔՈՒՄ՝ երբ ամուսինն/զուգընկերն ունի որոշակի դժվարություններ աշխատանքի վայրում:
E. ԵՐԲ ՏՂԱՄԱՐԴԸ ԳՈՐԾԱԶՈՒՐԿ Է՝ երբ նա կորցնում է իր աշխատանքը կամ աշխատանք չունի:
F. ՏԱՆԸ ՈՒՏԵԼԻՔ ՉԿԱ՝ երբ բոլորի համար բավարար քանակությամբ ուտելիք չկա:
G. ԽՆԴԻՐՆԵՐ ՏՂԱՄԱՐԴՈՒ ԿԱՄ ԿՆՈՋ ԸՆՏԱՆԻՔԻ ՀԵՏ՝ երբ տղամարդը կամ կինը տարաձայնություններ են ունեցել իրենց հարազատների հետ, կամ երբ նրանք խնդիրներ են ունեցել իրենց երեխաների հետ:
H. ԿԻՆԸ ՀՂԻ Է՝ երբ կինը հղի է:
I. ՏՂԱՄԱՐԴԸ ԽԱՆԴՈՒՄ Է ԿՆՈՋԸ՝ երբ տղամարդը խանդում է կնոջը (օրինակ, երբ նա տեսել է, թե ինչպես է կինը խոսում որևէ տղամարդու հետ կամ տեսել է, թե ինչպես է որևէ տղամարդ նայում նրան) կամ կասկածում է, որ նա դավաճանել է իրեն:
J. ԿԻՆԸ ՀՐԱԺԱՐՎՈՒՄ Է ՍԵՌԱԿԱՆ ՀԱՐԱԲԵՐՈՒԹՅՈՒՆԻՑ՝ երբ կինը հրաժարվում է սեռական հարաբերություն ունենալ տղամարդու հետ:
K. ԿԻՆԸ ՉԻ ԵՆԹԱՐԿՎՈՒՄ՝ երբ կինն արել է մի բան, որին տղամարդը հավանություն չի տվել, կամ երբ կինը չի արել մի բան, որն իրեն ասել էր տղամարդը:
L. ՏՂԱՄԱՐԴԸ ՑԱՆԿԱՆՈՒՄ Է ԿՆՈՋԸ ԴԱՍ ՏԱԼ, ԴԱՍՏԻԱՐԱԿԵԼ ԿԱՄ ՊԱՏԺԵԼ
M. ՏՂԱՄԱՐԴԸ ՑԱՆԿԱՆՈՒՄ Է ՑՈՒՅՑ ՏԱԼ, ՈՐ ԻՆՔՆ Է ԳԼԽԱՎՈՐԸ
N. ՉԻ ԿԱՐՈՂԱՆՈՒՄ ՀՂԻԱՆԱԼ՝ եթե կինը հայտնի կամ անհայտ պատճառով չի կարողանում հղիանալ, օրինակ՝ կապված կնոջ կամ տղամարդու վերարտադրողական առողջության հետ:
X. ԱՅԼ՝ որևէ այլ պատճառ: Դրանք պետք է նշվեն:
Նկատի ունեցե՛ք, որ պատասխանների տարբերակների այբբենական ծածկագրերն օգտագործվում են, որպեսզի հիշեք գրանցել բոլոր այն իրավիճակները, որոնց մասին նա հայտնում է: Եթե նա նշում է մի պատճառ, որը չկա այս ցանկում, ապա գրանցե՛ք այն, ինչ նա ասում է ԱՅԼԻ ներքո: Եթե Դուք կասկածում եք, թե որ ծածկագիրն օգտագործեք, ապա գրի՛ առեք այն, ինչ ասում է ռեսպոնդենտը:
	ՖԻԼՏՐ ՀԱՐՑ 902-ԻՑ ԱՌԱՋ

ՍՏՈՒԳԵ՛Ք ՏԵՂԵԿԱՏՎԱԿԱՆ ԹԵՐԹԻԿԻ B ՎԱՆԴԱԿԸ՝

 ՀԱՐՑԱՇԱՐԻ ՀԵՏԵՎԻ ՄԱՍՈՒՄ
· Ստուգե՛ք B վանդակի R տարբերակը:
· Եթե ռեսպոնդենտն ունի երեխաներ, որոնք ներկայումս կենդանի են, նշե՛ք 2-րդ վանդակը և անցե՛ք հարց 902-ին:
· Եթե ռեսպոնդենտը չունի երեխաներ, որոնք ներկայումս կենդանի են, նշե՛ք 3-րդ վանդակը և անցե՛ք հարց 904-ին:



Հարց 902. ԵՐԵԽԱՆԵՐԸ ՏԵՍԵԼ ԵՆ ԿԱՄ ԼՍԵԼ ԵՆ՝ ԻՆՉՊԵՍ ԵՆ ԾԵԾՈՒՄ
Հարց 902-ը տրվում է միայն այն կանանց, ովքեր ծննդաբերել են երեխաներ, որոնք ներկայումս կենդանի են: Այս հարցը պարզում է՝ արդյոք նրա երեխաներից որևէ մեկը տեսել կամ լսել է, թե ինչ է կատարվում, երբ ռեսպոնդենտի զուգընկերը ծեծել է նրան կամ այլ տիպի ֆիզիկական բռնություն է գործադրել նրա նկատմամբ: Եթե ռեսպոնդենտն ասում է՝ ԱՅՈ, հարցրե՛ք՝ «Որքա՞ն հաճախ՝ մեկ անգամ, մի քանի անգամ, թե մեծամասամբ» և արձանագրե՛ք տրված պատասխանը: Եթե նա պատասխանում է՝ «ՈՉ», շրջանակի մեջ վերցրե՛ք 1-ը՝ ԵՐԲԵՔ: Եթե բռնությունը տեղի է ունեցել նախքան երեխաների ծնվելը, ապա Դուք դարձյալ պետք է շրջանակի մեջ վերցնեք 1-ը՝ ԵՐԲԵՔ:
Հարց 904. ՖԻԶԻԿԱԿԱՆ ԲՌՆՈՒԹՅՈՒՆ ՏՂԱՄԱՐԴ ԶՈՒԳԸՆԿԵՐՈՋ ՀԱՆԴԵՊ՝ ՎՐԵԺԽՆԴԻՐ ԼԻՆԵԼՈՒ ՆՊԱՏԱԿՈՎ
Հարց 904-ը պարզում՝ արդյոք ռեսպոնդենտն երբևէ փորձել է հակահարված տալ, կամ պաշտպանվել: Եթե նա պատասխանում է՝ ԱՅՈ, հարցրե՛ք՝ «Որքա՞ն հաճախ՝ մի քանի անգամ, թե մեծամասամբ» և արձանագրե՛ք պատասխանը: Անցե՛ք հարց 904b-ին: Եթե նա պատասխանում է՝ ՈՉ (ԵՐԲԵՔ), արձանագրե՛ք պատասխանը և անցե՛ք հարց 906-ին:
Հարց 904a-ն բացահայտում է նրա հակազդեցության ազդեցությունը և կենտրոնանում է նրա գործողության անմիջական ազդեցության վրա, այսինքն՝ այն պահի վրա, երբ տեղի է ունեցել բռնությունը: Ընթերցե՛ք ամբողջ հարցը, ապա լրացուցիչ հարցերը և գրանցե՛ք պատասխանը:
Հարցեր 906–907. ԲՌՆՈՒԹՅԱՆ ԱԶԴԵՑՈՒԹՅՈՒՆԸ ԿՆՈՋ ՎՐԱ
Սկսած 906-ից՝ հարցերը կարող են վերաբերել ֆիզիկական և/կամ սեռական բռնությանը: Անհրաժեշտության դեպքում հղում արե՛ք այն գործողություններին, որոնք նշվել են բաժին 7-ում (հարց 705 և/կամ 706):
Հարցեր 906 և 907-ը վերաբերում են զուգընկերոջ կողմից կիրառված բռնության ազդեցությանը կնոջ առողջության և նրա գումար վաստակելու կարողության վրա:
Հարց 906-ը հարցնում է, թե արդյոք ռեսպոնդենտը զգում է, որ իր ամուսնու/զուգընկերոջ վարքագիծը (ֆիզիկական և/կամ սեռական բռնությունը) ազդել են նրա ֆիզիկական կամ հոգեկան/հոգեբանական առողջության վրա: Դարձյալ, անհրաժեշտության դեպքում, հղում արե՛ք այն կոնկրետ գործողություններին, որոնց մասին նա նշել է բաժին 7-ում: Ֆիզիկական խնդիրները, որոնք նա կարող էր ունենալ, ներառում են մի շարք վնասվածքներ, ընդհանուր խնդիրներ և ցավեր, ստամոքսի խնդիրներ, գլխացավեր, արյան բարձր ճնշում: Հոգեբանական խնդիրները, որոնք նա կարող էր ունենալ, ներառում են վստահության պակաս, կենտրոնանալու հետ կապված դժվարություններ, դեպրեսիա, քնի հետ կապված դժվարություններ, ինքնասպանության մտքեր: Մենք ակնկալում ենք կնոջ սեփական գնահատականն այն մասին, թե արդյոք բռնությունը վատ ազդեցություն է ունեցել նրա առողջության վրա, նույնիսկ եթե նա այդ ախտանիշների համար չի դիմել բուժօգնության կամ ստացել այն: Ընթերցե՛ք հարցը՝ «Ըստ Ձեզ՝ դա ոչ մի ազդեցություն չի ունեցել, փոքր ազդեցություն կամ մեծ ազդեցություն է ունեցել»: Եթե նա պատասխանում է՝ ՈՉ, ապա շրջանակի մեջ վերցրե՛ք 1-ը՝ ՈՉ ՄԻ ԱԶԴԵՑՈՒԹՅՈՒՆ:
Հարց 907-ը վերաբերում է այն եղանակներին, որոնց միջոցով ամուսնու/զուգընկերոջ (բռնի) պահվածքն ազդել է նրա աշխատելու կամ գումար վաստակելու ունակության վրա:
A. Կ/Չ (ՉՈՒՆԻ ՎԱՐՁԱՏՐՎՈՂ ԱՇԽԱՏԱՆՔ)՝ ռեսպոնդենտը չունի վարձատրվող աշխատանք: Եթե դա այդպես է, ապա անցե՛ք հարց 907c-ին:
B. ՉԻ ԽԱՆԳԱՐԵԼ՝ ֆիզիկական բռնությունը չի ազդել նրա աշխատանքի կամ այլ եղանակներով գումար վաստակելու նրա ունակության վրա:
C. ԱՄՈՒՍԻՆՆ/ԶՈՒԳԸՆԿԵՐՆ ԸՆԴՀԱՏԵԼ Է ԱՇԽԱՏԱՆՔԸ՝ եղել են դեպքեր, երբ նրա զուգընկերն ընդհատել կամ խանգարել է նրա աշխատանքը, օրինակ՝ գնալով նրա աշխատավայր կամ վերցնելով այն իրերը, որոնք նա փորձում էր վաճառել:
D. ՉԻ ԿԱՐՈՂԱՑԵԼ ԿԵՆՏՐՈՆԱՆԱԼ՝ եղել են պահեր, երբ նա չի կարողացել կենտրոնանալ գումար վաստակելու վրա կամ իր աշխատանքի վրա՝ իր ունեցած խնդիրների պատճառով:
E. ՉԻ ԿԱՐՈՂԱՑԵԼ ԱՇԽԱՏԵԼ/ՀԻՎԱՆԴՈՒԹՅԱՆ ԱՐՁԱԿՈՒՐԴ՝ եղել են պահեր, երբ նա ի վիճակի չի եղել գնալ աշխատանքի կամ գումար վաստակել, քանի որ, օրինակ, չափազանց հիվանդ է եղել կամ չի ցանկացել, որ իր հետ աշխատող մարդիկ տեսնեն իր վնասվածքները (օրինակ՝ կապտած աչքը):
F. ԿՈՐՑՐԵԼ Է ՎՍՏԱՀՈՒԹՅՈՒՆԸ ՍԵՓԱԿԱՆ ՈՒԺԵՐԻ ՀԱՆԴԵՊ՝ նրա աշխատանքը կամ գումար վաստակելու ունակությունը տուժել է, քանի որ կորցրել է վստահությունն իր ու իր սեփական ուժերի հանդեպ:
G. ԿՈՐՑՐԵԼ Է ԱՇԽԱՏԱՆՔԸ՝ ամուսնու վարքագծի/բռնության արդյունքում կինը կորցրել է իր աշխատանքը
X. ԱՅԼ՝ ռեսպոնդենտի կողմից բերված այլ պատճառներ, թե ինչու է բռնությունը ազդել նրա աշխատանքի կամ գումար վաստակելու ունակության վրա: Դրանք պետք է նշվեն:
Մի՛ ընթերցեք ցուցակը նրա համար, այլ փոխարենը ստուգե՛ք՝ արդյոք ռեսպոնդենտի կողմից տրված պատասխանները տեղավորվում են նշված տարբերակների ներքո: Պատասխանների տարբերակների այբբենական ծածկագրերն օգտագործվում են, որպեսզի հիշեք գրանցել բոլոր այն խնդիրները, որոնք նա ներկայացնում է: Եթե նա նշում է մի պատճառ, որը չկա այս ցանկում, կամ Դուք կասկածում եք, թե որ ծածկագիրն օգտագործեք,ապա գրանցե՛ք այն, ինչ նա ասում է ԱՅԼԻ ներքո: Անհրաժեշտության դեպքում՝ կարող եք գրառումը շարունակել հարցաշարի հետևի մասում՝ նշելով այն հարցի համարը, որին վերաբերում է Ձեր գրառումը:
Հարց 908. ՈՒ՞Մ Է ՆԱ ՊԱՏՄԵԼ ԲՌՆՈՒԹՅԱՆ ՄԱՍԻՆ
Ռեսպոնդենտին հարցնում է՝ արդյոք նա որևէ մեկին պատմել է իր ամուսնու/զուգընկերոջ վարքագծի մասին: Կրկին մենք նկատի ունենք ֆիզիկական կամ սեռական բռնությունը: Մի՛ ընթերցեք ցանկը նրա համար, փոխարենը՝ գրանցե՛ք այն բոլոր մարդկանց, ում նա նշում է: Այբբենական ծածկագրերն օգտագործվում են հիշեցնելու համար, որ գրանցեք բազմակի պատասխաններ: Ռեսպոնդենտի պատասխանից հետո փորձե՛ք պարզել՝ արդյոք նա այլ մարդկանց էլ է պատմել, մինչև կստանաք ամբողջական ցանկը: Պատասխանի տարբերակների մեծ մասը համեմատաբար ինքնաբացատրվում են: Այն տարբերակները, որոնք կարող են անհասկանալի լինել, բացատրված են ստորև.
J. ԲԺԻՇԿԻՆ/ԲՈՒԺԱՇԽԱՏՈՂԻՆ՝ ներառում է ցանկացած բուժաշխատողի՝ ներառյալ պետական, մասնավոր և ավանդական առողջապահական ծառայություններ մատուցողները:
K.
ՔԱՀԱՆԱՅԻՆ/ԿՐՈՆԱԿԱՆ ԱՌԱՋՆՈՐԴԻՆ՝ նշանակում է ցանկացած կրոնական առաջնորդ, որը դավանում է ցանկացած կրոն:
L. ԽՈՐՀՐԴԱՏՈՒ՝ նշանակում է յուրաքանչյուր ոք, ով աշխատում է որպես խորհրդատու՝ պաշտոնական կամ ոչ պաշտոնական կարգավիճակով:
M.
ՀԿ-ԻՆ/ԿԱՆԱՆՑ ԿԱԶՄԱԿԵՐՊՈՒԹՅԱՆԸ՝ ներառում է ցանկացած կազմակերպություն, որը հիմնականում զբաղվում է կանանց խնդիրներով: Դրանցից շատերը հասարակական կազմակերպություններ են, բայց կազմակերպությունը կարող է լինել նաև պետական կամ մասնավոր ոլորտի կառույց:
N. ՀԱՄԱՅՆՔԻ ՂԵԿԱՎԱՐԻՆ՝ ներառում է գյուղապետեր, քաղաքապետեր:
Շրջանակի մեջ վերցրե՛ք պատասխանի ծածկագիր A-ն՝ ՈՉ ՄԵԿԻՆ, եթե նա որևէ մեկի հետ չի քննարկել բռնությունը:
Եթե նա նշում է մեկին, ով այդ ցանկի մեջ չկա, ապա այդ անձին գրանցեք ԱՅԼԻ ներքո: Մի նշե՛ք նրանց անունները, այլ նշե՛ք նրանց կապը ռեսպոնդենտի հետ (օրինակ՝ նրա ուսուցչուհին, աշխատավայրում նրա ղեկավարը և այլն):
Հարց 910. ԿԱԶՄԱԿԵՐՊՈՒԹՅՈՒՆՆԵՐ, ՈՐՈՆՑ ԿԱՆԱՅՔ ԴԻՄՈՒՄ ԵՆ ՕԳՆՈՒԹՅԱՆ ՀԱՄԱՐ 
Այս հարցը բաղկացած է՝ a), b) մասերից:
Հարց 910a-ն հարցնում է՝ արդյոք ռեսպոնդենտը երբևէ դիմել է որևէ կազմակերպության օգնության համար: Ընթերցե՛ք նախնական հարցը, այնուհետև a) մասում նշված կազմակերպությունը (ոստիկանություն): Արձանագրեք՝ նա պատասխանում է ԱՅՈ, թե ՈՉ, և ապա անցե՛ք բ) մասին և այդպես շարունակ: [Մաս հ)-ում հարցի ձևակերպման մեջ կարող է լինել՝ «կանանց կազմակերպություն», կամ կարող է նշվել կոնկրետ կազմակերպության անուն: Այս հարցի մեջ կարող են ավելացվել նաև տեղին բնորոշ տարբերակներ:] Տրված ցանկը լրացնելուց հետո կարդացե՛ք x) մասը՝ «որևէ այլ տե՞ղ»: Եթե նա պատասխանում է՝ ԱՅՈ, ապա հարցրե՛ք՝ որտեղ: Նրա պատասխանը գրանցե՛ք հատկացված տարածքում: Հարցի ավարտին պատասխանների աղյուսակի յուրաքանչյուր տող պետք է ունենա շրջանակի մեջ վերցված ԱՅՈ կամ ՈՉ: Նկատի ունեցե՛ք, որ եթե ռեսպոնդենտը չի գնացել որևէ կազմակերպություն այն պատճառով, որ նման ծառայություն գոյություն չունի, Դուք միևնույն է պետք է արձանագրեք ՈՉ պատասխան, այլ ոչ թե հարցի այդ մասի պատասխանը թողնեք դատարկ:
Հարց 910b-ն կվերաբերի միայն այն կազմակերպություններին, որոնց դիմաց հարց 910a-ում նշված է՝ ԱՅՈ: Նշված կազմակերպություններից յուրաքանչյուրի համար հարցրե՛ք՝ արդյոք ռեսպոնդենտը գոհ է մնացել տրամադրված օգնությունից, թե ոչ: Արձանագրե՛ք՝ նա պատասխանում է ԱՅՈ, թե ՈՉ:
Հարց 911. ՕԳՆՈՒԹՅԱՆ ԴԻՄԵԼՈՒ ՊԱՏՃԱՌՆԵՐԸ
Այս հարցը տրվում է միայն այն կանանց, ովքեր հայտնել են, որ օգնության համար դիմել են ինչ-որ կազմակերպության: Մի՛ ընթերցեք հնարավոր պատասխանները, այլ փորձե՛ք ստուգել՝ արդյոք ռեսպոնդենտի նշած պատճառները համընկնում են թվարկված տարբերակներից որևէ մեկի հետ: Եթե նա որևէ այլ պատճառ է նշում, կամ եթե Դուք համոզված չեք, ապա շրջանակի մեջ վերցրե՛ք X-ը «այլի» համար և գրի՛ առեք այն պատճառը, որը նա նշում է: Այբբենական ծածկագրերն օգտագործվում են, որպեսզի հիշեցնեն, որ կարող եք գրանցել բազմակի պատասխաններ:
A. ԸՆԿԵՐՆԵՐԸ/ԸՆՏԱՆԻՔԸ ԽՐԱԽՈՒՍԵՑԻՆ՝ նրան խրախուսել են իր ընկերները կամ ընտանիքը, որպեսզի դիմի:
B. ԱՅԼԵՎՍ ՉԷՐ ԿԱՐՈՂԱՆՈՒՄ ՀԱՆԴՈՒՐԺԵԼ՝ նա զգաց, որ բավական է, ինքն այլևս չի կարող դիմանալ և որոշեց դիմել օգնության:
C. ԾԱՆՐ ՎՆԱՍՎԱԾՔ ԷՐ ՍՏԱՑԵԼ՝ զուգընկերը ծանր վնասվածք էր հասցրել նրան: 
D. ՆԱ ՍՊԱՌՆԱՑԵԼ ԷՐ ԿԱՄ ՓՈՐՁԵԼ ԷՐ ՍՊԱՆԵԼ ԻՐԵՆ՝ զուգընկերը սպառնացել էր կամ փորձել էր սպանել նրան:
E. ՆԱ ՍՊԱՌՆԱՑԵԼ ԷՐ ԿԱՄ ՀԱՐՎԱԾԵԼ ԷՐ ԵՐԵԽԱՆԵՐԻՆ՝ զուգընկերն ինչ-որ այլ կերպ էր սպառնացել, հարվածել կամ վիրավորել երեխաներին:
F. ՏԵՍԵԼ ԷՐ, ՈՐ ԵՐԵԽԱՆԵՐԸ ՏԱՌԱՊՈՒՄ ԵՆ՝ կինը տեսել է, որ իր երեխաները շատ դժբախտ են, կամ որ բռնությունը վատ ազդեցություն է ունենում իր երեխաների վրա:
G. ԴՈՒՐՍ ԷԻՆ ՀԱՆԵԼ ՏՆԻՑ՝ զուգընկերը նրան դուրս էր հանել տնից:
H. ՎԱԽԵՆՈՒՄ ԷՐ, ՈՐ ԻՆՔԸ ԿՍՊԱՆԻ ՆՐԱՆ՝ կինը վախենում էր, որ ինքը կարող է վրեժխնդիր լինել և ի վերջո սպանել զուգընկերոջը:
I. ՎԱԽԵՆՈՒՄ ԷՐ, ՈՐ ՆԱ ԿՍՊԱՆԻ ԻՐԵՆ՝ կինը վախենում էր, որ զուգընկերը կսպանի իրեն:
J. ՎԱԽԵՆՈՒՄ ԷՐ, ՈՐ ՆԱ ԿՀԱՐՎԱԾԻ ԻՐԵՆ/ԱՎԵԼԻ ՇԱՏ ԲՌՆՈՒԹՅՈՒՆ
X. ԱՅԼ՝ որևէ այլ պատճառ: Գրի՛ առեք նշված պատճառը:
Այս հարցն ավարտելուց հետո անցե՛ք հարց 913-ին:
Հարց 912. ԻՆՉՈՒ ՆԱ ՉԻ ԴԻՄԵԼ ՕԳՆՈՒԹՅԱՆ
Այս հարցը տրվում է միայն այն կանանց, ովքեր հայտնել են, որ իրենք օգնության համար չեն դիմել որևէ կազմակերպության: Մի՛ ընթերցեք հնարավոր պատասխանները, այլ փորձե՛ք ստուգել՝ արդյոք ռեսպոնդենտի նշած պատճառները համընկնում են թվարկված տարբերակներից որևէ մեկի հետ: Եթե նա որևէ այլ պատճառ է նշում, կամ եթե Դուք համոզված չեք, ապա շրջանակի մեջ վերցրե՛ք X-ը «այլի» համար և գրի՛ առեք այն պատճառը, որը նա նշում է: Այբբենական ծածկագրերն օգտագործվում են, որպեսզի հիշեցնեն, որ կարող եք գրանցել բազմակի պատասխաններ:
A. ՉԳԻՏԻ՝ այս պատասխանը գրանցե՛ք միայն այն դեպքում, երբ կինը չի կարողանում բացատրել, թե ինքն ինչու չի դիմել այս կազմակերպություններից որևէ մեկին:
B. ՎԱԽ ՍՊԱՌՆԱԼԻՔՆԵՐԻՑ/ՀԵՏԵՎԱՆՔՆԵՐԻՑ/ԱՎԵԼԻ ՇԱՏ ԲՌՆՈՒԹՅՈՒՆԻՑ՝ նա վախեցել է, որ եթե ինքն օգնության դիմի, դա ավելի կբարդացնի իր խնդիրները, կունենա վատ հետևանքներ կամ էլ՝ դրա պատճառով իր զուգընկերն ավելի շատ բռնություն կկիրառի իր նկատմամբ:
C. ԲՌՆՈՒԹՅՈՒՆԸ ՍՈՎՈՐԱԿԱՆ ԷՐ /ԼՈՒՐՋ ՉԷՐ՝ նա զգում է կամ զգում էր, որ բռնությունը, որին ինքն ենթարկվում էր, նորմալ էր և/կամ լուրջ չէր:
D. ՇՓՈԹՎԱԾ ԷՐ/ԱՄԱՉՈՒՄ ԷՐ/ՎԱԽԵՆՈՒՄ ԷՐ, ՈՐ ԻՐԵՆ ՉԷԻՆ ՀԱՎԱՏԱ ԿԱՄ ԿՄԵՂԱԴՐԵԻՆ՝ նա դժվարանում էր ուրիշներին պատմել իր խնդիրների կամ անձնական կյանքի մասին: Նա ամաչում էր ուրիշներին պատմել, նա կարծում էր, որ մարդիկ չեն հավատա իր պատմությանը, կամ մտածում էր, որ իրեն կմեղադրեն այն բռնության համար, որին ինքը ենթարկվում էր:
E. ՀԱՎԱՏՈՒՄ ԷՐ, ՈՐ ԻՐԵՆ ՉԷԻՆ ՕԳՆԻ/ԳԻՏԵՐ ԱՅԼ ԿԱՆԱՆՑ, ՈՐՈՆՑ ՉԷԻՆ ՕԳՆԵԼ՝ նա չէր հավատում, որ դա ինչ-որ օգուտ կտա, և/կամ նա գիտի այլ կանանց, որոնց չեն օգնել, երբ նրանք օգնության են դիմել:
F. ՎԱԽԵՆՈՒՄ ԷՐ, ՈՐ ՀԱՐԱԲԵՐՈՒԹՅԱՆԸ ՎԵՐՋ ԿԴՆԵՐ՝ նա վախենում էր, որ դա վերջ կդնի հարաբերություններին, օրինակ՝ իր զուգընկերը կհեռանա իրենից կամ դուրս կհանի իրեն:
G. ՎԱԽԵՆՈՒՄ ԷՐ, ՈՐ ԿԿՈՐՑՆԵՐ ԵՐԵԽԱՆԵՐԻՆ՝ նա վախենում էր, որ իր երեխաներին կխլեն իրենից (կազմակերպությունը, իր զուգընկերը կամ նրա ընտանիքը):
H. ՎԱՏ ՀԱՄԲԱՎ ԿԲԵՐԵՐ ԸՆՏԱՆԻՔԻՆ՝ նա կարծում էր, որ դա վատ համբավ կբերի իրեն, իր ընտանիքին, իր զուգընկերոջ ընտանիքին և/կամ իր երեխաներին:
I. ՉԳԻՏԵՐ, ԹԵ ԻՆՉ ՏԱՐԲԵՐԱԿՆԵՐ ՈՒՆԵՐ՝ նա տեղյակ չէր, թե որտեղից կարող է օգնություն խնդրել, կամ որ կան նման ծառայություններ իր իրավիճակում գտնվող կանանց համար:
X.
ԱՅԼ՝ գրի՛ առեք նշված այլ պատճառները (նշե՛ք հատկացված տողի վրա):
Հարց 913. ՈՒՄԻ՞Ց Է ՆԱ ՕԳՆՈՒԹՅՈՒՆ ՓՆՏՐՈՒՄ
Այս հարցը տրվում է բոլոր այն կանանց, ովքեր բռնության են ենթարկվել իրենց զուգընկերոջ կողմից՝ անկախ նրանից՝ նրանք դիմել են որևէ կազմակերպության օգնության համար, թե ոչ: Նշե՛ք տրված բոլոր պատասխանները:
A. ՆՇՎԱԾՆԵՐԻՑ ՈՉ ՄԵԿԻՑ
B. ՏՂԱՄԱՐԴՈՒ ԲԱՐԵԿԱՄՆԵՐԻՑ
C. ԻՐ ԲԱՐԵԿԱՄՆԵՐԻՑ
D. ԸՆԿԵՐՆԵՐԻՑ/ ՀԱՐԵՎԱՆՆԵՐԻՑ
E. ԲԺՇԿԱԿԱՆ ԿԵՆՏՐՈՆԻՑ՝ տեղի բժշկական կենտրոնի բուժաշխատողից
F. ՈՍՏԻԿԱՆՈՒԹՅՈՒՆԻՑ՝ ոստիկանությունից
G. ՔԱՀԱՆԱՅԻՑ/ԿՐՈՆԱԿԱՆ ԱՌԱՋՆՈՐԴԻՑ
I. ՍՈՑԻԱԼԱԿԱՆ ԱՇԽԱՏՈՂԻՑ
X. 
ԱՅԼ՝ գրի՛ առեք նշված ցանկացած այլ պատճառ:
Հարցեր 914-919. ՀԵՌԱՆԱԼ
Այս բաժնի հարցերի վերջնական խումբը պարզում է՝ արդյոք ռեսպոնդենտն երբևէ հեռացել է բռնություն կիրառող զուգընկերոջից և դրա պատճառները:
Հարց 914-ը պարզում է՝ արդյոք կինը հեռացել է (ներառյալ, եթե նրան դուրս են հանել) բռնության պատճառով՝ թեկուզ միայն մեկ գիշերով: Հարցը բաղկացած է երկու մասից: Եթե նա պատասխանում է՝ ԱՅՈ, ապա հարցրե՛ք՝ «քանի՞ անգամ»: Գրանցե՛ք նշված թիվը: Ուշադրություն դարձրե՛ք, որ մենք ցանկանում ենք պարզել, թե քանի անգամ է ռեսպոնդենտը լքել իր զուգընկերոջը, այլ ոչ թե նրա անցկացրած գիշերների քանակը, երբ նա հեռացել է ու տանը չի գիշերել: Եթե նա երբեք չի հեռացել, ապա շրջանակի մեջ վերցրե՛ք 00-ն և անցե՛ք հարց 919-ին: Եթե նա չի բնակվել բռնություն կիրառող զուգընկերոջ հետ կամ բռնության պահին չի նրա հետ բնակվելիս չի եղել, ապա շրջանակի մեջ վերցրե՛ք «97»-ը (ԿԻՐԱՌԵԼԻ ՉԷ): Միայն այս դեպքում հետևյալ հարցերը չեն կիրառվում, և Դուք պետք է բաց թողնեք այս բաժնի մնացած մասն ու անցնեք բաժին 10-ին:
Հարց 915 արձանագրում է այն պատճառները, որոնց հիման վրա կինն որոշել է հեռանալ: Եթե նա հեռացել է ավելի քան մեկ անգամ, ապա ծածկագրերը վերաբերում են վերջին անգամին:
A. ՈՉ ՄԻ ԿՈՆԿՐԵՏ ԴԵՊՔ՝ որևէ մեկ հատուկ դեպք չի պատահել, որը ստիպել է նրան հեռանալու որոշում կայացնել:
B. ԸՆԿԵՐՆԵՐԸ/ԸՆՏԱՆԻՔԸ ԽՐԱԽՈՒՍԵՑԻՆ՝ նրան խրախուսեցին իր ընկերները կամ ընտանիքը, որպեսզի հեռանա:
C. ԱՅԼԵՎՍ ՉԷՐ ԿԱՐՈՂԱՆՈՒՄ ՀԱՆԴՈՒՐԺԵԼ՝ նա զգաց, որ բավական է, ինքն այլևս չի կարող դիմանալ և որոշեց դիմել օգնության:
D. ԾԱՆՐ ՎՆԱՍՎԱԾՔ ԷՐ ՍՏԱՑԵԼ՝ զուգընկերը ծանր վնասվածք էր հասցրել նրան:
E. ՆԱ ՍՊԱՌՆԱՑԵԼ ԷՐ ԿԱՄ ՓՈՐՁԵԼ ԷՐ ՍՊԱՆԵԼ ԻՐԵՆ՝ զուգընկերը սպառնացել էր կամ փորձել էր սպանել նրան:
F. ՆԱ ՍՊԱՌՆԱՑԵԼ ԷՐ ԿԱՄ ՀԱՐՎԱԾԵԼ ԷՐ ԵՐԵԽԱՆԵՐԻՆ՝ զուգընկերն ինչ-որ այլ կերպ էր սպառնացել, հարվածել կամ վիրավորել երեխաներին:
G. ՏԵՍԵԼ ԷՐ, ՈՐ ԵՐԵԽԱՆԵՐԸ ՏԱՌԱՊՈՒՄ ԵՆ՝ կինը տեսել է, որ իր երեխաները շատ դժբախտ են, կամ որ բռնությունը վատ ազդեցություն է ունենում իր երեխաների վրա:
H. ԴՈՒՐՍ ԷԻՆ ՀԱՆԵԼ ՏՆԻՑ՝ զուգընկերը նրան դուրս էր հանել տնից:
I. ՎԱԽԵՆՈՒՄ ԷՐ, ՈՐ ԻՆՔԸ ԿՍՊԱՆԻ ՆՐԱՆ՝ կինը վախենում էր, որ ինքը կարող է վրեժխնդիր լինել և ի վերջո սպանել զուգընկերոջը:
J. ԿԱԶՄԱԿԵՐՊՈՒԹՅՈՒՆԸ ԽՐԱԽՈՒՍԵՑ՝ այն կազմակերպության անդամները, որին ինքը դիմել էր (օրինակ՝ կանանց կազմակերպություն, խորհրդատվական մարմին կամ ոստիկանություն), խրախուսեցին իրեն՝ լքել իր զուգընկերոջը:
K. ՎԱԽԵՆՈՒՄ ԷՐ, ՈՐ ՆԱ ԿՍՊԱՆԻ ԻՐԵՆ՝ կինը վախենում էր, որ զուգընկերը կսպանի իրեն:
X. ԱՅԼ՝ գրի՛ առեք նշված ցանկացած այլ պատճառ:
Հարց 916-ը փորձում է պարզել, թե որտեղ է մնացել ռեսպոնդենտը, երբ վերջին անգամ հեռացել է իր զուգընկերոջից: Պատասխանները համեմատաբար ինքնաբացատրելի են, բայց բացատրված են ստորև: Նշե՛ք միայն մեկ պատասխան՝ մատնանշելով այն հիմնական տեղը, որտեղ նա գնացել է վերջին անգամ:
1. ԻՐ ԲԱՐԵԿԱՄՆԵՐԻ ՄՈՏ՝ իր ընտանիքի անդամների մոտ:
2. ՆՐԱ ԲԱՐԵԿԱՄՆԵՐԻ ՄՈՏ՝ իր զուգընկերոջ բարեկամների մոտ:
3. ԻՐ ԸՆԿԵՐՆԵՐԻ/ՀԱՐԵՎԱՆՆԵՐԻ ՄՈՏ՝ ընկերոջ տուն կամ հարևանի տուն:
4. ՀՅՈՒՐԱՆՈՑ/ՎԱՐՁՈՎ ՏՈՒՆ՝ հյուրանոց, հյուրատուն կամ բնակվելու որևէ այլ տեղ, որի համար նա պետք է վճարեր:
5. ՓՈՂՈՑ՝ նա գնալու տեղ չուներ, նա անօթևան էր, նա քնում էր դրսում, կամ նա քնում էր փողոցում:
6. ԵԿԵՂԵՑԻ/ՏԱՃԱՐ՝ նրան տանիք են տվել տաճարում/եկեղեցում/կամ որևէ այլ կրոնական կազմակերպությունում:
7. ԱՊԱՍՏԱՐԱՆ՝ նա մնացել է ապաստարանում՝ նախատեսված բռնության ենթարկված կանանց, անօթևան մարդկանց կամ խնդիրներ ունեցող մարդկանց համար:
8. ԱՅԼ՝ գրի՛ առեք նշված ցանկացած այլ վայր:
Հարց 917-ը փորձում է պարզել, թե որքան ժամանակ է նա այլ վայրում մնացել, երբ վերջին անգամ հեռացել է: Պատասխանի տարբերակները հետևյալն են՝
[ ][ ] օրերի քանակը (եթե մեկ ամսից պակաս է)............................................................................1

[ ][ ] ամիսների քանակը (եթե մեկ ամիս և ավելի է)......................................................................2

Այլ վայրում անցկացրած ժամանակի տևողությունը գրանցե՛ք հատկացված տարածքում: Եթե այդ ժամանակը մեկ ամսից պակաս էր, ապա գրանցե՛ք օրերի քանակը (1-ին տողում): Եթե նա մեկ օրից պակաս ժամանակով է հեռացել, նույն տողում գրանցե՛ք 00: Եթե նա հեռացել է 1 ամսով կամ ավելի երկար ժամանակով, ապա գրանցե՛ք ամիսների քանակը (2-րդ տողում): Նշե՛ք 3-րդ տարբերակը, եթե նա լքել է այդ զուգընկերոջը կամ այլևս չի բնակվում այդ զուգընկերոջ հետ, և անցե՛ք բաժին 10-ին:
Հարց 917a-ն պարզում է, թե որքան գումար է ծախսվել գիշերակացի և սննդի վրա, երբ նա հեռացել էր տնից: Ռեսպոնդենտին օգնեք, որ հիշի հայտնի կամ մոտավոր գումարը՝ հարցնելով, թե արդյոք նա գումար է ծախսել ընտանիքի/ընկերների հետ մնալու համար: Հատկացված դաշտում նշե՛ք հստակ կամ մոտավոր գումարը՝ տեղական արժույթով: Եթե նա գումար չի ծախսել, ապա շրջանակի մեջ վերցրե՛ք 000-ն:
Հարց 918-ը պարզում է, թե ինչու է ռեսպոնդենտը վերադարձել: Մի՛ ընթերցեք հնարավոր պատասխանները, այլ փորձե՛ք տեսնել՝ արդյոք նրա բերած պատճառները համապատասխանում են թվարկված պատասխաններից որևէ մեկին: Եթե նա որևէ այլ պատճառ է ներկայացնում, կամ եթե Դուք վստահ չեք, թե որ ծածկագիրն է պետք նշել, ապա շրջանակի մեջ վերցրե՛ք X-ը «այլի» համար և գրի առե՛ք նրա ներկայացրած պատճառը: Այբբենական ծածկագրերն օգտագործվում են, որպեսզի հիշեցնեն, որ կարող եք գրանցել բազմակի պատասխաններ:
A. ՉԷՐ ՑԱՆԿԱՆՈՒՄ ԼՔԵԼ ԵՐԵԽԱՆԵՐԻՆ՝ նա չէր ցանկանում թողնել երեխաներին զուգընկերոջ կամ նրա ընտանիքի հետ:
B. ԱՄՈՒՍՆՈՒԹՅԱՆ ՍՐԲՈՒԹՅՈՒՆԸ՝ նա հավատում էր հարաբերությունների պահպանման և ամուսնու ու կնոջ հարաբերությունների կարևորությանը:
C. ՀԱՆՈՒՆ ԸՆՏԱՆԻՔԻ/ԵՐԵԽԱՆԵՐԻ՝ ընտանիքի և/կամ երեխաների պատճառով:
D. ՉԷՐ ԿԱՐՈՂ ՊԱՀԵԼ ԵՐԵԽԱՆԵՐԻՆ՝ նա չէր կարողանա պահել իր երեխաներին, եթե հեռանար:
E. ՍԻՐՈՒՄ ԷՐ ՆՐԱՆ՝ նա դեռ սիրում էր զուգընկերոջը:
F. ՆԱ ԽՆԴՐԵՑ ԻՐԵՆ ՎԵՐԱԴԱՌՆԱԼ՝ նրա զուգընկերը խնդրեց նրան վերադառնալ:
G. ԸՆՏԱՆԻՔՆ ԱՍԱՑ, ՈՐ ՎԵՐԱԴԱՌՆԱ՝ զուգընկերոջ կամ իր ընտանիքը խնդրեց, որ վերադառնա:
H. ՆԵՐԵՑ ՆՐԱՆ՝ նա ներեց զուգընկերոջն իր նկատմամբ բռնություն կիրառելու համար:
I. ՄՏԱՑԵԾ, ՈՐ ՆԱ ԿՓՈԽՎԻ՝ նա մտածեց, որ իր զուգընկերը կփոխվի և կդադարի իր նկատմամբ բռնություն կիրառելը:
J. ՍՊԱՌՆԱՑ ԻՐԵՆ/ԵՐԵԽԱՆԵՐԻՆ՝ զուգընկերը սպառնացել էր, որ կվնասի նրան կամ նրա երեխաներին: 
K. ՉԷՐ ԿԱՐՈՂ ՄՆԱԼ ԱՅՆՏԵՂ՝ նրան ասել էին, որ նա այլևս չի կարող մնա այն վայրում, որտեղ մնում էր (օր.՝ ապաստարանում, իր ընտանիքի հետ, իր ընկերների հետ:
L. ԲՌՆՈՒԹՅՈՒՆԸ ՍՈՎՈՐԱԿԱՆ ԷՐ /ԼՈՒՐՋ ՉԷՐ՝ նա բռնությունը չէր համարել այնքան լուրջ, որ ինքը պետք է հեռու մնա:
M. ԵՐԵԽԱՆԵՐԸ ՀՈՐ/ԵՐԿՈՒ ԾՆՈՂՆԵՐԻ ԿԱՐԻՔՆ ՈՒՆԵՆ
X. ԱՅԼ
Այս հարցն ավարտելուց հետո անցե՛ք բաժին 10-ին:
Հարց 919-ը պետք է տրվի միայն այն կանանց, ովքեր չեն փորձել հեռանալ: Ընթերցե՛ք հարցը և նշե՛ք ներկայացված բոլոր պատճառները: Կարդացեք հարցը և նշեք բերված բոլոր պատճառները:Մի՛ ընթերցեք հնարավոր պատասխանները, այլ փորձե՛ք տեսնել՝ արդյոք նրա բերած պատճառները համապատասխանում են թվարկված պատասխաններից որևէ մեկին: Եթե նա որևէ այլ պատճառ է ներկայացնում, կամ եթե Դուք վստահ չեք, ապա շրջանակի մեջ վերցրե՛ք X-ը «ԱՅԼԻ» համար և գրի առե՛ք նրա ներկայացրած պատճառը: Այբբենական ծածկագրերն օգտագործվում են, որպեսզի հիշեցնեն, որ կարող եք գրանցել բազմակի պատասխաններ:
A. ՉԷՐ ՑԱՆԿԱՆՈՒՄ ԼՔԵԼ ԵՐԵԽԱՆԵՐԻՆ՝ նա չէր ցանկանում թողնել երեխաներին զուգընկերոջ կամ նրա ընտանիքի հետ:
N. ԱՄՈՒՍՆՈՒԹՅԱՆ ՍՐԲՈՒԹՅՈՒՆԸ՝ նա հավատում էր հարաբերությունների պահպանման և ամուսնու ու կնոջ հարաբերությունների կարևորությանը:
B. ՉԷՐ ՑԱՆԿԱՆՈՒՄ ԽԱՅՏԱՌԱԿԵԼ ԸՆՏԱՆԻՔԸ՝ նա չէր ցանկանում խայտառակել ընտանիքը՝ հեռանալով իր զուգընկերոջից/ ամուսնուց:
C. ՉԷՐ ԿԱՐՈՂ ՊԱՀԵԼ ԵՐԵԽԱՆԵՐԻՆ՝ նա չէր կարողանա պահել իր երեխաներին, եթե հեռանար:
D. ՍԻՐՈՒՄ ԷՐ ՆՐԱՆ՝ նա դեռ սիրում էր զուգընկերոջը:
E. ՉԷՐ ՑԱՆԿԱՆՈՒՄ ՄԻԱՅՆԱԿ ԼԻՆԵԼ՝ նա չեր ցանկանում միայնակ լինել:
F. ԸՆՏԱՆԻՔՆ ԱՍԱՑ, ՈՐ ՄՆԱ՝ զուգընկերոջ կամ իր ընտանիքը խնդրեց իրեն, որ մնա:
G. ՆԵՐԵՑ ՆՐԱՆ՝ նա ներեց զուգընկերոջն իր նկատմամբ բռնություն կիրառելու համար:
H. ՄՏԱՑԵԾ, ՈՐ ՆԱ ԿՓՈԽՎԻ՝ նա մտածեց, որ իր զուգընկերը կփոխվի և կդադարի իր նկատմամբ բռնություն կիրառելը:
I. ՍՊԱՌՆԱՑ ԻՐԵՆ/ԵՐԵԽԱՆԵՐԻՆ՝ զուգընկերը սպառնացել էր, որ կվնասի նրան կամ նրա երեխաներին
J. ԳՆԱԼՈՒ ՏԵՂ ՉՈՒՆԵՐ՝ նա տեղ չուներ գնալու:
K. ԲՌՆՈՒԹՅՈՒՆԸ ՍՈՎՈՐԱԿԱՆ ԷՐ /ԼՈՒՐՋ ՉԷՐ՝ նա բռնությունը չէր համարել այնքան լուրջ, որ ինքը պետք է հեռու մնա:
O. ԵՐԵԽԱՆԵՐԸ ՀՈՐ/ԵՐԿՈՒ ԾՆՈՂՆԵՐԻ ԿԱՐԻՔՆ ՈՒՆԵՆ
X. ԱՅԼ:
ԲԱԺԻՆ 10. ԱՅԼ ՓՈՐՁԱՌՈՒԹՅՈՒՆՆԵՐ
Բաժին 10-ը վերաբերում է այլ մարդկանց կողմից (ոչ զուգընկերոջ) կիրառված բռնության ռեսպոնդենտի փորձառությանը: Այս բաժնի հարցերը տրվում են բոլոր ռեսպոնդենտներին՝ անկախ այն բանից՝ նրանք զուգընկեր ունեցել են, թե ոչ: 
N01. ՀԱՄԱՏԵՔՍՏԻ ՍԱՀՄԱՆՈՒՄԸ
Նախքան հարցերին անցնելն ընթերցե՛ք այս բաժնի սկզբում ներկայացված տեքստը՝ կնոջը տեղեկացնելու համար, որ մենք այլևս չենք խոսում իր զուգընկերոջ(ների) մասին, և որ այժմ մենք կենտրոնանում ենք բոլոր այլ մարդկանց վրա՝ տղամարդ կամ կին, ռեսպոնդենտին ծանոթ կամ անծանոթ մարդկանց վրա: Նախաբանը դարձյալ հաստատում է, որ տեղեկատվությունը գաղտնի է պահվելու: Բացի այդ, ռեսպոնդենտին պետք է նախազգուշացնել, որ հարցերը վերաբերելու են 15 տարեկանից հետո ընկած ժամանակաշրջանի և հարցազրույցից առաջ վերջին 12 ամիսների փորձառություններին: Այն կանանց դեպքում, ովքեր զուգընկեր չեն ունեցել, սրանք բռնության վերաբերյալ միակ հարցերն են, որոնք նրանց տրվելու են: Զուգընկեր ունեցած կանանց դեպքում, ում արդեն հարցեր տվել են, սա կօգնի բացատրել, որ հարցերը վերաբերում են այլ անձանց, այլ ոչ թե իրենց ամուսնուն/զուգընկերոջը(ներին):
Հարցեր N02-N09. ՖԻԶԻԿԱԿԱՆ ԵՎ ՍԵՌԱԿԱՆ ԲՌՆՈՒԹՅՈՒՆ ԱՅԼ ԱՆՁԱՆՑ՝ ՈՉ ԶՈՒԳԸՆԿԵՐՆԵՐԻ ԿՈՂՄԻՑ
Կանայք խոցելի են տարբեր մարդկանց կողմից կիրառվող բռնության տարբեր ձևերի նկատմամբ: N02-N09 հարցերը նպատակ ունեն պարզելու՝ արդյոք ռեսպոնդենտն երբևէ ենթարկվել է ֆիզիկական կամ սեռական բռնության այլ անձի՝ ոչ թե ներկայիս կամ նախկին տղամարդ զուգընկերոջ կողմից: Բացի իր ներկայիս կամ նախկին տղամարդ գործընկերոջից: Սրանք շատ կարևոր հարցեր են, և կարևոր է, որ Դուք ժամանակ տրամադրեք դրանք պատշաճ կերպով ներկայացնելու և պատասխանները գրանցելու համար:

Այս բաժնի հարցերը նախ վերաբերում են ֆիզիկական բռնությանը, ապա բռնաբարությանը, իսկ այնուհետև սեռական բռնության այլ տեսակներին: Այս բաժնի մոտեցումը հիմնականում ուղղված է բռնարարներին: Բռնության տարբեր տեսակների պարագայում, որոնք տեղի են ունեցել 15 տարեկանից սկսած, նշված ցանկացած բռնարարի դեպքում հարցնում ենք բռնարարի սեռը, որին հաջորդում է նման վարքի հաճախականությունը՝ սկսած 15 տարեկանից և վերջին 12 ամիսների ընթացքում: Սա արվում է այն նպատակով, որպեսզի կարողանանք ճիշտ հաշվարկել կանանց դեմ բռնության ցուցանիշները:
N02. ՖԻԶԻԿԱԿԱՆ ԲՌՆՈՒԹՅՈՒՆ՝ ՍԿՍԱԾ 15 ՏԱՐԵԿԱՆԻՑ
N02-ը ծառայում է որպես ֆիզիկական բռնության ակտերի ստուգողական հարց և հարցնում է ռեսպոնդենտին 15 տարեկանից սկսած ժամանակահատվածի վերաբերյալ: Հարցնելով 15 տարեկանից սկսած ֆիզիկական բռնության ակտերի փորձառության մասին, մենք հուսով ենք բացառել մանկական կռիվների և ռեսպոնդենտին՝ որպես երեխա ֆիզիկական պատժի ենթարկելու մասին հաղորդագրությունները: Նախ հարցնում ենք այն մասին, թե արդյոք երբևէ որևէ մեկը (a) ծեծել է, ոտքով է հարվածել կամ որևէ այլ բան է արել նրան ֆիզիկապես վնասելու համար: Եթե ԱՅՈ, ապա հարցրեք՝ «Արդյո՞ք դա տեղի է ունեցել վերջին 12 ամիսների ընթացքում»: Անցե՛ք հաջորդ կետին (b) «Ինչ-որ բան նետե՞լ է Ձեզ վրա: (c) Հրել է Ձեզ կամ քաշե՞լ է Ձեր մազերը» և այլն: Այս գործողությունները նույնն են, ինչ զուգընկերոջ կողմից կիրառված բռնության դեպքում:
ՍՏՈՒԳԵ՛Ք N02 (ՖԻԼՏՐ)
Եթե բռնության առնվազն մեկ դեպք արձանագրվել է, նշե՛ք 2-րդ վանդակը և անցե՛ք N03-ին:
Եթե N02-ում բոլոր պատասխանները ՈՉ են, նշե՛ք 3-րդ վանդակը և անցե՛ք հարց N06-ին:
N03. ՖԻԶԻԿԱԿԱՆ ԲՌՆՈՒԹՅՈՒՆ ԳՈՐԾԱԴՐՈՂՆԵՐԸ
Եթե ռեսպոնդենտը N02-ում նշված գործողություններից որևէ մեկի դեպքում պատասխանել է՝ ԱՅՈ, ապա հարցրե՛ք՝ «Ո՞վ է Ձեզ հետ այդպես վարվել»: Ընթերցե՛ք հուշումները՝ համոզվելու համար, որ ոչ ոք չի մոռացվել: Մի՛ թվարկեք բռնարարներին:
Բռնարարների ծածկագրերը հետևյալն են՝
A. ԾՆՈՂ՝ հարազատ հայրը կամ մայրը կամ խորթ հայրը կամ մայրը:
B. ՍԿԵՍՐԱՅՐ/ՍԿԵՍՈՒՐ
C. ՔՈՒՅՐ/ԵՂԲԱՅՐ
D. ԸՆՏԱՆԻՔԻ ԱՅԼ ԱՆԴԱՄ՝ մորաքույր կամ հորաքույր, հորեղբայր կամ մորեղբայր, զարմիկ, եղբորորդի, զուգընկերոջ տղամարդ հարազատներ:
E. ԻՆՉ-ՈՐ ՄԵԿՆ ԱՇԽՏԱՎԱՅՐԻՑ՝ գործընկեր, ղեկավար և այլն:
F. ԸՆԿԵՐ/ԾԱՆՈԹ՝ ինչ-որ մեկը, որին նա որոշ ժամանակ ճանաչում է, սա ներառում է նաև հարևաններին:
G. ՎԵՐՋԵՐՍ ԾԱՆՈԹԱՑԱԾ ԱՆՁ՝ ինչ-որ մեկը, որին նա պատահաբար և կարճաժամկետ է ծանոթ եղել նախքան բռնության դեպքը, օրինակ՝ մեկը, որին նա հանդիպել էր երեկույթի ժամանակ և որին ծանոթ էր ընդամենը մեկ ժամ:
H. ԼԻՈՎԻՆ ԱՆԾԱՆՈԹ ԱՆՁ՝ անծանոթ մարդ, որին նա չգիտի կամ չի ճանաչում:
I. ՈՒՍՈՒՑԻՉ
J. ԲԺԻՇԿ/ԲՈՒԺԱՇԽԱՏՈՂ՝ բուժաշխատող (ցանկացած մակարդակի), ով առողջապահական կամ հարակից ծառայություններ է մատուցում հիվանդանոցում, տանը, աշխատավայրում կամ այլուր:
K. ԿՐՈՆԱԿԱՆ ԱՌԱՋՆՈՐԴ՝ քահանա կամ այլ կրոնական առաջնորդ:
L. ՈՍՏԻԿԱՆ/ԶԻՆՎՈՐ՝ ոստիկան կամ զինվոր կամ զինված ուժերի այլ անդամ:
W. ԱՅԼ՝ օգտագործե՛ք այս ծածկագիրը՝ որևէ այլ անձի մասին մանրամասներ հաղորդելու համար, կամ երբ արդեն նշված տարբերակի հետ միասին կա նաև երկրորդ բռնարարը (օր.՝ ընտանիքի երկրորդ անդամ), կամ եթե համոզված չեք, թե տվյալ պատասխանի համար որ ծածկագիրն է պետք կիրառել:
Գրանցե՛ք բոլոր նշված անձանց՝ համապատասխան տառերը շրջանակի մեջ վերցնելով, ապա անցե՛ք N03b մասին՝ միայն նշված անձանց համար:
Նախ նշե՛ք նշված անձի սեռը և ապա հարցրե՛ք N03c-ն՝ «Քանի՞ անգամ է դա տեղի ունեցել սկսած 15 տարեկանից՝ մեկ անգամ, մի քանի անգամ, թե շատ»: Գրանցե՛ք տրված պատասխանը համապատասխան տողում: «Մի քանիսի» և «շատի» մեկնաբանությունը պետք է թողնվի ռեսպոնդենտի հայեցողությանը: Այնուամենայնիվ, եթե «մի քանիսը» բացատրելու համար անհրաժեշտ է թվային համարժեք, ապա Դուք կարող եք ասել, որ դա մոտավորապես 2-5 անգամ է:
Անկախ նրա պատասխանից՝ այնուհետև տվե՛ք հարց N03d-ն՝ քանի՞ անգամ է դա տեղի ունեցել անցած 12 ամիսների ընթացքում՝ մեկ անգամ, մի քանի անգամ, թե շատ: Եթե դա տեղի է ունեցել ավելի շուտ քան 12 ամիս առաջ, ապա շրջանակի մեջ վերցրե՛ք «0»-ն, այլ դեպքերում շրջանակի մեջ վերցրե՛ք համապատասխան պատասխանը:

Հատուկ իրավիճակ է ստեղծվում, երբ ռեսպոնդենտը 15 տարեկան է, ուստի վերջին 12 ամիսները մասամբ վերաբերում են այն ժամանակաշրջանին, երբ նա դեռ 15 տարեկան չէր: Այդ պարագայում Դուք պետք է նշեք նույն պատասխանը, ինչ նախորդ սյունակում («սկսած 15 տարեկանից»):
Առաջին բռնարարի վերաբերյալ այս շարքը լրացնելուց հետո անցե՛ք ներկայացված հարցերի հաջորդ խմբին՝ հարցնելով՝ արդյոք ուրիշ մեկը եղել է, և պարզելով՝ արդյոք այդ անձը ազգական է եղել, թե ոչ: Կարևոր է, որ Դուք մի քանի անգամ փորձեք պարզել՝ հարցնելով մարդկանց տարբեր խմբերի մասին, որոնց մասին ռեսպոնդենտը չի նշել (օրինակ՝ ընկերներ կամ հարևաններ, անծանոթներ, որևէ այլ անձ), որպեսզի համոզվեք, որ Դուք ունեք բռնություն գործադրած մարդկանց ամբողջական ցանկը: Նշված յուրաքանչյուր անձի համար Դուք պետք է տաք N03b, c և d հարցերը, որպեսզի գրանցեք սեռը, հաճախականությունը՝ սկսած 15 տարեկանից և անցած 12 ամիսների ընթացքում:
Հարցեր N06-N09. ՍԵՌԱԿԱՆ ԲՌՆՈՒԹՅՈՒՆ՝ ՍԿՍԱԾ 15 ՏԱՐԵԿԱՆԻՑ
15 տարեկանից հետո տեղի ունեցած սեռական բռնության վերաբերյալ կան երկու խմբի հարցեր. մի խումբը վերաբերում է բռնաբարությանը (անցանկալի և բռնի սեռական ակտին), իսկ մյուսը՝ մյուս բոլոր անցանկալի սեռական բնույթի գործողություններին:

ՆՇՈՒՄ. հարցերը նախատեսված չեն մանկության սեռական բռնությունը գնահատելու համար, քանի որ դա ընդգրկված չէ ցուցանիշների մեջ: Եթե երկիրը հատուկ հետաքրքրություն ունի այս թեմայի նկատմամբ, նրանք գուցե ցանկանան հետազոտել՝ կիրառելով ԱՀԿ ուսումնասիրության համար մշակված մեթոդները՝ չափահաս կանանց հետահայաց հարցնելով մանկության փորձառությունների մասին:
N06. ԲՌՆԱԲԱՐՈՒԹՅՈՒՆ՝ ՍԿՍԱԾ 15 ՏԱՐԵԿԱՆԻՑ
Այս հարցը նախատեսված է 15 տարեկանից ի վեր տեղի ունեցած բռնաբարությունը (անցանկալի սեռական հարաբերություն՝ կիրառված ուժի կամ վախի պատճառով) նույնականացնելու համար: Նախնական հարցը բաղկացած է երկու մասից՝ a) և b): Նկատենք, որ «բռնաբարություն» բառը հարցի մեջ ոչ մի տեղ նշված չէ: Դա պայմանավորված է նրանով, որ այն բեռնված տերմին է, և կինը կարող է չնույնականացնել իր հետ պատահածը, երբ այս տերմինն է օգտագործվում:
Հարցն ընթերցելիս, նախ կարդացե՛ք ներածությունը՝ ռեսպոնդենտին հիշեցնելու համար, որ սա վերաբերում է ցանկացած անձի՝ տղամարդ կամ կին (տեղադրելով «բացի Ձեր զուգընկերոջից/ամուսնուց» տեքստը, եթե ռեսպոնդենտն ունի ներկայիս կամ նախկին զուգընկեր), ապա ընթերցե՛ք հարցի մնացած մասը: Հարցի a) մասը սահմանում է, որ խոսքը վերաբերում է այն սեռական ակտերին, երբ նա չի ցանկացել, և նկարագրում է մի քանի իրավիճակ. օրինակ՝ նրան սպառնացել են, նրան պահել են կամ նրան դրել են այնպիսի իրավիճակի մեջ, որ նա չի կարողացել ասել՝ ոչ: Հիշեցրեք նրան, որ այս պահին նա պետք է բացառի իրեն ստիպելու փորձերը (փորձերի հետ կապված այլ հարց կա հետագայում): Անհրաժեշտության դեպքում Դուք կարող եք ավելացնել, որ սեռական ակտը սահմանվում է որպես հեշտոցի, օրալ կամ անալ ներթափանցում: Եթե ԱՅՈ, ապա շրջանակի մեջ վերցրե՛ք 1-ը, եթե ՈՉ, ապա շրջանակի մեջ վերցրե՛ք 2-ը, այնուհետև հարցրե՛ք b) մասը, որը վերաբերում է ստիպողաբար տեղի ունեցած սեռական ակտի այն դեպքերին, երբ չափազանց հարբած է եղել կամ թմրանյութերի ազդեցության տակ է եղել, որպեսզի կարողանա հրաժարվի:
Եթե պատասխաններից մեկն ԱՅՈ է, անցե՛ք N06c-ին:
Եթե երկու պատասխանն էլ ՈՉ են, անցե՛ք N08-ին:
Հարցեր N06c, N06d և N06eն տրվում են այն ռեսպոնդենտներին, ովքեր ԱՅՈ են պատասխանել N06a-ին և/կամ N06b-ին: N06c-ն հարցնում է՝ արդյոք փորձառություններից որևէ մեկը պատահել է անցած 12 ամիսների ընթացքում: N06d-ն հարցնում է՝ քանի տարեկան է եղել ռեսպոնդենտը (մոտավորապես), երբ դա պատահել է առաջին անգամ: Նկատի ունեցե՛ք, որ հարցը վերաբերում է նրա փորձառությանը՝ սկսած 15 տարեկանից, սակայն հարցազրուցավարները պետք է գիտակցեն (և համոզվեն, որ ռեսպոնդենտները հասկանում են դա), որ բազմակի միջադեպերի պարագայում առաջին անգամը կարող է տեղի ունեցած լինել մինչև 15 տարեկանը, և դա հենց առաջին դեպքի տարիքն է, ուստի դա պետք է նշվի այստեղ (նույնիսկ եթե դա 15-ից փոքր տարիք է): Տարիքն արձանագրե՛ք հատկացված դաշտում, ապա անցե՛ք հարց N06e-ին, որը հարցնում է՝ արդյոք ռեսպոնդենտն երբևէ ստիպված է եղել իր կամքին հակառակ սեռական հարաբերություն ունենալ միաժամանակ մեկից ավելի տղամարդու հետ:
N07. ԲՌՆԱԲԱՐՈՒԹՅՈՒՆ ԿԱՏԱՐՈՂԸ
Եթե հարց N06-ի պատասխանն ԱՅՈ է, ընթերցե՛ք N07-ի a)-ն՝ «Ո՞վ է Ձեզ հետ այդպես վարվել»: Գրանցե՛ք անձի անունը, ապա անցե՛ք b) մասին՝ սեռը նշելու համար և c)-ին՝ «Քանի՞ անգամ է դա տեղի ունեցել՝ մեկ անգամ, մի քանի անգամ, թե շատ»: Տրված պատասխանը գրանցե՛ք համապատասխան շարքում: Այնուհետև անցե՛ք d) մասին՝ «Քանի՞ անգամ է դա տեղի ունեցել անցած 12 ամիսների ընթացքում՝ մեկ անգամ, մի քանի անգամ, թե՞ շատ»: Եթե դա տեղի է ունեցել ավելի քան 12 ամիս առաջ, ապա շրջանակի մեջ վերցրե՛ք «0»-ն, այլ դեպքերում՝ շրջանակի մեջ վերցրե՛ք համապատասխան պատասխանը:

Շարքն ավարտելուց հետո հարցրե՛ք՝ արդյոք եղել է որևէ այլ անձ՝ օգտագործելով տրված հարցադրումները (օրինակ՝ «դպրոցում կամ աշխատավայրում եղե՞լ է ինչ-որ մեկը»), որպեսզի համոզվեք, որ ունեք բռնարարների ամբողջական ցանկը:

Բռնարարների ցանկը նույնն է, ինչ N03-ում:
NO7e-o. ՀԱՐԿԱԴՐՎԱԾ ՍԵՌԱԿԱՆ ՀԱՐԱԲԵՐՈՒԹՅՈՒՆ՝ ՎԵՐՋԻՆ ԴԵՊՔԸ
Հարցերի այս խումբը բացահայտում է, թե երբ է տեղի ունեցել վերջին դեպքը, որտեղ է այն տեղի ունեցել, արդյոք հաղորդվել է դրա մասին (ոստիկանական և առողջապահական ոլորտում), ինչ է տեղի ունեցել հետագայում և ինչպիսի արձագանք է ստացվել:
N07f. ՈՐՏԵՂ Է ՏԵՂԻ ՈՒՆԵՑԵԼ ՎԵՐՋԻՆ ԴԵՊՔԸ
Այս հարցը բացահայտում է վերջին միջադեպի դեպքի վայրը: Պատասխանի տարբերակներն ընթերցելու կարիք չկա, պետք է նշվի համապատասխան տարբերակը: Նախապես ծածկագրված պատասխանի տարբերակներն են՝
1. ՁԵՐ ՍԵՓԱԿԱՆ ՏԱՆԸ ԿԱՄ ԲԱԿՈՒՄ
2. ՏՂԱՄԱՐԴՈՒ ԿԱՄ ՄԵԿ ՈՒՐԻՇԻ ՏԱՆԸ ԿԱՄ ԲԱԿՈՒՄ
3. ՓՈՂՈՑՈՒՄ, ՆՐԲԱՆՑՔՈՒՄ, ԿԱՅԱՆԱՏԵՂԻՈՒՄ, ՄԵՔԵՆԱՅՈՒՄ
4. ՀԱՍԱՐԱԿԱԿԱՆ ՏՐԱՆՍՊՈՐՏՈՒՄ
5. ԳՅՈՒՂԱԿԱՆ ՎԱՅՐՈՒՄ, ԱՆՏԱՌՈՒՄ, ԱՅԳՈՒՄ, ՃԱՄԲԱՐՈՒՄ
6. ԴՊՐՈՑՈՒՄ, ՔՈԼԵՋՈՒՄ, ՀԱՄԱԼՍԱՐԱՆԻ ՏԱՐԱԾՔՈՒՄ
7. ԽՆԱՄՔԻ ՀԱՍՏԱՏՈՒԹՅՈՒՆՈՒՄ/ԲԱՆՏՈՒՄ
8. ԲԱՐՈՒՄ, ՊԱՐԱՅԻՆ ԱԿՈՒՄԲՈՒՄ, ԼՈՂԱՎԱԶԱՆԻ ՄՈՏ
9. ԳՐԱՍԵՆՅԱԿԱՅԻՆ ՇԵՆՔՈՒՄ, ԽԱՆՈՒԹՈՒՄ, ՀԱՍԱՐԱԿԱԿԱՆ ՇԵՆՔՈՒՄ
96. ԱՅԼ (ՆՇԵԼ)______________________

98. ՉԳԻՏԻ/ՉԻ ՀԻՇՈՒՄ
99. ՀՐԱԺԱՐՎԵՑ / ՊԱՏԱՍԽԱՆ ՉԿԱ
Նախապես ծածկագրված պատասխանի տարբերակներից պետք է նշվի միայն մեկը: Հաշվի առնելով, որ պատասխանի տարբերակներում նշված վայրերից ցանկացածը կարող է լինել «աշխատավայր», «աշխատավայրը» ներառված չէ ցուցակում որպես «դեպքի վայր»: Եթե ռեսպոնդենտն ասում է՝ «աշխատավայրում», ապա Դուք չպետք է «աշխատավայր» նշեք «այլ»-ում, այլ լրացուցիչ հարցեր տվե՛ք՝ պարզելու համար, թե դա տեղի է ունեցել գրասենյակային շենքում, գյուղական վայրերում, դպրոցում կամ այլուր, և նշե՛ք նախապես ծածկագրված պատասխանի տարբերակներից ամենահարմարը:
N08. ՈՐԵՎԷ ԱՅԼ ՍԵՌԱԿԱՆ ԲՌՆՈՒԹՅՈՒՆ՝ ՍԿՍԱԾ 15 ՏԱՐԵԿԱՆԻՑ
N08-ը վերաբերում է այլ անցանկալի սեռական ակտերին՝ սկսած 15 տարեկանից:  Նկատենք, որ երեք կետերից բաղկացած հարցերը մանրամասնորեն նկարագրում են, թե սեռական բռնության ինչ ձևեր ենք մենք քննարկում այստեղ: b) հարցում նշված է՝ «Ձեր կամքին հակառակ սեռական կերպով շոշափել են », իսկ c) հարցում նշված է՝ «Ձեր կամքին հակառակ ստիպել են ձեռք տալ իրենց մասնավոր հատվածներին»:
N08-Ի ՍՏՈՒԳՈՒՄ (ՖԻԼՏՐ)

Եթե բռնության առնվազն մեկ դեպք նշվել է, նշե՛ք 2-րդ վանդակը և անցե՛ք N08d-ին:
Եթե N08-ում բոլոր պատասխանները ՈՉ են, նշե՛ք 3-րդ վանդակը և անցե՛ք հարց N09i-ին:
Հարց N08d-ն հարցնում է ռեսպոնդենտներին՝ ով է իրականացրել N08-ում նշված սեռական բռնության գործողություններից մեկը կամ մի քանիսը և որ տարիքում է դա իրենց հետ պատահել առաջին անգամ: Նկատի ունեցե՛ք, որ այստեղ խնդրում ենք հիշել իրենց փորձառությունը՝ սկսած 15 տարեկանից, բայց հարցազրուցավարները պետք է գիտակցեն (և համոզվեն, որ ռեսպոնդենտը դա հասկանում է), որ բազմակի դեպքերի պարագայում առաջին միջադեպը կարող է պատահած լինել մինչև 15 տարեկանը, և դա առաջին միջադեպի տարիքն է, որն էլ հենց պետք է նշվի այստեղ (նույնիսկ եթե այն 15-ից ցածր լինի):
N09. ԱՅԼ ԱՆՑԱՆԿԱԼԻ ՍԵՌԱԿԱՆ ԳՈՐԾՈՂՈՒԹՅՈՒՆՆԵՐ ԿԱՏԱՐՈՂԸ
Եթե նա նախորդ հարցին ԱՅՈ է պատասխանել, ապա ընթերցե՛ք N09 a)-ն. «Ո՞վ է Ձեզ հետ այդպես վարվել»: Գրանցե՛ք անձի անունը, b) նշե՛ք սեռը և անցե՛ք c) մասին՝ «Քանի՞ անգամ է դա պատահել սկսած 15 տարեկանից մեկ անգամ, երկու անգամ, մի քանի անգամ, թե՞ բազմիցս»: Նշված պատասխանը գրանցե՛ք համապատասխան շարքում: Շարքն ավարտելուց հետո հարցրե՛ք արդյոք եղել է մեկ ուրիշը՝ օգտագործելով տրված հարցերը (օրինակ՝ «իսկ դպրոցում կամ աշխատավայրում ինչ-որ մեկը եղե՞լ է»), որպեսզի համոզվեք, որ Դուք ունեք բռնարարների ամբողջական ցանկը:

Բռնարարների ցանկը նույնն է, ինչ N03-ում:
N09e.ԲՌՆՈՒԹՅԱՆ ԴԵՊՔԻ ՎԱՅՐԸ
Ռեսպոնդենտին հարցրե՛ք՝ որտեղ է տեղի ունեցել ամենավերջին միջադեպը:
N09i. ԱՅԼ ՍԵՌԱԿԱՆ ԲՌՆՈՒԹՅՈՒՆ՝ ՀԱՏՈՒԿ ՀԱՆԳԱՄԱՆՔՆԵՐ 
N09i հարցը վերաբերում է ժամանակակից լրատվամիջոցների (Ֆեյսբուք, բջջային հեռախոս, էլ. փոստ և այլն) միջոցով իրականացվող սեռական ոտնձգություններին:
Հարցեր 1004 և 1005. ԱՌԱՋԻՆ ՍԵՌԱԿԱՆ ՓՈՐՁԸ
 

1004–1005 հարցերը վերաբերում են ռեսպոնդենտի առաջին սեռական հարաբերությանը։
Հարց 1004-ը փորձում է պարզել, թե նա քանի տարեկան էր, երբ դա պատահեց: Շրջանակի մեջ վերցրե՛ք ծածկագիր 95-ը, եթե նա հայտնում է, որ դեռևս սեռական հարաբերություն չի ունեցել: Այս պարագայում անցե՛ք հարց 1006-ին: Նկատի ունեցե՛ք, որ այս հարցի դեպքում ՉԳԻՏԵՄ պատասխան չկա: Փոխարենը, Դուք պետք է փորձեք պարզել ռեսպոնդենտի մոտավոր տարիքը, երբ նա առաջին անգամ սեռական հարաբերություն է ունեցել: Այս հարցում մենք սեռական հարաբերության որոշակի սահմանում չենք տալիս, քանի որ ցանկանում ենք արձանագրել այն իրադարձությունը, որը ռեսպոնդենտն ընկալում է որպես իր առաջին սեռական փորձ: Այնուամենայնիվ, եթե նա հարցնի, կարող եք ասել, որ դա ընդհանուր առմամբ դա համարվում է սեռական ակտը:
Հարց 1005-ը փորձում է պարզել՝ արդյոք նա ցանկանում էր սեռական հարաբերություն ունենալ, նա չէր ցանկանում սեռական հարաբերություն ունենալ, բայց դա, միևնույն է, տեղի ունեցավ, թե նրան ստիպեցին սեռական հարաբերություն ունենալ: Պարտադրված ասելով՝ մենք ներառում ենք և՛ ֆիզիկական ուժի կիրառումը, և՛ հարկադրանքի այլ հնարավոր միջոցները, ինչպիսիք են բռնության սպառնալիքները: Նկատենք, որ այս հարցում մենք ձգտում ենք արձանագրել կատարվածի վերաբերյալ ռեսպոնդենտի ընկալումը: Նախքան ռեսպոնդենտի պատասխանն արձանագրելը ընթերցե՛ք ամբողջ հարցը:
Հարց 1005c-ն պարզում է՝ արդյոք այդ առաջին փորձը եղել է իր (ներկայիս կամ նախկին) ամուսնու կամ համատեղ բնակվող զուգընկերոջ (տղամարդ զուգընկերոջ հետ, որի հետ նա բնակվել է) կողմից, թե այլ անձի կողմից: Նշե՛ք ամուսինը/զուգընկերը, եթե նա ամուսնացած է եղել այս անձի հետ կամ եթե հետագայում է ամուսնացել կամ համատեղ բնակվել է այդ անձի հետ: Այս հարցերի նպատակը որ թե պարզել՝ արդյոք նա ամուսնացած էր կամ բնակվում էր այդ անձի հետ, երբ դա պատահեց, այլ ճշտել՝ արդյոք դա այն անձն էր, որն այդ ժամանակ կամ հետագայում եղել է նրա կանոնավոր զուգընկերը, թե մեկ այլ անձ, որի հետ նա հարաբերություններ չի ունեցել: Կախված այն հանգամանքից, թե նրա առաջին սեռական փորձն եղել է զուգընկերոջ հետ, թե ոչ, այս տեղեկատվությունը մեզ կօգնի հետագայում հասկանալ առաջին սեռական փորձի և զուգընկերոջ բռնության միջև կապը: Այն կարող է օգտագործվել նաև զուգընկեր չհանդիսացող անձանց կողմից սեռական բռնության վերաբերյալ արդյունքների համախմբման մեջ՝ եզրահանգումները հաստատելու նպատակով: Եթե դա (ապագա) ամուսինը/զուգընկերը չի եղել, ապա պատասխանների այլ տարբերակներից են՝ «Մեկ այլ անձ՝ մոտավորապես ՁԵր տարիքի» և «մեկ այլ անձ, ով ավելի մեծ էր»:
Հարցեր 1005a և 1005b. ՍԵՌԱԿԱՆ ԶՈՒԳԸՆԿԵՐՆԵՐԻ ՔԱՆԱԿԸ
1005a և 1005b հարցերը պարտադիր չեն: Այն երկրները, որոնք ունեն ՄԻԱՎ/ՁԻԱՀ-ի բարձր ռիսկ, կարող են ցանկանալ ներառել այս հարցերը, որոնք ուսումնասիրում են բարձր ռիսկայնություն ունեցող սեռական վարքագիծը՝ հարցնելով կյանքի ընթացքում և վերջին 12 ամիսների ընթացքում ռեսպոնդենտի ունեցած սեռական զուգընկերների քանակի մասին: Եթե նա ճշգրիտ թիվը չի հիշում, ապա հնարավորինս փորձե՛ք ճշտել: Ավելի լավ է մոտավոր թիվ գրանցել, քան նշել՝ «չգիտի»:
Հարցեր 1006-1009. ԲՌՆՈՒԹՅԱՆ ՑԻԿԼԸ
1006–1009 հարցերն օգտագործվում են բռնության շրջանի վերաբերյալ տեսություններն ուսումնասիրելու նպատակով: Այս տեսությունն ենթադրում է, որ բռնություն գործադրող տղամարդիկ, ամենայն հավանականությամբ, մեծացել են այնպիսի ընտանիքներում, որտեղ նրանց հայրը բռնություն է գործադրել նրանց մոր նկատմամբ: Նույն կերպ, տեսությունն ենթադրում է, որ բռնության ենթարկվող կանայք սերում են այնպիսի ընտանիքներից, որտեղ նրանց մայրը բռնության է ենթարկվել զուգընկերոջ կողմից:
Հարց 1006-ը վերաբերում է կնոջ սեփական փորձառություններին՝ որպես երեխա: Այն հարցնում է, թե արդյոք, երբ ռեսպոնդենտն երեխա է եղել, իր մայրը ծեծի է ենթարկվել իր հոր (ամուսնու կամ ընկերոջ) կողմից: Հայրական տունը լքած կանանց դեպքում դա վերաբերում է այն ժամանակաշրջանին, երբ նա դեռ այնտեղ էր ապրում: Այստեղ ավելի շատ կարևորվում է այն փաստը, թե արդյոք ռեսպոնդենտի մայրն ենթարկվել է ֆիզիկական բռնության, քան՝ ռեսպոնդենտի տարիքն այն ժամանակ, երբ դա տեղի է ունեցել:
1007-րդ Հարց 1007-ը հարցնում է այն մասին, թե արդյոք ռեսպոնդենտն ընտանիքի անդամի կողմից ֆիզիկական դաժան վերաբերմունքի է ենթարկվել, նրան ծեծել են կամ էմոցիոնալ բռնության ենթարկել՝ հարցնելով նշված դեպքերի քանակի մասին:
ԲԱԺԻՆ 12. ՀԱՐՑԱԶՐՈՒՅՑԻ ԱՎԱՐՏ
Հարց 1202. ՌԵՍՊՈՆԴԵՆՏԻ ՄԵԿՆԱԲԱՆՈՒԹՅՈՒՆՆԵՐԸ
Ռեսպոնդենտը կարող է ցանկացած մեկնաբանություն տալ հարցազրույցի վերաբերյալ կամ քննարկել այն թեմաները, որոնք, իր կարծիքով, բաց են թողնվել: Դուք պետք է փորձեք հնարավորինս մանրամասն գրի առնել այն, ինչ նա ասում է Ձեզ: Հնարավորության դեպքում փորձե՛ք ճշգրիտ արձանագրել՝ օգտագործելով այն բառերը, որոնք նա է օգտագործում, նշելով այն հիմնական կետերը, որոնք նա ընդգծում է:
Հարց 1202a. Ռեսպոնդենտին հարցնում եք, թե նա ինչ խորհուրդներ կամ առաջարկություններ ունի, որոնք կարող են օգնել կասեցնել կանանց նկատմամբ ընտանեկան բռնությունն այս երկրում: Հնարավորության դեպքում փորձե՛ք ճշգրիտ արձանագրել՝ օգտագործելով այն բառերը, որոնք նա է օգտագործում, նշելով այն հիմնական կետերը, որոնք նա ընդգծում է:
Հարց 1203. ԻՆՉՊԵՍ Է ԿԻՆՆ ԻՐԵՆ ԶԳՈՒՄ ՀԱՐՑԱԶՐՈՒՅՑԻՑ ՀԵՏՈ
Այս հարցը վերաբերում է նրան, թե ինչպես է իրեն զգում ռեսպոնդենտն այս բաների մասին խոսելու հնարավորություն ունենալուց հետո: Եթե նա չի հասկանում հարցը, ապա Դուք կարող եք հուշել՝ ներկայացնելով նախապես ծածկագրված պատասխանները: Օգտագործե՛ք այստեղ հատկացված տարածքը՝ ռեսպոնդենտի կողմից տրված ցանկացած կոնկրետ պատասխան արձանագրելու համար: Եթե բավարար տարածք չկա, կարող եք օգտագործել հարցաշարի վերջում մնացած տարածքը:
ԼԱՎ/ԱՎԵԼԻ ԼԱՎ՝ նա իրեն զգում է լավ կամ ավելի լավ, քան հարցազրույցից առաջ:
ՎԱՏ/ԱՎԵԼԻ ՎԱՏ՝ նա իրեն զգում է վատ կամ ավելի վատ, քան հարցազրույցից առաջ:
ՆՈՒՅՆԸ/ՈՉ ՄԻ ՏԱՐԲԵՐՈՒԹՅՈՒՆ՝ նա իրեն զգում է նույն կերպ, ինչ հարցազրույցից առաջ:
ՀԱՐՑԱԶՐՈՒՅՑԻ ԱՎԱՐՏ
Կարևոր է, որ Դուք պատշաճ կերպով ավարտեք հարցազրույցը: Կարող է պատահել, որ հարցազրույցի ընթացքում ռեսպոնդենտը խոսել է մի շարք բարդ և հուզող հարցերի մասին, ուստի կարևոր է, որ հարցազրույցն ավարտելիս Դուք դա գիտակցեք: Այդ պատճառով, մենք ներկայացրել ենք ավարտի երկու տարբերակ: Ավարտ մեկը նախատեսված է այն ռեսպոնդենտի համար, ով հայտնել է, որ ենթարկվել է բռնության որևէ ձևի: Այս կանանց համար կարևոր է, որ Դուք՝
· Շնորհակալություն հայտնեք նրան իր տրամադրած ժամանակի համար:
· Շեշտեք, որ նրա տրամադրած տեղեկությունը շատ կարևոր է:
· Ցույց տաք, որ հասկանում եք, որ նա շատ դժվարություններ է ունեցել:
· Նշեք, որ ոչ մեկ արժանի չէ նման վերաբերմունքի:
· Ընդգծեք, որ կարծում եք, որ նա ուժեղ է, որ կարողացել է գոյատևել/անցնել այդ դժվարությունների միջով:
· Հարցնեք նրան՝ արդյոք նա կցանկանա այն կազմակերպությունների և ծառայությունների ցանկը, որոնք կարող են օգտակար լինել իր համար:
Ավարտ երկուսն այն ռեսպոնդենտի համար է, որը չի հայտնել բռնության ենթարկվելու մասին: Այս դեպքում կարևոր է, որ Դուք՝
· Շնորհակալություն հայտնեք նրան իր տրամադրած ժամանակի համար:
· Շեշտեք, որ նրա տրամադրած տեղեկությունը շատ կարևոր է:
· Հարցնեք նրան՝ արդյոք նա կցանկանա այն կազմակերպությունների և ծառայությունների ցանկը, որոնք կարող են օգտակար լինել իր, իր ընկերների կամ բարեկամների համար:
Երկու վերջաբանն էլ ի սկզբանե նախատեսված են: Ձեր թրեյնինգի և պրակտիկայի ընթացքում փորձեք սովորել այս վերջաբանները, որպեսզի կարողանաք ասել դրանք՝ առանց Ձեր հարցաշարին անընդհատ նայելու: Դա կօգնի այնպես անել, որ ռեսպոնդենտը զգա, որ Ձեր ասածներն անկեղծ են և բխում են իր իրավիճակից, այլ ոչ թե ստանդարտ տեքստ, որը Դուք կրկնում եք բոլորի համար:
Հարց 1206. ՀԱՐՑԱԶՐՈՒՅՑԻ ՏԵՎՈՂՈՒԹՅԱՆ ՄՈՏԱՎՈՐ ԳՆԱՀԱՏԱԿԱՆԸ
Որպես վերջին հարց՝ ռեսպոնդենտին հարցրե՛ք, թե նրա կարծիքով որքան է տևել ընդհանուր հարցազրույցը: Դա պետք է լինի հարցազրույցի տևողության վերաբերյալ նրա սուբյեկտիվ ընկալումը:
ՀԱՐՑԱԶՐՈՒՑԱՎԱՐԻ ԴԻՏԱՐԿՈՒՄՆԵՐԸ
Հարցազրույցի վայրից հեռանալուց հետո ուշադիր ստուգե՛ք Ձեր հարցաշարը: Համոզվե՛ք, որ ճիշտ եք հետևել անցումներին, և որ Ձեր նշումներն ընթեռնելի են: Անհրաժեշտության դեպքում վերադարձե՛ք այդ տնային տնտեսություն, օր.՝ եթե պարզում եք, որ որևէ բաժին բաց եք թողել, կամ եթե որոշ պատասխաններ հստակ չեն:
Այնուհետև ցանկացած մեկնաբանություն գրանցե՛ք վերջին էջում: Դուք կարող եք մեկնաբանություններ անել Ձեր ռեսպոնդենտ կնոջ վերաբերյալ, հարցաշարի կոնկրետ հարցերի վերաբերյալ կամ հարցազրույցի ցանկացած այլ ասպեկտների վերաբերյալ: Եթե հարցազրույցի հետ կապված ինչ-որ բան արտասովոր էր կամ դա պետք է հասցնել ղեկավարի կամ վերահսկողի ուշադրությանը, ապա այստեղ նշում կատարե՛ք դրա վերաբերյալ: Օրինակ, եթե ռեսպոնդենտը դպրոց է հաճախել այլ երկրում, որտեղ դասարանները տարրականի և միջնակարգի բաժանելու այլ համակարգ է գործում, ապա դրա վերաբերյալ այստեղ նշում կատարե՛ք: Գուցե Դուք ցանկանաք բացատրել, թե ինչու է այլ արդյունքի ծածկագիր (վարչական թերթիկի վրա), ոչ թե՝ «41»: Եթե որևէ հարց պահանջում է լրացուցիչ բացատրություն կամ փոփոխություն, ապա օգտագործե՛ք այս տարածքը: Այս մեկնաբանություններն անչափ օգտակար են ղեկավարի, վերահսկողին և տվյալների մշակման անձնակազմի համար հարցաշարում մուտքագրված տվյալները մեկնաբանելիս:
ԼՐԱՑՐԵ՛Ք ՎԱՐՉԱԿԱՆ ԹԵՐԹԻԿԻ ԲՈԼՈՐ ՄՆԱՑԱԾ ԲԱԺԻՆՆԵՐԸ:
ԿԵՂԾ ՀԱՐՑԵՐ
Կեղծ հարցերի խումբը կարելի է ընդգրկել հարցաշարի հետևի մասում (որպես ազատ հարցերի խումբ): Այս հարցերը կարելի է առանձնացնել հարցաշարից, և դրանք կարող են օգտագործվել, եթե հարցազրույցն ընդհատվում է: Եթե հարցազրույցն ընդհատվում է զգայուն հարցերի քննարկման ժամանակ, հարցազրուցավարը կարող է դադարեցնել հարցազրույցը կամ դիմել այս «կեղծ հարցերին» և շարունակել հարցազրույցը դրանց միջոցով, մինչև այն անձը, ում պատճառով հարցազրույցն ընդհատվել է, կհեռանա:
ՀԱՎԵԼՎԱԾ II. Կանանց դեմ բռնության տարածվածության հետազոտության գլոբալ ցուցանիշներ
1. Կանանց նկատմամբ բռնության վերաբերյալ ՄԱԿ-ի ցուցանիշները և ՄԱԿ-ի ԵՏՀ-ի հետազոտության մոդուլը
Միավորված ազգերի կազմակերպության Գլխավոր քարտուղարը կոչ է արել բոլոր երկրներին հավաքել տվյալներ կանանց նկատմամբ բռնության տարածվածության վերաբերյալ մինչ 2015թ.:
2011թ.-ին ՄԱԿ-ի վիճակագրական հանձնաժողով ներկայացրած կանանց նկատմամբ բռնության վերաբերյալ վիճակագրական ցուցանիշների հիմնական ցանկը հետևյալն է՝
1. Վերջին 12 ամսվա ընթացքում ֆիզիկական բռնության ենթարկված կանանց ընդհանուր և տարիքային ցուցանիշներն՝ ըստ բռնության դաժանության, բռնարարի հետ հարաբերությունների և հաճախականության
2. Կյանքի ընթացքում ֆիզիկական բռնության ենթարկված կանանց ընդհանուր և տարիքային ցուցանիշներն՝ ըստ բռնության դաժանության, բռնարարի հետ հարաբերությունների և հաճախականության
3. Վերջին 12 ամիսների ընթացքում սեռական բռնության ենթարկված կանանց ընդհանուր և տարիքային ցուցանիշներն՝ ըստ բռնության դաժանության, բռնարարի հետ հարաբերությունների և հաճախականության
4. Կյանքի ընթացքում սեռական բռնության ենթարկված կանանց ընդհանուր և տարիքային ցուցանիշներն՝ ըստ բռնության դաժանության, բռնարարի հետ հարաբերությունների և հաճախականության
5. Վերջին 12 ամիսների ընթացքում ներկայիս կամ նախկին զուգընկերոջ կողմից սեռական և/կամ ֆիզիկական բռնության ենթարկված երբևէ զուգընկեր ունեցած կանանց ընդհանուր և տարիքային ցուցանիշներն՝ ըստ հաճախականության
6. Կյանքի ընթացքում ներկայիս կամ նախկին զուգընկերոջ կողմից սեռական և/կամ ֆիզիկական բռնության ենթարկված երբևէ զուգընկեր ունեցած կանանց ընդհանուր և տարիքային ցուցանիշներն՝ ըստ հաճախականության
7. Վերջին 12 ամիսների ընթացքում զուգընկերոջ կողմից հոգեբանական բռնության ենթարկված երբևէ զուգընկեր ունեցած կանանց ընդհանուր և տարիքային ցուցանիշները
8. Վերջին 12 ամիսների ընթացքում զուգընկերոջ կողմից տնտեսական բռնության ենթարկված երբևէ զուգընկեր ունեցած կանանց ընդհանուր և տարիքային ցուցանիշները
9. Սեռական օրգանների խեղման ենթարկված կանանց ընդհանուր և տարիքային ցուցանիշները:
Որ զուգընկերների կողմից կիրառված ֆիզիկական և սեռական բռնություններին անդրադառնալիս՝ այս ցուցանիշները պետք է գնահատվեն 15 տարեկանից հետո տեղի ունեցած իրադարձությունների հիման վրա:

«Կարողությունների ընդլայնում՝ տեղական գիտելիքային համայնքների ցանցի միջոցով կանանց նկատմամբ բռնությունն արմատախիլ անելու նպատակով» ՄԱԿ-ի Զարգացման հաշիվ ծրագրի շրջանակներում ՄԱԿ-ի Եվրոպայի տնտեսական հանձնաժողովին (ՄԱԿ ԵՏՀ) հանձնարարվել է տվյալների հավաքագրման հետազոտական մոդուլ մշակել՝ կանանց նկատմամբ բռնության վերաբերյալ ցուցանիշների միջանկյալ ցանկը գնահատելու համար: ՄԱԿ-ի ԵՏՀ-ի կանանց նկատմամբ բռնության հետազոտության մոդուլը և ուղեկցող ձեռնարկները կարող եք գտնել այստեղ՝
http://www1.unece.org/stat/platform/display/VAW/Survey+module+for+measuring+violence+against+women
2. Կանանց նկատմամբ բռնության վերաբերյալ կայուն զարգացման նպատակի (ԿԶՆ/SDG) ցուցանիշները
Անդամ պետությունների կողմից 2015թ.-ի սեպտեմբերին ընդունված նոր Կայուն զարգացման 2030թ. օրակարգը սահմանում է 17 նպատակներ և դրանց հետ կապված 169 թիրախներ, որոնք պետք է իրականացվեն մինչև 2030թ.: Անդամ պետություններն ընդունել են համապարփակ շրջանակ, որը ներառում է Նպատակը 5-ը՝ «Հասնել գենդերային հավասարության և ընդլայնել բոլոր կանանց ու աղջիկների իրավունքները», ինչպես նաև կենտրոնացնել գենդերային խնդիրները այլ Նպատակների և Թիրախների ներքո: Թիրախ 5.2.՝ «Պետական և մասնավոր ոլորտներում կանանց և աղջիկների նկատմամբ բռնության բոլոր ձևերի վերացում՝ ներառյալ թրաֆիքինգը և սեռական ու այլ տիպի շահագործումները», ներառում է կանանց նկատմամբ բռնության գնահատման հատուկ ցուցանիշներ:
2016 թ.-ին Կայուն զարգացման նպատակների ներքո՝ Նպատակ 5-ի Թիրախ 5.2.-ի համատեքստում՝ «Պետական և մասնավոր ոլորտներում կանանց և աղջիկների նկատմամբ բռնության բոլոր ձևերի վերացում՝ ներառյալ թրաֆիքինգը և սեռական ու այլ տիպի շահագործումները», ձևակերպվել են հետևյալ երկու հատուկ ցուցանիշները՝ մինչև 2030թ.-ը կանանց նկատմամբ բռնության տարածվածությունը մշտադիտարկելու նպատակով.
· 5.2.1. Վերջին 12 ամիսների ընթացքում ներկայիս կամ նախկին զուգընկերոջ կողմից ֆիզիկական, սեռական կամ հոգեբանական բռնության ենթարկված 15 և ավելի բարձր տարիքի երբևէ զուգընկեր ունեցած կանանց ու աղջիկների համամասնությունն՝ ըստ բռնության ձևի և տարիքի:
· 5.2.2. Վերջին 12 ամիսների ընթացքում ոչ զուգընկերոջ կողմից սեռական բռնության ենթարկված 15 և ավելի բարձր տարիքի կանանց ու աղջիկների համամասնությունն՝ ըստ տարիքի և դեպքի վայրի:
Բացի այդ, ԿԶՆ Թիրախ 11.7-ը (անվտանգ հասարակական տարածքներ ապահովելու վերաբերյալ) և Թիրախ 16.1-ը (բռնության բոլոր ձևերը և դրանցով պայմանավորված մահերը նվազեցնելու վերաբերյալ) ներառում են հատուկ ցուցանիշներ, որոնք նույնպես կարող են կիրառվել կանանց և աղջիկների նկատմամբ բռնության տարածվածությունը գնահատելու և մշտադիտարկելու նպատակով:
Թեև ԿԶՆ ցուցանիշները չափազանց կարևոր են 2030թ.-ի Օրակարգի նպատակների և թիրախների առաջընթացի գնահատման համար, դրանք միայն սահմանափակ հնարավորություններ ունեն՝ մշտադիտարկման ենթարկելու համար բռնության չափը, տեսակները և օրինաչափությունները, որոնց ենթարկվում են կանայք իրենց կյանքի ընթացքում: ՄԱԿ-ի ցուցանիշների ավելի մեծ ցանկը, ինչպես նաև ռիսկի գործոնների, դրանց հիմքում ընկած պատճառների ու հետևանքների հետագա գնահատումը շարունակում են մնալ չափազանց կարևոր հիմք՝ տեղեկացված և արդյունավետ քաղաքականության և ծրագրերի համար:
ՀԱՎԵԼՎԱԾ III. Որո՞նք են հարցաշարի տարբերակ 10-ից հետո կատարված փոփոխությունները:
Փոփոխություններ՝ հարցաշարի տարբերակ 11-ում
Կատարված փոփոխությունները հետևյալն են՝
· Համապատասխանող կանանց տարիքային խումբը 15-49 տարեկանից դարձել է 15-64 տարեկան (կարող է լինել ավելի բարձր տարիքային շեմ)
· Մի շարք հարցեր տեղափոխվել են հարցաշարի՝ տրամաբանորեն ավելի համապատասխանող հատված. 1004 և 1005, 1005a և 1005b հարցերը տեղափոխվել են բաժին 3, 905-ը տեղափոխվել է բաժին 7
· Մի շարք հարցեր հանվել են՝ 602, 604, 606, 713, 716 («ազդեցության աղյուսակ»), 905, 1007, 1009, 1105

· Մի շարք հարցեր փոքր-ինչ փոփոխվել են՝
· 116՝ պարզեցվել է, խմբերի բոլոր անունները հանվել են,
· 119՝ տղամարդ զուգընկերոջից կողքից հանվել է «սեռական» բառը, ավելացվել են՝ ամուսնացած է, միասին չեն բնակվում (2) և կին զուգընկեր (6) տարբերակները
· 311 և 315՝ ավելացվել է ՝ «կիրառելի չէ»
· 420՝ հանվել է պատասխանի տարբերակ b-ն
· 706՝ (սեռական բռնության վերաբերյալ հարցերի ձևակերպումն ավելի հստակեցվել է)

· 901 (ավելացվել են պատասխանի 2 տարբերակներ),
· Վերանայված հարց 703՝
· Սյունակ A (նոր)՝ նախկինում վերաբերում էր միայն ներկայիս/ամենավերջին զուգընկերոջը, այժմ՝ նաև ցանկացած այլ զուգընկերոջը
· Ավելացվել է՝ սյունակ B-ն՝ «Արդյոք դա տեղի է ունեցել վերջին 12 ամիսների ընթացքում»
· Ավելացվել է տարբերակ h-ն՝ տնտեսական բռնությունը գնահատելու համար (կախված ենթատեքստից՝ կարող են ավելացվել պատասխանի ևս 2 տարբերակներ)
· 704, 705 և 706 հարցերը հարմարեցվել են այնպես, որ հնարավորություն լինի նշել հաճախականությունը և՛ վերջին 12 ամիսների ընթացքում, և՛ վերջին 12 ամիսներից առաջ, եթե կիրառելի է
· 1003՝ (բռնարարների ցուցակը թարմացվել է՝ նախորդ հարցերին համապատասխանելու համար) 

· 1202a՝ ավելացվել է, որ կանանց կողմից հնչեցվող մեկնաբանությունները վերափոխվել են հատուկ առաջարկությունների, թե ինչը կարող է կասեցնել կանանց նկատմամբ բռնությունը
· Մի շարք հարցեր ավելացվել են՝ 108b, 111a, 111b, 1005c (բաժին 3-ում), 502a, 704k, 705g, 706d, 708a, 713a (փոխարինելով 713-ին), 1003e, 1007

· Ոչ զուգընկերների կողմից 15 տարեկանից հետո կիրառված ֆիզիկական և սեռական բռնության վերաբերյալ նախնական հարցերը փոխարինվել են ՄԱԿ-ի ԵՏՀ-ի՝ կանանց նկատմամբ բռնության հետազոտության մոդուլի նմանօրինակ, բայց ավելի մանրամասն հարցերով. N01-N09 (դրանք փոխարինում են 1001-1002)
· Այնտեղ, որտեղ նշվում էր միայն «զուգընկերը», փոխվել է՝ ամուսինը/զուգընկերը
· Մի քանի աննշան փոփոխություններ/ուղղումներ, որոնք չեն ազդում հարցերի վրա
Փոփոխություններ՝ հարցաշարի տարբերակ 12-ում
· Համապատասխանող կանանց տարիքային խումբը փոխվել է՝ 15-49 տարեկան, ոչ պարտադիր ավելի բարձր տարիքային շեմը մնում է
· Նշում, որ հարցազրույցին մասնակցող կանանց պատահական ընտրությունը կարող է իրականացվել Քիշի աղյուսակի միջոցով
· Հանված հարցերն են՝ 103, 104, 116, 117, 118, 201a, 206, 213a, 213b, 213c, 213d, 314, 316, 317, 317a, 318, 320, 605, CHK703, 703k, CHK703N, 703Nk, N04, N05, N07c, N07d, 1102 1106, 1107, 1108

· Ավելացվել է՝ 211a. փորձել է կյանքը խլել վերջին 12 ամիսների ընթացքում
· Ավելացվել է՝ 211b. այն ժամանակ, երբ Դուք փորձեցիք խլել կյանքը, Ձեզ անհրաժե՞շտ էր բժշկական օգնություն կամ հոսպիտալացում:
· 703N-ի ներքո նոր հարցեր են ավելացվել (տնտեսական բռնության վերաբերյալ)
· Հ1004, 1005, 1005a և 1005b-ն վերադարձվել են Բաժին 10
· Պատասխանի տարբերակներ են ավելացվել. 708a (Տարբերակ 7, որը վերաբերում է անցյալում ունեցած վախերին), 911 (J, Վախենում է, որ նա կսպանի իրեն), 918 և 919 (M, երեխաները հոր կարիք ունեն)

· Բաժին 10՝ N03, N07, N09, 1003. բռնարարների ցուցակը կրճատվել է և ներառվել է բռնարարի սեռի սյունակ
· Ավելացված հարցեր. N07e-p՝ այլ անձանց կողմից հարկադրված սեռական հարաբերությունների վերաբերյալ նոր հարցեր, N09e-h՝ սեռական բռնության այլ գործողությունների վերաբերյալ
· Փոփոխված գործելաոճ մանկության սեռական բռնության համար (գործողությունների ավելի շատ օրինակներ) 1003-ում և 1201-ում
· Added optional Q 1003f (Childhood Trauma scale) Ավելացվել է ոչ պարտադիր Հ 1003f (Մանկության տրավմայի սանդղակ)
· Փոփոխված/շտկված անցումներ՝ անհրաժեշտության դեպքում
· Որոշ փոփոխություններ են արվել՝ ավելի հեշտ ընկալելի լինելու համար
Փոփոխություններ՝ հարցաշարի տարբերակ 12.04.01-ում
Այս տարբերակը պարունակում է հետևյալ գունային ծածկագրերը.
· Շագանակագույն՝
· WG հարցերի կարճ ցանկը և Kessler 6-ը
· ոչ զուգընկերոջ կողմից կիրառված սեռական բռնության դեպքի վայրի նոր կատեգորիաներ (N07f և N09e Բաժին 10-ում)՝ այդ մասին զեկուցելու վերաբերյալ վերջին առաջարկներին անդրադառնալու համար
· Մանուշակագույն՝ նոր առաջարկված հարցեր՝ կանանց նկատմամբ բռնության գինը գնահատելու համար: Դրանք պարտադիր հարցեր չեն, դաշտում պետք է փորձարկվեն 2018թ.-ին:
· Կանաչով և կապույտով ընդգծված՝ բացթողումների և անճշտությունների ուղղումներ, որոնք հայտնաբերվել են Բանգկոկում kNOwVAWdata դասընթացի ընթացքում և դրանից հետո (2018 թ. հունիս):
Նկատի ունեցեք, որ խորհուրդ է տրվում 111c-ն փոխարինել d-ով (բաժին 1-ում՝ կանանց աշխատանքի և եկամուտների վերաբերյալ)՝ համաձայն երկրին հարմարեցված հարցերի:
Q605-ում նորից ավելացվել է կնոջ՝ սեռական հարաբերություն ունենալու պարտավորությունը, քանի որ զգացինք, որ մենք հիմա պետք է պահենք գոնե մեկ կետ՝ կանանց սեռական ինքնուրույնության վերաբերյալ, երբ սեռական հարաբերություններից հրաժարվելու վերաբերյալ ձախ կողմի սյունակը հանվել է:
N06d և N08d հարցերում ավելացվել է մեկնաբանություն այն տարիքի վերաբերյալ, երբ դա առաջին անգամ տեղի է ունեցել (Բաժին 10՝ 15 տարեկանից հետո ոչ զուգընկերոջ կողմից կիրառված բռնության վերաբերյալ), որպեսզի հիշեցնենք հարցազրուցավարներին՝ շփոթությունը նվազագույնի հասցնելու համար, որ առաջին անգամ դա կարող էր տեղի ունեցած լինել մինչև 15 տարեկանը:
Կանանց ակտիվների վերաբերյալ հարցերը բաժին 11-ից տեղափոխվել են բաժին 1:
Փոխարինված հարցեր հոգեկան առողջության վերաբերյալ՝ SRQ20 փոխարինվել է Kessler-6-ով
Այլ բարեփոխումներ՝
Հ111և Հ505-ի դասավորությունը՝ կրթության վերաբերյալ
Հ1011-ը (այժմ բաժին 1-ում) կրճատվել է
ՏԵՂԵԿԱՏՎԱԿԱՆ ԹԵՐԹԻԿ





ՏԵՂԵԿԱՏՎԱԿԱՆ ԹԵՐԹԻԿԻ ՏԵՂԵԿՈՒԹՅԱՆ ՕԳՏԱԳՈՐԾՄԱՆ ՖԻԼՏՐԵՐԸ





Հարցաշարի հետևի մասում գտնվող տեղեկատվական թերթիկն օգտագործվում է հարցազրույցի ընթացքում Ձեզ օգնելու համար, որպեսզի հարցաշարի տարբեր հատվածներում ֆիլտրեր կիրառելիս կատարեք ճիշտ ընտրություններ։ Ուշադի՛ր հետևեք առաջարկվող ստուգումներին։





Օրինակ, տեղեկատվական թերթիկի Ա վանդակում (ամուսնական կարգավիճակի վերաբերյալ) կարող է նշվել միայն մեկ տարբերակ, նույնիսկ եթե ռեսպոնդենտի համար մեկից ավելի իրավիճակներ կարող են ճիշտ լինել: Պատասխանները պետք է արտագրվեն Հ119-ում և Հ120a-ում ու b-ում արված նշումներից: Օրինակ՝ համարվում է, որ ռեսպոնդենտն ներկայումս ունի զուգընկեր, եթե նա ներկայումս ամուսնացած է, բնակվում է տղամարդու հետ կամ ունի կանոնավոր սեռական հարաբերություն տղամարդու հետ: Կինը, ով ներկայումս հանդիպում է մեկի հետ, պետք է ստանա Լ տարբերակը (ներկայումս ունի կանոնավոր սեռական զուգընկեր), եթե Դուք ճիշտ եք հետևել սլաքներին: Այսպիսով, նույնիսկ եթե նա նաև նախկինում է ամուսնացած եղել, ապա ֆիլտրերի կիրառման պարագայում, նա, բացի L-ից, ոչ մի այլ ծածկագիր չի ստանա: Հետևաբար, նա չի դիտարկվի որպես «նախկինում ամուսնացած/ նախկինում տղամարդու հետ բնակված»:





Ինչպես ցույց է տալիս այս օրինակը, ամուսնական կարգավիճակի ընտրությունը երբեք չպետք է կատարվի «մեխանիկորեն»՝ հիշողության հիման վրա: Զուգընկերության կարգավիճակը հիմք է հանդիսանում հաշվետվության արդյունքների մեծ մասի վերլուծության համար, ուստի այս տեղեկատվության պարագայում պետք է ամեն գնով խուսափել սխալներից: Հիշե՛ք նաև, որ բոլոր ֆիլտրերը պետք է նշվեն նաև ստուգանիշերով՝ տվյալների մուտքագրման և համապատասխանության ստուգման համար:








� Կանանց առողջության և ընտանեկան բռնության վերաբերյալ ԱՀԿ բազմազգ հետազոտությունն ի սկզբանե սահմանել է 49-ը որպես տարիքային վերին շեմ: Ավելի ուշ կատարված հետազոտությունները հաճախ ավելի բարձր տարիքային շեմ են օգտագործում: Որոշ երկրներ կարող են օգտագործել ավելի ցածր ստորին տարիքային շեմ և/կամ բաց վերին տարիքային շեմ 


� Դա պայմանավորված է այն հանգամանքով, որ հետազոտությունների մեծ մասում ընտրանքը թույլ չի տալիս համապատասխան ճշգրտությամբ վերլուծել նույնասեռ հարաբերություններում առկա բռնությունը:


� Հարցերի համարակալումն այստեղ խախտված է թվում, քանի որ 1004 և 1005 հարցերը բաժին 10-ից տեղափոխվել են բաժին 3: Հարցերի հին համարակալումը պահպանվում է տվյալների բազայում նույն փոփոխական անունները պահպանելու համար:


� Նկատի ունեցե՛ք, որ մանկության ժամանակ տեղի ունեցած ֆիզիկական և սեռական բռնությունը ներառված չէ այս ցուցանիշների մեջ: Խստորեն հակացուցված է մեծահասակների համար նախատեսված մեթոդաբանության հիման վրա երեխաներից տվյալներ հավաքագրելը՝ ելնելով մեթոդական, էթիկական և անվտանգության նկատառումներից:

